
رووداو - هەولێر
عەفرین كە پێش ئۆپەراسیۆنی ناسراو بە "چڵە زەیتوون" 95%ی دانیشتووانەكەی كورد بوون، پاش ئەوەی 
هێزەكانی سووریای دیموكرات لە 18ی ئاداری رابردوو لێی كشانەوە و بە تەواوی كەوتە بندەستی گرووپە 
ئیسلامییەكانی نزیك لە توركیا، پەیتا پەیتا لە ناوچە عەرەبییەكانی دیكەی سووریاوە، خێزانی عەرەب 

شوێنی ئەو كوردە ئاوارەبووانە دەگرنەوە كە ماڵ و حاڵی خۆیان جێهێشتووە.
سەرچاوەیەك لەناو شاری عەفرینەوە كە نەیویست ناوی ئاشكرا بكرێ، بە )تۆڕی میدیایی رووداو(ی 
راگەیاند "حاڵی حازر لە سەنتەری عەفرین نزیكەی 175 تا 200 هەزار كەس نیشتەجێن كە عەرەب 

نزیكەی 60%ی پێكدێنن، واتە نزیكەی 120 هەزار عەرەب لەناو عەفریندان".
بەگوێرەی بەدواداچوونێكی )رووداو(، ژمارەی ئەو خێزانە عەرەبانەی تا ئێستا هێنراونەتە 
ناحیەكانی سەر بە عەفرین 1668 خێزانن كە بەمجۆرە دابەش بوونە: جندرێس: 220 
خێزان. راجۆ: 350 خێزان. شیێ: 172 خێزان. شەڕان: 345 خێزان. بلبل: 350 

خێزان و موباتا: 231 خێزان.

زێباری بۆ نێوانگیریی یەكێتی و
گۆڕان  چووە سلێمانی

پێشتر 95 %ی كورد بوو

رێژەی دانیشتووانی عەرەب 
لە عەفرین گەیشتووەتە 60 %

نووری مالیكی 
لە لووتكەوە بەرەو لێژی

عەبادی.. لە سەربازی 
ئیمامەوە بۆ سەرۆكوەزیران

هاوردنی كاڵای 
ئێرانی بۆ كوردستان 

20 % زیاد بووە

لێكۆڵینەوەیەكی ئەمریكی:

باوكی خۆی بە چەقۆ 

لە چوارقوڕنە پیاوێك خۆی دەخنكێنێراپۆرتە هەواڵ
رووداو – رانیە

رۆژی 2018/5/13 پۆلیسی رانیە تەرمی هاووڵاتییەكەیان لە نێو ماڵەكەی خۆیدا بە هەڵواسراوی دۆزییەوە، كە شوێنەواری برین بە ملییەوە دیار 
بووە. بەڕێوەبەرایەتی پۆلیسی راپەڕین بڵاویكردەوە كە هاوڵاتییەكە لە رەگەزی نێر بووە بەناوی ) س.ح.ع ( و تەمەنی44 ساڵ بووە. دانیشتووی گردی 

گردجانی سەر بە ناحیەی چوارقوڕنە بووە. دوای دۆزینەوەی تەرمەكەی گەیەندراوەتەوە نەخۆشخانەی گشتپی رانیە. پۆلیس دەڵێت: "دەركەوت كەسەكە 
لەماڵەكەی خۆیان بە پەت هەڵواسراوە و لەشوێنی رووداوەكە دەستگیرا بەسەر پارچەیەك پەت كە بەكارهاتوە لە رووداوەكە، بە گوتەی برایەكیشی بەناوی 

)ر.ح.ع ( كەسەكە لە ماڵەكەی خۆی دەرگای لەسەرخۆی داخستووە و بە پەت خۆی هەڵواسیوە".

دیمەن بورهان
رووداو – هەولێر

داوی  كەوتــە  دڵنیــا  لەمەوبــەر  ســاڵ   10
خۆشەویســتی هــاوڕێ، كــە ئــەوكات تەمەنــی 
تەنیا 15 ســاڵان بــوو، هاوڕێش پیاوێكی تەمەن 
26 ســاڵانی خاوەن خێزان بــوو. هاوڕێ و دڵنیا 
رۆژ  دوو  دوای  بــەڵام  هەڵبێــن،  بڕیــاردەدەن 
لەڕێگەی خزمێكی دڵنیــاوە دەدۆزرێنەوە. دڵنیا 
دەگەڕێننەوە بۆ ماڵی باوكی. پشكنینی بۆ دەكەن 
و دەردەكەوێت هێشتا كچە، بۆیە دوای ماوەیەكی 
كورت دڵنیا دەدرێتە كوڕێك بەناوی شــۆڕش كە 
10 ساڵ لە خۆی گەورەتر بوو، بەڵام زوو كێشە 

دەكەوێتە نێوانیان.
كەســێكی نزیــك لــەو خێزانە كە نەیویســت 
ناوی بڵاوبكرێتەوە، بــە )رووداو(ی گوت: "دوای 
هاوسەرگیرییەكەشی لەگەڵ شۆڕش، بەڵام دڵنیا 
هێشــتا چاوی لەدوای هاوڕێ بوو، بۆیە بەردەوام 
كێشــەیان هەبوو، بەجۆرێك چەندین جار نامەی 
هەڕەشــەیان فڕێداوەتە ماڵی شــۆڕش و داوایان 
لێكــردووە لە دڵنیا جیاببێتەوە، ئیدی شــۆڕش 
بەرگەی ئەو ئابڕووچوونەی نەگرت و شەش ساڵ 

پێش ئێستا خۆی سووتاند".
بەگوتەی ئەو سەرچاوەیە، هەر دوای پرسەی 
شــۆڕش، دڵنیا كە بە منداڵــی دووەمی دووگیان 
بــووە، دەنێردرێتــەوە ماڵی باوكــی "خانەوادەی 
شــۆڕش دوای پرســەی كوڕەكەیــان، دڵنیــا و 
منداڵەكەیــان ناردەوە ماڵی باوكی، لەوێ منداڵی 
دووەمــی لەدایكبــوو، هــەردوو منداڵەكــە لەلای 
دایكیــان مانەوە، چونكە كەســوكاری شــۆڕش 

گوتیان منداڵێك لەو ژنە بێت نامانەوێت".
دوای  كــوژرا،  دڵنیــا  رابــردوو  مانگــی 

لێكۆڵینەوەیەكــی چڕوپــڕی پۆلیــس، دەركەوت 
لەلایەن باوكییەوە كــوژراوە. )ج.ش( كە باوكی 
دڵنیایــە، تەمەنی 65 ســاڵانە، بە دەنگێكی نزم 
گوتی "لە كوشتنی كچەكەم پەشیمان نیم، چونكە 
چەندینجــار ئابڕووی بردم. هــەرزەكار بوو دوای 
پیاوێكی خێزانــدار كەوت، ئەوكاتە گوتم هەڵەی 
كردووە و چاك دەبێت، بەڵام نەمدەزانی سەرمان 

شۆڕ دەكات".
باوكــی دڵنیا زۆر پەســنی شــۆڕش دەدات و 
دەڵێت: "كوڕێكی رێكوپێك بوو، بەڵام كچەكەی 
من لەگەڵــی نەحەوایــەوە، بەردەوام كێشــەیان 
هەبوو، تا گەیشــتە ئــەوەی مێردەكەی لە داخی 
كچەكەم خۆی سووتاند و دیسان ئابڕووم چوو".

دوای مردنی شــۆڕش، دڵنیا دەترسێت، بۆیە 
دەچێتە خانــەی داڵدەدانی ئافرەتان و ماوەیەك 
لــەوێ دەمێنێتــەوە، بەڵام باوكــی دەیهێنێتەوە 
و دڵنیایــان دەكاتــەوە كــە پەنجەی بــۆ نابات 
"هێنامەوە ماڵەكەم، نهۆمی دووەمم بەتەواوی پێدا 
و پێمگوت كچم بەس دانیشە و ئابڕووم مەبە، ئەو 

ژمارە تەلەفۆنانە لابە".
)ج( دەشــڵێت: "كچەكــەم مۆبایلــی دیكەی 
پێبوو، بــەدزی ئێمەوە بــەكاری دەهێنا، لەگەڵ 
هــاوڕێ پەیوەنــدی هەبــوو، دیســان بەیەكەوە 
هەڵهاتــن، بــەڵام دوای ماوەیــەك دۆزیمانەوە و 
هێنامــەوە ماڵەوە، شــەش ســاڵ بەدەســتیەوە 
زووخاوم چەشــت، دەبوو شــەو و رۆژ پاسەوانی 
بم تا نەڕوات، بەڵام ئەمســاڵ بۆ جاری ســێیەم 

هەڵهات".
دوای ماوەیــەك دڵنیا دەردەكەوێتەوە، باوكی 
دڵنیا دەڵێت: "رۆژی 2018/4/10 هاوسەرەكەم 
پەیوەندی كرد و گوتی دڵنیا و منداڵەكانی لەگەڵ 
كوڕێك بەناوی ئەیاد هاتوون و دەڵێن ئێمە ژن و 

مێردین، دڵنیا داوای ناسنامەی خۆی و منداڵەكانی 
دەكات بــۆ ئەوەی لە دادگا مــارەی بكات، خێرا 
تاكسیەكم گرت، كە گەیشتمە نزیك ماڵەوە، بینیم 
لەپێــش دەرگان و بەتەمای رۆیشــتنن، بۆیە بە 

نهێنی دوایانكەوتم تا ماڵەكەیان بزانم".
ئەیاد كە تەمەنی 33 ساڵانە، لەبارەی ناسینی 
دڵنیــاوە دەڵێــت: "من دڵنیام خۆشدەویســت و 
دەمویســت هاوســەرگیری بكەین. لەسەر دڵنیا 
باوكــم لە ماڵەوە دەریكردم، بۆیە لەگەڵ دڵنیا و 
منداڵەكانی بەیەكەوە دەژیاین، بەڵام من ئاگاداری 

رابردووی دڵنیا نەبووم".
رۆژی 2018/4/11 دڵنیــا لە ماڵەكەی خۆیدا 
دەكوژرێت و پۆلیس دەســت بــە لێكۆڵینەوە لە 
رووداوەكە دەكات و سەرەتا ئەیاد وەك تۆمەتبار 
دەســتگیر دەكرێ، بەڵام دواتــر دەردەكەوێ ئەو 

بكوژ نییە.
پۆلیــس بــەردەوام بــوو لــە لێكۆڵینــەوە و 
دۆزینــەوەی بكوژی راســتەقینەی دڵنیــا، تا لە 
2018/5/5 ئاشــكرا بــوو كــە بكــوژی دڵنیــا، 
باوكیەتی، بۆیە دەستگیری دەكەن و ئەویش دان 

بە تاوانەكەیدا دەنێت.
ئــەو رۆژەی دڵنیا لەگەڵ ئەیاد و منداڵەكانی 
دەچنــە ماڵــی باوكــی، باوكی دڵنیــا بە نهێنی 
دوایاندەكەوێت و ماڵی كچەكەی دەدۆزێتەوە، )ج( 
دەڵێت: "ئەو شەوە تا بەیانی خەوم لێنەكەوت و 
نەمدەزانی چی بكەم، بەیانی رۆژی 2018/4/11 
كاژێر حەوت چووم بۆ ماڵەكەیان و دوو منداڵەكەم 
ناردەوە بۆ ماڵی خۆمان. بە كچەكەم گوت وەرە 
لەگەڵــم، بەڵام نەهات و زۆر قســەی ناشــیرینی 
پێگوتم، ویستم بەزۆر بیهێنمەوە، بەڵام پەلاماری 
دام و چەقــۆی لێ بەرزكردمــەوە، منیش چەكم 
بردبــوو، گوللەیەكم لە دیوارەكەدا تا بترســێت، 

بەڵام ئەو هەر هێرشی بۆ دەهێنام، بۆیە دوو سێ 
گوللەم لە سەر و قۆڵ و سنگی دا و كوشتم".

)ج( پەشــیمان نییــە لــەو كارەی و دەڵێت: 
"ئەوەی لێی پەشیمانم بینینی ئەو دوو منداڵەیە، 
بەڵام هیچ رێگەچارەیەكم نەمابوو، ئەگینا من بەم 

تەمەنەوە دەبێت لە زیندان بم؟".
رائید هۆگر عەزیز، گوتەبێژی پۆلیسی هەولێر 
لەبــارەی ئــەو كەیســەوە بــە )رووداو(ی گوت: 
"دوای ئاگاداركردنەوەمان لە حاڵەتێكی كوشــتن 
لــە رۆژی 2018/4/11 ، دەســت بە لێكۆڵینەوە 

لــە رووداوەكــە كــرا و بكوژەكە ئاشــكرا بوو كە 
باوكی كچەكەیە و لەســەر كێشــەی كۆمەڵایەتی 
ســێ گوللــەی لــە كچەكــەی داوە، ئێســتاش 
بەپێی ماددەی 406 لە یاســای سزادانی عێراقی 

دەستگیركراوە".

باوكێك كچەكەی خۆی دەكوژێت

رووداو - رانیە

ئەحمەد لــە دەنگدانی تایبەت دەنگی دا، بەڵام 
هاوژینەكەی پێ رانەگەیشــت لە دەنگدانی گشــتی 
دەنــگ بــدات و ئەحمــەد كۆتایی بــە ژیانی هێنا، 

پاشان خۆیشی كوشت.
كاژێر چــواری بەرەبەیانــی رۆژی 2018/5/12 
پیاوێكی تەمەن 51 ســاڵ بەناوی ئەحمەد حەمەد 
حەسەن، باوكی چوار منداڵ كە دانیشتووی گەڕەكی 
كێوەڕەشــی رانیە بوو، هاوژینەكەی خۆی بە ناوی 
بەناز حەســەن خدر دایە بەر دەســتڕێژی گوللە و 

كوشتی، پاشان كۆتایی بە ژیانی خۆیشی هێنا.
مەلا عومەر كە خزمی ئەحمــەدە، بە )رووداو(
ی گــوت: "ئەحمــەد و بەناز 15 ســاڵ بوو هاوژین 
بوون، ئەوان هیچ كێشــەیان نەبوو، تا ئەو رۆژەی 
ئەحمەد تووشــی نەخۆشــیی شــەكرە بــوو، بەو 
هۆیەوە پەنجەیەكی قاچیان بڕییەوە، ئەحمەد زۆر 
لە نەخۆشییەكەی دەترسا، بۆیە تووشی نەخۆشیی 
دەروونــی بووبــوو، زۆرجــار لە خۆیــەوە دەچووە 
دەرەوە و دەیگوت كەســێك بانگــم دەكات". مەلا 
عومەر لەبارەی ژنەكەش دەڵێت: "بەناز ئافرەتێكی 
زۆر باش بوو، بەرگدروویەكی زۆر دەستڕەنگین بوو، 

هاوكارێكی باشی هاوژینەكەی بوو".
مەلا عومــەر باســی رۆژی رووداوەكە دەكات و 
دەڵێــت: "هەموویــان خەوتبوون، تەنیــا ئەحمەد 
بەخەبەر بوو، چەكەكەی دەرهێنابوو، پێنج گوللەی 

لە بەناز دابوو، پاشانیش گوللەیەكی لە ملی خۆی 
دابــوو، منداڵەكانــی بــە دەنگی تەقــەكان بەئاگا 
هاتبوونــەوە". گوتیشــی "پێموایە تاكــە هۆكاری 
رووداوەكــە، تەنیا نەخۆشــییەكەی ئەحمەد بووە، 
كاتێك زانیبووی بەناز گیانی دەرچووە، گوللەیەكی 
لــە خۆیشــی دابــوو، ئەویش دەســتبەجێ گیانی 

دەرچووبوو".
ئەحمــەد و بەناز لە تەنیشــت یەكــدی نێژران، 
ســەبارەت بە هەڵوێســتی بنەماڵەی بەنــاز، مەلا 
عومــەر گوتی: "ئــەوان هیچ هەڵوێســتی خراپیان 
نەبووە، چونكە دەزانن رووداوەكە دەســتی كەسی 

تێدانییە و هۆكارەكەش بۆ ئەوان روونە".
بــەڵام ســەرچاوەیەك لــە بنەماڵــەی بەناز كە 
نەیویست ناوی بڵاوبكرێتەوە، بە )رووداو(ی گوت: 
"ئەحمەد پێشمەرگە بوو، هەموومان دەمانزانی كە 
نەخۆشیی شەكرەكەی تووشی شڵەژانی دەروونیی 
كردبوو، پێشتر دوو جار بە چەك پەلاماری ماڵ و 

منداڵەكەی داوە، نەدەبوو بهێڵن چەكی لەلابێ".
ئــەو ســەرچاوەیە هەروەها دەڵێــت: "ئەحمەد 
تەقــەی لە كچەكانیشــی كردبوو كە لە تەنیشــت 
دایكیان خەوتبوون، بــەڵام بەرنەكەوتبوون، ئەوان 
بە دەنگی تەقە بەخەبەر هاتبوون، شۆك بووبوون، 
نەیاندەزانی بچنە سەر تەرمی باوكیان یان دایكیان".
فەرمان ئەحمەد پیرۆت، بەڕێوەبەری كارگێڕیی 
نەخۆشخانەی گشــتیی رانیە بە )رووداو(ی گوت: 
"كاژێــر چوار و نیوی بەیانی دوو تەرمیان هێنا بۆ 

نەخۆشــخانەكەمان. دوای رێكارە پزیشــكییەكان 
دەركەوت ژنەكە بە پێنج گوللە كوژراوە، پیاوەكەش 
بە گوللەیەك كۆتایی بە ژیانی خۆی هێناوە، دوای 

رێكارەكان تەرمەكان درانەوە كەسوكاریان".
بەڕێوەبەرایەتی پۆلیســی راپەڕیــن لەلاپەڕەی 
تایبەتــی خۆی لە تۆڕی كۆمەڵایەتی فەیســبووك 
لەبــارەی رووداوەكــە نووســیویەتی: "كاژێر چوار 
و نیــوی بەرەبەیانی رۆژی شــەممە 2018/5/12 
هاووڵاتییــەك خێزانەكــەی دەكوژێــت و دواتریش 
بەفیشــەكێك خــۆی دەكوژێــت. پیاوەكە تەمەنی 
 )35( تەمەنــی  هاوســەرەكەی  و  ســاڵە   )51(
ســاڵە و ژنــی ماڵەوە بووە و لــە ماڵەكەی خۆیان 
كوژراون و شــوێنەواری فیشەك بەسەر جەستەی 

هەردووكیانەوە هەیە".
ســەبارەت بە هــۆكاری رووداوەكــەش پۆلیس 
دەڵێــت "بەگوێــرەی گوتــەی كــوڕ و كچەكانــی 
كــوژراوەكان، باوكیــان چەنــد ســاڵێكە تووشــی 
نەخۆشــیی دەروونی بووە، بەڵام كێشەیان لەگەڵ 
هیچ كەسێك نەبووە و لەناوخۆیاندا زۆر تەبا بوون، 

باوكیان لەبێ ئاگاییدا تاوانەكەی كردووە".

ژنەكەی كوشت و پاشان خۆیشی كوشت

دیمەن بورهان
رووداو - هەولێر

لــە دوایین پۆســتیدا لە فەیســبووك، باســی 
دابڕانی كردبوو، وەك بڵێی دڵی هەواڵی پێدابێت 
كە ئیتر ئازیزانی نابینێتەوە. سەرعێل بەكر بەهۆی 
ململانێ و كێشەی زەویوزار لەنێوان دوو بنەماڵەدا 

بوو بە قوربانی و بە چەند گوللەیەك كوژرا.
سەرعێل لە دواقۆناغی خوێندنی ئامادەیی بوو، 
چــوار رۆژ پێــش كوژرانــی، كامێرایەكی كڕیبوو، 
دەیویســت دوای خوێنــدن ببێتــە فۆتۆگرافــەر. 
بەكری حاجی رەفعەت كە لە پرســەی كوڕەكەی 
دانیشــتبوو، دەڵێت "سەرعێل گەنجێكی هێمن و 
رۆشــنبیر بوو، هیچ كات لەگەڵ شــەڕ و كێشەدا 
نەبوو، ئەو خەونی هەبوو ببێتە فۆتۆگرافەر، نەك 

چەك هەڵگرتن و دوژمنایەتی".

بەكــر خەڵكی گوندی ملەســوورەی ســەر بە 
شــارۆچكەی ســەرقەڵای گەرمیانە، ئــەو لەگەڵ 
كەســوكارەكەیدا لــەو گونــدە دەژیــن. بەپێــی 
زانیارییەكانــی رووداو مــاوەی 25 ســاڵە لــەو 
گوندە كێشــەی زەویوزار جارجارە سەرهەڵدەدات 
و ســەرۆك عەشــیرەتەكەیان بە دانیشــتن بۆیان 
چارەســەر دەكات، بەڵام ئەمساڵ كێشەكە گەورە 
بوو، هەرچەنــد هەردوو بنەماڵە خزمی یەكدین و 
لە عەشــیرەتی گەورەی تەرخانین، بەڵام لەســەر 
دابەشــكردنی 300 دۆنم زەوی كێشــە دەكەوێتە 
نێوانیان. ســێ هەفتــە لەمەوبــەر كوڕێكی بەكر 
چەقۆی لە كەسێكی بنەماڵەی بەرامبەریان دابوو، 

دواتر لەلایەن پۆلیسەوە دەستگیر كرا.
بەهــۆی ئــەو شــەڕەوە بنەماڵــەی بەرامبــەر 
ناوەســتن و بــە 5 كــەس رێ بــە گەڕانــەوەی 
ئۆتۆمبێلێكــی ماڵی بەكر بۆ گوندی ملەســوورە 

دەگــرن كە خۆی و كچەكەی و ســەرعێلی كوڕی 
تێدابوون، دەســتڕێژی گوللەیــان لێدەكەن، بەكر 
گوتی "كە دەستڕێژیان لێكردین، هیچ گوللەیەكمان 
بەرنەكــەوت، بــەڵام ئەوان نزیكتــر دەبوونەوە لە 
ئێمە، بۆیە ســەرعێل گوتــی بابە دەبێت بەرگری 
لــە خۆمان بكەیــن، ئەگینا هەموومــان دەكوژن، 
لە ئۆتۆمبێلەكە هاتینە خــوارەوە و رووبەڕوویان 

بووینەوە، بەڵام سەرعێلی كوڕم كوژرا".
بەكــر پێیوایــە غــەدری لێكــراوە و دەڵێــت: 
"دەمەوێــت یاســا مافی كوڕەكــەم وەربگرێتەوە، 
تازە كوڕەكەم لەدەستچوو، كوڕێكی دیكەشم سێ 
هەفتەیە لە زیندانــە، بەبێ ئەوەی ئێمە تاوانمان 
هەبێت، ئەوان دەیانەوێت ئێمە لەسەر ئەم زەوییە 
بسڕنەوە و نەمانهێڵن. پێشتر كوڕەكەم چووبووە 
لایــان تەنیا بۆ ئەوەی پێیان بڵێت ئاژەڵ مەكەنە 
نــاو زەوی ئێمــە، بەڵام ئــەوان شــەڕیان لەگەڵ 

كردبوو، بۆیە ئەویش چەقۆی لە یەكێكیان دابوو، 
دواتریش خۆی رادەستی پۆلیس كرد، بۆیە ئێمە 

لە یاسا دەرنەچووین".
مامۆســتا و هاوڕێكانــی ســەرعێل لــە تۆڕی 
كۆمەڵایەتی فەیســبووك پەیتاپەیتا هاوخەمی بۆ 
ئەو گەنجە دەنووسن و هەموویان بەداخن لەوەی 
گەنجان دەبنە قوربانیی كێشــەی عەشــایەری و 

زەویوزار لەو دەڤەرە. 
یاریــدەدەری  حوســێن  فاتیــح  مامۆســتا 
قوتابخانەی كاوەی بنەڕەتی كە ســەرعێل تێیدا 
قوتابی بوو، هێندە پەرۆشــی مەرگی ســەرعێل 
بوو بە گریانەوە بە )رووداو(ی گوت: "ســەرعێل 
نموونــەی قوتابی بەڕەوشــت بوو، گەنجێكی بێ 
كێشــە بوو، بەداخەوە كە ئەو رووداوە دڵتەزێنە 
روویــدا، ئێمــە و هاوڕێكانی زۆر بــۆی بەداخین، 
داوا لــە بەرپرســان دەكەیــن كە ئــەم دیاردەی 

چەكهەڵگرتنە قێزەونە نەهێڵن، چونكە هۆكاری 
سەرەكی هەموو رووداوەكانە".

محەممــەد، هــاوڕێ و هاوپۆلــی ســەرعێلە، 
ئــەو وێنــەی ســەرعێلی كردووەتــە پرۆفایلــی 
فەیســبووكەكەی خۆی و گوتی "ئاســتی فكر و 
رەوشتی سەرعێل زۆر بەرز بوو، خەونەكانی زۆر 
جوان بوون، بەڵام بووە قوربانیی تۆڵە و شــەڕی 

نێوان دوو بنەماڵە".
رائید عەلی جەمال قەدوری، گوتەبێژی پۆلیسی 
گەرمیان لەبارەی ئەو كەیسە بە )رووداو(ی گوت: 
"رۆژی 2018/5/10 بەهۆی كێشەی زەویوزار لە 
ملەســوورەی ســەرقەڵا لە گەرمیان لەنێوان دوو 
بنەماڵــەدا شــەڕ دروســتبووە و گەنجێــك بووە 
قوربانــی، پێنج كەس بە تۆمەتی كوشــتنی ئەو 
گەنجە بەپێی ماددەی 406 لە یاســای ســزادانی 

عێراقی دەستگیركراون".

گەنجێك لەسەر 
كێشەی زەویوزار دەكوژرێ

دوای مانگێك ئاشكرابوو كە دڵنیا لەلایەن باوكییەوە كوژراوە

ئەحمەد بەهۆی نەخۆشی شەكرەوە تووشی نەخۆشیی دەروونیش بوو

ساڵح قادر 
رووداو  - هەولێر

پارتی بە هێزی یەكەمی كوردستان مایەوە، 
یەكێتی لە شكستێكی گەورەی چاوەڕوانكراو 
رزگاری بوو، گۆڕان پاشەكشەی كرد، نەوەی 
هێزی  بوو،  هەڵبژاردن  سورپرایزی  نوێ 
راستەقینەی بەرهەم ساڵح دەركەوت.  موقتەدا 
سەدر پێش عەبادی كەوت و دەنگی تووڕەی 
زیاتر  سوننە  چنییەوە،  عێراقی  شەقامی 
پەرتەوازە بوون و شەمەندۆفێرەكەی مالیكی 
هەڵبژاردنی  دوایین  تابلۆی  ئەمە  تێكشكا. 
ئەنجوومەنی نوێنەرانی عێراق بوو كە رۆژی 

2018/5/12 بەڕێوەچوو. 
بۆ یەكەمجار لە مێژووی عێراقدا، هەڵبژاردن 
بە سیستمی ئەلیكترۆنی بەڕێوەچوو كە پێش 
زۆربەی  بڕوای  بە  پرۆسەكە،  بەڕێوەچوونی 
حیزبەكانیش،  خودی  تەنانەت  و  چاودێران 
ئەم سیستمە هیچ بوارێكی بۆ ساختەكاری 
و گۆڕینی ئەنجامەكان نەهێشتووەتەوە، بەڵام 
بەرژەوەندی  لە  ئەنجامەكان  كاغەزی  دواتر 
زۆربەی لایەنەكاندا نەبوو. بزووتنەوەی گۆڕان 
هەر زوو رایگەیاند كە سیستمی ئەلیكترۆنی 
ئەوانیشدا  بەدوای  هاككراوە.  دەنگدان 
یەكگرتووی ئیسلامی و كۆمەڵی ئیسلامی و 
دادپەروەری،  و  دیموكراسی  بۆ  هاوپەیمانی 
هەروەها ئەنجوومەنی سەركردایەتی پارتی لە 
سلێمانی رایانگەیاند كە لە سنووری پارێزگای 

سلێمانی یاری بە دەنگەكان كراوە.
پارێزگای دهۆك

هەڵبژاردنی  بەراییەكانی  ئەنجامە  بەپێی 
گشتی لە پارێزگای دهۆك، دەنگەكانی پارتی 
بەشێوەیەكی بەرچاو زیادیان كردووە. بەپێی 

ئەنجامی نافەرمی كە لە دەزگای هەڵبژاردنی 
پارتی لە دهۆك دراوەتە )رووداو( پارتی لە 
دهۆك كە لە هەڵبژاردنی رابردوو )340977( 
دەنگ و )8( كورسی هێنابوو، ئەمجارە تەنیا 
لە دەنگدانی گشتی 315199 دەنگی هێناوە. 
بەو ئەنجامەش لە 11 كورسییەكەی دهۆك 

10 كورسی بۆ پارتی یەكلابووەتەوە.
لە  كە  كوردستان  ئیسلامی  یەكگرتووی 
دهۆك  پارێزگای  لە  2014دا  هەڵبژاردنی 
هەبوو،  كورسی  دوو  و  دەنگ   )84464(
ژمارەی دەنگەكانی بۆ زیاتر لە نیوە دابەزیوە 
و )41690( دەنگی هێناوە، بەو ئەنجامەش 

یەك كورسی دەبات. 
بە  رابردوو  هەڵبژاردنی  لە  كە  یەكێتی 
بەدەستهێنانی )37457( دەنگ، كورسییەكی 
هێنا، بەهۆی هاوپەیمانێتییەكەی بەرهەم ساڵح 
تەنیا   ، بوون  پەرت  بادینان  لە  دەنگەكانی 
توانیویەتی 23197 دەنگ كۆبكاتەوە، بەمەش 
ئەستەمە كورسی بهێنێ. هەروەها قەوارەكەی 
بەرهەم ساڵح 24280 دەنگی هێناوە. نەوەی 
دەنگ،   3522 كۆمەڵ  دەنگ،   17318 نوێ 

بزووتنەوەی گۆڕان 3537 دەنگ.
هەر بەپێی بەدواداچوونی )رووداو( بەشێك 
دهۆك  پارێزگای  لە  پارتی  كاندیدەكانی  لە 
پەرلەمان  گەیشتنە  بۆ  پێویستیان  دەنگی 
هێناوە، لەوانەش "د.ئارام بالەتەیی 27402 
ڤیان  دەنگ،   25160 دۆسكی  بەیار  دەنگ، 
سەبری 19136 دەنگ، وەسفیە محەممەد 16 
هەزار و 739 دەنگ، هەندرێن لەزگین، 16739 

ئەنجامی نافەرمی كورسی لایەنە كوردستانییەكان:

پارتی 26 كورسی، یەكێتی 16 كورسی، 
گۆڕان 6 كورسی

 پارتی 

كورسیمان هێناوە
 30 

نەوەی نوێ 5 كورسی، هاوپەیمانی 3 كورسی، 
كۆمەڵ 3 كورسی و یەكگرتوو 3 كورسی

لیستەكەی سەدر و عەبادی براوە و نووری مالیكی 
دۆڕاوی ئەم هەڵبژاردنە بوو

دەنگ، عومەر عەلی رێكانی 15490 دەنگ، 
دالیا  دەنگ،   14586 عومەر  عەبدولڕەحمان 
فەرهاد 13899 دەنگ، ئەحمەد سلێمان سەفار 
لە  13987 دەنگ". هەروەها جەمال كۆچەر 
بۆ  پێویستی  دەنگی  ئیسلامی  یەكگرتووی 

گەیشتنە پەرلەمان هێناوە.
پارتی لە مووسڵ سێیەمە

بەپێی ئەو ئەنجامەی لەلایەن كۆمیسیۆنی 
دانراوە،  هەڵبژاردنەكان  سەربەخۆی  باڵای 
رێژەی بەشداری لە شاری مووسڵ تەنیا %30 
بووە، ئەمەش بە قازانجی پارتی شكاوەتەوە 
سەرەڕای  نافەرمییەكان  ئەنجامە  بەپێی  كە 
بە  بەراورد  بەڵام  دەنگەكانی،  كەمبوونەوەی 
هەڵبژاردنی رابردوو كورسییەكی زیاد كردووە. 
پارتی لە هەڵبژاردنی رابردوودا لە پارێزگای 
مووسڵ )185804( دەنگ و شەش كورسی 
 )78137( هەڵبژاردنە  ئەم  بەڵام  هێنابوو، 
دەنگی هێناوە. عیسمەت رەجەب، بەرپرسی 
لە  كوردستان  دیموكراتی  پارتی  14ی  لقی 
مووسڵ، بە ماڵپەری پارتی راگەیاند:"سەرەڕای 
ئەوەی هێشتا ئەنجامەكان بە تەواوی ئاشكرا 

مووسڵ  سنووری  دەنگەكانی  و  نەكراون 
هەندێك پەرشوبڵاوە، لەبەر ئەوەی بەشێك لە 
لە دەشتی  بەشێك  و  لە مووسڵ  دەنگەكان 
لە  ئاوارەكانن  لەناو  بەشێكیش  و  نەینەوا 
ئەنجامە  بەپێی  بەڵام  كوردستان،  هەرێمی 

سەرەتاییەكان شەش كورسی دێنین.''
 70145 رابردوو  هەڵبژاردنی  لە  یەكێتی 
نەینەوا  پارێزگای  لە  كورسی  دوو  و  دەنگ 
هەزار   22895 هەڵبژاردنەش  ئەم  هێنابوو، 
هەیە  لاواز  ئەگەرێكی  هێناوە،  دەنگی 
نا  ئەنجامە  بەپێی  هەر  ببات.  كورسییەك 
فەرمییەكان لیستی نەسری حەیدەر عەبادی لە 
مووسڵ زۆرترین دەنگی هێناوە، دوای ئەویش 
ئەیاد عەلاوی دێ، بەڵام  لیستی وەتەنییەی 

لیستەكەی نجێفی چوارەم بووە.
كورسییەكانی  هەولێر

نافەرمییەكان،  بەراییە  ئەنجامە  بەپێی 
هەولێر  پارێزگای  لە  پارتی  دەنگەكانی 
بەڕێژەیەكی زۆر لە پێش حیزبەكانی دیكەوەیە. 
پارێزگایە  لەو  رابردوو  هەڵبژاردنی  لە  پارتی 
هێنابوو،  كورسی  حەوت  و  دەنگ   354735

بەڵام ئەمجارە كورسییەكی زیاد كردووە. 
دەنگیان  دیكەش  حیزبەكانی  سەرجەم 
كەمی كردووە، یەكێتیی نیشتیمانی كوردستان 
كە لە هەڵبژاردنی رابردوو لە پارێزگای هەولێر 
168688 دەنگ و چوار كورسی هێنابوو، لە 
چەند بنكەیەكی هەڵبژاردن لە پێش پارتییەوە 
بوو، بەڵام ئەمجارە دەنگەكانی بەشێوەیەكی 

بەرچاو دابەزیون، تەنانەت لە هەندێك بنكەدا 
بەپێی  كەوتووە.  یەكێتی  پێش  نوێ  نەوەی 
كورسی،   3 یەكێتی  نافەرمییەكان  ئەنجامە 
گۆڕان 1 كورسی، هاوپەیمانی )0-1( كورسی، 
نەوەی نوێ 2 كورسی، كۆمەڵ 1 كورسییان 
هێناوە. یەكگرتووش ئەوە دووەم هەڵبژاردنە 

بە  پێیە  بەو  ناهێنێ.  كورسی  هەولێر  لە 
یەكێتی  رابردوو  هەڵبژاردنی  لەگەڵ  بەراورد 
یەك كورسی، گۆڕان یەك كورسی و كۆمەڵی 
ئیسلامی یەك كورسییان لە پارێزگای هەولێر 

كەم كردووە.

دەنگی سپی لە هەولێر لە پێش چوار حیزبە
بەپێی ئەو ئەنجامە نا فەرمیانەی لەلایەن 
دوو  لقی  سنووری  لە  پارتی  ناوچەكانی 
كە  لقە  ئەو  سنووری  لە  كۆكراونەتەوە، 
 571779 هەولێر،  شاری  سەنتەری  دەكاتە 
كەس دەنگیان داوە، پارتی 102173 دەنگ، 
یەكێتی 26734 دەنگ، گۆڕان 16929 دەنگ، 
 18848 كۆمەڵ  دەنگ،   20029 هاوپەیمانی 
دەنگ، یەكگرتوو 15334 دەنگ، نەوەی نوێ 
31139 دەنگ و دەنگی سپیش بریتی بووە لە 

25404 دەنگ.
بەپێی ئەو ئەنجامە نافەرمییە، لە سەنتەری 
نوێ  نەوەی  یەكەمە،  پارتی  هەولێر  شاری 
لە  واتە  سێیەمە.  دەنگی سپیش  و  دووەمە 
دەنگی یەكگرتوو، گۆڕان، هاوپەیمانی و كۆمەڵ 

زیاترە.

سلێمانی سەوز بووەوە

گۆڕان،  بزووتنەوەی  دروستبوونی  لەدوای 
گۆڕا،  نیلی  بۆ  سەوز  دەڤەری  دەستەواژەی 
بەڵام لەو هەڵبژاردنە جارێكی دیكە دەڤەری 
سەرەڕای  یەكێتی  بووەوە.  سەوز  سلێمانی 

زوو  هەر  بەڵام  دەنگەكانی،  كەمبوونەوەی 
موژدەی سەركەوتنی لەو پارێزگایە راگەیاند.

2014دا  هەڵبژاردنی  لە  كە  یەكێتی 
294265 دەنگ و شەش كورسی هێنا، بۆ ئەم 
باڵای  بە گوێرەی سەرچاوەیەكی  هەڵبژاردنە 
ئەو حیزبە بۆ )رووداو(، رەنگە 5-6 كورسی 
بهێنێ. بزووتنەوەی گۆڕانیش كە هەڵبژاردنی 
رابردوو 347799 دەنگ و 7 كورسی هێنابوو، 
پێشبینی )4-5( كورسی بۆ دەكرێ. كۆمەڵی 
 )57102( رابردوو  هەڵبژاردنی  لە  ئیسلامی 
پێشبینی  هێنابوو،  كورسی  یەك  و  دەنگ 
بهێنێ.  كورسی   )2-1( ئەمجارە  دەكرێ 
یەك  و  دەنگ   )81392( پێشتر  یەكگرتوو 
تەنیا  دەكرێ  پێشبینی  هێنابوو،  كورسی 
پارتییە  هەرچی  بهێنێتەوە.  كورسییە  ئەو 
 )93410( بە  رابردوو  هەڵبژاردنی  لە  كە 
دەنگەوە 2 كورسی هێنابوو، پێشبینی دەكرێ 
سایتی  بەڵام  بدات،  لەدەست  كورسییەك 
فەرمی پارتی دەڵێت سێ كورسییان مسۆگەر 
كردووە. سەبارەت بە دوو هێزە نوێیەكەش، 
پێشبینی دەكرێ نەوەی نوێ )2-3( كورسی 
ببات، هەروەها هاوپەیمانی بۆ دیموكراسی و 

دادپەروەری 2 كورسی ببات.

)رووداو(  دەست  زانیاریانەی  ئەو  بەپێی 
كەوتوون، ئەم كاندیدانە لە پارێزگای سلێمانی 
هێناوە  پەرلەمان  بۆ  پێویستیان  دەنگی 
)یەكێتی: جوان ئیحسان، بەختیار شاوێس، 
نامدار.  فەرەیدوون  فەرمان،  جەبار  بڵێسە 
و  محەممەد  یوسف  گۆڕان:  بزووتنەوەی  لە 
عەدنان عوسمان. پارتی: دانای شەهید جەزا 
ئەمین.  موسەننا  یەكگرتوو:  كاتب.  عەلی 
نوێ:  نەوەی  كەریم،  د.رێبوار  هاوپەیمانی: 

سەركەوت شەمسەددین(.
كورسییەكانی كەركووك

كەركووك  لە  هەڵبژاردنی  بایكۆتی  پارتی 
رووداوەكانی  بەهۆی  یەكێتیش  كردبوو، 
كەمبوونەوەی  پێشبینی  ئۆكتۆبەرەوە  16ی 

دەكرا،  بەرچاو  بەشێوەیەكی  دەنگەكانی 
یەكێتی  باڵا،  سەرچاوەیەكی  بەپێی  بەڵام 
لەو پارێزگایە بە  رابردوو  لە هەڵبژاردنی  كە 
شەش  دەنگ،   )209964( بەدەستهێنانی 
كورسی  هەڵبژاردنە 5  ئەم  بردەوە،  كورسی 

بردووەتەوە. 
لە  عەرەب و توركمانەكانی كەركووك كە 
هەڵبژاردنی رابردوو چوار كورسییان هێنابوو، 
ئەمجارە سێ كورسییان زیاد كردووە، بەڵام 
پێیانوایە  و  نین  رازی  ئەنجامەكە  لە  هێشتا 
ساختەكاری لە بەرژەوەندی لایەنێكی سیاسی 
لە كەركووك كراوە. راكان سەعید، پارێزگاری 
هەرزوو  عەرەبە،  كە  وەكالەت  بە  كەركووك 

ئەنجامەكانی هەڵبژاردنی رەتكردەوە.

پارتی و یەكێتی:
 55 كورسیمان هێناوە

فەرمی  بە  كۆمیسیۆن  هەرچەندە 
بەڵام  رانەگەیاندووە،  هەڵبژاردنی  ئەنجامی 
ژمارەی  میدیاكانیانەوە  لە  یەكێتی  و  پارتی 

كورسییەكانیان بڵاوكردووەتەوە.
دەزگای  وتەبێژی  رەشید  بڕیار  د. 
هەڵبژاردنی یەكێتیی نیشتمانیی كوردستان، 
میدیای  بۆ  یەكێتی  دەنگەكانی  ئەنجامی 
گوتەی  بە  كە  كردووە  ئاشكرا  حیزبەكەی 
بۆ   3 هەولێر  پارێزگای  بەوشێوەیەیە:  ئەو 
كورسی،   7 سلێمانی  پارێزگای  كورسی،   4
پارێزگای كەركووك 6 بۆ 7 كورسی، پارێزگای 
دهۆك 1 كورسی، پارێزگای نەینەوا 2 بۆ 3 
كورسی، پارێزگای دیالە 2 كورسی و پارێزگای 

سەلاحەددین 1 كورسی".
باوەڕپێكراو"  "سەرچاوەیەكی  هەروەها 
میدیای  بۆ  پارتی  دەنگەكانی  ئەنجامی 
ئەو  گوتەی  بە  كردووە.  ئاشكرا  حیزبەكەی 
سەرچاوەیە پارتی لە سنووری پێنج پارێزگادا 
30 كورسی هێناوە "دهۆك 9 كورسی، نەینەوا 
8 كورسی، هەولێر 9 كورسی، سلێمانی سێ 

كورسی و دیالە 1 كورسی".

كۆی گشتیدیالەكەركووكنەینەوادهۆكسلێمانیهەولێرحیزبەكان

811070026پارتی
15 - 5116)0 - 1(50 - 36یەكێتی

5 - 400006 - 15گۆڕان
4 - 200005 - 23نەوەی نوێ

2 - 200003)0 - 1(هاوپەیمانی
2 - 100003 - 12كۆمەڵ 

2 - 10003 - 012یەكگرتووو

كورسیی حیزبەكان بەپێی پارێزگاكان )ئەنجامی نا فەرمی(

كۆی گشتیدیالەكەركووكنەینەوادهۆكسلێمانیهەولێرحیزبەكان

9523729023-2822984386631519978137پارتی
69561219010231972289516620425198526065یەكێتی

186129---380181445743537گۆڕان
672406044417318189296383283159815نەوەی نوێ

114777-470664343124280هاوپەیمانی
3482248319352286663كۆمەڵ 

98292-2340228705416908323663یەكگرتووو
24401052512965نيشتيمان

ئەنجامی بەرایی دەنگی حیزبە كوردستانییەكان لە شەش پارێزگادا

موقتەدا سەدر سەركەوت
پارێزگای   10 بەرایی  ئەنجامی  بەپێی 
عێراق كە شەوی رابردوو كۆمیسیۆنی باڵای 
كردەوە،  بڵاوی  هەڵبژاردنەكان  سەربەخۆی 
موقتەدا  سەرۆكایەتی  بە  سائیرون  لیستی 

سەدر زۆربەی دەنگەكانی هێناوە.
پارێزگای   15 كۆی  لە  سائیرون  لیستی 
عێراق لە شەش پارێزگا یەكەم بووە، فەتح 
لە چوار پارێزگا و نەسریش تەنیا لە پارێزگای 

نەینەوا یەكەم بووە.
لیستی  بەراییەكان  ئەنجامە  بەپێی   
سائیرون 1 ملیۆن و 371 هەزار و 19 دەنگی 
لە سەرجەم عێراق هێناوە. هەروەها لیستی 
نەسر بە سەرۆكایەتی حەیدەر عەبادی پلەی 
دووەمی بەدەستهێناوە بە 1 ملیۆن و 11 هەزار 

و 602 دەنگ. 

شەش حیزب ئەنجامی هەڵبژاردن 
رەتدەكەنەوە

هەڵبژاردنی  بە  بەراورد  حیزبانەی  ئەو 
رابردوو دەنگیان كەمی كرد، هەرزوو تانەیان لە 
ئەنجامی هەڵبژاردن دا، بزووتنەوەی گۆڕانیش 
هێنا  كورسی   9 رابردوو  هەڵبژاردنی  لە  كە 
و پێشبینی دەكرێ سێ كورسی لە دەست 
بدات، یەكەم حیزب بوو ئەنجامی هەڵبژاردنی 
شاری  لە  هۆیەوە  بەو  هەر  رەتكردەوە. 
سلێمانی پشێوی دروستبوو. میدیای گۆڕان 
بڵاوی كردەوە كە هێزێكی دژە تیرۆری یەكێتی 

پەلاماری گردی زەرگەتەی داوە.
بەیاننامەیەكدا  لە  گۆڕان  بزووتنەوەی 
دەڵێت "ئێمە لە بزوتنەوەی گۆڕان سەرتاپای 
ئەنجامەكانی ئەو هەڵبژاردنە لە پارێزگاكانی 
هەرێم‌ و كەركووك‌ و هەندەران رەتدەكەینەوە 
سیاسی  هەوڵی  یاسایی ‌و  رێكاری  و... 
"دەنگدەرانی  دەڵێت:  هەروەها  دەگرینەبەر". 
كە  دەكەینەوە  دڵنیا  گۆڕان  بزووتنەوەی 
بەهیچ شێوەیەك سازش لەسەر دەنگەكانیان 
ناكەین ‌و مافەكانیان بۆ دەگێڕینەوە و هەموو 
گۆڕاندا  بزووتنەوەی  بەردەم  لە  بژارەیەكیش 

كراوەیە".
لایەنی  شەش   2018/5/13 رۆژی 
كوردستانی بەشدار لە هەڵبژاردنی پەرلەمانی 
عێراق كە پێكهاتبوون لە بزووتنەوەی گۆڕان، 
ئیسلامی،  یەكگرتووی  ئیسلامی،  كۆمەڵی 
دادپەروەری،  و  دیموكراسی  بۆ  هاوپەیمانی 
شیوعی و بزووتنەوەی ئیسلامی لە بارەگای 
سەرەكی هاوپەیمانی لە سلێمانی كۆبوونەوە و 
ئەنجامی دەنگەكانیان لە هەڵبژاردنی پەرلەمانی 
عێراق رەتكردەوە. لە راگەیێندراوێكدا شەش 
دەزگاكانی  بۆ  روونكردنەوەیەكیان  حیزبەكە 
"بەڵگەی  دەڵێن  و  خوێندەوە  راگەیاندن 
تەواومان لەبەردەستە كە ساختەكاری كراوە و 
ئەنجامی هەڵبژاردنەكانیش گاڵتەجاڕییە و دەبێ 
ئەنجامی هەڵبژاردنەكان هەڵبوەشێندرێنەوە". 

یەكێتی

كورسیمان هێناوە

راپۆرت

 )فۆتۆ: AFP(هەڵبژاردنی پەرلەمانی عێراق پاشەكشەی بە ئیسلامییەكانی كوردستان كرد

كۆمیسیۆن: دەنگەكانی هەرێمی كوردستان بە دەست ناژمێردرێنەوە راپۆرت
رووداو  - هەولێر

سەرەڕای ئەوەی چەند لایەنێك لە هەرێمی كوردستان و عێراق داوادەكەن سەرجەم دەنگەكان بەدەست بژمێردرێنەوە، بەڵام بەڕێوەبەرێكی كۆمیسیۆن 
رەتیدەكاتەوە پلانێكی لەمشێوەیان هەبێت. یوسف سەلمان، بەڕێوەبەری لقی دهۆكی كۆمیسیۆنی باڵای سەربەخۆی هەڵبژاردنەكان بە )رووداو(ی راگەیاند: 

"دەنگەكانی هەرێمی كوردستان بەدەست هەژمارناكرێنەوە. تاوەكو ئێستاش لەمبارەیەوە هیچ شتێكمان بەدەست نەگەیشتووە و هیچ شتێكیش لەبارەی 
هەژماركردنەوەی دەنگەكان لەئارادا نییە." بزووتنەوەی گۆڕان، یەكگرتووی ئیسلامی، هاوپەیمانی بۆ دیموكراسی و دادپەروەری و كۆمەڵی ئیسلامی دەڵێت 

رایانگەیاند ساختەكارییەكی زۆر بەتایبەت لە پارێزگای سلێمانی كراوە. 

رووداو - هەولێر

رۆژی شــەممەی رابــردوو خەڵكــی عێــراق بۆ 
یەكەمجار لەدوای تێكشكاندنی داعشەوە بەشداریی 
هەڵبژاردنی گشــتییان كرد، بەڵام ئەنجامە بەراییە 
نافەرمییــەكان دەریدەخــەن كــە خەڵكــی عێراق 
چیــدی بڕوایان بەوە نەمــاوە پەنجەی مرەكەباوی 
بتوانــێ  ئەلكترۆنیــش  سیســتەمی  تەنانــەت  و 
سەقامگیری بۆ عێراقێك بگەڕێنێتەوە كە 15 ساڵە 

بەدەست شەڕی تایفی و نێوخۆییەوە دەناڵێنێ.
پێچەوانــەی  بــە  ئەمجــارە  هەڵبژاردنەكــەی 
هەڵبژاردنەكانی پێشــوو دوور بــوو لە تەقینەوە 
و توندوتیــژی گرووپــە تیرۆریســتییەكان، بەڵام 
لەهەمانكاتدا بە پێچەوانەی ســێ هەڵبژاردنەكەی 
پێشــوو ســارد و ســڕ بــوو، بــە جۆرێــك لــە 
هەندێــك بنكــە ژمــارەی چاودێــرە نێوخۆیــی و 
نێودەوڵەتییەكان لە ژمارەی دەنگدەرانی بنكەكە 
زیاتــر بوون. بــە گوێــرەی ئامــارە بەراییەكانی 
كۆمیسیۆنی باڵای سەربەخۆی هەڵبژاردنەكان كە 
پــاش ژماردنی 92%ی دەنگــەكان راگەیەندراوە، 
تەنیــا 44.52%ی ئەوانــەی مافــی دەنگدانیــان 
هەبووە لە پرۆســەكەدا بەشدار بوون. لە هەردوو 
هەڵبژاردنــی 2010 و 2014دا رێژەی بەشــداریی 

دەنگدەران نزیكەی 62% بووە. 
لــە عێراق هەڵبژاردنــی ئەنجوومەنی نوێنەران، 
و  ســەرۆككۆمار  ســەرۆكوەزیران،  چارەنووســی 

حكومەتــی  پێكهاتــەی  و  پەرلەمــان  ســەرۆكی 
داهاتــووی عێراقیــش دیــاری دەكات، هــەر بۆیە 
ئێــران، ســعودیە و ئەمریكا بــە وردی چاودێریی 
ئەنجامەكانــی دەكــەن. هەڵبژاردنەكانــی عێــراق 
لــە كاتێكدا بەڕێوەچوو كە ئیــدارەی ئەمریكی لە 
رێككەوتنە ئەتۆمییەكە لەگەڵ ئێران كشاوەتەوە و 
چاوەڕێ دەكرێ ئەوە كاریگەری لەسەر پێكهێنانی 

حكومەتــی داهاتــووی عێــراق و پەیوەندییەكانی 
داهاتووی حكومەتەكــە لەگەڵ ئێران و ئەمریكا و 

وڵاتانی كەنداویش دابنێ.
و  ناوچەیــی  ململانــێ  لــە  دوور  بــەڵام 
نێودەوڵەتییــەكان، دەنگدەرانی عێراق چاویان لە 
خزمەتگوزاری، ئاسایش، هەلی كار و كۆتاییهێنان 
بەو شــەڕە تایفیەیە كە لە چوار ســاڵی رابردوودا 

چەندین ملیۆن دانیشتووی عێراقی ئاوارە كردووە و 
بەشێكی زۆر لە ناوەڕاستی وڵاتەكەی وێران كردووە 
كە بە گوێرەی مەزندەكانی حكومەت پێویســتیان 
بە 80 ملیار دۆلارە بۆ ئەوەی ئاوەدان بكرێنەوە.

بەپێــی ئــەو ئامارانــەی كە تاوەكــو ئێوارەی 
یەكشەممە راگەیەندراون، هاوپەیمانێتی نەسر بە 
ســەرۆكایەتی حەیدەر عەبــادی، لە پلەی یەكەم 

دێ، دوای ئەویش هاوپەیمانێتی سائیرون، فەتح 
و دەوڵەتــی یاســا بــە پلەی دووەم و ســێیەم و 

چوارەم دێن.
رێــژەی زۆری دەنگەكانــی ســەدر هیوایەك بە 
عەبادی دەبەخشــێ كە لە داهاتوودا بتوانێ وەكو 
هێزێكی سیاسیی پشتیوان بۆ پێكهێنانی حكومەت 
و راگرتنــی هاوســەنگی لەگەڵ هێزەكانی نزیك لە 

ئێران پشتیان پێ ببەستێ. 
هاوپەیمانی نەســر بە تەنیــا ناتوانێ حكومەت 
پێكبێنــێ، پێویســتی بە هاوپەیمــان دەبێ. بۆیە 
راوێژكارێكی حكومەتی ئێستای عێراق بە رۆژنامەی 
)گاردیــەن(ی بەریتانــی گوتــووە: "ئیدارەكردنی 
كوشــتار و وێرانــی چەند ســاڵی رابردوو بەشــە 
ئاسانەكە بووە و بەشە سەختەكەی مەسەلەكە لە 

ئێستاوە دەستپێدەكات".
حكومەتــی داهاتــووی عێــراق بــۆ راكێشــانی 
پارە و وەبەرهێنانی وڵاتانی كەنداو پێویســتی بە 
پاراســتنی جۆرێك لە هاوسەنگی تایفییە، بۆ ئەم 
هاوسەنگییە ســەدر )كە شیعەیەكی بڕواپێكراوی 
ســوننەكانی عێراق و ســعودیەیە( دەتوانێ رۆڵی 

سەرەكی هەبێ. 
 لەلایەكی دیكەشــەوە بــۆ راگرتنی دڵی ئێران 
و میلیشــیا شــیعە عێراقییەكانی نزیك لەو وڵاتە 
پێویســتە رۆڵ و پۆســتی سەرەكی بە لیستەكەی 
مالیكی یان عامری بدرێ كە ئێران سەرمایەگوزاری 
زۆری لەســەر كردوون، پشتگوێخســتنی عامری و 

گرووپەكانی دیكەی حەشــدی شــەعبی كێشــەی 
گــەورە لەنــاو ماڵی شــیعە و پەیوەندیــی نێوان 
هێــزە ئەمنییەكانی عێــراق دروســتدەكات، ئەوە 
جگە لەوەی بۆ پاراســتنی ئاسایشــی ناوچە تازە 
ئازادكراوەكان لەدەست داعش، وجوودی هێزەكانی 

حەشدی شەعبی پێویستن.
شــارەزایان بەدووری دەزانــن عامری و مالیكی 
بتوانن تەحەدای گەورە بۆ عەبادی دروست بكەن، 
لەبــەر ئــەوەی هیچكامیان ســەرەڕای پەیوەندیی 
نزیكیــان لەگــەڵ ئێــران بڕواپێكــراوی ئەمریكا و 

وڵاتانی كەنداو نین. 
هەڵبژاردنەكانــی ئەمجارەی عێــراق كاریگەری 
لەسەر چارەنووسی هێزەكانی ئەمریكا لە عێراقیش 
دەبێ. عەبادی پشــتگیری لــە مانەوەی هێزەكانی 
ئەمریــكا لە عێراق دەكا، بــەڵام عامری و مالیكی 
خوازیــاری كەمكردنــەوەی هێزەكانــی ئەمریكان. 
ئێســتا ئەمریكا پێنج هەزار راوێژكار و ســەربازی 

لە عێراقدا هەیە. 
هەڵبژاردنەكانــی پێشــووی عێــراق جگــە لــە 
شــەڕی نێوخــۆ و ناكۆكــی تایفــی و سیاســی 
قووڵ دەســتكەوتێكی ئەوتۆیان بــۆ عێراقییەكان 
نەبــووە. كەمیی رێژەی بەشــداری لە هەڵبژاردنی 
ئەمجارە دەریدەخات عێراقییەكان چاوەڕێ ناكەن 
هەڵبژاردنــی ئەمجارە و كۆی پرۆســە و دامەزراوە 
لــە  جیــاواز  دەســتكەوتێكی  دیموكراتیكــەكان 

هەڵبژاردنەكانی پێشوویان هەبێ.

رووداو - هەولێر

تەنیــا چەند كاژێرێــك دوای داخرانی دەرگای 
بنكەكانــی هەڵبــژاردن، دۆخی ســلێمانی بەهۆی 
ناڕەزایەتیــی بزووتنــەوەی گــۆڕان و پێنج هێزی 
دیكــە لە ئەنجامەكانی هەڵبــژاردن تێكچوو. هەر 
شــەش هێزەكە یەكێتیی نیشــتمانیی كوردستان 
بەوە تۆمەتبار دەكەن كە دەستكاریی دەنگەكانی 
كــردووە و یەكێتیش رەتی دەكاتەوە. لە گەرمەی 
قڵیشانەوەی دۆخی سلێمانیدا، بەرپرسێكی باڵای 
پارتی لە هەولێرەوە بەرەو سلێمانی بەڕێدەكەوێ 

بۆ ئەوەی دۆخەكە هێور بكاتەوە.
بەگوێــرەی راپۆرتێكــی ئاژانســی )رۆیتەرز(

ی بەریتانــی، ئاڵۆزیــی دۆخی ســلێمانی تاوەكو 
بــەردەوام  یەكشــەممەش  رۆژی  بەرەبەیانــی 
بــووە. دۆخەكــە كاتێــك تێكچوو كە هــەر یەكە 
لــە بزووتنەوەی گــۆڕان، یەكگرتووی ئیســامی 
كوردســتان، كۆمەڵــی ئیســامی و هاوپەیمانــی 
بــۆ دیموكراســی و دادپــەروەری و بزووتنــەوەی 
ئیسلامی و حیزبی شیوعی كوردستان، یەكێتییان 
بەوە تۆمەتبــار كرد كە ســندوقەكانی دەنگدانی 

هاك كردووە.
راپۆرتەكــەی رۆیتــەرز ئاشــكرای دەكات كــە 
هۆشــیار زێبــاری لــە كاتــی ئاڵۆزییەكــەدا لــە 
هەولێــرەوە بەرەو ســلێمانی كەوتووەتــەڕێ، بۆ 
ئەوەی نێوبژیوانی بكات. لە گەرمەی گرژییەكەدا 

زێبــاری لــە رێگــەی تەلەفۆنــەوە بــە ئاژانســە 
بەریتانیاكەی راگەیاند "هێــزە چەكدارەكان لەناو 
بارەگاكانی بزووتنــەوەی گۆڕان و هاوپەیمانی بۆ 

دیموكراسی و دادپەروەری جێگیركراون".
زێباری كە ئەندامی مەكتەبی سیاسی پارتییە، 
بە )رۆیتەرز(ی گوت "ئەگەر ئەنجامەكان دروست 
بوونایــە، لەوانەیە یەكێتی چوار كورســی هێنابا، 
لەوانەیــە". بە گوێــرەی ئەنجامــە نافەرمییەكان 
كــە تاوەكو ئێوارەی یەكشــەممە بڵاوكراونەتەوە، 
یەكێتــی لــە نێوان 5 بۆ 6 كورســی لە پارێزگای 
سلێمانی بەدەستهێناوە. ماڵپەری فەرمی یەكێتی 
ئامــاژە بۆ ئــەوە دەكات كــە 7 كورســییان لەو 

پارێزگایە هێناوە.
زێباری لەبارەی هەوڵەكانی بۆ هێوركردنەوەی 
دۆخی ســلێمانی دەڵێ "لەگەڵ هەموو لایەنەكان 
قســەم كرد، لــە قســەكانیانەوە وادیــار بوو كە 
ئەگەر لایەنەكان ئەنجامی جێی رەزامەندی خۆیان 
بەدەســت نەهێنن، ئەوە پەنا بۆ شەڕی چەكداری 

لەسەر شەقامەكان دەبەن".
لایەنــە ناڕازییەكان رایانگەیانــدووە كە ئامادە 
نین ئەنجامەكانی سلێمانی قەبووڵ بكەن و داوایان 
كردووە دەنگەكان بە دەســت بژمێردرێن، ئەگینا 

داوا لە بەغدا دەكەن هەنگاوی پێویست بنێ.

بــۆ  هاوپەیمانیــی  و  گــۆڕان  بزووتنــەوەی 
یەكێتیــی  لــە  دادپــەروەری  و  دیموكراســی 
جیابوونــەوە، لایەنگرانــی هــەردوو لایەنەكــەش 
بە سەرســوڕمانەوە باســی ســاختەكارییەكان بۆ 
)رۆیتــەرز( دەكەن. عەبدوڵڵا كوردی، ئەندازیاری 
تەمەن 33 ساڵ و خەڵكی كەركووك، لەمبارەیەوە 
بە ئاژانسە بەریتانییەكەی راگەیاند "ئێمە ناوێكمان 
دەخســتە نێو ســندوقەكەوە، كەچی دواتر ناوی 

دیكە دەرچووە، ئەمە ساختەكارییەكی رووتە".
شــیرین محەممەد، كاندیدی هاوپەیمانی، بە 
ئاژانســە بەریتانییەكەی راگەیانــدووە "فێڵەكان 
لە ســندوقەكانی دەنگداندا كراون، بۆیەش داوای 
ژماردنــی دەنگەكان بەدەســت دەكەیــن، پارتە 
دەسەڵاتدارەكان، واتە پارتی و یەكێتی، لە پشت 

ئەمەن، ئێران و وڵاتانی دیكەش لە پشتیانن".
كۆمیســیۆنی ســەربەخۆی هەڵبژاردنەكانــی 
عێــراق ئامــاژەی بــۆ ئــەوە كردبــوو كــە ئــەو 
ئەنجامــەكان  دەرچوونــی  نوێیــە  سیســتەمە 
خێراتــر و وردبینانەتــر دەكا. كاروان ئەنوەر كە 
كادیرێكی باڵای یەكێتییە وێــڕای رەتكردنەوەی 
ناڕەزایەتییــەكان دەڵێ "ئــەم تۆمەتانە هەڵەن، 
رایگەیانــدووە  هەڵبژاردنــەكان  كۆمیســیۆنی 

هەڵبژاردنەكان پاك بوون".

زێباری بۆ نێوانگیریی یەكێتی و
گۆڕان  چووە سلێمانی

بە ئەنجامی دروست رەنگە 
یەكێتی چوار كورسی هێنابا

هۆشیار زێباری

نەوزاد مەحموود
رووداو - سلێمانی 

ئەندامێكی پەرلەمانی كوردستان لە فراكسیۆنی 
گــۆڕان، دەڵێ ئیدی هیــچ مانایەك بــۆ هەڵبژاردن 
نەماوەتــەوە، تاوەكــو بــەو جــۆرە مامەڵــە بكرێ، 
باشترە بەشــداریی هەڵبژاردن نەكرێ، بەرپرسێكی 
هاوپەیمانیش دەڵێت ساختەكاری لەو هەڵبژاردنانەش 
هەبوون كە كۆمســیۆنەكەی كوردســتان كردوونی، 

بەڵام ئێستا دەڵێین رەحمەت لە كفندز". 
زۆر بــە باڵای ئــەو ســندووقە ئەلیكترۆنییانەدا 
گوتــران كــە ببوونــە شــانازی كۆمســیۆنی باڵای 
سەربەخۆی هەڵبژاردنەكانی عێراق. بەڵام هەر دوای 
داخســتنی بنكەكانی دەنگدان، حیزبــەكان بەڕووی 

ئەنجامەكان و سندووقە زیرەكەكاندا تەقینەوە. 
بێســتوون فایەق، پەرلەمانتاری گــۆڕان دەڵێت 
قەبارەی ساختەكاری لەم هەڵبژاردنەدا گەورەترە لەو 
هەڵبژاردنانەی لە كوردستان كراون "ساختەكاری لە 
هەڵبژاردنی رابردووش هەبوو، بەڵام رێژەكەی كەمتر 
بــوو، چونكە دەنگــەكان بە دەســت دەژمێردران و 

ســاختەكاری زۆرتر لەوە دەكرا كــە دەنگی دووبارە 
دەدرا، بــەڵام لەمــەدا گۆڕانــكاری لــە ئەنجامەكان 

كراوە".
كۆمیسیۆنی باڵای ســەربەخۆی هەڵبژاردنەكانی 
عێــراق، دڵنیایــی زۆری دا لەبارەی ئــەو ئامێرانەوە 
كــە لە كۆریا هێناونی بــۆ ئەنجامدانی هەڵبژاردن و 
رایانگەیاند‌ ئامێرەكان لە باشترین جۆرن و پرۆسەی 
دەنگــدان و جیاكردنــەوەی ئەلیكترۆنیــش بوار بۆ 
هیــچ جــۆرە ســاختەكارییەك ناهێڵێتــەوە. بەڵام 
عوسمان گوڵپی، ئەندامی ئەنجوومەنی بەڕێوەبردنی 
هاوپەیمانی بۆ دیموكراسی و دادپەروەری، ئەنجامی 
ئەو هەڵبژاردنــەی ئامێرە زیرەكەكان بەڕێوەیان برد 
بــە "فەزاحــەت" ناو دەبــات و دەڵێ: "ئــەوەی كە 
كۆمسیۆنی هەڵبژاردن و راپرسی هەرێمی كوردستان 
ئەنجامی دەدا ساختەكاری بوو، بەڵام ئەم هەڵبژاردنە 

فەزاحەت بوو".
ئایــار  12ی  رۆژی  هەڵبژاردنەكــەی  ئەنجامــی 
بەدڵــی پارتی و یەكێتی و نــەوەی نوێ بوو، بەڵام 
بزووتنــەوەی گــۆڕان و یەكگرتــووی ئیســامی و 
هاوپەیمانی و كۆمەڵی ئیســامی و حیزبی شیوعی، 

پرۆســەكەیان رەتكــردەوە و داوای ئەنجامدانــەوەی 
هەڵبژاردن دەكەن. 

مەروان گەڵاڵی، ســەرۆكی فراكســیۆنی كۆمەڵی 
ئیسلامی لە پەرلەمانی كوردستان، هەرچەندە پێیوایە 
هەڵبژاردن جێگرەوەی نییە و جێگرەوەكانی پێشتر 
تاقیكراونەتــەوە "بەڵام نابێ ئــەو لایەنانەی دەنگی 
زۆریــان هێناوە ســڵ بكەنەوە لــە هەژماركردنەوەی 
دەنگــەكان بەدەســت، ئەگــەر ئەنجامــەكان هەروا 

دەرچوون، پیرۆزباییان لێدەكەین".
مــەروان گەڵاڵــی ، لەبارەی ئــەو هەڵبژاردنانەی 
كۆمســیۆنی كوردســتان بەڕێوەی بردوون، رایەكی 
ئەرێنی هەیە و دەڵێ "ئەوەی كوردستان پرۆفیشناڵتر 
بوو، هەموو لایەنەكان ئەنجامەكانیان رەتنەدەكردەوە 
و بەدەســت ژماردن باشــتر بوو"، گوتیشــی: "لەم 
هەڵبژاردنــەدا، لەكاتی دەنگداندا ســاختەكاری كەم 
كراوە، بەڵام دواتر ئامێرەكان هاك كراون و ژمارەكان 
شــێوێندراون ، من پێشــنیاز دەكەم لە هەڵبژاردنی 
كوردستاندا ئەم ئامێرە زیرەكانە بەكاربهێنرێ، بەڵام 

دواتر بەدەست ئەژمار بكرێ".
پێشــتر رزگار حەمە محێدین، جێگری سەرۆكی 

ســەربەخۆی  كۆمیســیۆنی  بــاڵای  ئەنجوومەنــی 
هەڵبژاردنەكانــی عێراق بــە )رووداو(ی راگەیاندبوو 
''ئامێرەكە بێ كێشــەیە و دوو جار تێســت كراوە"، 
بەڵام ئەیاد عەللاوی، سەرۆكی هاوپەیمانی وەتەنییە 
یەكێــك لەو ســەركردانە بــوو كە هــەرزوو لەكاتی 
بانگەشــەی هەڵبژاردنــدا ترســی خــۆی دەربــڕی 
كاتێــك گوتی "ئامێرەكان بە مانگی دەســتكردەوە 
بەســتراونەتەوە و لەوانەشــە مانگە دەستكردەكان 

لەلایەن چەند لایەنێكەوە كۆنترۆڵ كرابن".
موسەننا ئەمین، پاڵێوراوی ژمارە یەكی یەكگرتوو 
لــە پارێزگای ســلێمانی كە هێشــتا دڵنیــا نییە لە 
ســلێمانی ئەوان دەتوانن كورسییەك بهێنن یان نا، 
دەڵێ دەتوانن بڵێن ساختەكاری بەڕێژەی 70% بووە 
"ئەگەر رێژەی ساختەكاری 15% بووایە تاراددەیەك 
پەسەند دەكرا. لە هەڵبژاردنەكانی پێشوو بەهەموو 
ســاختەكارییان  رێــژەی  جۆراوجــۆرەكان  رێــگا 
دەگەیانــدە 30%، بەڵام بەداخەوە ئەمجارە رێژەكە 

70% بووە".
هەر شــەش پارتــە ناڕازییەكــە راگەیێندراوی 
تووندیان لەبارەی هەڵبژاردنەكەوە بڵاوكردووەتەوە 

و چاوەڕوانن كۆمســیۆن رێكارێــك بگرێتە بەر كە 
دڵنیایــی بۆ ئەوان بگێڕێتەوە. بەڵام هێشــتا روون 
نییــە كۆمســیۆن دواهەمیــن قســەی خــۆی لــەو 

بارەیەوە چۆن دەكات. 
بەبڕیاری نێچیرڤان بارزانی، سەرۆكی حكومەتی 
هەرێمی كوردســتان ، رۆژی 30 ئەیلوولی ئەمســاڵ 
دیاریكــراوە بۆ ئەنجامدانــی هەڵبژاردنی پەرلەمانی 
كوردســتان كە كۆمسیۆنی كوردستان سەرپەرشتی 

دەكات. عوســمان گوڵپی دەڵێ 
جارێ ئێمە 

قسە لەسەر ئەو هەڵبژاردنە ناكەین كە بەشدار ببین 
یــان نا. هەریەكە لــە بزووتنەوەی گۆڕان و كۆمەڵی 

ئیســامی و یەكگرتــووی ئیســامیش 
لــەو بارەیــەوە دەڵێــن تاوەكــو ئــەم 

"ساختەكارییە گەورەیە" چارەسەر 
نەكرێ، ناتوانن لە بارەی ئەو 

هەڵبژاردنەوە بڕیار بدەن.

حیزبە ناڕازییەكان خۆزگە بە كۆمسیۆنەكەی 
كوردستان دەخوازن

قۆناغە سەختەكە لە دوای هەڵبژاردنە

خەڵكی عێراق لە هەڵبژاردن بێهیوا بوون

 )فۆتۆ: AFP( تەنیا 44%ی عێراقییەكان بەشداری هەڵبژاردنەكەی ئەمجارەیان كرد

حوسێن عومەر
رووداو  - هەولێر

لەگــەڵ بێدەنگبوونی چەكەكان و توندكردنی 
میلیشــیا  و  توركیــا  ســوپای  كۆنترۆڵــی 
هاوپەیمانەكانــی لەســەر جوگرافیــای دەڤەری 
عەفریــن، چەكێكی نوێ كەوتــە كار كە چەكی 
تەعریــب و گۆڕینــی دیمۆگرافیای ئــەو دەڤەرە 

كوردنشینەی رۆژئاوای كوردستانە.
عەفرین كە پێش ئۆپەراسیۆنی ناسراو بە "چڵە 
زەیتوون" 95%ی دانیشــتووانەكەی كورد بوون، 
پــاش ئەوەی هێزەكانی ســووریای دیموكرات لە 
18ی ئاداری رابردوو لێی كشــانەوە و بە تەواوی 
كەوتە بندەســتی گرووپە ئیسلامییەكانی نزیك 
لــە توركیا، پەیتا پەیتا لە ناوچە عەرەبییەكانی 
دیكەی ســووریاوە، خێزانی عەرەب شوێنی ئەو 
كــوردە ئاوارەبووانە دەگرنــەوە كە ماڵ و حاڵی 

خۆیان جێهێشتووە.
سەرەتا لە پارێزگای ئیدلیب-ـــەوە كە لەژێر 
كۆنترۆڵــی گرووپــە توندڕۆكانــی وەك هەیئەی 
تەحریری شــامە و ئەمانەش لە بنەڕەتدا بەرەی 
نوســرەن كە لــە تەمووزی 2016 نــاوی خۆیان 
بۆ بەرەی فەتحی شــام گۆڕی و لەلایەن نەتەوە 
یەكگرتووەكانەوە وەك رێكخراوێكی تیرۆریستی 
دەناسرێن، خێزانە عەرەبەكان لەو پارێزگایەوە بۆ 
شــارۆچكەی جندرێس و گوندەكانی دەوروبەری 
گوازرانەوە. پاشان لە ناوچەكانی )ئعزاز، ئەلباب 
و جەرابلوس(ـــەوە چەندیــن خێزانی تر هێنران 
و لــە گوندەكانی ســەر بە هەردوو شــارۆچكەی 
شــەڕان و راجــۆ نیشــتەجێكران. بەشــی زۆری 
ئەمانــە لە گوندەكانی قەســتەڵ جندۆ و بافلۆن 

نیشتەجێكراون كە دوو گوندی ئێزدینشینن.
ئــەم هەڵمەتی نیشــتەجێكردنەی عەرەب لە 
عەفرین كاتێك بە تەواوی تاوی سەند كە دەست 
كرا بە گواستنەوەی ئاوارەكانی غوتەی رۆژهەڵات 
گواســتنەوەی  رێككەوتننامــەی  بەگوێــرەی 
چەكدارانــی ئۆپۆزســیۆن و خێزانەكانیــان كــە 
بە سەرپەرشــتی رووســیا لەنێــوان حكومەت و 
ئۆپۆزســیۆندا واژوو كــرا. بەمجــۆرە، هــەزاران 
خێزانــی عەرەب لــە غوتەی رۆژهەڵاتــەوە و بە 
پاس بەرەو باكووری سووریا، بەتایبەتیش بەرەو 

عەفرین گوازرانەوە.

 عەفرینی زۆرینە عەرەب!
بە ماوەیەكی كەم پێش ئەوەی سوپای توركیا 
و میلیشــیا هاوپەیمانەكانــی لە ئۆپۆزســیۆنی 
ســووریا دەســت بەســەر ســەنتەری عەفریندا 

ئەو خێزانە عەرەبانەی كە پێش ئۆپەراســیۆنی 
داگیركردنــی عەفریــن لــە ناوچەكانــی دیكەی 
ســووریاوە ئــاوارەی عەفرین بووبوون، بەشــی 
هەرەزۆریان پاش گەیشــتنی ســوپای توركیاش 
شــارەكەیان جێنەهێشــت و هەر لە شوێنەكانی 
خۆیــان مانــەوە. ئێســتا ئەوانــە لەگــەڵ ئــەو 
عەرەبانــەی پــاش ئۆپەراســیۆنەكە هاتوون، لە 

عەفریندا بوونەتە زۆرینە.

 موباتا.. عەرەبی نیشتەجێكراو
    دوو هێندەی خەڵكە 

    رەسەنەكەن
لــە  )رووداو(  زانیاریانــەی  ئــەو  بەپێــی 
چەنــد ســەرچاوەیەكی دانیشــتووی موباتا-وە 

دەســتیكەوتوون، تا ئێستا 231 خێزانی عەرەب 
تەنیــا لــە ســەنتەری ناحیەكە و ســێ گوندی 
دەوروبەری نیشتەجێ كراون. 210 خێزان لەوانە 
لەناو ســەنتەری موباتان، لە بەرامبەریشدا 400 
خێزانــی كورد گەڕاونەتەوە ســەر مــاڵ و حاڵی 
خۆیــان. بە بەراوردێكی ســادە، دەردەكەوێ كە 
دانیشــتووانە رەســەنەكەی ئەو ناحیەیە نیوەی 
ژمــارەی خەڵكی هاوردەن، ئاخر كۆی ئەندامانی 
ئــەو 400 خێزانــە 1025 كەســن. واتە تێكڕای 
ژمــارەی ئەندامانــی خێزانە كوردەكان لە ســێ 
كــەس تێناپەڕێ لەكاتێكدا كۆی ئەندامانی 210 
خێزانــە عەرەبــە هاتووەكە 937 كەســن. واتە 
تێكــڕای ئەندامانی خێزان لەنــاو ئەوان زیاتر لە 

چوار كەسە بۆ هەر خێزانێك.
بەشێكی ئەم جیاوازیەش لە ژمارەی ئەندامانی 
خێزان دەگەڕێتەوە بۆ كۆچی بەردەوامی گەنجانی 
كورد بۆ دەرەوەی وڵات بە درێژایی ئەم ساڵانەی 
كە جەنگ بەردەوام بووە، هەروەها ترسی كوڕ و 

بگرن، دانیشتووانی شــارەكە بەرەو گوندەكانی 
شــێراوا، شەهبا و شــارۆچكەكانی نوبل و زەهرا 
ئــاوارە بووبوون كە ئەم ناوچانە لەژێر كۆنترۆڵی 
حكومەتی ســووریادا بوون. بەوجۆرە سەنتەری 
عەفرین نیمچە خاڵی بووبوون لە دانیشتووانەكەی 
كاتێك سوپای توركیا و گرووپە توندڕۆكان هاتنە 
ناوی. هەر دوای ئەوە دەستبەجێ ئەو چەكدارانە 
دەســتیان بە هێنانی خێزانەكانی خۆیان كرد بۆ 
شــارەكە. لە رۆژانی دواتــردا هاتنی بە قافڵەی 
خێزانی عەرەب بۆ ناو عەفرین و نیشتەجێبوونیان 

لە خانووە چۆڵەكاندا بووە دیاردەیەكی رۆژانە.
ســەرچاوەیەك لەنــاو شــاری عەفرینەوە كە 
نەیویســت نــاوی ئاشــكرا بكــرێ، بــە )تۆڕی 
میدیایــی رووداو(ی راگەیانــد "حاڵــی حــازر لە 
ســەنتەری عەفرین نزیكــەی 175 تا 200 هەزار 
كــەس نیشــتەجێن كە عەرەب نزیكــەی 60%ی 
پێكدێنــن، واتــە نزیكــەی 120 هــەزار عەرەب 
لەناو عەفریندان". وەك ئەو ســەرچاوەیە گوتی، 

رەســەنەكانیاندا  دانیشــتووانە  گەڕانــەوەی 
بەبیانــووی ئــەوەی ناوچــەی ســەربازین یــان 

مینڕێژن.

 شەڕان.. ئاوەدانكردنەوەی
    گوندەكان بە عەرەبی هاتوو

تەنیــا لە حەوت گونــدی ناحیەی شــەڕان، 
بەپێــی ئــەو ئامــارە وردەی لــە ناوچەكەوە بە 
)رووداو( گەیشــتووە، ژمــارەی خێزانە عەرەبە 
نیشــتەجێكراوەكان گەیشــتووەتە 345 خێزان 
)شــەڕان: 60 خێــزان. خەرابــە شــەڕا: 25 
خێزان. سینكا: 20 خێزان. مەتینا: 60 خێزان. 
قتمــە: 35 خێــزان. مەیدانكــێ: 125 خێزان و 
كەفرجەننــە: 20 خێــزان(. ژمــارەی ئەندامانی 

ئــەم خێزانانــە زیاتــرە لە 1725 كــەس. ئەمە 
جگــە لــە گوندەكانی دیكەی ئــەو ناحیەیە كە 
ژمارەیەكــی نەزانراو عەرەبیان تێدا نیشــتەجێ 

كراوە و هەندێكیان قەدەغەن بەڕووی گەڕانەوەی 
دانیشتووانەكانیاندا، لەوانەش قەستەڵ جندۆ و 
بافلۆن كە ئێزدیــن و بارفا كە دەكەوێتە رۆخی 

دەریاچەی مەیدانكێ. 

 شیێ.. چەكداران 
    دەست بەسەر بازاڕی 
    شارۆچكەكەدا دەگرن

ناحیەی شــیێ كە ناوە تەعریبەكەی شــێخ 
حەدیــدە، یەكێكە لــەو ناوچانــەی عەفرین كە 
ئاســتی نیشــتەجێكردنی خێزانی عەرەب تێیدا 
نزمە. بەپێی ئەو زانیاریانەی لە سەرچاوەیەكی 
دراون،  )رووداو(  بــە  شــارۆچكەكەوە  نــاو 
هــەر تەنیــا نزیكەی چــل خێزان كــە ئەوانیش 

خێزانی چەكدارانی ســەر بە ئۆپۆزســیۆنن، لە 
شــارۆچكەكەدا نیشــتەجێن، بــەڵام لــە حەوت 
گونــدی دەوروبەری شــارۆچكەكە 172 خێزانی 
عەرەبی هاتوو نیشــتەجێ كــراون )قرمتلق 70 
خێــزان. ئەنقلە 30 خێزان. ســنارە 16 خێزان. 
گونــدی خەلیل 10 خێــزان. ئالكانا 25 خێزان. 
جقــا تەحتانی 12 خێزان و جقــا فەوقانی 9 
خێــزان(. نزیكەی 500 خێــزان لەوانەی لەكاتی 
ئۆپەراسیۆنەكەدا شارۆچكەكەیان جێهێشتبوو، 

گەڕاونەتەوە سەر ماڵی خۆیان.
 وەك ســەرچاوەكە دەڵێت، چەكدارانی سەر 
بە ئۆپۆزســیۆن لە بازاڕی شارۆچكەكەدا چەند 
دووكانێكیــان كردووەتــەوە، كەچی تەنیا چەند 
كەسێكی كەم لەوانەی گەڕاونەتەوە و دووكانیان 

هەیە، رێگەیان پێداون دووكانەكانیان بكەنەوە.

 راجۆ تاڵان دەكری
لەناحیەی راجۆ، ئــەو خێزانە عەرەبانەی لە 

سەدەی رابردووەوە كە دەست بە جێبەجێكردنی 
سیاسەتی چاكسازیی كشــتوكاڵی كرا، هەندێ 
عەرەب لەو ناوچەیە نیشتەجێ كران، بەجۆرێك 
عەرەب 15%ی دانیشــتووانی شــارۆچكەكەیان 
پێكدەهێنــا، بەڵام لە دوای ئۆپەراســیۆنی چڵە 
زەیتوونەوە ئەم ژمارەیــە زۆری زیادی كردووە. 
ســەدان خێزانی عەرەب لە پارێزگاكانی حمس، 
حەمــا، ئیدلیب و غوتەی رۆژهەڵاتەوە هێنراون، 
كەچی رێگە بە دانیشتووانە رەسەنە ئاوارەبووەكە 
نادرێ بگەڕێنەوە شوێنەكانی خۆیان. بەمجۆرە، 
ئێســتا عــەرەب 95%ی دانیشــتووانی ناوچەی 
جندرێــس پێكدێنــن. بەپێی ئــەو ئامارانەی بە 
)رووداو( گەیشــتوون، لە گوندی كەفەر سەفرە 
زیاتر لە 200 خێزان نیشتەجێ كراون. هەروەها 
لە گوندی كوردا زیاتر لە 20 خێزان. ئەوە جگە 
لە دوو خێوەتگە كە بۆ پێشوازی لە ئاوارە لەوێ 
كراونەتــەوە. یەكەمیان لە گوندی محەممەدیە و 

ئەوەی دیكە لە دێر بەلووت.

كچە گەنجە كوردەكان لە گەڕانەوە بۆ ناوچەكانی 
خۆیان كە ئێســتا لەژێر دەســتی چەكدارەكانی 

سوپای ئازادی سووریایە.

 بلبل.. دەركردنی دانیشتووانی
    رەسەن بە تۆقاندن

لەڕووی رێگەدان بە گەڕانەوەی دانیشــتووانی 
رەســەن و نیشــتەجێكردنی عەرەبــی هاتــوو، 
سیاســەتی تەعریــب لــە ناحیەی بلبــل لەچاو 
ناوچەكانی دیكەی عەفرین توندتر بەڕێوەدەچێ. 
رەنگــە ئەمــەش بــۆ هەڵكەوتەی شــارۆچكەكە 
بگەڕێتــەوە كــە نزیكــی ســنووری توركیایە و 
ناوچەیەكی ستراتیژیی پڕ بەرزاییە. سەرچاوەیەك 

لــە ناحیــەی بلبــل كە لەبــەر هــۆكاری ئەمنی 
نەیویســت ناوی بهێنین، بە )رووداو(ی گوت كە 
تەنیا لەناو سەنتەری بلبل 350 خێزانی عەرەب 
نیشــتەجێ كراون، لە بەرامبەردا تەنیا كەمتر لە 
10 خێزانی كورد رێیان پێدراوە لە شارۆچكەكە 

بمێننەوە.
ســەرچاوەكە دەڵێت هەندێ لە دانیشتووانە 
رەسەنەكە ویستیان بگەڕێنەوە سەر ماڵەكانیان، 
بەڵام بەرەوڕووی هەڕەشــەی كوشــتن بوونەوە. 
یەكێك لەوانە رەشید محەممەد بوو كە كارمەندی 
دەرمانخانەیــە و رۆژی 2018/5/8 گەڕابــووەوە 
سەر لە ماڵەكەی بداتەوە لە بلبل بەنیازی ئەوەی 
بە یەكجــاری بگەڕێنەوە ناوی، بەڵام گرووپێكی 
چەكدار بە زەبری چــەك دەریانكردبوو. هەمان 
رەفتار لە هەمان رۆژدا لەگەڵ ئەندازیار ئەسعەد 

قاسم دووبارە كرابووەوە لە گوندی قوڕنە.
بەپێــی زانیارییەكانــی )رووداو( 12 گوندی 
ناحیــەی بلبــل بەتــەواوی داخراون لەبــەردەم 

ناوچەكانــی دیكەی ســووریاوە هێنــراون و لەو 
شارۆچكەیە نیشــتەجێ كراون، نیوەی ژمارەی 
ئەو خێزانانەیــە كە لەكاتی ئۆپەراســیۆنەكەدا 
ئاوارە بــوون و گەڕاونەتەوە ســەر ماڵەكانیان. 
تــا رۆژی 28ی نیســانی 2018 نزیكــەی 350 
خێزانی عەرەب لەو شــارۆچكەیەدا نیشــتەجێ 
بوونــە، لەكاتێكــدا ئــەو خێزانانەی تا ئێســتا 
گەڕاونەتەوە سەر ماڵەكانیان 700 خێزانن. بەڵام 
زانیارییەكی ئەوتۆ نییــە دەربارەی ژمارەی ئەو 
خێزانە عەرەبانەی لە گوندەكانی ســەر بە راجۆ 

نیشتەجێ كراون.
لە گوندی مەیدان ئەكبس كە لەسەر سنوورە، 
تۆمارێكی دەنگیی سەرنجڕاكێش لەگەڵ هەندێ 
دیمەنی ڤیدیۆیی ناو گوندەكە بڵاوبووەوە كە وا 
پێدەچێ چەكدارێكی سەر بە سوپای ئازاد بێ. 
چەكدارەكە وا دیارە خەڵكی گەڕەكی قابوونە لە 
رۆژهەڵاتی دیمەشــق. داوا لە هاوڕێكانی دەكات 
خێزانەكانیان بهێنن و بێن بۆ ئەوێ. چەكدارەكە 
دەڵێت: وەرن لێــرە كۆدەبینەوە و دەیكەین بە 
قابوونی نوێ. دەشــڵێت كــە پێیانگوتوون ئەو 
گوندە ئیتر بۆ ئەوانە و دانیشتووانە كوردەكەی 

جارێكی تر ناگەڕێنەوە.

 جندرێس.. عەرەب 
    95 %ی دانیشتووانن

ناحیــەی جندرێس بــەوە لە ناحیەكانی تری 
دەڤــەری عەفرین جیادەكرێتــەوە كە لە كۆنەوە 
لەناو شارۆچكەكە و هەندێ گوندی دەوروبەریدا 
عەرەب نیشتەجێ بوونە، واتە پێش هەڵگیرسانی 
شــەڕی نێوخۆی ســووریاش. لە شەســتەكانی 

عەفرین؛ تەعریبێك بەبەرچاوی دنیاوە

عەفرین

ئەو ناوچانەی عەرەبی لێهێنراوە بۆ عەفرین

ژمارەی ئەو خێزانە عەرەبانەی 
هێنراونەتە قەزا و ناحیەكانی عەفرین: 

رێژەی 
دانیشتووانی 
عەرەب لە عەفرین 
گەیشتووەتە 

% 60

)AFP :فۆتۆ( 

رێژەی 
دانیشتووانی 
كورد لە عەفرین 
پێشتر 
 % 95
بوو

220 خێزان 
جندرێس

350 خێزان 
راجۆ

172 خێزان 
شیێ

345 خێزان 
شەڕان

350 خێزان 
بلبل

231 خێزان 
موباتا

1668 خێزان 

ئەلباب

ئیدلیب

ئەعزاز

جەرابلوس

غوتەی رۆژهەڵات 

رووداو  - هەولێر

"شــەقامی بەغدا زۆر دڵخۆش بوون بە بەڕێز 
عەبادی، چونكە بەغداییەكان سكاڵای ئەوەیان 
دەكــرد كە ماوەیەكی درێژە ســەرۆكوەزیرانێك 
نەهاتووەتــە ســەر دەســەڵات خەڵكــی بەغدا 
بێت". د.واســق ئەلهاشمی، سەرۆكی كۆمەڵەی 
عێراقی بۆ لێكۆڵینەوە ستراتیژییەكان وا دەڵێت. 
سەلامە خەفاجی، ئەندامی پێشووی ئەنجوومەنی 
حوكمیــش، عەبادی بــە "كوڕی كــەڕاددە" ناو 
دەبات، وەك ئاماژەیــەك بۆ گەڕەكی كەڕادەی 
شــاری بەغدا كــە زێدی لەدایكبوونــی حەیدەر 

عەبادییە. 
یەك لەســەر ســێی خاكی عێراق كەوتبووە 
دەســتی داعش، نرخی نەوت هــاڕەی كردبوو، 
عێراق بە دەســت قەیرانی داراییەوە دەیناڵاند، 

ئیدی لەو كاتەدا گڵۆڵەی نووری مالیكی كەوتە 
لێــژی و ئەســتێرەی بەختی حەیــدەر عەبادی 

گەشایەوە.
عەبادی ناوێكی دیار نەبوو لە میدیادا، ئەو لە 
ئەنجوومەنی نوێنەران ســەروكاری لەگەڵ ژمارە 
هەبــوو، بەو پێیەی ســەرۆكی لێژنــەی دارایی 
بوو. لــە خولی رابــردووی پەرلەماندا جیاوازی 
دەنگەكانی عەبادی لەگەل مالیكی، ئاســمان و 
رێسمان بوو، مالیكی 721782 دەنگ و عەبادی 
5151 دەنگی هێنابوو، بەڵام چی وایكرد بازەكە 

بەسەر شانی عەبادییەوە بنیشێتەوە؟
بەســەر  رۆژ   105 تێپەڕبوونــی  دوای 
هەڵبژاردنــی پەرلەمانی عێراق، ململانێی نێوان 
عەبادی و مالیكی لەســەر وەرگرتنی پۆســتی 
ســەرۆك وەزیــران كۆتایی هــات، دوای ئەوەی 
رۆژی 2014/8/15 لــە پرێــس كۆنفرانســێكدا 
رایگەیاند "بەربژێربوونی خــۆم بۆ بەرژەوەندی 
برام دكتۆر حەیدەر عەبادی دەكێشمەوە، لەگەڵ 
گشت ئەو رێكارانەی بەهۆیەوە پێویست دەبن، 
لەپێناو پاراستنی بەرژەوەندییە باڵاكانی وڵات" .
حەیدەر جەواد كازم عەبود )حەیدەر عەبادی( 
ساڵی 1952 لە شاری بەغدا لەدایك بووە، باوكی 
پزیشــكێكی ناسراوی ئەو شارە بوو. دەرچووی 
زانكۆی ئەمریكی بوو لە بەیرووت، هاوژینەكەشی 
لوبنانی بوو. جەواد هیچ كات نەچووە ژێر ركێفی 
بەعســییەكانەوە، ساڵی 1979 خانەنشین كرا، 
ئیدی عێراقی جێهێشت و رووی كردە بەریتانیا، 
بەڵام كاتێك مرد، بەعســییەكان رێگەیان نەدا 
تەرمەكەی بهێنرێتــەوە عێراق، بۆیە لە لەندەن 

بە خاك سپێردرا.
د. سەلامە ئەلخەفاجی كە یەكێك بوو لە 21 
ئەندامەكەی مەجلیسی حوكم لە 2003، پێیوایە 
پــەروەردەی خێزان كاریگەریــی زۆری هەبووە 
لەسەر پێگەیشتنی عەبادی. ئەو دەڵێت: "خەڵك 
و دراوسێیەكانیان ئەم خێزانەیان خۆشدەویست. 
بێگومــان پــەروەردەی ئەو خێزانە رۆشــنبیرە 
كاریگەریی زۆری هەبووە لەسەر پێگەیاندنی ئەم 

د.فازڵ نەبی ئاماژە بە شارەزایی عەبادی لە 
بواری دارایی دەدات و دەڵێت: "شــارەزاییەكی 
زۆر تەواوی لە لایەنی دارایی هەبوو، زۆر وردبینە 
لە ژمێریاری، حیســابی فلســت لەگەڵ دەكات، 
ئــەوە جیاوازیی عەبــادی و خەڵكانی دیكەیە، 
خەڵكانی دیكە ئاســانتر بوون لە مامەڵەكردن، 
بــەڵام عەبــادی حیســابی یەك فلســت لەگەڵ 

دەكات".
غالــب شــابەندەر، هۆكاری ئەو وشــكییەی 
عەبادی روون دەكاتەوە و دەڵێت: "راســتە ئەم 
تێبینییانە هەبوون، بەڵام بەشێك لەو تێبینیانە 
دەگەڕێتــەوە بۆ ئەوەی كە خــۆی ئەندام بووە 
لە حیزبێكدا. بەڵام لەهەمانكاتدا، تەواو یاسایی 
بــوو، تــەواو پابەند بــوو، بــە وردی مامەڵەی 
لەگەڵ دەســتوور و یاســا و رێساكانی وەزارەت 

و دەزگاكانی بەڕێوەبردن دەكرد".

  عەبادی چۆن بوو 
      بە سەرۆك وەزیران؟

لە ماوەی دەسەڵاتی نووری مالیكی سەرۆك 
وەزیرانی پێشوودا، پێكهاتە جیاوازەكانی عێراق 
رووبەڕووی ململانێی سیاسی و گرژی و ئاڵۆزی 
بوونــەوە، بە تایبەت لــە دوای بڕیاری راگرتنی 
بودجەی هەرێمی كوردســتان، كورد بە هەموو 
شــێوەیەك دژ بــە مانــەوەی نــووری مالیكــی 
لە دەســەڵات وەســتانەوە. هەر لە ســەردەمی 
مالیكیدا، داعش یەك لەسەر سێی خاكی عێراقی 
داگیــر كرد. ئەمەش وایكرد لایەنە عێراقییەكان 
بیــر لــە ســەرۆكوەزیرانێكی دیكــە بكەنەوە، 
جارێكی دیكە عەبادی ناوی كەوتەوە نێو ناوان. 
د.موسەننا ئەمین، ئەندامی خولی رابردووی 

ئــەوەی  "دوای  دەڵێــت:  عێــراق  پەرلەمانــی 
كۆمەڵێك كاراكتەری كاریزمی بەهێزی سیاسی 
عێراقیان بەرەو تەنگژەی زیاتر برد، ویســتیان 
دوای ئــەوان كارەكتەری دیكــە بێنن. من ناوم 
لێنــاوە حوكمی عێراق بە لاوازەكان، ویســتیان 
ســەرۆك وەزیرانێك بێنــن زیاتر لە هونەرییەوە 

نزیك بێت نەك كاریزمای سیاسی".
د. فازڵ نەبی لەوبارەیەوە دەڵێت: "ئینگلیز 
و ئەمریكا عەبادییان پێ باش بوو، چونكە وایان 
بیــر دەكردەوە كە عەبــادی تۆزێك دوورترە لە 

ئێران وەك لە مالیكی و خەڵكانی دیكە".
بــەڵام غالب شــابەندەر دەڵێت "قســەیەكی 
زۆر هەیە گوایــە بەریتانییەكان رۆڵیان هەبووە 
بەڕێــز  بەرەوپێشــبردنی  و  دەرخســتنی  لــە 
عەبــادی. ئەگەر ئەمە راســتیش بێت، پێموایە 
لە سەردەمێكی درەنگی حەیدەر عەبادی بووە، 

نەك لە سەردەمی زووی".
ئەگەرچی كورد متمانەی بە عەبادی دا، بەڵام 
عەبادی درێژەپێدەری هەمان سیاسەتی مالیكی 
بــوو لــە دژی كورد، بە تایبەتی لە مەســەلەی 
بڕینــی بودجــە، ئەمەش پاڵی بە كــوردەوە نا 
كــە بەبێ گەڕانەوە بۆ بەغــدا نەوتی كەركووك 

بفرۆشێ.

داعــش، كەیســی پەیوەندییەكانــی دەرەوە و 
كەیسی پاراستنی یەكڕیزیی عێراق".

بــەڵام غالب شــابەندەر هەموو ســەركەوتن 
و دەســتكەوتەكان بــۆ عەبــادی ناگێڕێتەوە و 
دەڵێــت: "ئەو ســەركەوتنانەی بەســەر تیرۆر 
بەدەســتهاتوون، ئەمانە ســەركەوتنی عەبادی 
نین. بەڵكو ســەركەوتنی ئەو كات و دۆخە بوو 
لــە ســەردەمی عەبــادی دا. داینامــۆی پلان و 
ستراتیژیی و كارگێڕیی و هەتا دوایی بریتی بووە 
لە هاوكاریی نێوان فەرماندەكانی سوپای عێراق 
كــە فەرماندەی پیشــەگەرن، هەروەها لەنێوان 

هێزەكانی ئەمریكادا، كە لە عێراقن".

  سەرهەڵدانەوەی كێشە
دوای شــەڕی داعش جارێكی دیكە كێشە و 
ناكۆكییەكانی هەولێر و بەغداد سەریهەڵدایەوە 
، پرســی نەوت و ناوچە ناكۆكی لەســەرەكان، 
بیانــووی حكومەتــی ناوەنــد بوون بــۆ ئەوەی 

مەسەلەی بودجە بە هەڵواسراوی بمێنێتەوە .
حەیدەر عەبادی ئەوكات رایگەیاند "بڕیارمان 
بــۆ هەموو ناوچە ناكۆكی لەســەرەكان ئەوەیە 
بەرزكردنــەوەی  بــە  دەركــردووە  فەرمانــم   ،
ئاڵای عێراق لەســەرجەم ناوچــەكان و چوونی 
هێــزە فیدراڵییــەكان بۆ هەموو ئــەو ناوچانە. 

رێكارەكانیش بەردەوام دەبن".
عەبــادی بەڵێنەكــەی بــردە ســەر و 16ی 
ئۆكتۆبەر بــە زەبری هێز گەڕایــەوە كەركووك 
و چەنــد ناوچەیەكــی دیكە، ئەمــەش لەلایەن 
لێكدرایــەوە،  بەســەركەوتن  عێراقییەكانــەوە 

كوردیش بە داگیركاری دەزانێ.
غالــب شــابەندەر لــەو بارەیــەوە دەڵێــت 
:"بەدیدێكی عەرەبی پێیان باشــە. وەك خۆیان 
باســی دەكەن، ســەرەڕۆیی كوردی راگرتووە، 
بەڵام بەدیدێكی كوردیش دەســتدرێژیكردنە بۆ 

سەر مافی كورد. 
پێموایــە هەڵوێســتێكی زۆر نەرێنــی هەیە 
بەرامبەر سیاسەتڤانانی كورد، بۆیە راستییەكەی 
جۆرێــك لــە دڵەڕاوكێ و هەروەهــا جۆرێك لە 
عینادی هەبوو لە نێوان هەردوولادا. من پێشتر 
گوتوومە، ئەگــەر عەبادی و مەســعود بارزانی 
لەنێوان خۆیــان رێككەوتبان لــە بەڕێوەبردنی 
عێراقــدا، ئــەوا عێراقیان دەكــردە هێزێكی زۆر 

گەورەی هەرێمی لە ناوچەكەدا".
عەبــادی یارییەكــی زۆر ناشــیرینی كــرد، 
كاتێــك رایگەیانــد رووبــەڕووی دوو تەحەددای 
گــەورە بوونــەوە، ئەویش داعــش و رێگری لە 
دابەشكردنی عێراق، ئەمەشی ناونا سەركەوتن، 

كورد بەمە زۆر ئیستیفزاز بوون.

د.موســەننا ئەمیــن دەڵێــت "ژینگەیەكــی 
ناتەبا هەیە لە عێراقــدا كە زەبوونكردنی كورد 
وەكو ســەركەوتن بەســەر داعش سەیر دەكات 
، زۆر بەبێ شــەرمانە زۆرجار سەرۆكوەزیرانیش 
ئەم دوو شــتەی دەلكاند بەیەكــەوە، دەیگوت 
ســەركەوتن بەســەر داعــش و پارێــزگاری لە 
یەكبارچەیــی عێراق، كە ئەمەی دەخســتە پاڵ 
داعشــەوە ئیســتیفزازێكی زۆر ناشــرین بوو بۆ 
كــورد، كە وەك ئــەوە وایە بڵێ كوردیش وەكو 

داعشە".

كەسایەتیە و دەركەوتنی بەم شێوەیە".
حەیــدەر عەبــادی ســاڵی 1970 خوێندنی 
دواناوەندی تەواو كردووە، لە زانكۆی تەكنیكیی 
بەغــدا بەكالۆریۆســی وەرگرتووە، ماســتەر و 
دكتۆراكەشی لە زانكۆی مانچستەری بەریتانیا لە 
بواری ئەندازیاری و تەكنیكی كارەبا وەرگرتووە. 
ئەوانەی سەروكاریان لەگەڵ ئەو پیاوەدا هەیە، 
نایشارنەوە كە عەبادی كاریگەریی ئینگلیزەكانی 
لەسەرە. فازڵ نەبی، كە ماوەیەكی زۆر لە بەغدا 
بریــكاری وەزیری دارایی بــووە، دەڵێت: " ئەو 
پیــاوە بە زیرەكیی خــۆی لایەنی دارایی زۆر بە 
باشی كۆنترۆڵ كرد، لەلایەنی سیاسیشەوە ئەو 

پیاوە سیاسەتێكی ئینگلیزیی پیادە دەكات".

  عەبادی و دەعوە
عەبــادی ســاڵی 1967 كــە تەمەنــی 15 
ســاڵان بــووە، پەیوەندی بە حیزبــی دەعوەی 
ئیسلامییەوە كردووە، سەرەتا وەك ئەندامێكی 
رێكخســتنی حیزب دەســتبەكار بووە، پاشان 
عێراقــی جێهێشــت و رووی كــردە بەریتانیــا، 
عەبــادی لــە ســاڵی 1977 دەبێتــە یەكێك لە 

بەرپرسانی رێكخستنەكانی حیزبی دەعوە.
غالب شــابەندەر كە نووسەرێكی عێراقییە، 
باســی پەیوەندی عەبادی بــە حیزبی دەعوەوە 
دەكات و دەڵێــت: "حەیــدەر عەبــادی چــووە 
ریزەكانی حیزبی دەعوەی ئیســامی لە عێراق 
لــە كەڕڕادەی رۆژهــەڵات، دواتر پەیوەندی كرد 
بە كوتلەیەكی دیاریكراو لەنێو حیزبی دەعوە كە 
دواتر ناویان نا "سەربازانی ئیمام" ئەوسا سامی 
ئەلبــەدری هزرێكی دیاریكــراوی هەبوو بەپێی 
هزرەكە، پێویســت ناكات ئامــادەكاری بكرێت 
بــۆ دامەزراندنــی دەوڵەتــی ئیســامی، بەڵكو 
ئامــادەكاری بكرێت بۆ هاتنی ئیمامی مەهدی، 

بێگومان ئەمە لە فكری مەزهەبیی شیعەدایە".
بە گوتەی شــابەندەر، دەعــوە دژایەتی ئەو 
هێڵــەی كردووە، واتە هێڵی ســامی ئەلبەدری، 
بەڵام دواتر توانییان عەبادی رابكێشنەوە بۆ نێو 

هێڵی گشتیی حیزب.
عەبادی رۆژ لە دوای رۆژ بەرپرسیارێتی نوێ 
لەنێو دەعوە وەردەگرێ، ئەو كاتەی لە بەریتانیا 
بوو، كرایە گوتەبێژی حیزب، بەو هۆیەوە توانی 
كۆمەڵێك لە تاوانەكانی رژێمی بەعس بگەیەنێتە 
میدیای جیهانی و بەشداری چەند دانیشتنێكی 

گرنگی نەتەوەیەكگرتووەكان بكات.
غالــب شــابەندەر دەڵێــت: "كاتێــك چووە 
لەندەن ئەندامێكی ئاسایی حیزبی دەعوە بوو، 
هەنگاو بەهەنگاو بەرەو پێشەوە چوو. پێموایە 
دكتۆر ئیبراهیم جەعفەری رۆڵێكی زۆری هەبوو 
لە پێشكەوتنی حەیدەر عەبادی لەنێو حیزبدا".

  گەڕانەوەی عەبادی بۆ عێراق
ســاڵی 2003 ئەمریــكا و هاوپەیمانەكانــی 
حكومەتی سەدام حوسێنیان رووخاند. حەیدەر 
عەبادی لەگەڵ كۆمەڵێك لە بەرپرســانی پارتە 
ئۆپۆزسیۆنەكانی عێراق گەڕانەوە و بەشدار بوون 
لە دامەزراندنی حكومەتی نوێی عێراق. عەبادی 
هەر لەو ساڵەدا لە حكومەتەكەی ئەیاد عەلاویدا، 
پۆستی وەزیری تۆڕی پەیوەندییەكانی وەرگرت.
د.واســق ئەلهاشــمی، ســەرۆكی كۆمەڵەی 
عێراقی بۆ لێكۆڵینەوە ستراتیژییەكان دەڵێت: 
"ئــەم وەزارەتــە تەمەنــی كــورت بــوو. بۆیــە 
بەشــێوەیەكی بەرچــاو رۆڵــی گــەورەی بەڕێز 
عەبادی دەرنەكەوت. زۆر كەس بیری نایەت كە 

عەبادی وەزیر بووبێت".
ســاڵی 2005، حەیــدەر عەبــادی دەبێتــە 
راوێــژكاری ســەرۆكوەزیران لــە حكومەتەكەی 
نووری مالیكی و وەك سەرۆكی لیژنەی ئابووری 
و وەبەرهێنــان و ئاوەدانكردنەوە لە پەرلەمانی 
2010ش  ســاڵی   ، هەڵدەبژێردرێــت  عێــراق 
سەرۆكایەتی لیژنەی دارایی لە پەرلەمانی عێراق 

دەگرێتە دەست.

د.موســەننا ئەمین پێیوایە بڕینی بودجەی 
هەرێمــی كوردســتان پەیوەندی بــە كۆمەڵێك 
شتەوە هەبوو "نەوتی كەركووك كەوتە دەستی 
كــورد، ئەمــەش دەســەڵاتدارانی عێراقــی وا 
لێكرد هەڵوێســتی جدی وەربگرن،‬‪ شــێوازێكی 
سیاســییان پەیڕەو دەكرد بە ئاراستەی ئەوەی 
بودجەی هەرێمی كوردســتان كــەم بكرێتەوە. 
رێكەوتنێكیان كردبوو من ناوم نابوو رێككەوتنی 
بێدەنگی لەیەكتریكــردن، ئەمان نەوتەكە ببەن 
بەوەی كەركووكیشــەوە چــی لێدەكەن بیكەن، 
ئەوەش لەبەر شەڕی داعش كە نەیدەتوانی بێت 
كەركووك بگرێتەوە، ئەمانیش لێرە چۆن یاری 

بەو سامانە دەكەن بیكەن".
ئەشواق جاف، عەبادی بە ئەندازیاری هەموو 
ئــەو پلانانە دەزانێ كــە مالیكی دژ بە هەرێمی 
كوردســتان جێبەجێی دەكــردن ، بۆیە دەڵێت 
"كە بووە سەرۆكی ئەنجوومەنی وەزیران، گوتم 
هێشــتا زووە بڕیار لەســەر باشــیی ئەو پیاوە 

بدەن".
ئــەم كێشــەیە و كێشــەی ناوچــە ناكۆكی 
لەســەرەكان بەهۆی شەڕی داعشــەوە لەلایەن 
هەردوولاوە بێدەنگی لێكرا، بەڵام دوای شــەڕی 
داعــش، ئیــدی هەڕەشــەكانی بەغدا بۆ ســەر 

هەرێمی كوردستان دەستیانپێكرد.
د.موســەننا ئەمیــن دەڵێت: "عەبــادی لەو 
ژینگە نادروستەی پاش داعش سوودی وەرگرت. 
پێویســت بوو عێراق بڕیاری روونی هەبێت لەو 
هەموو گەندەڵییە، سوودی بینی لەوەی كە ئەم 
هەیكەلــە ئیداریە گەورەیــەی حكومەت دەبێت 
لادرێت، دەبێت چاكســازی بكەیــت، گەندەڵی 
نەهێڵی. هەموو ئەم دروشــمانە و شــەقامێكی 
تووڕە لە گەندەڵی، مەترســیی گەورەی تیرۆر، 
ئەمانــە وایان كرد كــە خەڵك بڵێن قەیناكە با 

سەرۆك وەزیران دەستكراوە بێت".
كــورد چاوەڕێی دەكــرد عەبادییەك ببینێ، 
جیاواز بێ لە مالیكی، بــەڵام چاوەڕوانییەكەی 
بێهودە بوو، ئەشــواق جــاف دەڵێت: "عەبادی 
گوتی حكومەتێكی تەكنۆكرات تەشكیل دەكەم، 
نابێت حیزبایەتی بكرێت، فەرموو سەیركەن كێی 
هێنا، هەمووی سەر بە پارتەكانە، تەنیا پلانێك 

‪".بوو بۆ لێدانی وەزیرەكانی كورد
موســەننا ئەمین پێیوایــە عەبادی نەك هەر 
چاكسازی نەكرد "بەڵكو حكومەتەكەی یەكێكە 

لە حكومەتە هەرە گەندەڵەكانی عێراق".
بەڵام د.واسق ئەلهاشمی بەرگری لە عەبادی 
دەكات و دەڵێت: "دەسەڵاتی وڵاتێكی وەرگرت، 
یەك لەسەر سێی لەلایەن داعشەوە داگیركرابوو، 
بودجەیەكــی بەتــاڵ و كێشــەی لەگــەڵ چەند 
وڵاتێك لە ناوچەكەدا هەبوو، لەگەڵ گۆڕانكارییە 
ســتراتیژییەكان و بانگەشــە بۆ دابەشــكردنی 
عێــراق كە نابێت لەیاد بكرێــت، ئەجێندایەكی 
ئەمریكی هەبوو بۆ دابەشــكردنی عێراق بۆ سێ 
دەوڵەتــی بچووك و ئەجێنــدای توركیا و ئێران 
و ســعوودیە هەبوو. هەروەها كاتێك دەسەڵاتی 
وڵاتێك دەگریە دەســت كە سوپاكەی هەرەسی 
هێنابێت، ئەوا پێویســتت بە 10 بۆ 15 ســاڵ 

دەبێت بۆ ئەوەی وڵات بنیات بنێیتەوە".
ســەردەمی حوكمی عەبادی دەستكەوتێكی 
گەورە بوو بۆ عێراقییەكان، ئەگەرچی نەیتوانی 
چاكسازی بكات و خزمەتگوزاری دابین بكات و 
بەرەوڕووی گەندەڵی ببێتەوە، بەڵام بە پاڵپشتی 
پێشــمەرگە و هاوپەیمانــان، توانــی ناوچــە 

داگیركراوەكان لە چنگی داعش دەربێنێ.
دكتۆر واســق ئەلهاشــمی، پێیوایە عەبادی 
فەرشی ســووری بۆ راخراوە بۆئەوەی جارێكی 
دیكــە ببێتەوە بە ســەرۆك وەزیــران "عەبادی 
لــە ســێ كەیســی زۆر گرنگــدا ســەركەوت. 
ئــەوەش رێــگای بۆ خۆشــكرد تاوەكــو خولی 
داهاتووی هەڵبژاردنی بە گوڵ و فەرشــی سوور 
بڕازێنرێتەوە، ئەوانیش بریتی بوون لە: كەیسی 
بەرەنگاربوونەوەی تیرۆر و سەركەوتنی بەسەر 

  گشتپرسی
پاش ئەزمونێكــی دوورودرێژی كورد لەگەڵ 
حكومەتەكانــی عێــراق و دواجاریــش لەگــەڵ 
حكومەتی نوێی عێراقی فیدراڵ ، سەركردایەتی 
كورد گەیشــتنە ئەوەی بڕیاری گشتپرســی بۆ 
ســەربەخۆیی كوردستان بدەن. كورد تاكلایەنە 
بڕیاری دا رۆژی 25ی ئەیلوول گشتپرسی بكات.
هەر ئــەوكات عەبادی رایگەیانــد "بڕیارێكی 
تاكلایەنە كە دەســت دەبات بۆ یەكێتیی عێراق 
و ئاسایشــەكەی كاریگــەری دەبێــت بۆ ســەر 
هەمــوو هاووڵاتییــان، هەروەها كاریگەریشــی 
دەبێت بەســەر ئاسایشــی ناوچەكە. ئەمانە لە 
رێگــەی گشتپرســییەكی تاكلایەنــە بەمەرامی 
جیابوونەوە. ئەمە بڕیارێكە پێچەوانەی دەستوور 

و پێكەوەژیانە".
پاش گشتپرســی دەســەڵاتدارانی عێراق بە 
سەرۆكایەتی عەبادی دەستیان كرد بە هەڕەشە 

‪ .و بەرپاكردنی شەڕ دژ بە كوردكرد
دكتــۆر موســەننا پێیوایــە "ئەگــەر كــورد 
سنووری داخستایە و بیگوتبایە تەواو ئیدی ئێمە 
بووینە دەوڵەتێكی سەربەخۆ و جیابووینەوە لە 
عێــراق، مەفهــووم بوو كە عێــراق هەڵمەتێكی 
ســەربازی بكردایــە دەڵێم مەفهــووم بوو بەس 
مەقبــوول نەبوو، بــەڵام بەداخــەوە ئەوەی كە 
كردی پێچەوانەی یاســا و دەســتووری عێراقی 

بوو".
دكتــۆر واســق ئەلهاشــمی"ئەو پەیوەندییە 
فراوانەی برایانی كــورد لەگەڵ جیهانی دەرەوە 
دروســتیان كردبوو، بەهۆی ئەم گشتپرسییەوە 

هەمووی لەباربرا". 
بەڵام ئەشــواق جاف ئەمــە رەتدەكاتەوە و 
دەڵێت "ئەوەی كە لە كوردستان روویدا، بەهۆی 
ریفراندۆمەوە نەبوو، من دوو خول لە پەرلەمان 
بووم، لە ســەرەتای خولی دووەم بە ئاشكرا بە 
ئێمەیان دەگوت دوای داعش ســەرەی ئێوەیە، 

دەتانێرینەوە بۆ شاخەكان".
د.فازڵ نەبی بەسەرســوڕمانەوە باســی ئەو 
هەڵوێســتەی عەبــادی دەكات و دەڵێــت "لــە 
ماوەی شەڕی داعشدا، لە هەموو كۆبوونەوەكانی 
ئەنجوومەنــی وەزیــران عەبــادی چارەكێك تا 
بیست خولەك، باســی ئازایەتیی پێشمەرگەی 
دەكرت، بەڵام چیبوو وای لە عەبادی كرد دوای 

ریفراندۆم بەو شێوەیە رەفتار بكات".
دكتۆر موســەننا لەو باوەڕەدایە "ئەگەر ئەو 
گەلەكۆمەكیــەی ئێران و توركیا نەبووایە كە لە 
هەرێمــی كوردســتان كرا ، عەبــادی جورئەتی 

ئەوەی نەبوو پەلاماری كوردستان بدات".

  عەبادی دەبێتەوە 
      سەرۆكوەزیران؟

عەبــادی لــە پەیامێكدا دەڵێــت "دەخوازین 
خزمەتی هەموو هاووڵاتیــان بكەین. دەمانەوێ 
پاڵپشــتی هاووڵاتیانی كورد بكەین وەك چۆن 
پشــتگیری هاوڵاتیانی عەرەب دەكەین"، بەڵام 
ئایــا كــورد جارێكــی دیكە پاڵپشــتی عەبادی 
دەكات ببێتەوە بە ســەرۆك وەزیران؟ یان ئایا 
عەبــادی بەری "ســەركەوتن"ەكەی دەچنێتەوە 
هێندە كورســی دێنێ، پێویســتی بە پاڵپشتی 

كورد نەبێ؟ 
"نەخشــەی  دەڵێــت:  ســەلامە  دكتــۆرە 
هاوپەیمانێتییــەكان ئــەوە دیــاری دەكات، كێ 
ببێتە سەرۆكوەزیرانی قۆناغی داهاتوو، نازانرێت 

عەبادی دەبێت یان نا".
غالــب شــابەندەر، هەڵبژاردنــەوەی عەبادی 
بەدوور نازانێ و دەڵێت: "وەك بنەمایەكی گشتی 
لە رۆژهەڵاتی ناوەڕاســت و رەنگە تاڕادەیەك لە 
جیهانیش، ســەختە ســەرۆكوەزیرانێك هەبێت 
و ویلایەتــی دووەمــی دووبارە نەبێتــەوە، بۆیە 
پێموایــە ئــەو پۆســتە هــەر لە دەســت ئەودا 

دەمێنێتەوە لە قۆناغی داهاتوودا".

راپۆرت

عەبادی.. لە سەربازی 
ئیمامەوە بۆ سەرۆكوەزیران

د.ئەشواق جاف:
عەبادی ئەندازیاری هەموو پلانەكانی مالیكی بوو

حكومەتەكەی 
عەبادی یەكێكە 
لە حكومەتە هەرە 
گەندەڵەكانی عێراق

موسەننا ئەمین

عەبادی كوڕی 
بەغدایە

سەلامە خەفاجی

ئەگەر عەبادی و 
بارزانی رێككەوتبان، 
عێراقیان دەكردە 
هێزێكی زۆر گەورەی 
ناوچەكە

غالب شابەندەر

رووداو – هەولێر

بەپێچەوانــەی حەیــدەر عەبــادی كــە بــە 
كەســێكی تەكنۆكرات ناســراوە، نووری مالیكی 
بیركردنەوەیەكــی ئاینــی و خێڵەكیانەی هەیە، 
ئەمەش هەندێكجار بە خێر بۆ دۆست و نەیارانی 
شــكاوەتەوە، هەندێكجاریش بە شــەڕ. ئەو دوو 
خول سەرۆكوەزیرانی عێراق بوو، بەڵام سیاسەتە 
تایفی و جیاكارییەكانی وایكرد، عەبادی هاوڕێی 
كــە بە ئەندازیاری پلانەكانی دادەنرێ، شــوێنی 

بگرێتەوە.

 مالیكی و حیزبایەتی
نــووری كامــل محەممــەد حەســەن ئەبــوو 
ئەلمحاســن )نووری مالیكی(، ســاڵی 1950 لە 

نزیــك حیللە لەدایك بــووە، بەكالۆریۆســی لە 
ئوســوڵی دین لــە بەغدا و ماســتەری لە زمانی 
عەرەبیــدا لە زانكۆی ســەڵاحەددین وەرگرتووە. 
باپیری مالیكی، شــاعیر و شۆڕشــگێڕێكی دژە 
ئینگلیــز بــووە، بۆیــە كاریگەریــی باپیــری لە 
مەسەلەی ئاین و نەتەوایەتیدا بەسەرییەوە دیارە.
واســق ئەلهاشمی لەوبارەیەوە دەڵێت: "بەڕێز 
مالیكی لەوانەیە لەژێر كاریگەریی شیعردا بووبێت. 
بەڵام لەوم بیســتووە كــە لەژینگەیەكی ئاینیدا 
پــەروەردە بووە. ئەوەش پاڵی نــاوە بۆ ئەوەی 

هەنگاو بەرەو حیزبی دەعوە بنێت".
ئەشواق جاف كە دوو خول لە پەرلەمانی عێراق 
بووە، پێیوایە كاریگەریی كولتووری بە ئاشكرا بە 
مالیكییەوە دیارە "سیاسەتی مالیكی سیاسەتێكی 
عێراقی روونە، واتە كاریگەری كولتووری عێراقی 
لەسەر مالیكی لە هەڵسوكەوتیدا دیارە، بۆ نموونە 
مالیكی ئەگەر دژایەتی یەكێك بكات راستەوخۆ 
دژایەتی دەكا، هەڵچوون و شڵەژانی ئاشكرایە".

هەر لەوبارەوە فازڵ نەبی كە لە ماوەی حوكمی 
نــووری مالیكدا جێگــری وەزیــری دارایی بووە، 
لەبارەی كەسایەتی مالیكییەوە دەڵێت: "مالیكی 
هــەردوو لایەنەكــەی تێدابــوو، واتــە رۆحیەتی 
نیشتمانیشــی تێدابوو، بەڵام مەزهەبگەراییەكە 
تۆزێك زاڵتر بوو بەسەر نیشتمانپەروەرییەكەی". 
فــازڵ نەبی پێیوایــە مالیكــی دەوڵەتمەدارێكی 
گونجــاو نەبــوو "زەحمەتــە بــۆ كەســێك لــە 
ژینگەیەكــی خێڵەكییــەوە بێــت و دەوڵەتداری 
بــكات، بۆیە دەوڵەتدارییەكــەی زۆر خراپەكاری 
تێكەوت". فازڵ نەبی باسی لایەنە ئەرێنییەكەی 
ئەو خەسڵەتەشــی دەكات و دەڵێت: "كاركردن 
لەگــەڵ مالیكی ئاســانتر بوو لــەوەی تۆ لەگەڵ 
كەســێكی تەكنۆكرات قســە بكەی. نەفەسێكی 
خێڵەكی هەبوو لە كاركردندا، بە ئاسانی دەتتوانی 
بیهێنیتــە قەناعەت. لە هەندێك بابەتدا كە توند 
بوو، دەتتوانی ســاردی بكەیتەوە. كاتێكیش كە 
باوەڕی دەهێنا خاوەنی بڕیار بوو، بڕیاری دەدا".

سەلامە خەفاجی ئەندامی پێشووی مەجلیسی 
حوكم، باسی بوێریی مالیكی دەكات لە بڕیارداندا 
و دەڵێــت: "ئــەو بەتایبەتمەندییەكی زۆر گرنگ 

و وەزارەتــی راگەیاندن لە بەغــدا، تەقاندنەوەی 
ســەنتەری بازرگانی و باڵیۆزخانەی ئەمەریكی و 

فەرەنسی لە كوێت.
ســاڵی 1981 ئەبــوو مریەم كــە هاوڕێیەكی 
مالیكی بوو، بە ئۆتۆمبێلێكــی بۆمبڕێژكراوەوە، 
باڵیۆزخانەی عێراقی لە بەیروت تەقاندەوە و 60 
كوژراو و 200 برینــداری لێكەوتەوە. یەكێك لە 
قوربانییەكان بەلقیس ئەلڕاوی خێزانی شاعیر نزار 

قەببانی بوو.
نزار قەببانــی دەڵێت: "سوپاســتان دەكەم، 
سوپاســتان دەكــەم، خۆشەویســتەكەم كوژرا، 
بۆتان هەیە پێكێك شەراب لەسەر گۆڕی شەهید 
نــۆش بكەن. شیعرەكەشــم تیرۆر كــرا. ئایا لە 
جیهاندا، جگە لە ئێمە، نەتەوەیەك هەیە شــیعر 

تیرۆر بكات؟".
غالب شــابەندەر لەبارەی ئــەو چالاكییانەی 
مالیكییــەوە دەڵێــت: "زۆربــەی ئــەو پــان و 
ئۆپەراســیۆنە سیاسی و ســەربازییانەی حیزبی 
دەعوە كــە مالیكــی دایڕشــتبوون، رووبەڕووی 
شكســتی گــەورە بوونــەوە. رۆڵێكــی گــەورەو 
ئەوتۆیــان نەبــوو، بەڵكــو بەپێچەوانــەوە بــە 
زیانــی حیزب دەشــكانەوە، ئــەوەی دەڵێت ئەو 
ئۆپەراسیۆنانە كۆڵەگەكانی رژێمیان لەرزاند یان 
رێخۆشكەر بوون بۆ رووخاندنی رژێم. ئەم جۆرە 

قسانە تەنیا پاساو هێنانەوەن".

 گەڕانەوەی مالیكی
لــەدوای رووخانــی رژێمــی بەعــس، مالیكی 
وەكــو ســەركردەكانی دیكــەی ئۆپۆزیســیۆنی 
عێراق گەڕایەوە و بووە گوتەبێژی بەرەی حیزبە 
شیعییەكان كە زۆربەی كورسییەكانی پەرلەمانی 

عێراقیان لە ساڵی 2005 بردەوە.
چاودێــران دەڵێــن مالیكــی رۆڵێكــی دیاری 
لــە رووخاندنی رژێمی بەعســدا نەبووە. واســق 
ئەلهاشــمی دەڵێت: "بەپێــی لێدوانەكانی خۆی 
كە باسی كردووە، سەركردایەتی باڵای لایەنەكان 
بەشدارییان لە كۆنگرە و كۆبوونەوەكاندا كردووە 
و ئەو خۆی ئامادە نەبووە. كەســانێكیش هەن، 
بەدیاریكــراوی حەســەن عەلــەوی كــە دەڵێــن 
بەڕێــز مالیكی دوای گۆڕینــی رژێم خاوەنی هیچ 
پێگەیەكی بەهێز و تایبەتی نەبوو لەنێو حیزبی 
دەعوەشــدا. لەوانەیە لەســەر ئاســتی دووەم و 

سێیەمی كەسایەتییەكانی حیزب بووبێت".

 مالیكی و 
     دۆسیەی بەعسییەكان

لە 16ی نیسانی 2003، پۆڵ بریمەر، حاكمی 
مەدەنیی عێراق، پرۆژەی ریشەكێشكردنی بەعسی 
پەسەند كرد، نووری مالیكی كردە بەرپرسی ئەم 
پرۆژەیــە، لە یەكەمین كاریدا تــەواوی وەزارەتی 
بەرگریــی عێراقی هەڵوەشــاندەوە و ناردنییەوە 
بۆ ماڵەوە، دواتر دەســتكرا بە داماڵینی تەواوی 
بەڕێوەبەرایەتییەكانی دەوڵەت لە بەعسییەكان و 

كار گەیشتە رفاندن و ونكردنی هەندێكیان.
بۆچوونــی جیاواز لەســەر پرۆژەكە ســەری 
هەڵدا، بە تایبەتی كە بووە هۆی هەڵوەشانەوەی 
تــەواوی ســوپای عێــراق و وەزارەتــی بەرگری، 

چونكە بەرپرسە باڵاكانی بەعسی بوون.
ســەلامە ئەلخەفاجــی وەڵامی ئەو كەســانە 
دەداتــەوە كــە رەخنەیــان لە پرۆژەكــە هەیە و 
ددەڵێــت: "كەس باســی ئەوانــەی نەكرد كە لە 
زیندانەكاندا خەڵكیان ئەشكەنجە دەدا، خانوویان 
بەسەردا دەڕووخاندن و خەڵكیان تیرۆر دەكرد".

موسەننا ئەمین نكۆڵی لە تاوانەكانی بەعس 
ناكات، بەڵام دەڵێ: "ستراكچەری سوپای عێراق 
بە دەیان ســاڵ دروســت بووە، بەشێكی زۆر لە 
فەرماندەكانی سوپای عێراق پیشەیی بوون و لە 
پێشكەوتووترین زانكۆكانی دونیادا رەنگە زانستی 
سەربازییان خوێندبێت، دەتوانرا ئەوانەی تاوانبار 
و جــەلادن لاببرێن، ســتراكچەرەكە بهێڵرێتەوە، 
بەڵام ئەمان ویستیان میلیشیای مەزهەبی دروست 

ئەلهاشمی دەڵێت: "هەموو ئەم بابەتانە بەتایبەتی 
لــە وڵاتێكــی وەك عێــراق هەرگیــز ناتوانرێــت 
كۆنتــرۆڵ بكرێت، عێراق رووبــەڕووی تەحەددای 
گــەورە دەبووەوە وەك قاعیــدە و دواتر داعش. 
بۆیە فایلی ئەمنی كێشەی تێدا هەبوو، سەرباری 

ئەوەی كە توانی دەستكەوت تۆمار بكات".
بەڵام ســەلامە خەفاجــی پێیوایە مالیكی لە 
دۆســیەی ئەمنیدا ســەركەوتوو بــووە "مالیكی 
لە مــاوەی دەســەڵاتیدا توانــی لەڕێگەی پلانی 
ســەپاندنی یاســاوە، رێگری لەتەشــەنەكردنی 
قاعیدە و چالاكیی هەندێ گرووپی چەكدار بكات".
خەفاجی پێیوایە ئەوەی كێشــەی بۆ مالیكی 
دروســتكرد دوو شــت بوون، یەكــەم: حكومەت 
بەپێی تەوافوق دامەزرا، لایەنەكان پێیانوابوو مافی 
دەستوەردانیان هەیە. هەروەها فراكسیۆنەكان لە 
پەرلەمــان بەرگرییان لە هەڵــەی وەزیرەكانیان 
دەكرد، بۆیە دەبێ گلەیی ئاراســتەی ســەرجەم 
لایەنە بەشداربووەكانی حكومەت بكەین، نەك بە 

تەنیا مالیكی".
د.واســق ئەلهاشمی كە شــارەزایەكی زانستە 
سیاســییەكانە، پێیوایــە كێشــەكە نەبوونــی 
ئۆپۆزیسیۆنە "ئەگەر ئۆپۆزسیۆنمان لەپەرلەماندا 
هەبووایــە، ئەوســا ئۆپۆزســیۆن بەدواداچوونی 
بۆ كارەكانی حكومەت دەكرد و رێكاری باشــتر 

دەگیرانەبەر و كارەكان باشتر بەڕێوەدەچوون".
نووری مالیكی لەو ماوەیەی ســەرۆكوەزیران 
بووە، لە زۆر كاری گەندەڵی و تاوانكاریی دژ بە 
مرۆڤایەتی تێوەگلاوە ، بەپێی راپۆرتی رێكخراوی 
شــەفافیەتی نێودەوڵەتــی، عێــراق یەكێكە لە 
گەندەڵترین وڵاتانی جیهان. مالیكیش تۆمەتبارە 

بە بەدەستەوەدانی مووسڵ.
ئەشواق جاف دەڵێت: "لەسەردەمی مالیكیدا 
گەورەترین گەندەڵی كرا، بینیمان كە تیرۆرستانی 
داعش هاتن و مووسڵیان گرت، ئەگەر تێبینی ئەو 
ژمــارە زۆرەی هێزە ئەمنییەكان بكەی، مەحاڵە 
پارێزگایەكــی گــەورەی وەكو مووســڵ بكەوێتە 

دەستی داعش".
د.موســەننا بە گومانەوە لە كەوتنی مووسڵ 
دەڕوانــێ و دەڵێــت: "كەوتنی مووســڵ گومانی 
گەورەی لەســەرە كە رەنگــە مالیكی بۆ ئەوەی 

بووبێت لە دەسەڵاتدا بمێنێتەوە و ئەم هەڕەشەیە 
وا بكات كە شــیعە بیر لــە گۆڕانكاری نەكەنەوە 
لە عێراقدا، عێراقییەكانیــش ئەو ئەمری واقیعە 

قبوڵ بكەن".

 مالیكی و كورد
لە شــوباتی 2014دا نووری مالیكی بودجەی 
هەرێمــی كوردســتانی بــڕی. پاشــان بەنــاوی 
سەپاندنی ئاسایش هێزی ئۆپەراسیۆنی دیجلەی 
دروستكرد و رەوانەی ناوچە ناكۆكی لەسەرەكانی 
كرد. ئەمەش هێندەی دیكە درزی خســتە نێوان 

ناسراوە كە بوێرە، بڕیاری بوێرانە دەدات. هەندێك 
كــەس بۆ ئەوەی بڕیار بدەن راوێژ دەكەن، بەڵام 

ئەو وا نەبوو، لە بڕیارداندا بوێر بوو".
غالب شابەندەر كە نووسەرێكی عێراقییە، لە 
وەسفی مالیكیدا دەڵێت: "بڕوای بە بیركردنەوەی 
جــددی نییەو پێــی ناڕەحەت دەبــێ و پێیوایە 
بەهەدەردانی كاتە. ئەو كاتێك گەنگەشە لەگەڵ 
خــۆی دەكات، خۆی بەخۆی دەڵێت، من پیاوی 
نێو گۆڕەپانم، من كەسێكی كرداریم و من پیاوی 

كاركردنم".
نوری مالیكی، ساڵی 1968 كە قوتابی كۆلێژ 
بوو، بە ناسناوی )جەواد مالیكی( پەیوەندی بە 
رێكخستنەكانی حیزبی دەعوەوە دەكات. كاتێك 
حیزبــی دەعــوە لە ســاڵی 1979 بەیعەتیان بە 
ئایەتوڵڵا خومەینی دا. ئەم هەڵوێســتە ســەدام 
حوســێنی تووڕە كرد و دەســتیكرد بە گرتن و 
كوشــتن و رفاندنی ئەندامەكانیان. ساڵی 1980 
محەممــەد باقر ســەدر و خوشــكێكی گیران و 
لەسێدارەدران، زۆربەی ئەندامەكانیان هەڵاتن بۆ 
ســووریا و ئێران و شانەی چەكداری جیهادییان 
پێكهێنــا، مالیكی بوو بە سەرپەرشــتیاری ئەو 

شانە جیهادییانە.
واسق ئەلهاشمی ئاماژە بە كاریگەریی حیزبی 
دەعوە بەسەر مالیكییەوە دەدات و دەڵێت: "هزر 
و بیــری ئاینیی حیزبــی دەعــوە، كاریگەرییان 
بەسەر بیركردنەوەی مالكییەوە هەبوو، سەرجەم 
ســتراتیژییەتەكان و جموجۆڵەكانــی ئــەو لــە 
سۆنگەی ستراتیژییەتی ئاینییەوە سەرچاوەیان 
دەگــرت. كاتێكیــش كە بــۆ مــاوەی دوو خول 
بــووە ســەرۆكوەزیران، هــەر لەنێــو هەمان ئەو 

چوارچێوەیەدا هەنگاوی دەنا."
فازڵ نەبی، قســەكانی د.واســق پشتڕاســت 
دەكاتــەوە و دەڵێــت: "رۆحیەتی حیزبی دەعوە 
رەنگــی دابــووەوە لە كەســایەتی مالیكیشــدا. 

مەزهەبگەرایی لای ئەوان زۆر گرنگ بوو".
بەڵام مالیكی پێچەوانەی بۆچوونەكانی حیزبی 
دەعوە رەفتاری كرد. وەك غالب شابەندەر دەڵێت 
"حیزبی دەعوە زۆر شــتی بە مالیكی بەخشــی، 
بــەڵام لــەدوای خولــی دووەمــی ســەرۆكایەتی 
حكومــەت و تاوەكو ئێســتاش زیانــی زۆری بە 

ناوبانگە ناوازەكەی حیزبی دەعوە گەیاند كە بەر 
لە ڕووخانی رژێمی بەعس و بەر لە دەســتپێكی 

گۆڕانكاری هەیبوو".

 چالاكییە 
     چەكدارییەكانی مالیكی

جیهادییــەكان  هێــزە  ســەربازیی  لیژنــەی 
بەسەرپەرشــتی نــووری مالیكی دەســتیان بە 
چالاكیی ســەربازی كرد. ســاڵی 1980 هەوڵی 
تیرۆركردنی تاریق عەزیزیان دا لە بەغدا، هەروەها 
تەقاندنەوەی سینما نەســر، وەزارەتی پلاندانان 

بكەن".

 نیشتنەوەی بازەكە 
     لەسەر شانی مالیكی

دوای ناڕەزاییــە زۆرەكانی كورد و ســوننەی 
عێــراق لە خــراپ بەكارهێنانی دەســەڵاتەكانی، 
ئیبراهیــم جەعفــەری كــە ئــەوكات ســەرۆك 
وەزیران بوو، لە دەســەڵات دوورخرایەوە، پاشان 
سەرۆك كۆمار، مالیكیی راسپارد بۆ پێكهێنانی 
حكومەتێكــی نوێ لە ســاڵی 2006 دا، ئەوكات 
كوشتن، رفاندن، تەقینەوە و ململانێی سیاسی 
زۆربەی شارەكانی ناوەڕاستی عێراقی گرتبووەوە.
لــەو ســەردەمەدا كورد و شــیعە لــە مانگی 
هەنگوینیدا بوون، بەهێزترین پەیوەندییان هەبوو، 
كــورد كارەكتەرێكــی بەهێز بوو لــە گۆڕەپانی 
عێراقدا و بگرە هاوپەیمانانیش، بۆ ئەوەی كورد 
رازی بكەن، بڕیاریان دا كە پێویست بەوە دەكات 

جەعفەری بگۆڕدرێت.
فازڵ نەبی دەڵێت: "ئەوەی كە پاڵێوراو بوو، 
زیاتر مالیكی بوو كە پەیوەندی لەگەڵ كورد باش 
بوو. ئەوكات بەڕێز عەلی ئەدیبیش هەبوو، بەڵام 

لەبەر هەندێك هۆكار هەڵنەبژێردرا".
بەڵام واسق ئەلهاشمی پێیوایە ناكۆكییەكانی 
نێو ماڵی شیعە كە دواتر جیابوونەوەی جەعفەری 
لێكەوتــەوە، بــووە هۆی ئــەوەی مالیكی ببێتە 

سەرۆكوەزیران.
غالب شــابەندەر، باسی چۆنیەتی وەرگرتنی 
ئــەو پۆســتە لەلایــەن مالیكییــەوە دەكات و 
دەڵێــت: "ئەمریكییــەكان بانگهێشــتیان كرد و 
پێشنیازی ئەوەیان كرد كە ببێتە سەرۆكوەزیران، 
ئەویــش لــە كۆبوونەوەیەكدا ئــەو پەیامەی بە 
شــیعەكان گەیانــد، ئەوانیــش لارییــان نەبوو، 
مالیكی كاغەزێكی بەدەســتەوە بوو كە مەرجی 
ئەمریكییەكانی تێدابوو، شیعەكان لێژنەیەكیان 
پێكهێنــا، گفتوگۆیەكی زۆریان كرد، لە كۆتاییدا 
پەیوەندییان بەمەرجەعی ئاینی كرد و ئاگاداریان 
كردەوە كە قایلن مالیكی ببێتە سەرۆكوەزیران. 
واتــە مالیكی بەپێشــنیازی ئەمریكییەكان بووە 
سەرۆكوەزیران، ئەگینا شیعەكان هەموویان لەو 
قەناعەتەدا بوون كە مالیكی لە ئاستی وەرگرتنی 

پۆستی سەرۆكوەزیراندا نییە".
واســق هاشــمی دەڵێــت: "مالیكــی كاتێك 
كــە بــووە ســەرۆكوەزیران، زۆر گــۆڕا. ئیتــر 
وەك ســەركردەی دەوڵەتێــك مامەڵــەی لەگەڵ 
دەوروبەری دەكرد، تەنانەت هەڵوێستی دژبەیەك 
لەگەڵ ســەركردەكانی حیزبی دەعــوەش بەدی 
دەكرا. ئەوەی شــیعە بێت و پۆستێكی سیادیی 
وەرگرتبێت، هەر عەقڵی شــیعەگەری بەسەریدا 
زاڵــە و ناتوانێت لە قاڵبەكەی دەربچێت و ببێتە 

سەرۆكوەزیرانی هەموو عێراق".
هــەر لەوبــارەوە غالــب شــابەندەر دەڵێت: 
"هەندێــك كەس هەبــوون لەخوا نەدەترســان. 
كارێكی زۆریان كرد بۆ گەورە نیشــاندانی بەڕێز 
مالیكی و خۆیشی ئەم گەورەكردنەی پێ خۆش 

بوو، ئەمەش ئاكامی پێچەوانەی هەبوو".

 مالیكی و دۆسیەی ئەمنی
یەكێــك لەو دەســتكەوتانەی بەخاڵی بەهێز 
ئەژمــار دەكرێت بۆ مالكــی، رووبەڕووبوونەوە و 
كەمكردنــەوەی كردەوە تیرۆریســتییەكان بوو، 

ئەویش لە ژێر ناوی سەپاندنی یاسادا.
بەڵام غالب شــابەندەر ئەمە بە دەستكەوتی 
مالیكــی نازانــێ و دەڵێــت: "ئــەوە بەهــۆی 
لێهاتوویی ئــەو نەبوو، بەڵكو لە ســایەی هێزە 

ئەمریكییەكانەوە بووە".
بەبــڕوای چاودێرانــی سیاســی، یەكێــك لە 
هەڵەكانی مالیكی ئەوە بوو كە جگە لە پۆستی 
سەرۆكوەزیران، زۆربەی پۆستە ئەمنییەكانیشی 
لــە دەســتی خۆیدا هێشــتنەوە، لەوانەش فایلە 
ئەمنییەكانــی ناوخــۆ و بەرگــری و ماوەیــەك 
ئاسایشی نیشتمانیشی لەئەســتۆ بوو. د.واسق 

كورد و شیعە.
دەڵێــت:  لەوبــارەوە  شــابەندەر  غالــب 
"مامەڵەكردنی لەگەڵ پرسی كورد ناجێگیر بوو. 
سیاسەتێكی ستراتیژی نەبوو، ئەوەندەی تاكتیكی 
بــوو. هەر كاتێك پێویســتی پێیان هەبووایە بۆ 
هەڵبــژاردن و بــۆ ســەپاندنی هەژموونی خۆی، 
لەگەڵ بەڕێز مەسعود بارزانی رێكدەكەوت. ئەمە 
روون و ئاشــكرا بــوو. بەپێچەوانەش هەركاتێك 
بیزانیایە دژایەتیكردنی بەڕێز مەسعود بارزانی لە 
بەرژەوەندی ئەودایە، دەستی بەدژایەتی دەكرد".

د.واسق ئەلهاشمی پێیوایە هۆكارەكە بە تەنیا 
مالیكی نەبوو "هەندێك ناكۆكی لەخولی دووەمدا 
هەبوون كە دواتر بوونە ناكۆكیی قووڵ، لەوانەش 
پرســی هەناردەكردنــی نەوت، پرســی ماددەی 
140، یاســای نەوت و گاز و چەندین یاســا كە 

پێموایە هەموو لایەنەكان لە زیادكردنی گرژییەكان 
بەرپرسیار بوون".

د.فــازڵ نەبــی كوردیش بە هەڵــە دەزانێ و 
دەڵێــت: "كێشــەكە ئەو كاتە ســەری هەڵدا كە 
وەزارەتــی ســامانە سروشــتییەكان كاریگەریی 
زۆریان لەسەر سەركردایەتی سیاسی كورد دانا، 
بەتایبەتی وەزیری ســامانە سروشــتییەكان كە 
پێداگری دەكرد لەسەر ئەوەی كورد نەوتی خۆی 
بفرۆشــێ. من ئەوكاتە گوتم جارێ وەختی ئەوە 
نییە، چونكە تووشی رۆژێكی رەشی وەكو ئەمڕۆ 

دەبین".
 

 مالیكی و زۆرینەی سیاسی
هەوڵەكانی مالیكی بۆ مانەوە لەسەر كورسی 
سەرۆكوەزیران بۆ خولی سێیەم لە ئابی 2014 دا 
شكستی هێنا، دوای چوار ساڵی نیمچە خامۆش، 
مالیكی بە لیستێكی نوێ و بە دروشمی زۆرینەی 
سیاسی بەشداری هەڵبژاردنەكانی 2018ی كرد.

د.واسق ئەلهاشمی دەڵێت: "پێموایە ئاراستەی 
ئەمــڕۆی عێــراق بــەرەو ئــەوە دەچێــت، بەڵام 
گەڕانەوەی مالیكی بۆ پۆســتی ســەرۆكوەزیران 
بووەتــە بەشــێك لە رابــردوو". هــەر لەوبارەوە 
د.ســەلامە دەڵێــت: "ئەگەر زۆرینەی سیاســی 
هەمــوو پێكهاتەكانی عێــراق لەخۆبگرێت، ئێمە 
پێمانوایــە ئەمــە خاڵی چارەســەرە بۆ قۆناغی 

داهاتوو".
هەرچی غالب شــابەندەرە، لەبارەی زۆرینەی 
سیاسییەوە دەڵێت: "چیدی هیچ شتێكی نوێیان 
پێ نییە بۆ ئەوەی لەناوخۆدا پشتی پێ ببەستن و 
كاری لەسەر بكەن. بەچی بچنە گۆڕەپانەكانەوە؟ 
پێویســتی بەوە دەكرد كە دەســت بە شــتێكی 
نوێوە بگرن و لە شــەقامدا كاری لەســەر بكەن. 
پێموایــە ئەمە هەر دروشــمێكە و بەڕێز مالیكی 
جگە لەمە هیچ شــتێكی نییە و نەماوە هەستی 
شــەقامی پێ بجوڵێنێ. من پێموایە گەورەترین 
مەترسی كە رووبەڕووی عێراق دەبێتەوە پرۆژەی 
زۆرینەی سیاسییە، چونكە زۆرینەی سیاسی واتە 
زۆرینەی شــیعە. ئەمەش رێخۆشكەر دەبێت بۆ 

سەرهەڵدانی شەڕی ناوخۆ".

دروشمی 
زۆرینەی سیاسی 
رێخۆشكەر دەبێت 
بۆ سەرهەڵدانی 
شەڕی نێوخۆ

غالب شابەندەر

بیركردنەوەی 
مالیكی 
بەڕاستی 
خێڵەكیانە بوو
فازڵ نەبی

مالیكی 
لە بڕیارداندا 
زۆر 
بوێرە
سەلامە خەفاجی

گەڕانەوەی 
مالیكی بۆ پۆستی 
سەرۆكوەزیران، 
بووە بەشێك لە 
رابردوو

واسق ئەلهاشمی

نووری مالیكی 
لە لووتكەوە بەرەو لێژی

ئەمریكا گەمارۆی خستەسەر 9 كەس و كۆمپانیای ئێرانی
رووداو - هەولێر

ئەمریكا 6 كەس و 3 كۆمپانیای ئێرانی بۆ لیستی گەمارۆكانی زیادكرد. هەروەها راگەیەندراوە، ئیماراتیش گەمارۆی خستووەتە سەر 
چەنــد كــەس و كۆمپانیای ئێرانی. ئەســتیو منوچین، وەزیری گەنجینەی ئەمریكا رایگەیانــدووە، ئەو 6 كەس و 3 كۆمپانیایە پارەیان بۆ 

سوپای پاسدارانی ئێران دابین كردووە، سەدان ملیۆن دۆلاریان بە دراوەكانی دیكە گۆڕیوەتەوە و بانكی ناوەندیی ئێرانیش هاوكاریان بووە. 
بەگوتەی ناوبراو بانكی ناوەندی هاوكاری كردوون بۆ ئەوەی دەســتیان بە ژمارە حســابی بانكی لە دەرەوەی وڵات بگات. هەورەها هاتووە 

گەمارۆخستنەسەر ئەو 9 كەس و كۆمپانیایە هیچ پەیوەندی بە كشانەوەی ئەمریكا لە رێككەوتنە ئەتۆمییەكە نییە.

ئابووری

رەوا عەبدوڵڵا
رووداو - هەولێر 

سەرۆكی یەكێتیی هاوردە و ناردنكارانی هەرێمی 
كوردســتان دەڵێت، بەهۆی دابەزینی بەهای تومەن 
و ئاســانكارییەكانی كۆمــاری ئیســامیی ئێــران بۆ 
پەرەپێدانــی ئاڵوگــۆڕی بازرگانــی لەگــەڵ هەرێمی 
كوردســتان، ئێســتا زیاتر لە جــاران بازرگانان روو 
لــە هاوردنــی كاڵای ئێرانی دەكەن، بەو هۆیەشــەوە 
بازاڕەكانــی كوردســتان پڕبوون لــە كاڵای ئێرانی و 

نرخیش دابەزیوە. 
كشــانەوەی ئەمریكا لە رێككەوتنە ئەتۆمییەكەی 
ئێران كە بە رێككەوتنی 5+1 ناسراوە، بەهای تومەنی 
زۆر دابەزاند، بە جۆرێك ئێســتا بەهای 100 دۆلاری 
ئەمریكی گەیشتوووەتە سەرووی 700 هەزار تومەن. 
ئەمەش وای كردووە بازرگانانی هەرێمی كوردســتان 
زیاتــر لە جاران روو لە هاوردنی كاڵای ئێرانی بكەن، 
هەر بەهــۆی دابەزینی بەهای تومەنیشــەوە، نرخی 

كاڵای ئێرانی دابەزیوە.
 مستەفا شێخ عەبدولڕەحمان، سەرۆكی یەكێتی 
هاوردە و ناردنكارانی هەرێمی كوردستان بە )رووداو(ی 
گوت: "كۆماری ئیسلامیی ئێران بۆ قەرەبووكردنەوەی 
ئەو زیانەی لە داخستنی سنوورەكانی لەگەڵ هەرێمی 
كوردســتان وەك كاردانەوەیەك بەرامبەر گشتپرسی 
كردی، ئێســتا دەیەوێ ئاســانكاری بــۆ بازرگانانی 

بكات".
سەبارەت بە دابەزینی بەهای تومەن و كاریگەری 
لەسەر ئاڵوگۆڕی بارزگانی لەگەڵ ئێران. شێخ مستەفا 
گوتــی: "دابەزینی نرخی تومــەن و هەرزانیی نرخی 
كاڵای ئێرانــی، جموجۆڵێكی باشــی خســتووەتەوە 
ئاڵوگــۆڕی بازرگانیی هەرێمی كوردســتان و ئێران، 
ئاســانكارییەكانی ئێرانیش بۆ بازرگانان وای كردووە 
ئێســتا زیاتــر لە جــاران بازرگانان روو لــە هاوردنی 
كاڵای ئێرانــی بكــەن، بــەو هۆیەشــەوە بازاڕەكانی 
هەرێمی كوردستان پڕبوون لە كاڵای ئێرانی و نرخیش 

دابەزیوە".
لــە داتاكانــی وەزارەتی بازرگانی و پیشەســازی 
هەرێمــی كوردســتان دەردەكەوێت كــۆی ئاڵوگۆڕی 
بازرگانــی هەرێمــی كوردســتان لەگــەڵ 15 وڵات 
چڕبووەتــەوە، لەنێو ئەو 15 وڵاتەش بە رێژەی %72 

رەوا عەبدوڵڵا
رووداو - هەولێر

دوای 10 ســاڵ لە قەدەغەكردنی بەهۆی زیانە 
تەندروســتییەكانی، وەزارەتی كشتوكاڵ جارێكی 
دیكە رێگە بە هاوردنی جگەری مریشــك دەدات، 
ئەنجوومەنــی بــاڵای پیشەســازیی پەلــەوەر و 
خاوەن كوشتارگەكانی كوردســتانیش داوایان لە 
ئەنجوومەنی ئابووریی هەرێمی كوردستان كردووە 
لە پێناوی پاراستنی بەرهەمی خۆماڵی و پاراستنی 
تەندروســتیی هاووڵاتیان رێ لە هاوردنی جگەری 

مریشك بگرن. 
جگەری مریشــك بەهایەكــی خۆراكیی بەرزی 
هەیە، ئەگــەر بەتازەیی بخورێــت و زێدەڕۆیی لە 
خواردنی نەكرێت، رێژەیەكی باش ڤیتامین B12ی 
تێدایە كە چارەسەرە بۆ كەمخوێنی. لەپێكهاتەی 
جگەردا رێژەیەكی باش ڤیتامین A هەیە كە چاو 
بەهێز دەكات و دەیپارێزێ، پارێزەرێكی بەهێزیشە 
بۆ رێگری لە تووشــبوونی مرۆڤ بە نەخۆشــیی 
ئەنیمیــا، جگــەر بەرگری لەش بەهێــز دەكات و 

دەبێتە هۆی رێگری لە هەڵوەرینی قژ و نینۆك.
ســەرەڕای سوود و بەها خۆراكییەكانی، بەڵام 
پێویســتە زێدەڕۆیی لە خواردنی جگەر نەكرێت، 
چونكە جگەر دەوڵەمەنــدە بە ماددەی بیورینات 
كە ترشــی یۆریك لە جەســتەدا دروســت دەكات 
و بە تێپەڕبوونی كات مرۆڤ تووشــی نەخۆشیی 
)میرانە( دەكات. هەروەها جگەر رێژەیەكی باشی 
كۆلیســترۆڵی تێدایە، بۆیە خواردنی گونجاو نییە 
بۆ تووشــبووانی نەخۆشــیی دڵ و بەرزبوونەوەی 

پاڵەپەستۆی خوێن و نەخۆشیی شەكرە.
حەیدەر فەرحان، سەرۆكی ئەنجوومەنی باڵای 
پیشەسازیی پەلەوەر بە )رووداو(ی گوت: "هاوردنی 
جگەر جگــە لەوەی لە داهاتوودا وەك مریشــكی 
هاوردە كێشە بۆ ساخكردنەوەی بەرهەمی ناوخۆ 
دروســت دەكات، لەلایەكــی دیكەشــەوە ئەگەری 
ئــەوەی هەیە ببێتە هــۆی بڵاوبوونــەوەی دەیان 

نەخۆشیی ڤایرۆسی لە كێڵگەكانی پەلەوەر".
جگەر لە جەســتەی مریشــكدا رۆڵــی پاڵاوتن 

پــاوان بكات، تەنانەت بینیمــان دوای ریفراندۆمیش 
بەهۆی بەرژەوەندییە ئابوورییەكانی، سنووری بەڕووی 
هەرێمی كوردســتان دانەخست، بەپێچەوانەوە ئێران 
وەك كاردانەوە بەشــێك لە ســنوورەكانی داخست، 
ئەمــەش بەزیانــی خــۆی تەواوبــوو، بۆیــە ئێســتا 
لەهەوڵــی پێداچوونەوەیە بــە پەیوەندییە ئابووری و 

بازرگانییەكانی لەگەڵ هەرێمی كوردستان".

فرۆشمان 20% زیادیكردووە
حوســێن بیجــۆ، بازرگانێكــی شــاری هەولێرە، 
هاوردەكارێكــی كاڵای ئێرانییە و گرێبەســتی لەگەڵ 
ژمارەیــەك كارگــەی ئێرانی هەیە. حوســێن دەڵێت 
مووچــەی  پاشــەكەوتی  كەمكردنــەوەی  "بەهــۆی 
فەرمانبەران و دابەزینی نرخی تومەن و هەرزانبوونی 

هاووڵاتیان و رێستۆرانتەكانی پارێزگای هەولێر 
پڕبكەینەوە، بەهەمانشــیوە بەڕێژەی جیاواز 
كوشــتارگەكانی دیكەش بەرهەمیان هەیە، 
ئەگەر داواكاری هەبێت، دەتوانین زیاتریش 

بەرهەم بخەینە بازاڕ".
رەتیكــردەوە  موحســین  دەوەن 
هاوردنــی جگــەر، دوای 10 ســاڵ لە 
قەدەغەكردنــی، بــۆ پڕكردنــەوەی 
پێداویســتی ناوخۆ و هاوسەنگیی 
نرخ بێ "بەڵكو بەهۆی گوشاری 
هەندێــك بازرگان بووە لەســەر 
وەزارەتــی  بەرپرســانی 

كشتوكاڵ".
بەپێــی ئامارێــك كە لە 
گشــتیی  بەڕێوەبەرایەتــی 
ســامانی ئاژەڵ و ڤێترنەری 

وەزارەتی  )رووداو(،  دراوەتــە 
كشــتوكاڵ تەنیــا بۆ پێویســتی 

ســێ مانگی هەردوو شاری هەولێر و 
سلێمانی مۆڵەتی هاوردنی 6.150 تۆن جگەری 

مریشكی داوەتە بازرگانان كە لە توركیا هاوردەی 
بكەن. ئەمەش پێویستی بە سەربڕینی مریشكێكی 
زۆرە، چونكە جگەری مریشك نزیكەی 45 – 50 

گرام دەبێ.
دەوەن، گومــان دەخاتــە ســەر كواڵیتی ئەو 
جگــەرەی بازرگانان هــاوردەی دەكەن و دەڵێت: 
"كوشتارگەكانی توركیا لەتوانایاندا نییە لە ماوەی 
ســێ مانگدا ئەم هەمــوو جگەرە بــۆ بازرگانانی 
كوردســتان دابین بكەن، بۆیە بەشــی زۆری ئەو 
جگــەرەی بارزگانان بەنــاوی توركیاوە دەیهێنن، 
لە بنەڕەتدا بەرهەمی وڵاتانی ئوكراین، مۆڵداڤیا، 
جۆرجیا، رۆمانیا و چین و هەندێ وڵاتی دیكەیە كە 
بەهۆی كۆنی و خراپی كۆگاكردنی، كواڵیتییان زۆر 
دابەزیوە و بەشــێكیان ئێكسپایەریان زۆر نزیكە، 
بــەڵام بازرگانــان لە توركیا كیســەكەی دەگۆڕن 
و ئێكســپایەری تازەی لێدەدەنەوە، بۆیە دڵنیام 
ئەگەر بەشێوەیەكی دروست لە تاقیگە پشكنینیان 

بۆ بكرێ، هیچیان دەرناچن".

هاوردنی كاڵای ئێرانی بۆ كوردستان 20 % زیاد بووە

وەزارەتی كشتوكاڵ جارێكی دیكە رێ بە هاوردنی 
جگەری مریشك دەدات

ئاڵوگــۆڕ لەگــەڵ چــوار وڵاتە كە بریتیــن لە توركیا 
بەڕێــژەی 37.280%، چیــن بەڕێــژەی %15.372، 
ئێران بەڕێژەی 12.503%، كۆریای باشوور بەڕێژەی 

 .%6.844
یوســف باپیــری، ســەرۆكی بەشــی هەرێمــی 
كوردســتان لە ژووری بازرگانیی هاوبەشــی ئێران و 
عێراق پێشــتر بە )رووداو(ی راگەیاندبوو كە 10%ی 
كــۆی ئــەو كاڵایانەی ئێــران هەنــاردەی دەكات، بۆ 

هەرێمی كوردستان دەچێت.
شــێخ مســتەفا دەڵێت: "ماوەی چەند ســاڵێكە 
توركیــا هەوڵێكــی زۆر دەدات بــۆ گەشــەپێدانی 
پەیوەندیــی ئابــووری و بازرگانــی لەگــەڵ هەرێمی 
كوردســتان، بەمەش تاڕادەیەكــی باش توانیوییەتی 
بازاڕەكانــی هەرێمی كوردســتان و عێــراق بۆ خۆی 

دەبینــێ، بۆیــە زۆربەی ئەو ژەهرانــەی لەڕێگەی 
بەكارهێنانی دەرمان و كوتان و ئالیكەوە دەچێتە 
جەســتەی مریشــك لەنێــو جگــەر كۆدەبێتەوە، 
بەخواردنی زیان بە تەندروستیی مرۆڤ دەگەیەنێ 
و دەبێتە هۆی بڵاوبوونەوەی دەیان نەخۆشــی بۆ 
مرۆڤ. حەیدەر فەرحــان دەڵێت: "بۆیە هاوردنی 
جگــەر جگە لەوەی دەبێتە هۆی چوونە دەرەوەی 
پــارەی وڵات، زیانــی ئابــووری و تەندرویســتی 
بەدواوەیــە، هەر لەســەر ئەو بنەمایــەش داوامان 

كردووە، هاوردنی قەدەغە بكرێ".
لــە هەرێمی كوردســتان حەوت كوشــتارگەی 
هاوچەرخی سەربڕین و چاككردنی مریشك هەیە كە 
وزەكەیان لە كاژێرێكدا نزیكەی 30 هەزار مریشكە، 
بەڵام لەبەر ئەوەی نزیكەی 90%ی مریشكی كێڵگە 
خۆماڵییەكان بە زیندوویی دەفرۆشــرێن، زۆربەی 

گوشتارگەكانی هەرێمی كوردستان بێكارن. 
گشــتیی  بەڕێوەبــەری  موحســین،  دەوەن   
كوشــتارگەی ئیعتماد بۆ ســەربڕین و چاككردنی 
مریشــك، بە )رووداو(ی گوت "كوشــتارگەكەمان 
مانگانــە نزیكــەی 75 تــۆن جگــەر بەتازەیــی 
دەخاتە بازاڕ و توانیومانە پێداویستی بەشێك لە 

كاڵای ئێرانی، فرۆشمان بەرێژەی 20% زیادیكردووە، 
ئەمــەش وایكردووە 20% لە جاران زیاتر كاڵا هاوردە 

بكەین".
ئــەم بازرگانە زیاتر جــەرەزات و كێك و چوكلێت 
و چپس و شەربەت و شیرمەنییەكان لەئێران هاوردە 
دەكات، بۆ ســاغكردنەوەی كاڵاكانیشــی پێشەنگای 
تایبەتی بەناوی شــوان لە بازاری شــێخەڵڵای شاری 
هەولێــر كردووەتەوە، زیاتر لــە100 جۆر كاڵای تێدا 

نمایش كردووە. 
حوســێن بیجۆ دەڵێــت: "دابەزینی نرخی تومەن 
كاریگەری زۆر لەســەر دابەزینی نرخی كاڵای ئێرانی 
هەبــووە، چونكــە كارگەكانی ئێران بــە پێچەوانەی 
توركیــا و وڵاتــان دیكە كە كاڵا بەدۆلار دەفرۆشــن، 
ئەوان كاڵاكانیان تەنیا بەتومەن دەفرۆشــن، ئەمەش 

جگەر یەكێكە لە ئەندامە ناسكەكانی مریشك، 
ئەگەر بەشێوەیەكی دروســت لەنێو ساردكەرەوە 

هەڵنەگیرێ، بەماوەیەكی كەم تێكدەچێت.
دكتۆر ســەڵاح مستەفا، ســەرۆكی رێكخراوی 
پەرەپێدانی پیشەسازیی پەلەوەر لە كوردستان، 
دەڵێــت "هاوردەكردنــی جگــەر زۆر هەســتیار و 
مەترســیدارە بۆ تەندروستی، چونكە جگەر وەك 
پاڵاوگەیــەك وایە لە جەســتەی مریشــكدا، هەر 
مادەیەكی كیمیایی بدرێتە مریشــك، ژەهرەكەی 
لە جگــەر كۆدەبێتــەوە، بۆیە لەزۆربــەی وڵاتان 

ناخورێت و بەنرخێكی زۆر هەرزان دەفرۆشرێ".
دكتۆر سەڵاح مستەفا كە پزیشكی ڤێترنەرییە، 
هەروەها دەڵێت: "سیفەتێكی دیكەی جگەر ئەوەیە 
دەبێت بەتازەیی بخورێت، ئەو مریشكەش نەخۆش 
نەبووبێــت، ئەگــەر لــە بەفرگریــش هەڵبگیرێت 
نابێت بۆ چەند جارێك بتوێنرێتەوە، چونكە بەها 

وایكردووە نرخی كاڵای ئێرانی دابەزێت".
 حوســێن نمونــە بەنرخــی كارتۆنێــك فســتق 
دەهێنێتەوە دەڵێت "پێشتر كارتۆنێك فستق بە 28 
تاوەكو 30 دۆلار لەسەر ئێمە دەكەوت، ئێستا بەهۆی 
دابەزینی نرخی تومەن بەرامبەر بەدۆلار، نزیكەی 20 
دۆلار لەســەرمان دەكەوێت، ئەمەش وایكردووە ئێمە 
بتوانین بۆ كڕیارەكانمان نرخ دابەزێنین و فرۆشــمان 

زیاد بێت".
بەپێی ئامارێكی وەزارەتی بازرگانی و پیشەسازی 
هەرێمی كوردســتان كە پشــتی بە داتای هەناردەی 
وڵاتان بۆ عێراق و هەرێمی كوردســتان بەستووە، لە 
ساڵی 2016 كۆماری ئیسلامی ئێران تەنیا لە رێگەی 
وشكانی بەبەهای 6 ملیار و 131 ملیۆن و 416 هەزار 
دۆلار كاڵای هەنــاردەی عێراق و هەرێمی كوردســتان 

خۆراكییەكەی نامێنێ".
بەرپرســانی وەزارەتی كشــتوكاڵ 

دەڵێن ئامانجیان لە رێگەدان بە هاوردنی مریشك، 
هاوسەنگی نرخە لە بازاڕدا.

ئازاد ئەحمەد، بەڕێوەبەری گشــتیی ســامانی 
ئــاژەڵ و ڤێترنــەری بە وەكالەت بــە )رووداو(ی 
گــوت: "دەمانــەوێ نرخی جگەر لە بــازاڕ لەگەڵ 
توانای دارایی خەڵك هاوسەنگ بكەین، جگەریش 
بەكواڵیتیــی باش بــۆ هاووڵاتیــان دابین بكەین، 
چونكــە دوای بەدواداچــوون بۆمــان دەركــەوت 
دابینكردنــی  توانــای  ناوخــۆ  كوشــتارگەكانی 
پێداویستیی ناوخۆیان نییە، بەهۆی كەمیی جگەر 
لە بازاڕەكاندا، گوشتارگەكان جگەر بە نرخی بەرز 

دەفرۆشن".

كردووە، نزیكــەی 80%ی كاڵاكانیش لەرێگەی خاڵە 
ســنوورییەكانی هەرێمــی كوردســتان هاوردەكراوە. 
بەشداری بازرگانانی هەرێم لەم ئاڵوگۆرییە بازرگانییە 

3 ملیار و229 ملیۆن و477 هەزار دۆلار بووە.
 لەســاڵی 2017 كۆماری ئیســامی ئێران، وەك 
كاردانەوەیەك دژی گشتپرســییەكەی 25ی ئەیلوول، 
بەشێك لە ســنوورەكانی لەگەڵ هەرێمی كوردستان 
داخست، بەم هۆیەشــەوە هاوردەی كاڵای ئێرانی بۆ 
عێــراق لەو ســاڵە بۆ 5 ملیــار و 230 ملیۆن و 883 
هــەزر دۆڵار كەمیكردووە، نزیكەی 55%ی كاڵاكانیش 
لەرێگەی خاڵە ســنوورییەكانی هەرێمی كوردســتان 
هاوردەكــراوە. بەشــداری بازرگانی كوردســتان لەم 
ئاڵوگۆڕییە بازرگانییەدا 2 ملیار و 44 ملیۆن و 441 
هــەزار دۆلار بــووە، واتە ســاڵی رابردوو داخســتنی 
ســنوور، چالاكــی بازرگانــی ئێران لەگــەڵ هەرێمی 
كوردستان و عێراق بەڕێژەی 36.7% كەمی كردووە. 
هەروەهــا هــاوردەی كاڵای ئێرانی بەرێــژەی %14.7 

كەمی كردووە.
بــەڵام هاوردنی كاڵای توركی لە رێگەی دەروازەی 
ئیبراهیــم خەلیــل لــە ســاڵی رابــردوودا بەڕێــژەی 
37.8% زیــادی كــردووە. بەجۆرێك لەســاڵی 2016 
كــۆی هەناردەی كاڵای توركی بــۆ عێراق و هەرێمی 
كوردســتان 7 ملیار و636 ملیۆن و 669 هەزار دۆلار 
بووە، لەساڵی 2017 بۆ 9 ملیار و 56 ملیۆن و 662 

هەزار دۆلار زیادبووە. 
نەوزاد ئەدهەم، بەڕێوەبەری گشــتیی بازرگانی لە 
وەزارەتی پیشەسازی و بازرگانی هەرێمی كوردستان 
بەوەكالــەت، دەڵێــت "لــە چوارەمیــن كۆنفراســی 
بازرگانــی  و  ئابــووری  پەیوەندیــی  گەشــەپێدانی 
هەرێمی كورستان و ئێران، بۆمان دەركەوت كۆماری 
ئیســامی ئێران مەبەســتییەتی ئاڵوگۆری بازرگانی 
لەگــەڵ هەرێمی كوردســتان و عێراق پەرەپێبدات تا 
ئــەو ئاســتەی كاڵای ئێرانی لــە بازارەكانی هەرێمی 
كوردستان و عێراق لەفرۆش و نرخدا كێبڕكێی كاڵای 

توركی بكات". 
نەوزاد ئەدهەم گوتیشی: "ئاسانكارییەكانی ئێران و 
دابەزینی نرخی تومەن، تەكانێكی باشی بەزیادبوونی 
هاوردنی كاڵای ئێرانی بۆ هەرێمی كوردســتان داوە، 
ئێســتا بازرگانانی هەرێمی كوردستان زیاتر لەجاران 
داوای مۆڵەت بۆ هاوردەكردنی كاڵای ئێرانی دەكەن".

ئازاد ئەحمەد دەڵێت چەندین مەرجیان لەسەر 
بازرگانان داناوە بۆ هاوردنی جگەر "هەر بازرگانێك 
جگەر لە دەرەوە بهێنێ، داوای پشكنینی تاقیگەیی 
و پشــتگیری شــوێنی بەرهەمهێنانی لێدەكەین، 
دەبێــت جگەرەكەش بەپێــی تایبەتمەندییەكانی 
عێــراق و دەســتەی پێوانەســازی و كۆنترۆڵــی 
كوردستان بێت بە ئۆتۆمبیلی تایبەت لە شوێنی 
بەرهەمهێنان بۆ سنووری كوردستان بگوازرێتەوە. 
دواتریش لە تاقیگەی باوەڕپێكراوی خۆشــمان لە 
زاخۆ پشــكنینی بــۆ دەكەین ئەگــەر دڵنیابووین 

لەسەلامەتی جگەرەكە ئینجا رێگەی پێدەدەین".

لە ترسی جگەری 
قاچاخ، مۆڵەتی 
هاوردنی جگەرمان 
دایە بازرگانان 

بەرپرسێكی وەزارەتی كشتوكاڵ

)فۆتۆ: رووداو(10%ی كۆی ئەو كاڵایانەی ئێران هەناردەی دەكات، بۆ هەرێمی كوردستان دەچێت

دوای 10 ساڵ لە قەدەغەكردنی 

بەهۆی دابەزینی بەهای تومەن

كۆمپانیا نەوتییەكانی هەرێمی كوردستان گەڕاونەتەوە سەر سكەی قازانجكردن

لــە ناوەڕاســتی 2014 دا، بەهــۆی زۆریی ئەو 
نەوتەی كە خرابووە بازاڕەوە، نرخی نەوت لە 100 
دۆلارەوە دابــەزی بــۆ 60 دۆلار. قەیرانی دابەزینی 
نرخی نەوت بە درێژایی ساڵی 2015 بەردەوام بوو. 
وای لێهات لە مانگی شوباتی 2016دا، نرخی نەوتی 
برێنــت دابــەزی بۆ 26 دۆلار بــۆ هەر بەرمیلێك و 
نەوتی كوردستان لەو كاتەدا بە 17 دۆلار فرۆشرا. 
دابەزینی ئێجــگار زۆری نرخی نەوت لە 2016دا ، 
حكومەتی هەرێمی كوردســتانی تووشی شۆكێكی 
گــەورەی دارایی كرد. ناچاری كرد قەرزێكی زۆر لە 
كڕیارانی نەوتی خۆی بكات و پێدانی حەقدەســتی 
كۆمپانیا نەوتییە كاركەرەكان لە هەرێمی كوردستان 

دوابخات.
دواكەوتنــی حەقدەســتی كۆمپانیا نەوتییەكان 
دەســتبەجێ كاری كردە سەر چالاكییەكانیان، بە 
جۆرێك زۆربەیان كارەكانیان لە كێڵگە نەوتییەكان 
راگــرت، ئەمەش بــووە هۆكار بۆ ئەوەی ئاســتی 
بەرهەمهێنانی نەوتی كوردستان نەك زیاد نەكات، 

بەڵكو ناجێگیر بێت و كەمیش بكات.
جگــە لەوەش بەهۆی دابەزینــی نرخی نەوت و 
هێرشی داعش، كۆمپانیا نێوەدەوڵەتییە نەوتییەكان 
هەر پێشتر وەبەرهێنانەكانیان لەو بلۆكە نەوتییانە 
راگرتبــوو كــە هێشــتا نەگەیشــتبوونە قۆناغــی 

بەرهەمهێنان.

 زیانی كۆمپانیا نەوتییەكان
هــەر یەكە لە كۆمپانیا نێودەوڵەتییەكانی وەك 
 Golf Keystone و   Genel Energy و   DNO
كە زۆرترین نەوتیان لە هەرێمی كوردستان بەرهەم 
دەهێنا، بەهۆی دابەزینی نرخی نەوت و دواكەوتنی 
حەقدەســتەكانیان، رووبــەڕووی كێشــەی دارایی 
گــەورە بوونــەوە. لەبنەڕەتدا بەهۆی گرێبەســتی 
هاوبەشكردنی بەرهەم، ئەو كۆمپانیایانە لە هەناردە 
و فرۆشــتنی نــەوت بە رێژەیەك بەشــدار دەبن لە 
داهاتــی نەوت. بەهۆی كەمیی نرخی نەوتیش ئەو 
رێژەیە كە وەك حەقدەســت بۆ ئەو سێ كۆمپانیا 
نەوتییە دەمایەوە تا ئاستێكی بەرچاو كەمی كرد. 
ســەرباری ئــەوەش، ئەو بڕە كەمەی حەقدەســت 
لەلایەن حكومەتی هەرێمی كوردســتانەوە بەهۆی 
قەیرانی دارایی راگیرا. ئەوەش بووە هۆكاری ئەوەی 
كۆمپانیــا نەوتییــەكان سیاســەتی كەمكردنەوەی 
خەرجی بگرنەبەر كە یەكێك لەوانە كەمكردنەوەی 

هەرێمی كوردستان بگەڕێتەوە.
 كۆمپانیــای رووســنێفت لــە كاتێكــدا هاتــە 
هەرێمی كوردستان كە كۆمپانیا نێودەوڵەتییەكانی 
دیكەی وەك ئێكســۆن مۆبیل، شــێڤرۆن، تۆتاڵ و 
ماراســۆن قەبارەی ســامان و بلۆكە نەوتییەكانی 
خۆیــان لــە هەرێمی كوردســتان كەمدەكــردەوە. 
هۆكارەكەشــی بــۆ ئــەو قەیرانە دەگەڕێتــەوە كە 
دابەزینی نرخی نەوت دروســتیكرد و بووە هۆكاری 
كەمبوونەوەی وەبەرهێنانە نەوتییەكان بەبڕی 500 
ملیار دۆلار لەســەر ئاســتی جیهان. ئیدی لێرەوە 
گرنگیی گرێبەستەكانی رووسنێفت لەگەڵ هەرێمی 

كوردستان دەردەكەوێ.

 بەرزبوونەوەی نرخی نەوت 
لــە ســەرەتای 2018 و بەهــۆی بــە ئەنجــام 
گەیشــتنی هەوڵە جددییەكانی ســعودیە و رووسیا 
لە چوارچێوەی رێككەوتنی نێوان بەرهەمهێنەرانی 

بەرزبوونەوەی نرخی نەوت و داهاتووی 
نەوتی كوردستان

ژمــارەی كارمەندانیــان بــوو. بەوجۆرە شــەپۆلی 
بێكاربوونی كارمەندە نەوتییــەكان لە دوای 2014 
زیــادی كــرد. بەپێی راپۆرتــی دارایی هــەر یەكە 
لەو كۆمپانیایانەی ســەرەوە، لە ســاڵانی 2015 و 
2016 و 2017 لەجیاتــی قازانــج زیانیان كردووە 
و نەیانتوانیوە تەنانــەت خەرجییەكانیان قەرەبوو 

بكەنەوە.

 رێككەوتن لەگەڵ روسنێفت
ساڵی رابردوو كە هێشتا قەیرانی دابەزینی نرخی 
نــەوت بەردەوام بوو، رووســیا لەڕێــی كۆمپانیای 
رۆســنێفتەوە كــە بــە كۆمپانیــای نیشــتمانیی 
نەوتــی ئەو وڵاتە ئەژمــار دەكرێت، لە هەنگاوێكی 
لەگــەڵ حكومەتــی هەرێمــی  چاوەڕواننەكــراودا 
كوردســتان چووە نــاو رێككەوتنێكی درێژخایەنی 

ستراتیژی لە بواری نەوت و گازدا.
لــە كاتێكدا كە لەســەر ئاســتی جیهان كەمتر 
ئامادەبــوو  نــەوت  نێودەوڵەتــی  كۆمپانیایەكــی 
وەبەرهێنانــی نــوێ لــەو بــوارە بــكات، كۆمپانیا 
رووسییەكە بە واژۆكردنی چەندین گرێبەست لەگەڵ 
حكومەتی هەرێمی كوردستان توانی كەرتی نەوت 
و گازی هەرێمــی كوردســتان لە قەیرانێكی جددی 

رزگار بكات.
یەكێك لە گرێبەســتەكانی نێوان روســنێفت و 
حكومەتی هەرێمی كوردســتان، گرێبەستی كڕینی 
نەوت بوو بە شــێوازێكی راستەوخۆ لە حكومەتی 
هەرێمــی كوردســتانەوە. كۆمپانیاكــە بەپێی ئەو 
گرێبەســتە بەشێك لە نەوتی هەرێمی كوردستانی 
بە شــێوازی پێدانی پارەی پێشــەكی بــۆ ماوەی 
سێ ساڵ و لەنێوان 2017 بۆ 2019 بە مەبەستی 
دابینكردنی نەوتی خاو بۆ پاڵاوگەكەی لە ئەڵمانیا 
كــڕی. بەوپێیەش رووســیا یەكــەم وڵاتە كە بەبێ 
گوێدان بە هەڕەشەكانی بەغدا، راستەوخۆ نەوت لە 

هەرێمی كوردستان بكڕێ.
گرێبەستەكانی دیكەی كۆمپانیای رووسنێفت لە 
ساڵی 2017 كە پەیوەست بوون بە وەبەرهێنان لە 
بۆڕیی گواستنەوەی نەوتی كوردستان بۆ بەندەری 
جەیهان و هەروەها دامەزراندنی بۆڕی گواستنەوەی 
گازی سرووشتیی هەرێمی كوردستان و پەرەپێدانی 
5 بلۆكی نەوتی لە هەرێمی كوردستان، هەموویان 
بوونە هۆكار بۆ ئەوەی لە سەردەمێكی زۆر سەختدا 
بۆ كەرتی نەوت، متمانەیەكی زۆر بۆ كەرتی نەوتی 

ئۆپێك و دەرەوەی ئۆپێك، بۆ سەقامگیركردنی بازاڕ 
و بەرزكردنەوەی نرخی نەوت، دواجار بازاڕی نەوت 
گەڕموگوڕیی تێكەوت و نرخی نەوتیش گەڕایەوە بۆ 

سەرووی 60 دۆلار.
رێكخــراوی ئۆپێــك رایگەیاندووە كــە ئامانجی 
ســەرەكیی ئــەوان كەمكردنەوەی قەبــارەی نەوتی 
كۆگاكراوی جیهانە بۆ تێكڕای 5 ســاڵی رابردوو كە 
بەپێی چاودێران و راپۆرتی ئاژانســی نێودەوڵەتیی 
وزە، لە بەدیهێنانی ئەو ئامانجەدا سەركەوتوو بووە. 
لە مانگی چواردا بۆ یەكەمجار نرخی نەوتی ئۆپێك 
توانی بگاتە سەرووی 70 دۆلار كە بەرزترین ئاستی 

خۆی بوو لە سێ ساڵی رابردوودا.
هەفتەی رابردوو بڕیاری دۆناڵد ترەمپ، سەرۆكی 
ئەمریكا لە كشانەوەی لە رێككەوتنە ئەتۆمییەكەی 
ئێــران نیگەرانــی لای وەبەرهێنەران دروســتكرد و 
نرخــی نەوتی برێنتی بەرزكردەوە بۆ ســەرووی 77 
دۆلار. ئەمانە هەموو بوونە هۆكار كە شرۆڤەكارانی 

نــەوت پێشــبینییەكانی خۆیــان بۆ نرخــی نەوت 
لەمســاڵدا بــەرز بكەنەوە. هەندێ لە شــرۆڤەكاران 
دەڵێــن نرخی نەوتی برێنت تــا 90 دۆلاریش بەرز 
دەبێتەوە. ئەمەش كاریگەریی باشی لەسەر كەرتی 

نەوتی هەرێمی كوردستان دەبێت.
ساڵی 2018 ساڵی بووژانەوەی داهاتی كۆمپانیا 
نەوتییەكانە لەســەر ئاســتی جیهان بە گشــتی و 
بەتایبەتی لە هەرێمی كوردستاندا. باشبوونی رەوشی 
دارایی كۆمپانیا نەوتییەكان لە هەرێمی كوردستان 
لــەو رووەوە گرینگــە كە ئــەو كۆمپانیایانە هێندە 
كۆمپانیای گەورە نین و بەرزبوونەوەی نرخی نەوت 
یارمەتیان دەدات رەوشی دارایی خۆیان رێكبخەنەوە. 
دیــارە كۆمپانیا نەوتییە گەورەكانی دیكەی جیهان 
بەهۆی گەورەیی ئەو سەرچاوە داراییە گەورەیە كە 
لە بەردەستیاندایە، توانای خۆڕاگریی زیاتریان هەیە 

لە بەرامبەر قەیرانی دابەزینی نرخەكانی نەوت.
هــەر یەكە لــە كۆمپانیا نەوتییەكانــی دی ئێن 

ئــۆ، گەنــەڵ ئینێرجی، گەڵف كیســتۆن و تاقەی 
ئیماراتی، راپۆرتی دارایی چارەكی یەكەمی ئەمساڵی 
خۆیان بڵاوكردووەتــەوە. بەپێی ئەو راپۆرتانە، بە 
خۆشحاڵییەوە ئەو كۆمپانیا نەوتییانە دوای چەندین 
ســاڵ لــە زیانكــردن، گەڕاونەتەوە ســەر ســكەی 
قازانــج. هەندێ لــەو كۆمپانیایانــە رایانگەیاندووە 
كــە ئــەو پارەیــەی وەك حەقدەســت وەریدەگرن، 
خەرجــی كێڵگە نەوتییەكانی دەكەن و دەســت بە 
وەبەرهێنانەكانیــان دەكەنــەوە. ئەمــە نە تەنیا لە 
ماوەی چەند ساڵێكدا دەبێتە هۆكاری بەرزبوونەوەی 
بەرچــاوی ئاســتی بەرهەمهێنانی نەوتــی هەرێمی 
كوردســتان، بەڵكــو دەبێتە هــۆكاری بووژانەوەی 
كاری بازرگانی و رەخساندنی هەلێكی كاری زۆریش 
لە هەرێمی كوردســتان. ئەمانە هەمووی كاریگەری 
بەرزبوونــەوەی نرخــی نەوتن كە لــە داهاتوویەكی 
نزیكدا لە ئابووریی هەرێمی كوردستاندا رەنگدانەوەی 

دەبێت.

عومەر ئەحمەد

رووداو - هەولێر

هەوڵەكانــی  ســعودیە  حكومەتــی 
چڕكردووەتــەوە بــۆ ئــەوەی نرخەكانی نەوت 
تاوەكو كۆتایی ئەمســاڵ بگەنــە 80 دۆلار بۆ 
هەر بەرمیلێك، محەممەد بن سەلمان، شازادەی 
جێنشینی پاشای سعودیە، لە پشت هەوڵەكەیە 
و دەیــەوێ لــەو رێگەیەوە داهاتــی حكومەت 
بــۆ گۆڕینــی سیســتەمی ئابووریی ســعودیە 
بەكاربهێنێ. ئەم هەنــگاوە جۆرێك لە دابڕانە 
لە سیاسەتی لەمێژینەی سعودیە كە هەمیشە 
هەوڵی ســەقامگیركردنی بازاڕە جیهانییەكانی 

نەوتی داوە.
لــە دوو ســاڵی رابــردوودا، حكومەتی ریاز 
بە هاوكاریی مۆســكۆ نرخی نەوتی بە رێژەی 
50% لەچــاو 2015 بــەرز كردووەتەوە، بەڵام 
بە گوتەی بەرپرســانی ســعودیە، بن سەلمان 
بەوەندە رازی نییە و پێیوایە نرخ دەكرێ لەوەی 
ئێســتاش بەرزتر بكرێتەوە. لە كۆتایی ساڵی 
2016، ئۆپێــك بە ســەركردایەتیی ســعودیە 
لەگەڵ رووســیا و نۆ وڵاتی دیكــەی دەرەوەی 
كەمكردنــەوەی  رێككەوتنــی  رێكخراوەكــە، 
بەرهەمهێنانی نەوتیــان واژۆ كرد. بە گوێرەی 
ئــەو رێككەوتنە، ئۆپێك و 10 وڵاتەكەی دیكە 
رۆژانــە 1.8 ملیۆن بەرمیــل لە بەرهەمهێنانی 

جیهانی كەم دەكەنەوە.
بەرپرســێكی باڵای حكومەتی ســعودیە بە 
رۆژنامەی )وۆڵ ســتریت جورناڵ(ی ئەمریكی 
راگەیاند: "ســعودیە نیازی نییە بەرزبوونەوەی 
نرخــەكان رابگرێ، بە پێچەوانەوە رێك ئەوەی 
دەوێ كە نرخەكان بەرزتر ببنەوە". بە گوتەی 
بەرپرســەكە كە ناوی خۆی ئاشكرا نەكردووە، 
ســعودیە دەیــەوێ نرخی یــەك بەرمیل نەوت 

لانیكەم تاوەكو 80 دۆلار بەرز ببێتەوە. 
ئــەم هەنــگاوەی محەممــەد بن ســەلمان 
گۆڕانێكی بنەڕەتی لە پەیوەندی نێوان نەوت و 
سیاسەتی دەرەوەی سعودیەدا دروست دەكات، 
چونكە ســاڵانێكە ریاز لە بەرامبەر وەرگرتنی 

هەم ئابووریی ســعودیە نوێ دەكاتەوە و هەمیش 
ســەرچاوەی نوێــی داهات لــە دەرەوەی نەوت بۆ 
شانشــین دروســت دەكات، جێبەجێكردنــی ئەم 

پڕۆژەیەش پێویستی بە داهاتێكی زۆرە.
ســعودیە بۆ هەر یەك دۆلار كە دەچێتە ســەر 
نرخی بەرمیلێك نەوت، داهاتی ســاڵانەی بە بڕی 
3.1 ملیار دۆلار بەرز دەبێتەوە، ئەمەش بۆ وڵاتێك 
كــە زیاتر لە 90%ی ئابوورییەكەی لەســەر نەوتە 

داهاتێكی زۆرە.
بە گوێرەی بەرپرسانی سعودیە، بەرزبوونەوەی 
نرخەكانی نەوت كات و داهاتی زیاتر بە حكومەت 
دەدا بۆ ئەوەی هێواشتر ئەو چاكسازییە ئابوورییانە 
جێبەجــێ بكــەن كــە بەشــێكی كەمكردنەوەی 
هاریكارییەكانــی حكومەت بۆ خەڵكی ســعودیە 

هاوكاری و گەرەنتی ئەمنیدا، نرخەكانی نەوت بۆ 
ئەمریكا و وڵاتــە بەكارهێنەرەكانی دیكەی نەوت 
هاوســەنگ دەكات، بەڵام ئێســتا هاوكێشــەكان 
گۆڕاون و بەرپرســانی سعودیەش هەستیان بەوە 
كــردووە كە رۆڵی جارانی ســعودیە لە بازاڕەكانی 

نەوت دەستكەوتی جارانی بۆیان نابێ.
لەلایەكەوە پیشەسازیی نەوتی لیتەی ئەمریكا، 
وای كــردووە نەوتــی رۆژهەڵاتی نێوەڕاســت ئەو 
بایەخــە زۆرەی جارانــی نەمێنــێ، بــەم هۆیەوە 
ســەقامگیری و ئارامیی رۆژهەڵاتی نێوەڕاستیش 
ئــەو گرنگییەی نامێنێ كە لە ســەدەی رابردوودا 
بــۆ پیشەســازیی ئەمریــكای هەبوو، جیــا لەمە 
بن ســەلمان لە سێ ســاڵی رابردوودا دەستی بە 
مێگاپڕۆژەی "روئیای 2030"ی سعودیە كردووە كە 

لەخۆدەگرێ. حكومەتی سعودیە ماوەی دوو ساڵ 
دەبێ سیاسەتی نیمچە دەستپێوەگرتن جێبەجێ 
دەكا و ژمارەیەكی زۆر لە یارمەتییە حكومییەكانی 
لە خەڵكی ســعودیە گرتووەتەوە. حكومەتی ریاز 
نیگەران بوو لەوەی درێژەكێشــانی ئەم سیاسەتە 
ناڕەزایەتــی نێوخۆیــی دروســت بــكات. بۆیەش 
بەرپرسانی ســعودی دەڵێن بەرزبوونەوەی نرخی 

نەوت هەناسەیەك وەبەر هەموواندا دەهێنێتەوە.
مانگــی حوزەیرانــی ئەمســاڵ ئۆپێــك و 10 
وڵاتەكــەی دەرەوەی ئۆپێك كۆدەبنەوە، چاوەڕێ 
دەكرێ تاوەكو ئەوكات بەهۆی دەرچوونی ئەمریكا 
لە رێككەوتنــە ئەتۆمییەكەی ئێران، نرخی نەوت 

هێندەی دی بەرز ببێتەوە. 
پێشــتر گومان دەكــرا بەرزبوونــەوەی نرخی 

نەوت كاریگەری نێگەتیڤ لەسەر ئاستی گەشەی 
ئابووریی جیهان و خواستی سەر نەوت دابنێ، بەڵام 
مانگی رابردوو خالید فالح، وەزیری وزەی سعودیە 
رایگەیانــد: "تاوەكو ئێســتا هیــچ كاریگەرییەكی 
بەرزبوونەوەی نرخەكان لەســەر ئاســتی خواست 
بــەدی ناكرێ. جیا لەمە لە رابردوودا نرخی نەوت 
زۆر لەوەی ئێســتا بەرزتر بووە و خواستیش هەر 

هەبووە".
زیادبوونی ژمارەی دانیشــتووان و بەتایبەتیش 
وایكــردووە  ســعودیە  گەنجەكانــی  دانیشــتووە 
خەرجییەكانی حكومەت بەرز ببنەوە. بەگوێرەی 
راپۆرتێكی سندوقی نێودەوڵەتیی دراو، حكومەتی 
ســعودیە لــە نێــوان ســاڵانی 2000 بــۆ 2014 
پێویستی بەوە بووە نرخی هەر بەرمیلێك 75 دۆلار 

بێ، بۆ ئەوەی بتوانن خەرجییەكانی حكومەت 
پڕبكەنەوە. هەمان ســندوق لە ساڵی 2018دا 
رایگەیاند كە ریاز بۆ هاوسەنگكردنەوەی بودجە 
پێویستی بەوەیە نرخی هەر بەرمیلێك 87 دۆلار 

بێ. 
بەرپرسانی ریاز بە رۆژنامە ئەمریكییەكەیان 
راگەیاندووە كە شانشــین بە وریاییەوە مامەڵە 
دەكا و نایــەوێ نرخەكانــی نەوت تاوەكو 100 
دۆلار بچن، لەبەر ئەوەی ئەمە هەم دەرفەتێكی 
باش بە پیشەسازیی نەوتی لیتەی ئەمریكا دەدا 
و هەمیش كاریگەریی گەورە لەســەر گەشــەی 
ئابووریــی جیهان دادەنێ. جیــا لەمە ئێران و 
رووسیا پێیانوایە نرخەكانی نەوت لە سەرووی 
60 دۆلار بــۆ ئــەم قۆناغە باشــن. بۆیەش لە 
ئێســتاوە چاوەڕێ دەكرێ لــە كۆبوونەوەكەی 
مانگی حوزەیراندا، سعودیە لە نێوخۆی ئۆپێك 
و دەرەوەی ئۆپێكەوە رووبــەڕووی ناڕەزایەتی 

ببێتەوە. 
بۆب مەكناڵی، ســەرۆكی رەپیدن ئینێرجی 
گرووپ، پێیوایە بەشــێك لەو پلانەی سعودیە 
بۆ بەرزكردنــەوەی نرخەكانی نــەوت بۆ ئەوە 
دەگەڕێتــەوە كە ریــاز دەیــەوێ وەبەرهێنانی 
بیانی لە كەرتی نەوتی وڵاتەكەی بەرزبكاتەوە، 
جیــا لەمەش نرخی پشــكەكانی ئارامكۆ بەرز 
بكاتەوە كە ســعودیە بەنیــازە بۆ دابینكردنی 
 "2030 "روئیــای  پــڕۆژەی  خەرجییەكانــی 

بەشێكی بفرۆشێ. 
بۆیەش بــە گوێــرەی راپۆرتەكــەی )وۆڵ 
ســتریت جورناڵ(، سیاســەتی بەرزكردنەوەی 
نرخەكانی نەوت تەنیا سیاسەتێكی كورتخایەنی 
سعودیە دەبێ و لەدوای جێبەجێكردنی قۆناغە 
بەراییەكانی "روئیای 2030"، سعودیە جارێكی 

دیكە هەوڵی دابەزاندنی نرخی نەوت دەدا.
ســندوقی نێودەوڵەتیی دراو لە راپۆرتێكی 
هەفتــەی رابردوویــدا هۆشــداری دا كە ئەگەر 
نرخی نەوت بە رێژەیەكی بەرچاو بەرز ببێتەوە، 
ئەوە "بەرپرسانی سعودی هاندەدا چاكسازیی 

ئابووری خاو بكەنەوە".

محەممەد بن سەلمان لە پشت ئەو پلانەیە

سعودیە دەیەوێت نرخی نەوت  80  دۆلار بێت

یەك دۆلار كە دەچێتە سەر نرخی بەرمیلێك نەوت، داهاتی ساڵانەی سعودیە 3.1 ملیار دۆلار بەرز دەكاتەوە

زوڵفی لەیلێ بە كەلهووری تۆمار دەكرێت
رووداو - هەولێر

هەردوو هونەرمەندی كورد كاروان حەمید و بافل ســەرهەنگ لەگەڵ كۆمەڵێك هونەرمەندی بیانی لە هۆڵەندا گۆرانییەكی كەلهووری كلیپ 
دەكەن. كاروان حەمید بە )رووداو(ی راگەیاند" كاری ئەمجارەمان لەسەر شێوەزاری كەلهوورییە، چونكە ستایل و شێوازی گۆرانی و مەقاماتی 

كەلهــووری جــوان و سەرنجراكێشــە". كاروان دەشــڵێت :"مەبەســتمان لــەم كارەدا خزمەتكردن و ئاشــنابوونە بە هەمــوو زاراوەكان و لێكنزیك 
كردنەوەی كولتوورەكانە، بۆیە لەم بەرهەمدا چەند هونەرمەندێكی بیانی بەشداریان كردووە، گۆرانیی زوڵفی لەیلێ كە لە ئاواز و تێكستی فولكلۆری 

كەلهوورییە، بافل سەرهەنگ دابەشكردنی میوزیكی بۆ كردووە، بڕیارە لە جەژنی رەمەزانی ئەمساڵ بڵاوببێتەوە".

هونەری

 بەهۆی 
بەنۆتەنەكردنیانەوە، 

زۆربەی ملیۆدییە 
كوردییەكان 
لەنێوچوون

هەندێك كەس 
تەنیا بۆ بڕوانامە هونەر 

دەخوێنن

بۆران محەممەد زازا، خانمە پیانۆژەنی كورد بۆ )رووداو(:

دەرباز یونس
رووداو – هەولێر

هەفتــەی رابردوو لە شــاری هەولێر، لە 
رێوڕەســمێكی تایبەتدا نۆبەرەی ئەلبوومی 
"شــای  بەنــاوی  خــۆی  گۆرانییەكانــی 
وڵات" بڵاوكــردەوە، دینــا كچێكــی كوردی 
دانیشــتووی هەولێــرە، ئــەو دەیەوێــت لە 
رێگەی كارە هونەرییەكانییەوە بناســرێت، 
وەڵامــی  تایبەتــدا  هەڤپەیڤینێكــی  لــە 

پرسیارەكانی )رووداو( دەداتەوە.
رووداو: بۆچی ئەلبوومەكەت ناونا شای 

وڵات؟
دینــا: شــای وڵات یەكەمین گۆرانی بوو 
كە بەشێوەی كلیپ بڵاوم كردەوە، خەڵكی 

مەبەستت لەم كارە چی بوو؟
دینا: مەبەســت لێی گەیشتن بە هەواداران 
و بەخشــینی ئەلبوومەكەم بــوو بە دیاری لە 
نزیكەوە، ئــەم كارەم پێ باش بوو بۆ ئەوەی 
خەڵكەكە لە نزیكەوە ئەلبوومەكەم وەربگرن.

رووداو: پێشــوازی خەڵك لە ئەلبوومەكەت 
چۆن بووە؟

دینــا: بەڕاســتی چاوەڕواننەكــراو بوو ئەو 
هەموو خەڵكە پێشــوازی لێ بكــەن، من زۆر 
سوپاسیان دەكەم، سوپاس بۆ پشتگیرییان.

رووداو: چەنــد كلیپێكــت بڵاوكردووەتەوە، 
بەنیازیت كلیپی دیكەش بكەی؟

دینا: بەڵــێ لە داهاتــوودا كلیپی دیكەش 
بڵاودەكەمەوە، كە وێنەیان گیراوە.

رووداو: كلیپی داهاتووت كەی بڵاودەبێتەوە؟

لــە رێگەی ئــەم گۆرانییــەوە منیان ناســی، 
ناوەكەش ناوێكی خۆشە و گۆرانییەكەش زۆر 
تایبەتە، بۆیە حەزم كرد یەكەم ئەلبوومیشــم 

هەر بەو ناوە بڵاوبكەمەوە.
رووداو: پێشــتر بڕیارت دابــوو لە نەورۆزدا 
وا  بۆچــی  بڵاوبكەیتــەوە،  ئەلبوومەكــەت 

دواكەوت؟
دینا: راستە، زۆر هەوڵمدا لە جەژنی نەورۆز 
بــاوی بكەمەوە، بەڵام زۆر جار هەندێ شــت 
دێنە پێش كە پێشــتر چاوەڕێــت نەكردوون. 
ئامادەكــردن و چاپ و بڵاوكردنەوەی ئەلبووم 
كار و كاتی زۆری پێویستە. كاری زۆری مابوو 
كــە نەمتوانی هەموویان بكــەم و لە نەورۆزدا 
بــاوی بكەمەوە، بۆیە نزیكەی مانگ و نیوێك 

كاتی بڵاوكردنەوەكەی دواكەوت.
رووداو: ئەگەر باسی ناوەڕۆكی ئەلبوومەكەت 

بكەین؟ بە چ ستایلێك گۆرانیت گوتووە؟
دینــا: ئەلبوومەكــەم لــە هەشــت تــراك 
پێكهاتــووە، حەوت لە گۆرانییــەكان كوردین 
و گۆرانییەكــی عەرەبــی خەلیجــی تێدایــە، 
پێموابێت من یەكــەم هونەرمەندی كوردم كە 
گۆرانیی خەلیجی بڵێم، هەروەها ئەلبوومەكەم 
ســتایلی رۆژهەڵاتــی و رۆژئاوایــی تێدایــە، 
هەوڵمداوە بەشــێوازی جۆراوجۆر بە كرمانجی 

و سۆرانی گۆرانی بڵێم.
رووداو: بــۆ بڵاوكردنــەوەی ئەلبوومەكەت 
لــە كافتریایەكی هەولێر رێورەســمێكت كرد، 

دینــا: گۆرانییەكمــان بۆ رەمــەزان ئامادە 
كــردووە كــە لە شــاری بەیــروت لــە لوبنان 
كلیپــی بۆ كراوە. هــەر لە مانگــی رەمەزاندا 

بڵاودەكرێتەوە.
رووداو: تەواوی ئاوازەكانی ئەم ئەلبوومەت 
هەڵكــەوت زاهیر ئامادەی كردووە، پلان هەیە 

لە داهاتووشدا كاری دیكە بەیەكەوە بكەن؟
دینــا: بێگومــان. هەڵكــەوت زاهیــر وەك 
هەمیشــە  هاوكارێــك  وەك  و  مامۆســتا 
لەگەڵمدابــووە، زۆر هاوكارمە لە كارەكانم، بە 
بەردەوامی بەیەكەوە كار دەكەین، ئێســتاش 

پلانی كاری داهاتوومان داناوە.
رووداو: لە پلانتدا هەیە كۆنسێرت بكەیت؟
دینــا: بێگومــان هەمــوو هونەرمەندێــك 
حەز دەكات كۆنســێرتی گۆرانی بكات، بەڵام 
پێموابێــت لەم كاتەدا بۆ من زووە، بەتایبەتی 

كە بارودۆخی سیاسیی هەرێمی كوردستان 
لەبــار نییە، بەڵام لە داهاتوودا بێگومان 
كۆنســێرت دەكەم و لــە نزیكەوە زیاتر 

ئاشنای هەوادارانم دەبم.
رووداو: لــە داهاتــوودا گۆرانــی 

عەرەبــی  زمانــی  بــە  دیكــە 
بڵاودەكەیتەوە؟

دینــا: بەڵــێ بۆچی نا، 
زۆر حــەزم بــە گۆرانیی 
گۆرانیــی  عەرەبییــە، 

عەرەبیش دەڵێم. 

خانمە گۆرانیبێژ دینا بۆ )رووداو(:

ئەلبوومەكەم ستایلی جیاوازی 
رۆژهەڵاتی و رۆژئاوایی لەخۆگرتووە

مامۆستا هەڵكەوت 
زاهیر لە هەموو 

كارەكانم پاڵپشت 
و هاوكارمە

یەكەم 
هونەرمەندی 

كوردم كە گۆرانیی 
خەلیجی بڵێم

گۆرانیی كوردیت بەشێوازی ئەكادیمی نییە؟
بۆران: من خۆم پسپۆڕییەكەم لە ژەنینی ئامێری 
پیانۆ و كۆڕاڵە. ئاوازدانان و نووســینەوەی نۆتەی 
میوزیــك كاری من نییە، بەڵام لەگەڵ میوزیكژەن 
و ئاوازدانــەری كورد ئیبراهیم شــێخۆ پڕۆژەیەكی 
گەورەمــان هەیــە، چەنــد گۆرانییەكــی كــوردی 
بەشــێوازی ئەكادیمی و فوول هارمۆنی نووســیوە 
و لــە ئەلبوومێكــدا لــە ماوەیەكی نزیكــدا بڵاوی 
دەكەینــەوە، بەشــێكی زۆر لــە گۆرانییە كوردییە 
بەناوبانگەكانی بۆ پیانۆ ســۆلۆ داناوە و بڕیارە لە 
كەنەدا لە ستۆدیۆ بەشێوازێكی پرۆفیشناڵ تۆماری 
بكەم، تاوەكو شــتێكمان هەبێت پیشانی خەڵكی 

بدەین كە ئەمەش میوزیك و گۆرانیی كوردییە.
رووداو: دوای ئــەوەی بڕوانامــەی ماســتەرت 

وەرگرت دەگەڕێیتەوە كوردستان؟
بۆران: هێشــتا بڕیاری كۆتاییم نەداوە، چونكە 
بارودۆخــی ئێســتای هەرێمی كوردســتان جێگیر 
نییــە، منیش خەونــی مەزنم هەیــە، بۆیە رەنگە 
بەیەكجاری نەگەڕێمەوە كوردستان، بەڵام بەردەوام 
سەردانی كوردستان دەكەمەوە هەر هاوكارییەك و 

ئەرشیف كردووە.
رووداو: كورد خۆی بەخاوەنی هەندێ لە ئامێرە 
میوزیكییــەكان دەزانێــت لەكاتێكــدا نەتەوەكانی 
دیكەش بەكاری دەهێنن، ئایا كورد خاوەنی ئامێری 

میوزیكی تایبەت بەخۆیەتی؟
بــۆران: بەحوكمی ئەوەی من لە چەند وڵاتێك 
ژیــاوم، هەموو نەتەوەكان كۆمەڵێك لە ئامێرەكان 
بەهــی خۆیــان دەزانــن، مــن پێمواییــە ئامێــرە 
میوزیكییــەكان هی هەموومانە، كــەس ناتوانێت 
خــۆی بكاتــە خاوەنــی، چونكە دەمێكــە هەموو 

رووداو: تۆ لە لوبنان خوێندووتە، لوبنانییەكان 
لەبارەی میوزیك و گۆرانیی كوردییەوە چی دەڵێن؟
بــۆران: پێموایە ئەگــەر بتەوێت زیاتر میوزیك 
و گۆرانی خۆت بە دونیا بناســێنی، میكســكردن 
و تێكەڵكێشكردنی میوزیكی كوردی بە میوزیكی 
ئــەم ناوچەیــە كارێكی گرنگە. منیــش لە رێگەی 
تێكەڵكێشــكردنی میوزیكــی كــوردی و لوبنانی 
توانیومە میوزیكی كوردی بە لوبنانییەكان بناسێنم، 
هونەرمەنــد ئیبراهیــم شــێخۆ كۆڕاڵێكــی كوردی 
نووسی و منیش پێشكەشی لوبنانییەكانم كرد، لای 

ئەوان ئەم كارە زۆر باش پێشوازی لێكرا.
 رووداو: ئێستا لە كەنەدا دەخوێنی، چۆن بوو 

ئەوێت هەڵبژارد بۆ خوێندنی میوزیك؟
بــۆران: چوونی من بۆ كەنەدا بەشــێكی لەبەر 
ئەوە بوو كە بەشــێوەیەكی ئەكادیمی توێژینەوە و 
لێكۆڵینەوە لەســەر میوزیكی كوردی و ئەرمەنی و 
گەلانــی دیكە بكەم. هەروەها ئەرشــیفی هونەری 
میوزیــك و گۆرانیی كــوردی دەوڵەندتــر بكەین. 
بەداخــەوە بەهــۆی ئــەوەی ســەرچاوەی كتێبی 
میوزیــك و گۆرانیی كوردی بــە زمانی جیاواز زۆر 
زۆر كەمە، ئەگەر هەشبێت كورد نەینووسیوە، بۆیە 
لەوێ كەمتر زانیاریان لەسەر كولتوور و فەرهەنگ و 

میوزیكی كوردی هەیە. 
رووداو: لــە كەنەدا هیــچ پرۆژەیەكی هونەریت 

نەبووە؟
بــۆران: بەڵــێ، چەند كۆنســێرتێكی میوزیكم 
پێشــكەش كرد، چەند پارچە میوزیكی كوردیشم 
بە پیانۆ ژەنیوە، دواتر كەنەدییەكان دەیانگوت ئەو 
پارچە میوزیكە كوردییە كاریگەری زیاتری لەسەر 

ئێمە هەبوو، زوو چووە نێو دڵانەوە.
و  میوزیــك  نووســینەوەی  پــڕۆژەی  رووداو: 

یارمەتییەك لە من بخوازن دەیخەمە سەرچاوان.
رووداو: بۆ كچێكی كورد سەخت نەبوو بە تەنیا 

لە لوبنان بخوێنێ و دواتریش كەنەدا؟
بــۆران: بەهۆی ئــەوەی هەمــوو خانەوادەكەم 
هونەرمەنــد و هونەردۆســتن، هەمیشــە هاوكار و 
پاڵپشتم بوون و نەیانهێشتووە هیچ كەموكوڕییەكم 
هەبێت. لەگەڵ ئەوەشــدا مــن پێموایە ئێمەی كچ 
خۆمان خەتابارین، چونكە ئێستا كۆمەڵگا بەرەو 
كرانەوە و پێشــكەوتن دەڕوات، بەڵام بەشــێك لە 
كچەكان هێشتا وادەزانن سەردەمی جارانە و ناوێرن 
هەنگاوی نوێ هەڵێنن. من پێموایە كچ ئەگەر هەوڵ 

بدات دەتوانێت هەموو كارێك بكات.
رووداو: نە نووسینەوەی نۆتەی حەیران و لاوك 
و هەنــدێ مەقاماتــی كــوردی تا چەنــد زیانی لە 

هونەری كوردی داوە؟
بــۆران: پێشــتر دەیانگوت بەهــۆی هەبوونی 
چارەگە تۆن لە حەیران و هەندێ مەقاماتی كوردی، 
نۆتەی بۆ نانووسرێتەوە، بەڵام من پێوایە دەكرێت 
حەیرانیش وەكو گۆرانییەكانی دیكە بنووسرێتەوە، 
بەهۆی نەنووسینەوەی گۆرانی و حەیران و مەقامات 
بەشێكی زۆر لە گۆرانی و حەیران و میلۆدی كوردی 
لەناوچــوون. ئەوانەی ماون نەوە بۆ نەوە گوتراوە 
و ماوەتــەوە. هەر ناوچەیەكیــش گۆڕانكاری تێدا 
كردووە و رەسەنایەتی خۆی لەدەستداوە. وڵاتانی 
ئەوروپی و ئەمریكی ئەرشیفێكی مەزنیان لە گۆرانی 
و میوزیك هەیە، چونكە لەڕێگەی نۆتەوە هەموویان 

نەتەوەكان بەكاریدێنن و مێژووەكەشی دیار نییە، 
بەڕای من ئەمە كێشە نییە.

رووداو: جیــاوازی چــی بوو لە نێــوان زانكۆ 
و پەیمانگــەی هونەرەجوانەكانــی كوردســتان و 

لوبنان؟
پەیمانگەكانــی  و  زانكــۆ  ناكرێــت  بــۆران: 
كوردســتان و لوبنان بــەراود بكەی. من پێموایە 

زۆر جیاوازن.
رووداو: بەشــێك لــە خوێندكارانــی زانكۆ و 
پەیمانگەكانــی كوردســتان تەنیا بــۆ بڕوانامە 

دەخوێنن، تۆ ئەمە چۆن دەبینی؟
بەشــێك  و  راســتە  بەداخــەوە  بــۆران:   
تەنیــا بــۆ بڕوانامە دێنــە زانكــۆ و پەیمانگەی 
هونەرەجوانەكان. ترســناكتر لەوە ئەوەیە كە 
ئەوانــە دەبنە مامۆســتا لــە قوتابخانەكان، 
ئەمەش كێشــەكە قووڵتر دەكاتەوە، چونكە 
ناكرێت هەموو كەسێك ببێتە مامۆستا، بۆیە 
بەداخــەوە ئەم دیاردەیــە بەردەوامە و ئەمە 

راستییە.

پڕۆژەیەكی مەزنم بۆ میوزیك و گۆرانیی كوردی هەیە
بۆران محەممەد زازا، 
خانمە پیانۆژەنی خەڵكی 
رۆژئاوای كوردستان، 
دەرچووی بەشی 
میوزیكی پەیمانگەی 
هونەرەجوانەكانی هەولێرە. 
هەروەها بەشی میوزیكی 
كۆلیژی هونەرەجوانەكانی 
لوبنانیشی تەواو كردووە 
و ئێستا خوێندكاری 
ماستەرە و لە رابەرایەتی 
كۆڕاڵ و پیانۆ لە كەنەدا 
دەخوێنێ. ئەو ئێستا 
سەرقاڵی بە نۆتەكردنی 
ملیۆدییە كوردیەكانە و 
لە هەڤپەیڤینێكدا لەگەڵ 
)رووداو( زیاتر لەبارەی ئەو 
پرۆژەیە قسە دەكات.

هەڤپەیڤین: هیوا سەڵاح
رووداو- هەولێر

پۆلیسی بەریتانیا مێرمنداڵێكی كورد بریندار دەكاتاراوگە
رووداو  - هەولێر

رۆژی 2018/5/13 ژمارەیەك پۆلیسی بەریتانیا لە نزیك شاری ریدینگ خۆپیشاندەرێكی كوردی گەنجیان برینداركرد و تاوەكو ئێستا بارودۆخی 
دیار نییە. بە پێی راپۆرتێكی )بی بی سی(ی بەریتانی گەنجەكە لەگەڵ كۆمەڵێك خۆپیشاندەر بەنیازی رێگەگرتن لە كاروانی ئوتۆمبێلەكەی سەرۆكی 

توركیا بوون. گەنجەكە رەوانەی نەخۆشخانەكراوە، بەڵام پۆلیس هیچ وردەكارییەكی لەسەر دۆخی تەندروستی گەنجەكە نەخستووەتەڕوو. رەجەب تەیب 
ئەردۆغان، ســەرۆكی توركیا، بە گەشــتێكی سێ رۆژە لە بەریتانیایە. ئەلیس ساریجان، یەكێك لە خۆپیشاندەران، بە كەناڵە بەریتانییەكەی راگەیاندووە 

"پۆلیس لەخۆڕا ئەو هێزە زۆرەی لەدژی ئەو مێرمنداڵە بەكارهێنا".

كارەكانی كۆچبەرێكی كورد بە وڵاتاندا دەگەڕێن

زامدار ئەحمەد
رووداو - بولگاریا

ئــارام، لــە نێــوان توركیــا بولگاریادا، 

رێبەری 42 كۆچبەری كوردی ئێزیدی بوو، 
لە دوای 22 كاژێر ســەرجەم كۆچبەرەكان 
دەگەیەنێتــە نێــو خاكــی بولگاریــا. لــە 
شــوێنی چاوەڕوانی دەوەستن و چاوەڕێی 

هاتنــی قاچاخچییەكانــی بولگاریان كە بە 
ئۆتۆمبێــل بێن و كۆچبــەرەكان بگەیەننە 
كاتــی  لــە  بــەڵام  پایتەخــت،  ســۆفیای 
چاوەڕێكردنــی قاچاخچییەكان، پۆلیســی 

بولگاریا بەسەریاندا دەدەن و دەستگیریان 
دەكەن. لــەو كاتەدا ئارام خۆی لەپاڵ دار 
و دەوەن دەشــارێتەوە، بەڵام وەك ئەوەی 
پۆلیســەكان بزانــن رێبەرەكە لــەو ناوەدا 
خۆی شاردووەتەوە، بە وردی بۆ دەگەڕێن 
دەســتگیری  و  دەیدۆزنــەوە  دواجــار  و 
دەكــەن، گشــتیان بەیەكــەوە دەگەیەننە 

زیندانی لۆبۆمێز لە باشووری بولگاریا.
دوای لێكۆڵینەوە و پشكنینی پۆلیس و 
وەرگرتنی گوتەی كۆچبەران، دەردەكەوێ 
كــە ئــارام قاچاخچییەكەیــە، بۆیــە لــە 
دادگایەكــی ئــەو وڵاتــە حوكــم دەدرێ. 
ئــارام لە مانگی ئەیلولــی رابردوو، تاوەكو 
ســەرەتای مانگــی ئــاداری ئەمســاڵ لــە 

زیندانی لۆبۆمێز مایەوە. 
هەر لەهەمان ئەو مانگەی ئارام-ی تێدا 
دەســتگیركرا، رێبەرێكی دیكەی كورد، بە 
ناوی ئەحمەد لەنێوان ســنووری توركیا و 
بولگاریــا لای تەلەبەندی ســنوور، لەلایەن 
پۆلیســی ســنووری بولگاریاوە دەســتگیر 
كــرا و دواتر برایە زیندانی لۆبۆمێز، لەگەڵ 
ئارام ســەر بەیەكەوە دەنێن، ئەوان هاوڕێ 

و دۆستی یەكدین. 
قاچاخچییەكــی  زیندانــەدا  لــەو  هــەر 
دێرینتــر لە ئارام و ئەحمەد هەیە، ئەویش 
ئاكامە كە لە ســنووری نێــوان بولگاریا و 
ســربیا دەســتگیر كرابوو. ئــەو، نۆ مانگ 
زیاتــر بوو لە زیندان بوو، لەدوای شــەش 
مانگــی یەكەمــی زیندانی، شــەش مانگی 

دیكەی بۆ درێژ كرابووەوە.
تیمی قاچاخچییان لە زیندان پەیوەندی 
خۆش و باشــیان لەگەڵ یەكدی دروســت 
كــردووە، دەیانەوێ تۆڕێكی جاڵجاڵۆكەیی 

فراوان دروســت بكــەن، خۆیــان زۆرترین 
كۆچبەرانــی ڕێگەی ئەوروپــا بگوازنەوە و 
ڕیكــۆردی نوێ تۆمــار بكــەن، لەبەرئەوە 
بەرنامــە و پلان بــۆ دوای ئازادكردنیان لە 
زینــدان دادەنێن. كاتێــك گوێیان لێدەبێ 
رێگەی نێوان بولگاریا و سربیا ئازاد كراوە 
و ئاســانتر بــووە، دڵخۆشــی ســەرتاپای 
گیانیــان دەگــرێ و دەخــوازن زوو ئــازاد 
بكرێــن. ئەحمــەد و ئــارام لــە توركیــاوە 
كۆچبــەر دەگەیەننە بولگاریا، لەوێشــەوە 
ئاكام بەرەو ســربیا دەیانگوازێتەوە، ئەمە 
تەنیا خەیاڵی وێناكراوی خۆیانە، بۆ دوای 
دەرچوونیان لە زیندان، لەكاتێكدا دڵنیان، 
دەشێ ئازاد بكرێن و دەشێ شەش مانگی 

دیكەیان بۆ درێژ بكەنەوە.
ئــەم  ســەرەكیی  كاری  و  پیشــە 
قاچاخچیانە لە زیندان، كێشانی حەشیش 
بــوو، رۆژانــە و شــەوانە، بەپێــی كات و 
گونجان و رێككەوتن حەشیشیان دەكێشا. 
ئــاكام و ئەحمــەد و ئــارام، لەگــەڵ دوو 
ســێ كەســی دیكەی نێــو زینــدان، دوور 
لە چــاوی كامێرای نێــو ژووری زیندانەكە 
كۆدەبوونەوە و بــە بیانووی یاریی دامە و 

تاوڵە و شەترەج و دۆمینە دادەنیشتن. 
ئــاكام، جگەرەیەك لەنێــو پاكەتەكەی 
دەردێنــێ و ناوی خاڵــی دەكات لە تووتن 
و جــوان پاكــی دەكاتەوە. لەو كاتەشــدا 
یەكێك لــە زیندانییەكان لەســەر دەرگای 
ژووری زینــدان وەســتاوە، بۆ ئــەوەی لە 
هاتنی پۆلیــس ئاگاداریان بكاتەوە. ئینجا 
حەشیشەكە دەخەنە نێو پەڕەی جگەرەكە 
و وەك جگەرەی ئاســایی دایدەگیرسێنن، 
دانــە  هەڵیدەمــژن،  و  لێــدەدەن  قومــی 

دانە‌ ئەمدەســت و ئەودەســتی پێدەكەن، 
ئــەوان یەكــی دوو قومیان لەو حەشیشــە 
بەردەكەوێ. لەدوای تەواوكردنی پاشماوە 
و ئاســەوارەكەی جوان پــاك دەكەنەوە و 
لەگەڵ پاشــماوەی دیكە تێكەڵی دەكەن و 

دەیخەنە نێو تەنەكەی خۆڵەوە.
حەشیشــەكە،  كێشــانی  لــەدوای 
دەســتدەكەن بــە قســەكردن و پێكەنیــن 
هەرچــی  و  دەبــێ  زاڵ  بەســەریاندا 
بەزاریاندابــێ دەیڵێــن، بە قســەی خۆیان 
بەرەو دونیایەكــی دیكە دەچن، لەوكاتەدا 
هیچ شتێك بە جددی وەرناگرن و بەیەكدی 
دەڵێن شــەش مانگ چییە؟ با شەش ساڵ 

لە زیندان بین.
ئەوان هەوڵ دەدەن هەمیشــە حەشیش 
یان مــادەی هۆشــبەری دیكەیــان هەبێ، 
لەوێ لە‌ كەســێكی فارســی دەكڕنەوە كە 
هەمیشــە بەشــی فرۆشــتنی پێیە، زمانی 
بولــگاری دەزانــێ و لەگــەڵ دوو پۆلیــس 
رێككەوتووە، ئەوان لە دەرەوە هۆشــبەری 
بــۆ‌ دەهێنن و بەبــڕە پارەیەكی زۆر بەوی 
دەفرۆشــنەوە. ئــەو پۆلیســانە بــۆ هــەر 
جارێــك هێنانــی مــادەی هۆشــبەر، بــە 
ئەنــدازەی مووچــەی مانگێكیــان پارەیان 
دەســتدەكەوێ، ئەمەش رێگەیەكی باشــە 
بۆ پەیداكردنی پارە، چونكە بەهای دراوی 

بولگاری نزمە.
ئــارام و ئــاكام و ئەحمــەد، لەبــارەی 
خووگرتنیان بە كێشــانی مادەی هۆشبەر 
دەڵێــن چۆن كەســێك ئاڵــوودەی جگەرە 
دەبــێ و ناتوانــێ تەركی بــكات، ئێمەش 
بەهەمانشــێوە ئاڵوودەی بووین و ناتوانین 

تەركی بكەین. 

 گرتووخانەی كۆچبەران لە بولگاریا 
دەبێتە شوێنی كێشانی حەشیش 

رووداو - هەولێر

هیوا، خەڵكی شــاری ســلێمانی، لە 1996 
بەپــێ لە ئێرانــەوە بەرەو توركیا و لەوێشــەوە 
بەرەو یۆنــان رێگەی بڕی و دواجار لە ئەڵمانیا 
گیرســایەوە. ئەوكات گەرمەی شەڕی نێوخۆی 
كوردستان بوو، تەمەنی هیواش 25 ساڵی تێپەڕ 
نەكردبوو. ئێستا هیوا لە بەرلین نیشتەجێیە و 
ســەرقاڵی كاری هونەرییــە. ئەزموونــی كۆچ و 
مێــژووی كۆڵۆنیالیــزم و سیاســەتی هاوچەرخ 

بابەتی سەرەكیی كارە هونەرییەكانی هیوان.
لــە ناوەڕاســتی دوو هەزارەكانــدا، هیــوا لە 
ئەكادیمیای هونەری ماینز دەستی بە خوێندنی 
هونــەر كــرد. هــەر لەو كاتەشــدا دەســتی بە 
نمایشــكردنی پــڕۆژە هونەرییەكانی خۆی كرد 
و لەژێــر چاودێریی پاكــۆ پێنیــا، ئاوازدانەری 
ئیســپانی، دەســتی بــە راهێنانــی گیتــاری 
فلامینكــۆی ئیســپانی كرد. تاوەكو ئێســتاش 

میوزیك بەشێكی سەرەكی كارەكانی هیوان.
 The Art( بەگوێــرەی راپۆرتێكی رۆژنامەی
Newspaper( ، هیــوا لــە ســاڵی 2011 بــۆ 
پیشــانگایەكی تایبەت بە هونــەری عەرەبی لە 
نیومیوزیەم لە نیویۆرك بانگێشت كرا. ناونیشانی 
پێشــانگاكە "ئێرە و هەر شــوێنێكی دی" بوو، 
هیواش بە ڤیدیۆیەك بەناونیشانی "ئەم لیمۆیە 
تامــی ســێو دەدات" بەشــداری پێشــانگاكەی 
كردبوو. بەشــێك لە ڤیدیۆكــە تایبەت بوو بەو 
خۆپیشاندانەی لە رۆژگاری بەهاری عەرەبیدا لە 
كوردستان سازكران، بەشێكی دیكەشی تایبەت 
بوو بە هێرشــی كیمیایی هەڵەبجە و هەڵمەتی 

جینۆسایدی كورد لە كۆتایی هەشتاكان. 
بۆ ساڵی دواتر هیوا بانگهێشتی پێشانگایەكی 
هونــەری لــە نایجیریا كرا، لەو پێشانگایەشــدا 
كارێكی هونەری بەناوی "زەنگ" لە گەلەرییەكە 
دانــا. ئــەو كارە هونەرییە بەرهەمی ســاڵانێك 
هاوكاری لەگەڵ هونەرمەندێكی كوردی باشوور 
بەناوی نەژاد بوو كە پاشماوەی تانك و چەكی 
ساڵانی شەڕی ئێران و عێراق و شەڕی یەكەمی 

كەنداوی تواندبووەوە.
كارە هونەرییــە و كۆمەڵێــك كاری  ئــەم 

هونەریی پێشــتری هیوا ئێستا لە نیومیوزیەم 
نمایــش دەكرێــن. بەگوێــرەی راپۆرتێك كە لە 
ماڵپــەڕی گەلەرییەكــە بڵاوكراوەتــەوە، نــاوی 

پێشانگاكە "كوێر وەكو زمانی دایكییە". 
پارســاڵ هونەرمەنــدە كوردەكە ڤیدیۆیەكی 
بەهەمــان ناونیشــان لە ئەســینا نمایش كرد، 
شوناس و كۆچ دوو تەوەری سەرەكیی ڤیدیۆكە 
بــوون. ڤیدیۆكــە نمایشــكردنی بەســەرهاتی 
هونەرمەنــد خۆیەتــی لە رێگەی قاچــاخ. هیوا 
لەمبارەیەوە بــە )زە ئارت نیوزپەیپەر( دەڵێ: 
"ئەو بەرهەمە بــەو رێگەیەدا دەڕوا كە زیاتر لە 
20 ساڵ لەمەوبەر كۆچبەرێك پێیدا رۆیشتووە، 
گەشــتێك كە لە ئەڤرۆس لــە یۆنانەوە تاوەكو 
رۆما لە ئیتاڵیا بەناو هەموو گوندەكاندا بەردەوام 

بوو".
 بەرهەمە هونەرییەكەی هیوا فۆكەس لەسەر 
ئەو نادڵنیاییە دەكات كە رێگەی قاچاخ دەیخاتە 
بەردەم كۆچبەران، وەكو خۆیشــی دەڵێ: "من 
باســی تاریكی و كوێــری دەكەم، لە ڤیدیۆكەدا 
ســاتێك هەیــە كــە تێیــدا كــەی )كاراكتەری 
ســەرەكیی ڤیدیۆكــە( لەناو چــادری لۆرییەك 
لەسەر كەشتییەكە و نازانێ لە كوێیە و بۆ كوێ 

دەچێ".
لــە رێگــەی قاچاخ ئــەوە تەنیا پێناســەی 
شــوێنەكان نییە كە ون دەبــن، بەڵكو كاتیش 
ئەو پێناسە و دیاریكراوێتییەی جارانی نامێنێ، 
تاكە شتێك كە لەو هەموو تاریكی و نادڵنیاییەدا 
ون نابێ، شــوناس و زمانی دایكی كەسەكەیە. 
روونكردنــەوەی  لــە  كوردەكــە  هونەرمەنــدە 
ئــەو دیمەنانــەی نــاو ڤیدیۆكەدا دەڵــێ: "ئەو 
كاتژمێــری پــێ نییە، نازانــێ تاوەكو كەی لەو 
شــوێنە دەمێنێتەوە، تاكە كاتژمێرێك كە پێی 
مابێ ســكیەتی، بەهۆی تاریكیشەوە زمانی لە 
ئینگلیزییــەوە بۆ كوردی دەگــۆڕێ، كە زمانی 

دایكیەتی".
بەڵام پێشانگاكەی هیوا تەنیا لەسەر پرسی 
كۆچبەرانی رۆژهەڵاتی نێوەڕاســت و كێشــەی 
ناســنامە چڕ نەكراوەتەوە، بەڵكو كۆڵۆنیالیزم 
و ئەو وێنەیەی هێــزە كۆڵۆنیاڵەكان بۆ خۆیان 
و ئەوانــی دی دروســت دەكەن، لە پەیكەرێكی 

پۆڵاییندا نمایــش دەكرێ. پەیكەرەكە ئاماژەیە 
بــەو كاتەی ئیســپانییەكان لە ســەدەی 16دا 

دەست بەسەر ئەمریكای باشووردا دەگرن.
بــە گوتەی هیوا خەڵكی رەســەنی ناوچەكە 
پێیانوابوو ئیسپانییەكان ئاژەڵی لامان، چونكە 
هیچــكات پیاویــان بە ریشــی هێنــدە درێژەوە 
نەبینیبــوو، بــەڵام ئیســپانییەكان پێیانوابوو 
خەڵكــە رەســەنەكە ئــەوان وەكــو خواوەنــد 
دەبینن. بــە بۆچوونی هیوا "ئەمە بیرۆكەیەكی 
باوە لە هەموو كۆمەڵگاكاندا، هەموو بیانی یان 
كۆڵۆنیالێك خۆی وەكو خواوەندێك دەبینێ كە 

كۆمەڵێك بیرۆكەی بۆ ئەو خەڵكە هێناوە".
هیوا لەم ماوەیەی دوایی خەریكی كێشانەوەی 
كۆمەڵێــك نیگاریشــە كە ئــەو "بــە ئەنجامی 
بیركردنــەوە و لێكۆڵینــەوە"ی خــۆی لە كاتی 
ئامادەكردنی پڕۆژەكەی دەیناسێنێ. بەشێك لە 
بیرۆكەی نیگارەكان لە كاتی ســەردانی هیوا بۆ 
ماڵی فرانسیسكۆ پیزارۆ گۆنزالێس لە ئیسپانیا 
بۆی دروست بوون. گۆنزالێس یەكێك لەوانە بوو 
كە لە داگیركردنی باشووری ئەمریكادا دەستی 

هەبووە.
مۆسیقا بەشێكی سەرەكی پێشانگاكانی هیوا 
پێكدێنن، بە تایبەتیش گیتاری فلامینكۆ. هیوا 
لەوبارەیــەوە بە رۆژنامە هونەرییە بەریتانییەكە 
دەڵێ: "كارەكانی من پەیوەندییان بە توێژاڵەكانی 
مێژووەوە هەیە، كاتێك موسڵمانەكان دەستیان 
بەسەر ئیســپانیادا گرت، مۆســیقایەكی زۆری 
كوردییان لەگەڵ خۆیان بردە ئەو وڵاتە. گیتاری 
فلامینكۆ ئەنجامی بەشداریی چەندین كولتووری 
جیــاوازە، بــەڵام كولتووری ئیســپانی بە یەك 
توێژاڵ ئەو هەموو توخمە جیاوازە بەشــدارەی 
داپۆشیوە. لای من فلامینكۆ مۆسیقای منیشە 
كە سەرلەنوێ خەریكە رەگوڕیشە دەردەكاتەوە".
پرۆســەیەكی  دوای  لــە  هیــوا  كارەكانــی 
دوورودرێژی لێكۆڵینەوە دروست دەبن، بۆیەش 
وەكو خۆی دەڵێ، ســاڵانە تەنیا یەك بەرهەمی 
ســەرەكی هەیــە. بــە بۆچوونی هیــوا "هونەر 
هەمیشە داوای ئەوەت لێدەكات بەرهەمی زیاترت 
هەبــێ، بــەڵام بە بــڕوای من لەم ســەردەمەی 
خۆمانــدا كە ژمــارەی بەرهەمــەكان لە هەژمار 

دەرچوون ئەمە چیدی پێویست نییە".
ســەبارەت بــە پەیامی پێشــانگاكەی، هیوا 
بــە رۆژنامــەی )زە ئارت نیوزپەیپــەر( دەڵێ: 
"دەمەوێ خەڵك بیر لە دۆخی جیهان بكەنەوە، 
كاتێك سیاسییەكانی ئەمریكا دەیانەوێ رێگە لە 
هاتنی خەڵك بۆ وڵاتەكەیان بگرن یان دیپۆرتیان 
دەكەنــەوە، ئــەوە دەبێ ئەوەیــان لەبیربێ كە 
خۆیان )واتە خەڵكی ئێســتای ئەمریكا( پێش 
هەموو كەســێك دەبــێ بگەڕێنــەوە وڵاتەكانی 
خۆیان. چونكە ئەمریكییە ســپی پێســتەكان 

خۆیان كۆچبەرن".

سێ قاچاخچیی كورد لە زینداندا پلانی دوای ئازادبوونیان دادەڕێژن

مێژووی كۆڵۆنیالیزم و سیاسەتی هاوچەرخ بابەتی سەرەكیی كارە هونەرییەكانی هیوان

رووداو – رانیە

هاوپۆلەكانی سەرقاڵی خۆئامادەكردن بوون 
بۆ تاقیكردنەوەی كۆتایی ســاڵ كە هێلین لە 
رووداوێكی تەمومژاویدا كۆتایی بە ژیانی هات. 
كەسوكارەكەی دەڵێن رووداوەكە قەزا و قەدەر 
بووە، بەڵام پۆلیس و پزیشكی دادوەری دەڵێن 

خۆی كوشتووە.
رۆژی  نیــوەڕۆی  دوای  یەكــی  كاژێــر 
2018/5/6 لە گوندی قەڵا ســەیدەی سەر بە 
ناحیەی ســەركەپكانی قــەزای رانیە، دەنگی 
گوللەیــەك، ئەندامانی خێزانی )هێلین.م. ح(
ی راچڵەكاند، كاتێك چوونە ژووری نووستن، 
دەبینن كچەكەیان لەنێو خوێنی خۆیدا كەوتووە 

و چەكێكی بڕنەویش لە تەنیشتی كەوتووە.
كەســوكاری هێلین هێندە پەسنی ژیری و 
زیرەكیــی كچەكەیــان دەدەن، مەحاڵە باوەڕ 
بكەی كە خۆی كوشتبێ، بەڵام لێكۆڵینەوەكانی 
پۆلیس و پشكنینەكانی پزیشــكی دادوەری، 
دەریدەخــەن كە ئــەو كچە بەدەســتی خۆی 

كۆتایی بە ژیانی خۆی هێناوە.
كەســە نزیكەكانی هێلین ئامــادە نەبوون 
قسە لەسەر ئەو رووداوە بكەن، تەنیا گوتیان 
رووداوەكە قەزاوقەدەرە، بەڵام سەرچاوەیەك لە 
گوندەكەی هێلین بە مەرجی بڵاونەكردنەوەی 

ناوی قسەی بۆ )رووداو( كرد.
ئەو سەرچاوەیە گوتی "هێلین كچی بچووكی 
ماڵەوەیان بوو، قوتابییەكی زۆر زیرەكیش بوو. 
لــە پۆلی 10ی ئامادەیی بــوو، هەموو ئاواتی 
ئــەوە بــوو ببێتە پزیشــك، بــەڵام خۆزگە و 

ئاواتەكانی لەگەڵ خۆی بردنە ژێر گڵ".
سەبارەت بە هۆكار و چۆنیەتی رووداوەكە، 
ئــەو ســەرچاوەیە گوتــی: "ئــەو رۆژە دایك 
و خوشــكێكی لەماڵەوە بــوون، هەر یەكەیان 
بە كاری خۆیەوە ســەرقاڵ بووە، وەك باسی 
دەكەن هێلین ئەو رۆژە هیچ كێشەیەكی لەگەڵ 
كەســدا نەبووە، زۆریش ئاسایی بووە و كەس 
گومانــی هیچی لێنەكــردووە، لە ناكاو دەنگی 
گوللەیــەك هاتووە، كاتێك خوشــك و دایكی 
بــەدوای دەنگــی گوللەكەدا چوونەتــە ژووری 

نووستن، دەبینن هێلین لەسەر زەوی كەوتووە 
و خوێنی لەبەر دەڕوات. ئەوان فریانەكەوتبوون 
قســە لەگــەڵ هێلین بكەن، چونكە یەكســەر 

گیانی دەرچووبوو".
سەرچاوەكە گوتیشی: "كەسوكاری هێلین 
پێیانوایــە رووداوەكــە قەزاوقــەدەرە، چونكە 
هێلین كێشــەی لەگەڵ كەس نەبــووە، ئەوان 
ئاژەڵدارن و بەردەوام ئەو چەكە لە ماڵەكەیان 
هەبووە، لەو باوەڕەدان چەكەكە كە بەدیواردا 
هەڵواســراوە، كەوتبێتە خوارەوە و گوللەكەی 

لێ دەرچووبێ و بەر هێلین كەوتبێ".
بەڵام پۆلیس و پزیشكی دادوەری وا ناڵێن و 
دەڵێن هێلین خۆی كوشتووە. فەرمان ئەحمەد 
پیرۆت، بەڕێوەبەری كارگێڕیی نەخۆشخانەی 
راگەیانــد:  )رووداو(ی  بــە  رانیــە  گشــتیی 
"تەرمی ئەو كچە هێنرایە بەشــی دادپزیشكی 
لە نەخۆشخانەكەمان، گوللەیەك بەر گەردنی 
كەوتبــوو لــە پشــتی ســەری دەرچووبــوو. 
نیشانەكان و شوێنی برینەكە دەریدەخەن كە 

ئەو كچە خۆی كوشتووە".

 رائیــد شــۆڕش ئیســماعیل، گوتەبێــژی 
پۆلیســی رانیــە ســەبارەت بــەو كەیســە بە 
لــە   2018/5/6 "رۆژی  گــوت:  )رووداو(ی 
گونــدی قــەڵا ســەیدەی ســەر بــە ناحیەی 
سەركەپكان كچێك لەماڵەكەی خۆیاندا بەهۆی 
بەركەوتنی گوللەیەكی بڕنەو گیانی لەدەستدا. 

دوای رووداوەكــە پۆلیــس دەســتی بــە 
لێكۆڵینــەوە كــرد، هەرچەنــدە 

هــۆكاری رووداوەكــە دیار 
نییە، بەڵام ئەوە روون 

كــە  بووەتــەوە 

رووداوەكــە خۆكوشــتنە، دەبێــت هۆكارێــك 
لە پشــت ئــەو رووداوە هەبــێ، بۆیە پۆلیس 
بــەردەوام دەبــێ لــە لێكۆڵینــەوە تاوەكــو 

هۆكارەكەی ئاشكرا دەكات".

 بە چەكێكی بڕنەو خۆی دەكوژێ

دیمەن بورهان
رووداو - هەولێر

)س.ف( كاتێك بە پەیوەندی نێوان ژنەكەی و 
دراوســێیەكی خۆیان دەزانێت، ماڵەكەی باردەكات 
بــۆ گەڕەكێكی دیكەی شــاری هەولێر، بەڵام ئەمە 
كۆتایــی بــە پەیوەندییەكەیان نەهێنــا و لە نیوە 
شەوێكدا بەدەستی هەمان دۆستی ژنەكەی بە پێنج 

گوللە كوژرا.
 )ح.ع( كە 12 ســاڵ بوو ژنــی )س.ف( بوو، 
نكۆڵی لە پەیوەندی خۆی و دراوسێكەیان دەكات، 
)ح( چیرۆكی خۆی بۆ )رووداو( گێڕایەوە و گوتی: 
"لەســەر داوای باوكم شــووم بەو پیاوە كرد كە 14 
ســاڵ لــە خۆم گەورەتــر بوو، تەنیا دوو ســاڵمان 
بەبــێ كێشــە بەڕێ كــرد، مێردەكەم نیوەشــەوان 
بەسەرخۆشــی دەگەڕایەوە و لێیدەدام، چەندینجار 
تــۆرام، بــەڵام بە تــكا و پاڕانــەوە دەیانبردمەوە. 
مێردەكــەم دوو هەفتە لە ماڵــەوە و هەفتەیەك لە 

دەوام بوو".
 )ح( دەڵێت كە ئەو جارێكیان لە ماڵی خەزووری 
برای هاوژینەكەی ویســتوویەتی دەستدرێژی بكاتە 
ســەری، ئەو دەڵێت: "شــەوێك لەگەڵ منداڵەكەم 
نوستبووم، یەكێك لە براكانی هاوژینەكەم ویستی 

دەســتدرێژیم بكاتە ســەر، بە زۆر خۆم لە چنگی 
رزگار كرد، خەزوورم پێیزانی و بەســەرهاتەكەم بۆ 
ماڵی باوكیشــم گێڕایەوە، بەڵام كەســیان بڕوایان 
پێنەكردم و دەیانگوت تۆ منداڵت هەیە و لە خۆتی 

تێكمەدە".
بەگوتــەی )ح( هاوژینەكــەی جگــە لــە لێدان 
و ســووكایەتی پێی، ناپاكیشــی لەگــەڵ كردووە، 
ئــەو گوتــی: "رۆژێك رۆیشــتم بۆ ســەردانی ماڵی 
خزمێكمان، شــەو گەڕامەوە ماڵــەوە، بینیم )س( 
لەگــەڵ چەنــد هاوڕێیەكیــدا كچێكــی عەرەبیــان 
هێنابــووە ماڵەوە، ئەمە بوو بە ســەرەتای نەمانی 
هەســت و سۆزی من بۆ هاوژینەكەم، ئەوكاتە سێ 

كوڕ و كچێكم هەبوو".
)ح( بــەردەوام بوو لە باســكردنی ژیانی خۆی 
و باســی چۆنیەتــی ناســینی )س. ح(ی كــرد و 
گوتی: "پێشتر دراوسێ بووین، دواتر ئێمە ماڵمان 
گواستەوە بۆ گەڕەكێكی دیكەی شاری هەولێر، من 
دوور لە ماڵی خۆمان ئارایشــگایەكم دانا، )س.ح(
یش تاكسی پێبوو هاتوچۆی پێدەكردم، ئەو شێت 
و شــەیدای من بووبوو، بــەڵام من وەكو هاوڕێیەك 

سەیرم دەكرد".
ســەبارەت بــە پەیوەندیی نێــوان هاوژینەكەی 
و )س.ح(، ئــەو ژنــە گوتی: "پێشــتر پەیوەندی 
هاوژینەكــەم و )س.ح( بــاش بــوو، چەند جارێك 

هاوژینەكەم قــەرزی لێوەرگرت، بەڵام دوای ئەوەی 
زانی ئەو پیاوە چاوی لەسەر منە، نەیهێشت چیتر 

هاتوچۆم پێبكات و پەیوەندییان نەما".
)ح( باســی رۆژێــك پێش رووداوی كوشــتنی 
مێردەكــەی دەكات و دەڵێت: "رۆژی شەشــی ئەم 
مانگە چوومە لای پزیشك تا ددانم هەڵبكێشم، بەڵام 
درەنــگ كەوتم، بۆیە پەیوەندیم بە )س.ح( كرد تا 
خوشــكەكەم بهێنێت بۆ لام و لەكاتی رۆیشــتنەوە 
بەتەنیا نەبم و لەگەڵ ئەودا بمانباتەوە، هەر ئەوەندە 

ئەوم بینی و ئاگاداری هیچی دیكە نیم". 
ســەبارەت بەشــەوی رووداوەكەش )ح( گوتی: 
"مێردەكەم ماوەی ساڵێك بوو لەگەڵم نەدەخەوت، 
درەنگانی شەو دەهاتەوە ماڵەوە، ئەو شەوە نەچووە 
دەرەوە و پێیگوتــم منداڵــەكان بخەوێنــە و وەرە 
لای مــن بخەوە، منیش گوتم باشــە، بەڵام لەكاتی 
خەواندنی منداڵەكان، خۆشم خەوم لێكەوت، كاژێر 
نزیكی 12ی شــەو بوو لەنــاكاو دەنگی تەقە هات، 
رامكــرد بینیم هاوژینەكەم خەڵتانــی خوێن بووە. 
كەسێك رایكردە دەرەوە، بەڵام نازانم كێ بوو، بۆیە 

من بێتاوانم و ئاگاداری هیچ نیم".
)س.ح(ی تەمەن 33 ســاڵان كــە خێزاندارە و 
باوكی پێنج منداڵە، چیرۆكەكەی بەپێچەوانەی )ح( 
گێڕایــەوە و بە )رووداو(ی گوت: "ماوەی 4 ســاڵە 
لەگــەڵ )ح( پەیوەندیمــان هەیە، چەند جارێكیش 

پارەی پێداوم، منیش چەند جارێك بە قەرز پارەم 
بە هاوژینەكەی داوە".

)س.ح( هەروەها گوتی: "من هاتوچۆم بە )ح( 
دەكرد. خۆشمویســت، بەڵام مێردەكەی هەڕەشەی 
لێكردم. رۆژێك پێــش رووداوەكە لە نۆڕینگە )ح(
م بینــی، پێمگــوت ســبەی شــەو دەرگا دامەخە، 
نزیكی كاژێر 12ـی شەو دێمە ماڵتان، ئەویش رازی 
بــوو، ئەو شــەوە كە چوومــە ژوورەوە )ح( لەگەڵ 
منداڵەكانــی لە هۆڵەكە راكشــابوو، تاكە نەعلێكم 
تێگرت تا ئاگادار بێت لە هاتنم و راستەوخۆ بەرەو 
ژووری )س(ی مێردی رۆیشــتم، پێنج گوللەم لێدا 

و خێرا هەڵهاتم".
ئێستا )س.ح( دەڵێت پەشیمانم و بۆ گەیشتن 
بــە )ح( هاوژینەكەیم نەكوشــتووە "مەبەســتم لە 
كوشــتنی )س( نزیكبوونــەوە لە ژنەكــەی نەبوو، 

بەڵكو لەبەر ئەوە بوو جنێوی پێدام".
 رائید هۆگر عەزیز، گوتەبێژی پۆلیسی هەولێر 
لەبارەی ئەو كەیسە بە )رووداو(ی گوت: "هەردوای 
رووداوەكە، پۆلیس گەیشتە شوێنەكە، توانیمان لە 
ماوەی كەمتر لە 20 كاژێردا تۆمەتباری سەرەكی و 
دوو كەســی دیكەش كە هاوكاری بوون، دەستگیر 
بكەین، دوای لێكۆڵینەوە تۆمەتباری سەرەكی گوتی 
كە لەســەر كێشەیەكی كۆمەڵایەتی بە پێنج گوللە 

كوشتوویەتی".

رووداو – قەڵادزێ

شــەهلا، چەند ســاڵێك بەرگەی ئەشكەنجە 
و ئــازاری گرت، ژنی بەســەرهێنرا، هەر بەرگەی 
گــرت. چەندیــن جار تووڕە بوو، هــەر گەڕایەوە 
لای مێردەكــەی، چونكە نەیدەویســت لانەی لێ 
تێكبچێ، بــەڵام دواجار بە دەســتی خۆی گڕی 

بەردایە ئەو لانەیە و سێ منداڵی هەتیوكردن.
 27 تەمــەن  ئافرەتێكــی   2018/6/4 رۆژی 
ساڵ بەناوی )شەهلا.ق.ب( دانیشتووی گەڕەكی 
راپەڕینی شارۆچكەی قەڵادزێ، لە نێو ماڵەكەیدا 
نەوتی بە خۆیدا كرد و ئاگری لە جەستەی خۆی 
بــەردا. شــەهلا چوار رۆژ لە نەخۆشــخانە لەژێر 
چاودێریی پزیشكدا مایەوە، بەڵام بەهۆی زۆریی 

رێژەی سووتانەكەی، رۆژی 2018/5/8، مرد.
شــەهلا، دایكی ســێ منداڵ بوو، لە ئیفادەی 
پۆلیســدا مێردەكەی بە هۆكاری خۆســووتاندنی 
ناوبردووە و لەسەرەمەرگدا سكاڵای لەسەر تۆمار 
كردووە، ئێســتا مێردی شەهلا بەپێی مادە 408 
لە یاســای ســزادانی عێــراق بە بڕیــاری دادوەر 

دەستبەسەر كراوە.
ســەرچاوەیەكی نزیك لە خێزانی شــەهلا كە 
نەیویست ناوی بڵاوبكرێتەوە بە )رووداو(ی گوت، 

شەهلا لە داخی هاوژینەكەی، خۆی سووتاندووە، 
چونكە هەڵسوكەوتی لەگەڵی خراپ بووە.

شــەهلا شــەش ســاڵ لەمەوبەر بە خواستی 
خۆی هاوسەرگیری كردووە، وەك كەسوكارەكەی 
دەڵێن لە سەرەتای ژیانی خێزانیدا هیچ كێشەی 
نەبووە، بــەڵام دواتر مێردەكەی هەڵســوكەوتی 
بەرامبــەری گۆڕاوە تا كار گەیشــتووەتە ئەوەی 

ژنی دووەمی بەسەرهێناوە.
ئــەو ســەرچاوەیە گوتــی: "كێشــەی مێردی 
شەهلا دڵپیسی بوو، كەس نەیدەوێرا سەردانیان 
بكات، من كە خزمێكی نزیكیانم زۆر حەزم دەكرد 
ســەردانیان بكەم، بەڵام مێردی شــەهلا دڵپیس 

بوو، دەترسام دوای من شەهلا ئازار بدات".
بە گوتەی ئەو ســەرچاوەیە: "مێردی شەهلا 
لەگــەڵ ژنی دووەمیشــی هەر خــراپ بوو، زۆری 
پێنەچــوو تەڵاقی دا، بەڵام هەر بەردەوام بوو لە 
ئازاردانی شەهلا، تا وای لێهات شەهلا چەندینجار 
چووەوە ماڵــی باوكی، بەڵام مێردەكەی خەڵكی 
دەناردە ماڵی خەزووری و شەهلای دەبردەوە". 
هەر ئەو ســەرچاوەیە دەڵێت: "باوكی شەهلا 
چەندینجــار داوای لــە كچەكــەی كردبــوو لــە 
هاوژینەكەی جیاببێتەوە و بەڵێنی پێدابوو ماڵی 
بۆ دابنێ و خەرجی خۆی و منداڵەكانیشی بكات، 

بــەڵام شــەهلا منداڵەكانی زۆر خۆشدەویســتن، 
لەبەر خاتری منداڵەكانی چاوپۆشی لە زۆر شت 

دەكرد و لە هاوژینەكەی جیانەدەبووەوە".
و  ســووكایەتی  بەرگــەی  چیــدی  شــەهلا 
ئەشكەنجەی نەگرت، رێگایەكی هەڵەی گرتەبەر 
و ئاگــری لە خــۆی بەردا. وەك ســەرچاوەكەی 
)رووداو( باســی كرد: "شــەهلا لە سەرەمەرگدا 
ســكاڵای لەســەر هاوژینەكــەی تۆماركــرد، لــە 
نەخۆشــخانە گوتبــووی مێردەكــەم زۆر لەگەڵم 
خراپ بــوو، چەندینجار جگەرەی بە جەســتەی 
من كوژاندووەتەوە، ئەو رۆژە )رۆژی رووداوەكە( 
زۆری لێــدام، ئیــدی بێزار بووم لــە خۆم، بۆیە 

خۆم سووتاند".
رێــژەی  پزیشــك،  پشــكنینەكانی  بەپێــی 
ســووتانەكەی شــەهلا 90% بــووە، بۆیــە تەنیا 
چــوار رۆژ بەرگەی ئازاری ســووتانەكەی گرت و 
لە نەخۆشــخانە گیانی ســپارد. رۆژی دواتریش 

پۆلیس هاوژینەكەی دەستگیركرد.
ســەرچاوەكە لــە بــارەی هەڵوێســتی ماڵی 
خەزووری شەهلاوە گوتی: "هەندێك لە خزمەكانی 
مێردی شەهلا ویستیان بەشداری پرسەی شەهلا 
بكەن، باوكیشی رازی بوو بەشداری بكەن. بەڵام 
هەندێك كەسی نزیكی مێردی شەهلا هەڕەشەیان 

كرد لەسەر ئەوەی شەهلا سكاڵای تۆمار كردووە 
و مێردەكەی بە گرتن داوە".

عەلی قــادر، بەڕێوەبەری بەشــی فریاكەوتن 
لە نەخۆشخانەی شــەهیدانی قەڵادزێ سەبارەت 
بەو كەیســە بە )رووداو(ی گوت: "رۆژی چواری 
ئــەم مانگە ژنێكی ســووتاویان هێنا بۆ بەشــی 
ئێمــە لای خۆمــان چارەســەری  فریاكەوتــن، 
ســەرەتاییمان كــرد، بەڵام لەبــەر زۆریی رێژەی 
ســووتاوییەكەی نەتوانرا لێرە چارەسەر بكرێ و 
ناردمان بۆ نەخۆشخانەی فریاكەوتنی سلێمانی". 
گوتیشــی: "بەپێــی پشــكنینەكان دەركەوت 
نەوتی بەخۆیدا كردووە و پاشان ئاگری لە خۆی 

بەرداوە".
هــەر لەوبــارەوە مــازم رێبــوار ئەســعەد، 
بەرەنگاربوونــەوەی  نووســینگەی  گوتەبێــژی 
توندوتیژیــی دژی ئافرەتــان لــە رانیــە گوتی: 
"پۆلیس لێكۆڵینــەوەی لە رووداوەكــە كردووە، 
دەركەوتووە ئەو ژنە لە هاوژینەكەی بێزار بووە، 

بۆیە خۆی سووتاندووە". 
گوتیشــی: "ژنەكە لە نەخۆشــخانە ســكاڵای 
لەســەر هاوژینەكــەی تۆمــار كــردووە، بۆیــە 
هاوژینەكــەی بەپێــی مــاددە 408 لــە یاســای 

سزادانی عێراقی دەستگیركراوە".

لە داخی مێردەكەی، خۆی سووتاند

  )ح.ع( تۆمەتبارە بەوەی كە هاوكاری كەسێكی كردووە بۆ كوشتنی هاوژینەكەی

  شەهلا لە سەرەمەرگدا لە نەخۆشخانە سكاڵای لەسەر هاوژینەكەی تۆمار كرد

ژنان

مێردی ژنە دۆستەكەی خۆی 
بە پێنج گوللە كوشت

ئەندامێكی هاوپەیمانی لە سلێمانی دەكوژرێكۆمەڵایەتی
رووداو  - هەولێر

لەدوای كۆتاییهاتنی پرۆسەی دەنگدان و راگەیاندنی ئەنجامی بەرایی، لە شاری سلێمانی تەقەكردن و پشێوی و ئاڵۆزی روویدا، گوتەبێژی لیستی 
هاوپەیمانیــش دەڵێــت ئەندامێكیــان بەو هۆیەوە كوژراوە. رێبوار كەریم مەحموود، گوتەبێژ و كاندیدی هاوپەیمانی بۆ دیموكراســی و دادپەرەوەری بە 

)رووداو(ی راگەیاند "بەهۆی رووداوەكانی شەوی 12ی ئایار لە سلێمانی، شوفێرێكی دەزگای راگەیاندنی خەندان دوای برینداربوونی، گیانی لەدەستداوە". 
بەهۆی ناڕەزایی لە ئەنجامی هەڵبژاردن سەتان دەنگدەری گۆڕان روویان لە گردی زەرگەتە كرد و داوایان كرد بزووتنەوەی گۆڕان هەڵوێستی هەبێت، دواتر 

بە چەكی قورس هێرشكرایە سەر گردەكە، كۆمەڵێك چەكداریش هەڵیانكوتایە سەر بارەگای هاوپەیمانی.

باوكی خۆی بە چەقۆ دەكوژێ و 
دایكیشی بریندار دەكات

دیمەن بورهان
رووداو – هەولێر

بە خوێنی رژاوی باوك و دایكی لەســەر دیواری 
 all( ماڵەكەیــان بە زمانی ئینگلیزی نووســیبووی
react(، واتە دەكرێت هەموو كەســێك كاردانەوەی 

هەبێ.
هەنــگاو ئیبراهیــم، تەمــەن 31 ســاڵ، رۆژی 
2018/4/29، لە خەو هەڵدەســتێ و داوا لە دایكی 
دەكات بەیەكــەوە بچنــە دەرەوە، دایكــی بەهــۆی 
ناجێگریی باری تەندروســتی داواكەی رەتدەكاتەوە، 
بەڵام كاردانەوەی هەنگاو پێشبینی نەكراو بوو، دایك 
و باوكی دایە بەر چەقۆ، باوكی كوشت و دایكیشی 
برینــدار كرد، پاشــان خۆی لە ســەربانەوە فڕێدایە 

خوارەوە.
ســەبریە خــدر، 65 ســاڵان، دایكــی هەنگاوە و 
مامۆستای خانەنشینە، نزیكەی 22 ساڵ بوو لەگەڵ 
مێردەكەی و منداڵەكانی لە هۆڵەندا دەژیان و ساڵانە 
بەســەردان دەگەڕانەوە هەولێر، ئــەوان ئەمجارەیان 
10 رۆژ بــوو گەڕابوونــەوە، بــەڵام برینی 11 ســاڵ 

لەمەوبەریان دووبارە نوێ بووەوە.
ســەبریە لە نەخۆشخانەیە و هێشتا شوێنی ئەو 
چەقۆیانــەی كە كوڕەكەی لێیداوە ســاڕێژ نەبوون، 
لەبــارەی رووداوەكەوە دەڵێت: "بەیانی بوو، هەنگاو 
زۆر هەوڵیدا بچینە دەرەوە، بەڵام من نەخۆش بووم، 
پێمگوت كاتێكی دیكە دەچین. دوای ئەوەی پێمگوت 
ناچینە دەرەوە، رۆیشــت، لەناكاو ئیبراهیم هاواری 
كرد: ســەبریە فریامكەوە كوشتمی. رامكرد و بینیم 
هەنگاو باوكی بەر چەقۆ دەدا، هەرچۆنێك بێت لەژێر 
دەســتی رامكێشــا و بەرەو حەوشەی ماڵەكەم برد، 

لەناكاو منیشی دایە بەر چەقۆ. هاوارم بۆ دراوسێكان 
كرد، بەڵام كەس بەهانامانەوە نەهات".

سەبریە بێهۆش دەبێ و ئاگای لە هەنگاو نامێنێ. 
هەنگاو دەچێتە نهۆمی دووەمی خانووەكەیان كە لە 
گەڕەكی هەڤاڵانی شاری هەولێرە و خۆی فڕێدەداتە 
خوارەوە. دوای ئەوەی دراوســێكان پۆلیس ئاگادار 
دەكەنــەوە، هەرســێ ئەندامــی خێزانەكــە دەبرێتە 
نەخۆشــخانە، سەبریە چەند نەشــتەرگەرییەكی بۆ 
دەكرێ، هەنگاوی كوڕیشــی تیمار دەكرێت و دواتر 
دەستبەســەر دەكرێت، بەڵام ئیبراهیم تەها، بەهۆی 

سەختیی برینەكەیەوە دەمرێ.
شــاڵاو نادر كــە دراوســێی ماڵی هەنــگاوە، بە 
)رووداو(ی گــوت: "ئــەو بەیانییە لەنــاكاو گوێم لە 
هاوارێــك بوو، بینیم دایكی ئــەو كوڕە بە برینداری 
داوای رزگاركردنــی هاوژینەكــەی دەكــرد، دواتــر 
ئەمبۆلانــس هات باوكی هەنگاویان برد، هەنگاویش 
چــووە نهۆمــی دووەم و خــۆی هەڵدایە خــوارەوە، 
ئەمبۆلانــس دایــك و كوڕەكەشــی گواســتەوە بــۆ 

نەخۆشخانە".
دوای رووداوەكە بە چەند كاژێرێك، كەسوكاریان 
كە هەموویان شۆك بوون، دەگەنە شوێنی رووداوەكە. 
ئەیــاد جەبار كە ئاوەڵزاوای ئیبراهیمە، بە )رووداو(
ی گوت: "ئەم خێزانە هیچ كێشەیەكیان لەگەڵ كەس 
نەبووە، شــەوی پێشتر قسەم لەگەڵ كردن. ئێستا 
شــۆك بووم، ئاخر چــۆن كەســێك دەتوانێت بەم 

شێوەیە باوك و دایكی بداتە بەر چەقۆ!".
دایكی هەنگاو باســی هۆكاری رووداوەكە دەكات 
و دەڵێت: "11 ســاڵە هەنگاو بەدەســت نەخۆشیی 
دەروونییــەوە دەناڵێنێ، هۆكاری تووشــبوونی بەم 
نەخۆشییە بۆ خۆكوشتنی كوڕە گەورەكەم )هۆزان( 

دەگەڕێتــەوە كــە نۆبەرەم بوو، ئەویش نەخۆشــیی 
دەروونــی هەبوو، لە هۆڵەنــدا لە باڵەخانەیەكی 14 
نهۆمییەوە خۆی فڕێدایە خوارەوە و خۆی كوشــت. 
ئــەم رووداوە بــاری دەروونــی مــن و هاوژینەكــەم 
و هەنگاویشــی زۆر خــراپ كرد. هەنگاو 11 ســاڵە 
چارەســەری دەروونی وەردەگــرێ ، بەڵام هیچكات 
دەستی نەوەشــاندووە و ئێمەی زۆر خۆشدەویست، 

رۆژانە دەمانبردە دەرەوە".
ســەبریە نایەوێــت كوڕەكەی تــەواوی ژیانی لە 
زینداندا بێت و دەڵێت: "ســكاڵام لەســەر كوڕەكەم 
نییە و دڵنیام لەكاتی هێرشــكردنە ســەرمان، هیچ 

ئاگای لە خۆی نەبووە، چونكە ئەو نەخۆشە".
ئێســتا سەبریە لەو خێزانە 4 كەسییەدا بەتەنیا 
ماوەتــەوە، كوڕێكــی لــە هۆڵەندا خۆی كوشــت و 
هاوژینەكەی لە هەولێر كوژرا و هەنگاوی كوڕیشی لە 

بارێكی دەروونیی ناجێگیردایە لە گرتووخانە.
)رووداو( زۆر هەوڵی دا لەگەڵ هەنگاو قسە بكات 
و باســی رووداوەكە بكات، بەڵام ئەو حەپەســاوە و 
یەك قسە ناكات، ئێستا لە زیندان لەژێر چاودێریی 

پزیشكدایە.
لەبارەی ئەو كەیسە رائید هۆگر عەزیز، گوتەبێژی 
پۆلیسی هەولێر بە )رووداو(ی گوت: "سەرلەبەیانی 
رۆژی 2018/4/29 ئاگادار كراینەوە لە رووداوێك كە 
گەنجێك باوكی خۆی بە چەقۆ كوشتبوو دایكیشی 
بریندار كردبوو، هەروەها خۆیشی لە نهۆمی دووەمی 
ماڵەكەیانــەوە فڕێدابــووە خــوارەوە، بــەڵام خۆی 
تەنیــا كەمێك بریندار ببــوو. دوای لێكۆڵینەوە لە 
رووداوەكە، بۆمان دەركەوت كە كوڕەكە نەخۆشیی 
دەروونــی هەیــە و ئێســتا لە زیندانە و چارەســەر 

وەردەگرێ".

عومەر چاوشین
رووداو - قەڵادزێ

بــوو  ئــەوە  محەممــەد  ئاواتــی  هەمــوو 
بــڕۆن  ئــەودا  بەڕێچكــەی  منداڵەكانیشــی 
و ناوبانگیــان خــراپ نەبــێ، بــەڵام بەهــۆی 
رووداوێكــەوە كــە بەســەر كوڕەكــەی هــات، 
محەممــەد وای هەســت كرد، ئــەوەی چەندین 
ســاڵە كاری بۆ دەكات، بە هەدەر چووە، بۆیە 
لە نێو باخەكەیدا بە گوللەیەكی دەمانچە كۆتایی 

بە ژیانی خۆی دێنێ.
كاژێــر 10ی شــەوی 2018/5/9 پیاوێكی 
تەمــەن 49 ســاڵ بەناوی محەممــەد ئەلیاس، 
دانیشــتووی گەڕەكــی چەرمەگا لــە قەڵادزێ، 
لەنێو باخەكەیدا لە گوندی ســەید ئەحمەدان، 

خۆی كوشت.
محەممەد، باوكی شەش منداڵ بوو، دوو لە 
منداڵەكانی خاوەن پێداویســتیی تایبەتن. ئەو 
پێشتر لەسەر سنوور خەریكی گواستنەوەی كاڵا 

بوو، ئێستا كوڕێكی هەمان كار دەكات.
سەرچاوەیەكی نزیك لەو خێزانە كە ئاگاداری 
رووداوەكەیــە، بــە مەرجــی بڵاونەكردنــەوەی 

ناوەكــەی قســەی بــۆ )رووداو( كــرد، ئــەو 
ســەرچاوەیە دەڵێت، محەممەد پێشــتر كاڵای 
لــە ســنووری مەرزی كێلــێ دەگواســتەوە بۆ 
شــار و شارۆچكەكانی كوردســتان. بەمدواییە 
بارهەڵگرێكی بــۆ یەكێك لە كوڕەكانی كڕیبوو 
بۆ ئــەوەی درێژە بە كارەكەی ئەو بدات، بەڵام 

كوڕەكەی تووشی رووداوێك بوو.
ســەرچاوەكە درێــژەی بــە قســەكانی دا و 
گوتی: "مانگی رابــردوو كوڕەكەی دوو كارتۆن 
دەرمانی كشــتوكاڵی لەگەڵ خۆی لەسەر مەرز 
هێنابــووەوە، ئــەو نەیزانیبوو ئــەو دەرمانانە 
قەدەغەن، بۆیە لەپێشەوەی ئۆتۆمبێلەكەی لە 
تەنیشــت خۆی داینابوون، لە كاتی پشكنیندا 
بــە بیانووی ئەوەی دەرمانەكان یاســایی نین، 
بە بارەوە دەست بەسەر ئۆتۆمبێلەكەیدا گیرا، 
كوڕەكەشی دەستبەسەر كرا، دواتر بە كەفالەتی 

10 ملیۆن دینار ئازاد كرا".
بەگوتــەی ئەو ســەرچاوەیە، ئــەو رووداوە 
كاریگەریــی زۆری كردبــووە ســەر محەممەد و 
تووشی شڵەژانی دەروونی كردبوو. سەرچاوەكە 
باســی خۆكوشــتنی محەممەدی كرد و گوتی: 
"محەممەد كەســێكی ناســراو بوو لە پشدەر، 

بــەڵام هەندێــك كەس ویســتیان بەهــۆی ئەو 
رووداوەوە لە كەسایەتی بدەن، چەند كەسێكی 
دڵــڕەش تەلەفۆنیان بۆ كردبوو و پێیانگوتبوو 
شــوورەییە كوڕەكەت لەســەر دەرمان گیراوە، 

ئیدی محەممەد بەمە زۆر نیگەران بووبوو".
بە گوتــەی ئــەو ســەرچاوەیە: "محەممەد 
پێــش ئــەوەی خــۆی بكــوژێ، تەلەفۆنی بۆ 
براكــەی كردبــوو، پێیگوتبــوو لــە هەموو ئەو 
كێشــانە بێزارم، نازانم ئەو خەڵكە بۆ ئەوەندە 
خراپــن، هەســتیان زۆر بریندار كــردووم و لە 
كەسایەتیان داوم، ئەوەی روویداوە لە قەبارەی 
خــۆی گەورەتر كراوە بۆیە بەرگە ناگرم و خۆم 
دەكوژم. لەدواڕۆژدا یەخەی كەس مەگرن، وەرن 

تەرمەكەم لە نێو باخچەكەم ببەنەوە".
مامۆستا عەلی كە برای محەممەدە، بە پەلە 
دەچێ بۆ باخەكەی، بەڵام تا ئەو گەیشتە ئەوێ، 
كار لــەكار ترازابوو، محەممــەد بە گوللەیەكی 

دەمانچە كۆتایی بە ژیانی خۆی هێنابوو.
ســەبارەت بــە تۆماركردنــی ســكاڵا، ئــەو 
سەرچاوەیە گوتی: "محەممەد خۆی كوشتووە، 
ســكاڵامان لەســەر ئــەوە نییە، بــەڵام جارێ 
پەلە ناكەین لە تۆماركردنی ســكاڵا لەسەر ئەو 

كەسانەی كە بوونە هۆی ئەوەی محەممەد خۆی 
بكوژێ".

عەلی قادر، بەڕێوەبەری بەشی فریاكەوتن لە 
نەخۆشخانەی شەهیدانی قەڵادزێ لەبارەی ئەو 
رووداوە، گوتی: "ئەو پیاوە شەوی 2018/5/9 
گوللەیەكــی دەمانچەی لەژێــر چەناگەی خۆی 
داوە و لــە كەللەی ســەری دەرچــووە. بەپێی 
نیشانەكان و شوێنی برینەكە، خۆی كوشتووە، 
پــاش رێكارە پزیشــكییەكان تەرمەكە درایەوە 

كەسوكاری".
رائید شۆڕش ئیسماعیل، گوتەبێژی پۆلیسی 
راپەڕین لەبارەی هەمان دۆســیە، بە )رووداو(
ی گــوت: "دوای ئــەوەی هێزەكانی پۆلیس لە 
رووداوەكە ئاگادار كرانەوە، دەستبەجێ پۆلیسی 
بەڵگە و تاوان گەیشــتنە شــوێنی رووداوەكە، 
بۆمــان دەركــەوت پیاوێكــی تەمەن 49 ســاڵ 
بە گوللــەی دەمانچــە كــوژراوە، دوای ئەوەی 
تەرمەكەی بردرایە بەشــی پزیشكی دادوەری، 

دەركەوت خۆی كوشتووە". 
رائیــد شــۆڕش گوتیشــی كە لەســەر ئەو 
رووداوە كــەس ســكاڵای تۆمــار نەكــردووە و 

كەسیش دەستگیر نەكراوە.

دیمەن بورهان
رووداو - هەولێر

ئــارام قــادر، تەمــەن 18 ســاڵان و خەڵكی 
ناحیەی رزگاریی ســەر بە شارۆچكەی كەلار، لە 
قوتابخانەیەكی ئێواران دەیخوێند، زۆرجار لەگەڵ 
هاوڕێكانــی لە پاركــەكان دادەنیشــتن و یاریی 
دۆمینــە و كۆنكەنیان دەكرد تــا دواجار لەگەڵ 
دوو برا لەســەر دۆمینە تووشی دەمەقاڵێ دەبێ 

و دەكوژرێ.
 ئــارام و هاوڕێكانی وا رێككەوتبوون كە هەر 
یەكێكیان دۆڕا، لە یارییەكە بچێتە دەرەوە، 
دوو رۆژ پێش ئــەوەی بكوژرێ، ئارام 
لە یاریــی دۆمینە دۆڕا بــوو، ئیدی 
هاوڕێكانی گاڵتەیان پێكردبوو، بەو 
هۆیەوە تووڕە بووە و قســەی بە 

دوو لە هاوڕێكانی گوتووە كە هەردووكیان بران.
وەك دەگێڕنەوە، شەوی 2018/5/3 دوو براكە 
بە ناوەكانی )پ. فەخرەدین( و )ه. فەخرەدین( 
كە هاوتەمەنی ئارامن، دەچنە ماڵی ئارام و داوای 
لێدەكەن لەگەڵیان بچێــت یاریی دۆمینە بكەن، 
بەڵام لەڕێگادا لەلای مزگەوتێك بەناوی ئاوباریك 
دەبێتە دەمەقاڵێیــان و چەقۆیەك لە دڵی ئارام 
دەدەن، ئــارام دەكەوێتــە ســەر زەوی و خەڵك 
دەیگەیەننــە نەخۆشــخانەی فریاكەوتنی كەلار، 

بەڵام بەهۆی سەختیی برینەكەیەوە دەمرێ.
قادر مەجید، تەمەن 50 ساڵ كە باوكی ئارامە، 
لەبارەی كوشتنی كوڕەكەی بە )رووداو(ی گوت: 
"كوڕەكــەم بەپێی خۆی رۆیشــت و تەرمەكەیان 
بۆ گەڕاندمەوە. نزیكەی هەشتی شەو بوو، دونیا 
بەتــەواوی تاریك نەببوو، دوو كەس لەدەرگایان 
دا، ئارام گوتی برادەری منن و لەگەڵیان رۆیشت، 

بەڵام دوای نیو كاژێر لە رۆیشتنیان تەلەفۆنێكم 
بۆ كرا و پێیانگوتم كوڕەكەت لە نەخۆشخانەیە، 
بەپەلە خۆم گەیاندە نەخۆشــخانە و بینیم لەژێر 

دەستی پزیشكەكانە، بەڵام تەواو ببوو".
قــادر كــە خاوەنی پێنــج منداڵــە، دەڵێت: 
"منداڵەكانم بە باشی پەروەردە كردووە، هیچكام 
لــە منداڵەكانم رۆژێــك لــە رۆژان چەقۆیەكیان 
بەدەســتەوە نەگرتــووە". باوكــی ئــارام ئامادە 
نییە لەسەر خوێنی كوڕەكەی سوڵح بكات و لە 
هاوڕێكانــی كوڕەكەی خۆش ببــێ. ئەو دەڵێت: 
"دوای تەواوبوونی پرسەی كوڕەكەم، سكاڵا تۆمار 
دەكەم، با یاســا ســزایان بدات، بەهیچ جۆرێك 
ئامادە نیم سوڵح لەسەر خوێنی بەناهەق رژاوی 

كوڕەكەم بكەم".
ســەبارەت بــە هاتنــی كەســوكاری دوو 
تۆمەتبارەكە، قادر مەجید گوتی: "كەسوكاری 

زۆر نزیكــی بكوژەكان نەهاتوون، تەنیا خزمە 
دوورەكانیان هاتوون".

دوو تۆمەتبارەكە لە وتەكانیاندا بۆ پۆلیسی 
گەرمیان گوتوویانە كاتێك دەمەقاڵێیان بووە، 
ئارام قسەی ناشیرینی پێگوتوون، ئەوەیان كە 
بە چەقۆ لێیداوە، دەڵێت مەبەســتم كوشتنی 

نەبووە و تەنیا ویستم برینداری بكەم.
رائیــد عەلــی جەمال قــەدوری، گوتەبێژی 
پۆلیســی گەرمیان لەبارەی ئەو كەیســەوە بە 
)رووداو(ی گوت: "بەهۆی یاریكردنی دۆمینەی 
كۆمەڵێــك گەنج لە پاركێكدا، ســێ كەس كە 
دوویــان بــران و تەمەنیــان 18 ســاڵ و 19 
ســاڵە، لەگەڵ گەنجێكی دیكە بەنــاوی ئارام 
قادر دەبێتە دەمەقاڵێیان و دوای دوو رۆژ دوو 
براكــە دەچنە لای هاوڕێكەیان و بەمەبەســتی 
برینداركردنــی چەقۆیــەك لــە ئــارام دەدەن، 

بەڵام وەك خۆیان دەڵێن، بەمەبەستی كوشتن 
نەبووە".

گوتەبێــژی پۆلیســی گەرمیان گوتیشــی: 
"دوای رووداوەكە دوو براكە خۆیان رادەســتی 
پۆلیس كرد و بەپێی ماددەی 406 لە یاســای 
سزادانی عێراقی راگیراون، تاوەكو كەیسەكەیان 
لە دادگا یەكلایی دەبێتەوە". بە گوتەی رائید 
عەلی، هەرســێ هاوڕێكە خەڵكی یەك گوندن 
لە ناحیەی رزگاری سەر بە شارۆچكەی كەلار.
ســەبارەت بــە ئامارەكانــی كوشــتن لــە 
پۆلیســی  گوتەبێــژی  گەرمیــان،  ســنووری 
گەرمیان دەڵێت: "بەراورد بە ســاڵی رابردوو، 
حاڵەتەكانی كوشــتن لەنــاو پیاوانــدا زیادی 
كردووە، ساڵی رابردوو تا ئەم كاتە، تەنیا دوو 
حاڵەتی كوشتنی پیاوان هەبوو، بەڵام ئەمساڵ 

شەش حاڵەت تۆماركراون".

دوو بكوژەكە بران

هاوڕێیەكی خۆیان لەسەر یاریی دۆمینە دەكوژن

لەداخی توانجی خەڵك خۆی كوشت

محەممەد بەرلەوەی خۆی بكوژێ، بە تەلەفۆن براكەی ئاگادار كردبووەوە

ادر
م ق

ئارا

هەنگاو دوای كوشتنی باوكی و برینداركردنی دایكی، خۆی لە سەربانی ماڵەكەیان هەڵدایە خوارەوە

لە دوای رزگاركردنی مووســڵ لە مانگی تەمووزی 
رابــردوو، تیمێكــی گۆڤــاری ناوەنــدی دژەتیــرۆری 
ئەمریكا )CTC( لێكۆڵینەوەیەكی مەیدانییان لەنێو 
ئەو گەنجانەدا كردووە كە لە مووسڵ لەژێر دەسەڵاتی 
داعشــدا ژیــاون، بــۆ ئــەوەی بزانن ئــەو خەڵكە چ 
كاریگەرییەكیان لەســەر عێراقی پــاش داعش دەبێ 
و گۆڕانــە سیاســی و ئەمنییەكانــی داهاتــوو چۆن 

كاریگەری لەسەر ئەوان دادەنێ؟
)CTC( یەكێك لەو پێوەرانەی لە لێكۆڵینەوەكەی
دا پشــتی پێدەبەســترێ، رادەی "خۆتەرخانكــردن 
و ئامادەیــی كەســەكانە بۆ قوربانیدانــی گەورە بۆ 
بەهایەكــی ئایدیۆلــۆژی"، بــۆ ئــەوەی دەربكــەوێ 
ئاخۆ دانیشــتووە گەنجەكانی ژێر دەســەڵاتی داعش 
تاوەكــو چەندە ئامادەن لە پێناوی بیرۆكە یان بەها 
ئایدیۆلۆژییەكانــی داعــش و گروپــە توندئاژۆكانــدا 

قوربانی بەخۆیان بدەن.
لە مانگی تشرینی یەكەمی 2017ەوە، خەلافەتی 
داعــش بە كــردەوە لــە عێــراق تێكشــكاوە، بەڵام 
بەگوێرەی لێكۆڵینــەوە مەیدانییەكــەی دژەتیرۆری 
ئەمریــكا، ژمارەیەكی بەرچاو لە گەنجانی مووســڵ 
تاوەكو ئێســتاش لایەنگری ئەو بەهایانەن كە داعش 
بە پیرۆزی دەزانین، لەوانەش سەپاندنی شەریعەت.

تیمەكــەی دژەتیــرۆر راپرســییەكیان لــە نێوان 
گەنجانــی مووســڵدا كــردووە كــە تێیــدا زۆرینەی 
بەشــداربووان پێیانوایە ئەمریكا هــۆكار و فاكتەری 
یارمەتیــدەر بووە بۆ ئــەوەی داعش خەڵكەكەی ژێر 
دەســەڵاتی سزا بدات، نیوەی بەشداربووانیش ئێران 

بە هۆكار دەزانن.
پرســی دروســتبوونی دەوڵەتــی ئیســامی بــە 
نرخی هەڵوەشــانەوەی عێراقــی یەكگرتوو، یەكێك 
لە پرســیارەكانی لێكۆڵینەوەكەیــە. تیمەكە بۆیان 
ئیســامی  دەوڵەتــی  لایەنگرانــی  دەركەوتــووە 
ئامادەییەكی زیاتریان بۆ قوربانیدان بۆ ئەو دەوڵەتە 

دەربڕیوە تاوەكو لایەنگرانی عێراقی یەكگرتوو.
دەسەڵاتی داعشت پێ چۆن بوو؟ 

زۆربــەی دانیشــتووانی ئەو شــارە پێشــوازییان 
لــە چەكدارانــی داعش كــرد. زۆرینەی بەشــدارانی 
راپرســییەكەی )CTC( ئەمە پشتڕاســت دەكەنەوە 
و دەڵێــن خەڵكــی شــارەكە هاتنــی داعشــیان بە 
"شــۆڕش"ێك دەزانــی بــۆ دامەزراندنی دەســەڵاتی 

شەریعە و پاراستنی خەڵكی سوننە.
تەنیــا 7%ی بەشــدارە گەنجەكانی راپرســییەكە 

پێیانوابــووە هیچ شــتێكی دەســەڵاتی داعش باش 
نەبووە، لە كاتێكدا 93%یان باسیان لە باشییەكانی 
دەســەڵاتی داعش كــردووە، بەتایبەتیش لە قۆناغی 
بەرایی دەســەڵاتی خۆیاندا. ئەو زۆرینەیە پێیانوایە 
لە ســەردەمی داعشــدا لایەنی بەرگریــی ناوچەكان 
باشــتر بــووە، پابەندبــوون بــە ئایین زیاتــر بووە، 
یاساكانی شەریعەی ئیسلامی باشتر جێبەجێدەكران 
و ناوچەكان ســەقامگیرتر و ئارامتر بوون و هاتوچۆ 

بە بەراورد بە پێش هاتنی داعش، ئازادانەتر بووە.
گەنجێكی مووســاوی بە تیمەكــەی گوتووە "لە 
ســەرەتای دەسەڵاتی داعشــدا لە هەموو شوێنەكان 
ئــازادی زیاتر بوو، پێویســتت بە ناســنامە نەبوو، 
خاڵی پشــكینین نەبوو، لە كاتێكدا ســوپای عێراق 
لە خاڵەكانی پشكنین سووكایەتی بە خەڵك دەكرد، 
پارەی لێ وەردەگرتن بۆ ئەوەی رێگەی دەرچوونیان 
پــێ بــدا". گەنجەكە بــەردەوام بــوو و گوتی "بەڵام 
داعــش درۆی لەگــەڵ كردیــن، ئــەوان باســیان لە 
لێبوردنــی گشــتی دەكرد و دەیانگوت هەركەســێك 
پەیڕەوی لە شــەریعە بكا ســزا نــادرێ، بەڵام دواتر 
لە رابردووی خەڵكیان دەكۆڵییەوە و دەسەڵاتدارانی 

سوپا و پۆلیسی عێراقیان دەكوشت".
راپرســییەكە  بەشــدارابووانی  لــە  ژمارەیــەك 
پێیانوابــووە كــە هێزە دەرەكییــەكان، بەتایبەتیش 
هاوپەیمانان، داعشیان ناچار كرد ئەو رەفتارە توندە 

لەدژی عەرەبە سوننەكانی ناوچەكە بگرێتەبەر.
كێ داعشی دروستكرد و

 پشتگیری لێدەكرد؟
زۆرینــەی بەشــدارانی راپرســییەكە پێیانوایــە 
ئەمریكا و ئێران یارمەتی داعشیان داوە. یەك لەسەر 
چواری بەشــداربووانیش توركیا بــە هاوكاری داعش 
دەزانــن، بــەڵام باوترین بۆچــوون لە ناویانــدا ئەوە 
بووە كە "ئەمریكا بە چەك و پارە هاوكاری داعشــی 
كردووە"، "ئەمریكا داعشی دروستكردووە"، "ئەمریكا 
ســەركردایەتی داعشی دەپاراســت"، بۆچوونێكیش 
پێیوایــە ئێران داعشــی دروســتكردووە بــۆ ئەوەی 

"لەدژی سوننەكان شەڕ بكا".
و  ئێــران  راپرســییەكە  بەشــداربووانی  94%ی 
٪89یان ئەمریكا بــەوە تۆمەتبار دەكەن كە پیلانی 
لــەدژی عێراق گێڕاوە. ئــەم بۆچوونانە لە كاتێكدان 
كە تیمی ئامــادەكاری راپۆرتەكە بۆیان دەركەوتووە 
هەرچەند گەنجانی مووســڵ داعــش بە رێكخراوێكی 
دڕنــدە، گەنــدەڵ و دووڕوو دەزانــن، ژمارەیەكی بە 
رێزەوە باس لەو بنەمایانە دەكەن كە داعش سەرەتا 

پشتگیری لێدەكردن.
ئامادەی قوربانی بۆ چی بدەی؟

تیمی ئامادەكاری راپۆرتەكە پرسیاری ئەوەیان لە 
گەنجانی مووسڵ كردووە كە ئامادەن بۆ كام لەو چوار 
ئامانجە "دیموكراســی، شــەریعە، وڵات یان هەرێمی 
عەرەبە ســوننەكانی عێــراق و عێراقــی یەكگرتوو" 
قوربانی بدەن، زۆربەیان گوتوویانە قوربانیی گەورە 
بۆ بەرگری لە "دەســەڵاتی شەریعە” بدەن، كەمترین 
ژمارەشیان دیموكراسیان بۆ گرنگە. لەدوای شەریعە، 
بژاردەی عێراقی یەكگرتوو و ئینجا هەرێم یان وڵاتی 

سوننە زیاترین لایەنگری هەیە. 
هیچ بەشداربوویەكی راپرسییەكە ئامادە نییە لە 
بەرامبەر پارە، موڵك و هەلی كار دەست لەو بەهایە 
هەڵگرێ كە ئامادەیە قوربانی بۆ بدا، بەڵام زۆرینەی 
بەشــداربووان نیگەرانــن لەوەی ململانێــی بەهاكان 
شــەڕی نێوخۆی لــێ بكەوێتەوە، هەرچەند بەشــی 
زۆری لایەنگرانی شــەریعە لە ئەگەری ســەرهەڵدانی 
شــەڕی نێوخۆشدا ئامادەنین دەست لە ئامانجەكەی 

خۆیان هەڵگرن.
ئامادەكارانــی راپۆرتەكــە بۆیــان دەركەوتــووە 
زۆرینــەی بەرچــاوی ئەوانــەی لایەنگــری وڵات یان 
هەرێمی ســوننەن، دژی دیموكراســین، وەكو چۆن 
زۆرینەی لایەنگرانی شــەریعەش دژی دیموكراسین. 
لەكاتێكــدا زۆرینــەی لایەنگرانی شــەریعە لایەنگری 
دەوڵەت یان هەرێمی عەرەبی سوننەن. بەو پێیەش 
هەوادارانــی شــەریعە و وڵات یــان هەرێمی ســوننە 
زیاتر بەرژەوەندییەكانی عەرەبی سوننە وەك بەهای 

هاوبەشی خۆیان دەبینن. 

هێزی دەروونی و هێزی جەستەیی

لە بەشــێكی دیكەی راپۆرتەكەدا ســەبارەت هێز 
و ورەی جەســتەیی و هێز و ورەی دەروونی پرسیار 
لــە هێزەكانی پێشــمەرگە، میلیشــیا ســوننەكان، 
ســوپای عێــراق، پەكەكە، داعش و قاعیــدە كراوە. 
زۆربەی بەشــداربووان پێیانوایــە هێزەكانی ئەمریكا 
لەڕووی هێز و ورەی فیزیكییەوە لە ئاســتێكی بەرز 
دان، لەكاتێكدا لەڕووی دەروونییەوە ئاستیان نزمە، 
هاوكات چەكدارانی داعش لەڕووی هێزی دەروونییەوە 

ئاستیان بەرزە، بەڵام لەڕووی جەستەییەوە لاوازن.

ئەنجامگیری
یەكێــك لە گەنجە بەشــدارەكانی راپرســییەكان 
دەڵــێ “ئەمریكا دەیەوێ دیموكراســیمان بەســەردا 
بســەپێنێ بــۆ ئــەوەی ناكۆكــی لەنێــوان خەڵكی 
)عەرەبی( ســوننەدا دروست بكا، بەڵام ئەوان )واتە 

داعش( شەریعە و هیوایان پێ بەخشین".
لە چەند ساڵی رابردوودا ئەمریكا و رۆژئاوا بەردەوام 
جەختیان لەسەر پاراســتنی عێراقێكی یەكگرتووی 
 )CTC( دیموكرات كردووەتــەوە، بەڵام راپۆرتەكەی
دەریدەخــات گەنجانی ناوچە تــازە رزگاركراوەكانی 
عێــراق لەگەڵ بەها ســەرەكییەكانی ئــەو ئامانجەی 
ئەمریكا و هاوپەیماناندا كێشەی گەورەیان هەیە، واتە 

عێراقی یەكگرتووی دیموكرات. 

بەگوێــرەی راپۆرتەكــەی دژەتیــرۆری ئەمریكا، 
تاوەكــو ئێســتاش زۆرینــەی ســوننەكان پێیانوایە 
عەرەبــە ســوننەكان دەبــێ دەســەڵاتداری یەكەمی 
عێراق بن. ئەم خەونە لەلایەكەوە پێچەوانەی واقیعی 
ئێستای عێراقە كە تێیدا حكومەتێكی زۆرینە شیعە 
حوكمڕانە. ئێســتا ئەو هێزانەی لایەنگری پاراستنی 
یەكپارچەیــی خاكی عێراقن لــەڕووی ژمارە و هێزی 
 )CTC( ســەربازییەوە بەهێزترن، بەڵام راپۆرتەكەی
دەریدەخات لایەنگرانی شــەریعە و وڵات یان هەرێمی 
عەرەبی ســوننە ئامادەگی زیاتریان بــۆ قوربانیدان 
تێدایە. ناوەندە ئەمریكییەكەش پێیوایە ئەم دیاردەیە 
ئاماژەیــە بــەوەی ئەگەری ســەرهەڵدانەوەی گروپی 

لایەنگری دەسەڵاتی شەریعە لە عێراقدا هەیە.  

لێكۆڵینەوەیەكی دژەتیرۆری ئەمریكا:

گەنجانی مووسڵ ئێستاش هەواداری 
بیری داعشن

 93%ی ئەو گەنجانەی بەشداریی 
راپرسییەكەیان كردووە، بەشێوەیەكی 
پۆزەتیڤ باسی دەسەڵاتی داعشیان كردووە

رووداو - هەولێر

پێشــینەی قاســم ئەعرەجی، وەزیری نێوخۆی 
عێراق، لای زۆربەی فەرماندەكانی سوپای ئەمریكا 
ئاشــكرایە كە دوو جار لەلایــەن ئەمریكییەكانەوە 
دەســتگیر كــرا و تۆمەتبــار بــووە بــەوەی ئــەو 
بۆمــب و چەكە ئێرانییانەی بۆ عێــراق دەیهێنان، 
ئەمریكــی  ســەربازانی  ســەر  هێرشــكردنە  بــۆ 
بەكاردەهێنران. ئێستا ئەعرەجی خۆی و هێزەكانی 
ژێر دەستی بە هاوپەیمانی ئەمریكا دەزانێ و مەشق 
و راهێنانی ســەربازی و ئەمنــی لە ئەمریكییەكان 

وەردەگرن. 
بەگوێرەی راپۆرتێكی رۆژنامەی )نیویۆرك تایمز(
ی ئەمریكی، ئەمریكا دەیەوێ بە هاوكاریی میلیشیا 
شیعەكانی عێراق كە سەردەمانێك دوژمنی ئەمریكا 
بــوون، رێ لە ســەرهەڵدانەوەی چەكدارانی داعش 
بگرن، ئەو هەوڵەش لە كاتێكدایە كە دۆناڵد ترەمپ، 
سەرۆكی ئەمریكا، دەیەوێ گوشارەكان لەسەر سەر 
ئێــران زیاد بكات. پێنتاگۆنیش دەیەوێ ئەو جۆرە 
هاوكارییە سەربازییانە بۆ دوورخستنەوەی ئەو هێزە 

شیعانە لە ئێران بەكاربهێنێ.
ژەنەراڵ پۆڵ فانــك، فەرماندەی هاوپەیمانێتی 
نێودەوڵەتیی دژی داعش لە عێراق و ســووریا، بە 
)نیویــۆرك تایمز(ی راگەیانــد "كاتی ئەوە هاتووە 
عێراقییە نیشــتمانپارێزەكان وڵاتــی خۆیان بنیات 
بنێن. ئێســتا دەرفەتی ئەوە دروستبووە، ئێمەش 
ئــەوەی لەدەســتمان بێ دەیكەیــن تاوەكو ئەوەی 
پێویســتیان پێیەتی بۆیان دابین بكەین". ســاڵی 
رابــردوو كۆنگرێســی ئەمریكا 3.6 ملیــار دۆلاری 
تەرخــان كــرد بــۆ راهێنــان و پڕچەككردنی هێزە 
ئەمنییــەكان، بەتایبەتیــش ئــەو هێزانــەی لەژێر 

چاودێریی وەزارەتی ناوخۆدان.
فۆكەســی هاوكارییــەكان لەســەر هێزەكانــی 

پاســەوانی ســنووری نێوان عێراق و سووریایە كە 
فەرماندەكانی ســوپای عێراق و ئەمریكا، نیگەرانی 
سەرهەڵدانەوەی داعشن لەو ناوچەیە. ئەمە هەمان 
ئەو شوێنەشە كە ئێران وەكو بەشێكی سەرەكی لە 

كۆریدەری شیعی دەیبینێ. 
پێش سەرهەڵدانی داعش و پێكهێنانی هێزەكانی 
هاوپەیمانێتیی نێودەوڵەتی هیچ هاوئاهەنگییەك لە 
نێــوان هێزەكانی ئەمریكا و میلیشــیا شــیعەكانی 
عێراقــدا نەبــوو، بــەڵام بەگوێــرەی راپۆرتەكــە 

"ئێســتا ژمارەیەك لــە كاریگەرترین فەرماندەكانی 
میلیشــیاكان راســتەوخۆ لەگــەڵ ئەمریكییەكاندا 
كاردەكــەن و تەنانەت داوای ئامادەگیی بەردەوامی 

هێزەكانی ئەمریكا لە عێراق دەكەن".
هــادی عامری، ســەرۆكی رێكخــراوی بەدر، بە 
رۆژنامە ئەمریكییەكەی راگەیاندووە "هەموومان لە 
رابردوودا هەڵەمان كردووە، بە ئەمریكییەكانیشەوە. 
ئێســتا پێویســتمان بە هــاوكاری ئەوانــە، ناكرێ 
رێگــە بدەین وڵاتەكەمان ببێتــە مەیدانی تەراتێنی 

هێزەكانــی دیكــە و ئەجێنداكانیــان". عامــری لە 
هەڵبژاردنەكانی رۆژی شــەممەی رابردووی عێراقدا 
ســەرۆكایەتی لیستی فەتحی دەكرد كە بە لیستی 

گروپە میلیشیاكانی حەشدی شەعبی ناسراوە. 
تاوەكــو ئێســتا هاوپەیمانێتیــی نێودەوڵەتــی 
مەشــقی بە شــەش فیرقەی هێزەكانی پاســەوانی 
ســنوور و شــەش فیرقــەی پۆلیســی فیدراڵــی و 
هێزی پۆلیسی بەغدا كردووە. لە ناوچە هەستیارە 
ئەمنییەكانی عێراقیش هاوكاری و هاوبەشی نێوان 

هێزە ئەمریكییەكان و ئەو هێزە عێراقییانە چڕوپڕ 
بوونەتەوە. لە مووســڵ هێزە تایبەتەكانی ئەمریكا 
زانیاری هەواڵگری پێشكەش بە دژەتیرۆری عێراق 
دەكات، لــە ناوچــە ســنوورییەكانیش ئەمریــكا و 
هاوپەیمانــان زانیــاری هەواڵگــری و تەكنەلۆژیا و 
تەكتیكــی پەیوەندیی نوێیان پێشــكەش بە هێزە 

عێراقییەكان كردووە.
ئــەم سیاســەتە نوێیــەی ســوپای ئەمریــكا 
رەخنەگــری خۆیشــی هەیــە، لەســەر ئەنجامــە 
درێژخایەنەكانی هۆشداری دەدەن. مایكڵ پرێگنت 
كــە فەرماندەیەكــی خانەنشــینكراوی هەواڵگریی 
ســەربازیی ئەمریكییە، لە دیمانەیەكی )نیویۆرك 
تایمــز(دا دەڵێــت "ئــەم سیاســەتە گەمژانەیــە. 
ئەمریكییەكان لەگەڵ مولازمێكی قاسم سولەیمانیدا 
دابنیشــن و رێگــە بدەن راســتەوخۆ دەســتی بە 
زانیاری، چەك و كەرســتەی ســەربازیی ئەمریكی 
رابگا". ساڵی 2007 ژەنەراڵ پێترایۆس، فەرماندەی 
ئەوكاتــی هێزەكانی ئەمریكا لــە عێراق، عامری بە 

داردەستی سولەیمانی ناوبرد.
بــەڵام هەنــدێ لە فەرماندە كۆنەكانی ســوپای 
ئەمریكا پێیانوایە واشــنتن هیچ رێگەیەكی دیكەی 
لەبەردەســت نییە، چونكە دواجار ئەمریكا ناچارە 
لەگــەڵ هێزەكانی ناو گۆڕەپانەكــە مامەڵە بكات، 
بۆیــەش دۆگلاس ئۆلیڤانــت، راوێژكاری پێشــووی 
ئەنجوومەنی ئاسایشی نیشتمانیی ئەمریكا، ئاماژە 
بــۆ ئــەوە دەكات "ســاتەوەختی وا دێتەپێــش كە 
ئەمریكا ناچــارە لەگەڵ ئەو هێزانەدا كار بكات كە 

پێشتر لە بەرەی بەرامبەری شەڕەكە بوون".
ئێران دەســتێكی باڵای لە سیاســەتی عێراقدا 
هەیــە، كۆبوونــەوەی میلیشــیا شــیعەكان لەژێر 
چەتری حەشــدی شەعبی لە چوار ساڵی رابردوودا 
دەســەڵاتی تارانی لە عێراق قووڵتــر كردووەتەوە. 
رێكخراوی بەدر و باڵە سەربازییەكانی پەیوەندییەكی 

نزیكیان لەگەڵ ئێراندا هەیە و لە ساڵانی سەرەتای 
ئازادكردنی عێراقدا دژی مانەوەی هێزەكانی ئەمریكا 

لە عێراق بوون. 
یەكێك لەو سەركردە شیعانەی كە ئێستا باسی 
ئەوە دەكا هەڵوێستی بەرامبەر هێزە ئەمریكییەكان 
گۆڕاوە قەیس خەزعەلییە، كە لە ســاڵی 2004ەوە 
لــە هێزەكانی موقتەدا ســەدر جیابووەتــەوە و لە 
2006ەوە عەســایب ئەهلــی هەقــی دامەزراندووە. 
خەزعەلی لــە 2007ەوە بۆ 2010 لە گرتووخانەی 
ئەمریكی و بەریتانییەكان بووە، بە تۆمەتی ئەوەی 
دەســتی لــە كوژرانی پێنــج ســەربازی ئەمریكیدا 

هەبووە. 
بەمدواییە خەزعەلی لە دیمانەیەكی تەلەڤزیۆنیدا 
راگەیاندووە ئەو پشتگیری لە مانەوەی ژمارەیەكی 
ســنووردار لە هێزەكانی ئەمریكا لە عێراق دەكات. 
هێزەكانــی خەزعەلی لە ســووریا لەپاڵ میلیشــیا 
شــیعەكانی دیكــەی ســەر بە ئێران پاڵپشــتی لە 
مانەوەی حكومەتی دیمەشق دەكەن. لە كۆمەڵێك 
لــە تەنیشــت  گرتــەی ڤیدیۆییشــدا خەزعەلــی 
فەرماندەكانی حیزبوڵڵای لوبنان لە نزیك سنووری 

ئیسرائیل وێنەی گیراوە. 
حكومەتی داهاتووی عێراق كێشەی دیاریكردنی 
چارەنــووس و ئەركــی هێزەكانی حەشــد لە هێزە 
ئەمنییەكانی عێراقی لەســەر شان دەبێ. كەسانی 
وەكــو هــادی عامــری دەتوانن رۆڵی ســەرەكییان 
لەو پرۆســەیەدا هەبێ و ئەمریكاش گرەوی لەسەر 
كردووە. بەڵام مایكڵ نایتس، لێكۆڵەر لە پەیمانگای 
رۆژهەڵاتی نێوەڕاســت لە واشــنتن، بە )نیویۆرك 
تایمــز( دەڵــێ: "عامــری كێیــە؟ وەفادارییەكەی 
بۆ عێــراق زیاترە یــان بۆ ئێران؟ ئەمە پرســیارە 
ســەرەكییەكەیە، بەڵام لەوانەیە كاتێك وەڵامی ئەو 

پرسیارەمان دەستبكەوێ كە درەنگ بووبێ".

ئەمریكا گرەو لەسەر حەشدی شەعبی دەكات

ئەمریكا لە عێراق یارمەتی كۆنە دوژمنەكانی 
خۆی دەدا

)AFP :خەڵكی موسڵ هاتنی داعشیان بە شۆڕشێك دەزانی بۆ دامەزراندنی دەسەڵاتی شەریعە و پاراستنی خەڵكی سونە )فۆتۆ

قاسم ئەعرەجی وەزیری ناوخۆی عێراق دوو جار لەلایەن ئەمریكییەكانەوە دەستگیر كراوە

رووداو  - ئاژانسەكان

بەڕۆژووبوون یەكێكە لە فەرزەكانی ئیســام، 
بــەڵام مەرج نییە هەموو كەســێك بەڕۆژوو بێ. 
لێرەدا باســی ئەو كەســانە دەكەیــن كە نابێت 

بەڕۆژوو بن.

- منداڵ:
پزیشــكان كۆكــن لەســەر ئــەوەی منــداڵان 
بەتایبەتی ئەوانەی لە خوار تەمەنی 12 ساڵانن، 
نابێــت بــەڕۆژوو بــن، چونكــە رۆژگاری درێژ و 
گەرم كار لە فیســیۆلۆژیی جەستەیان دەكات و 

گەشەیان دوادەخات.

- تووشبووانی برینی گەدە و دوانزەگرێ:
ئەوانــەی نەخۆشــیی برینی گەدەیــان هەیە 
نابێت بەڕۆژوو بن، پێویســتە دەرمانەكانیان لە 
كاتی خۆیاندا وەربگرن و رێنماییە خۆراكییەكانی 

پزیشكان جێبەجێ بكەن.

- تووشبووانی سیل:
تووشــبووانی نەخۆشیی سیل نابێت بەڕۆژوو 
بن، ئەوان جگە لەوەی تەندروستییان تێكدەچێت 
ئەگەر بەڕۆژوو بن، ناشبێت پرۆگرامی وەرگرتنی 

چارەسەرییەكانیان تێكبدەن.
- ئەوانەی كێشیان كەمە:

ئەوانەی كە كێشی لەشیان لە خوار ئاساییە، 
پێویســتیان بــە وەرگرتنی چارەســەر هەیە بۆ 
زیادكردنی كێشی لەشیان و نابێت بەڕۆژوو ببن.

- تووشبووانی شێرپەنجە:
تووشــبووانی جۆرە جیاوازەكانی شێرپەنجە 
دەبێــت هەمــوو هێــز و وزەیان بخەنــە گەڕ بۆ 
بەرەنگاربوونەوەی نەخۆشــییەكەیان و زاڵبوون 

بەسەریدا، بۆیە نابێت بەڕۆژوو بن.

- تووشبووانی نەخۆشیی شەكرە:
نەخۆشــیی  ئەوانــەی  دەڵێــن  پزیشــكان 
شــەكرەیان هەیە باش نییــە بەڕۆژوو بن، بەڵكو 
دەبێــت پابەندی رێنمایی پزیشــكەكانیان بن و 
دەرمانەكانیان لە كاتی خۆیدا وەربگرن. هاوكات 
رۆژانــە لــە كاتی خۆیدا بڕی پێویســتی خۆراك 

بخۆن.

- ئەوانەی بەردی گورچیلەیان هەیە:
ئەوانــەی بــەردەوام كێشــەی گورچیلەیــان 
هەیــە، بەتایبەتــی ئەوانەی كە بــەردەوام بەرد 
ئەگــەر  بەڕۆژووبــن،  نابێــت  دروســتدەكەن، 
بــەڕۆژووش بن دەبێــت لەژێــر چاودێریی وردی 

پزیشكی پسپۆڕدا بن.

- تووشبووانی نەخۆشییەكانی دڵ و سووڕی 

خوێن: 
 تووشــبووانی نەخۆشــییەكانی دڵ پێــش 
رەمەزان دەبێت پشكنینی گشتی بۆ جەستەیان 
بكەن، بۆ ئەوەی بزانن توانای رۆژووگرتنیان هەیە 
یاخود نا، ئەگەر پزیشــكەكە بڕیاری دا بەڕۆژوو 
نەبیت، پێویستە گوێڕایەڵ بیت و رۆژوو نەگری.

- تووشبووانی نەخۆشیی دەروونیی توند:
 تووشبووانی نەخۆشییە دەروونییە توندەكان 
پێویســتیان بــە چارەســەری بــەردەوام هەیە، 
رۆژووگرتــن كاریگــەری خراپــی لەســەر بــاری 
دەروونی و پرۆگرامــی وەرگرتنی دەرمانەكانیان 

دەبێت، بۆیە نابێت بەڕۆژوو بن.

- تووشبووانی نەخۆشییەكانی جگەر:
تووشبووانی نەخۆشییە جیاوازەكانی جگەر، 
پێویستیان بە چاودێری و چارەسەری پزیشكیی 
بــەردەوام هەیــە، باشــتر وایە بــەڕۆژوو نەبن و 
فۆكەسی تەواویان لەسەر چارەسەرەكەیان بێت.

- تووشبووانی نەخۆشیی دەردەشا: 
دەردەشا نەخۆشییەكی ئاڵۆزە، چارەسەرەكەی 
بەندە بــە پارێز و دەرمــان، رێژیمێكی خۆراكی 
تایبەتیشی گەرەكە، بۆیە پێویستە بەڕۆژوو نەبن، 
بەتایبەتی ئەگەر پزیشــكی پسپۆڕ رێگەی بەوە 

نەدا.

- خانمی دووگیان:
لەبیــر  ئــەوە  نابێــت  دووگیــان  خانمانــی 
بكــەن كە كەســێكی دیكــە لەنێو جەســتەیان 
بــە وزە و  بــەردەوام پێویســتی  دا هەیــە و 

خۆراكــە، بەڕۆژووبوونیــان واتــە بەڕۆژووبوونی 
كۆرپەكەشیانە، بۆیە وا باشترە بەڕۆژوو نەبن.

- دایكی شیردەر: 

منداڵــی شــیرەخۆرە پێویســتی بە شــیری 
دایكیەتــی، بۆیــە دایكی شــیردەر دەبێت كاری 
لەپێشــینەی تێركردنــی منداڵەكــەی بێت نەك 

بەڕۆژووبوون.

چەند رێنماییەكی 
سادە بۆ 

رۆژووەوانان

رۆژوو چۆن كار لە فیزیۆلۆژیی 
جەستە دەكات؟

رووداو – ئاژانسەكان

ئــەم زانیارییانە لەلایەن زانایانی كۆمەڵەی 
فیزیۆلــۆژی  زانســتی  نێودەوڵەتیــی 
روونكراونەتەوە لە چلەمین كۆنفرانسی 
خۆیاندا كە ســاڵی 2017 بەسترا، 
ئەوانــەی توێژینەوەیــان لەســەر 
كــراوە، رۆژێك 25%ی كالۆرییان 
وەرگرتــووە و رۆژی دواتــر بــڕی 
پوختــەی  وەرگرتــووە،  ئاســاییان 
ئەنجامی توێژینەوەكە سێ خاڵی راگەیاندووە:

    رۆژووگرتن كێشی جەستە كەم دەكاتەوە.

     چەوریی نێو هەناو كەم دەكاتەوە.

     ئەگەری نەخۆشكەوتنی دڵ و لوولەكانی خوێن 

كەم دەكاتەوە.

جەستە پێویستی بە زۆرخۆری نییە
د.نۆربەرت ســمیس كە دكتۆرای لە زانســتی 
فیزیۆلۆژی هەیە، دەڵێت بەشێكی زۆر لە نەریتە 
خۆراكییــەكان زیاتــر رەهەندێكــی كولتوورییان 

هەیە، واتە شیرینی و چەورییەكان زیاتر بۆ چێژ 
و خۆشــی بەســەربردن دەخورێــن، نە‌ك بەهۆی 
برســێتی و پێداویســتیی فیزیۆلۆژی جەستە بۆ 
خۆراك و وزە، بۆیە ســەردەمی ئێستا سەردەمی 

قەڵەوبوونە.
كاردانەوەكانی جەستە بەرامبەر رۆژوو

هەمــوو خانەكانــی جەســتە پێویســتیان بە 
شەكرە وەك ســەرچاوەیەكی وزە كە ئاستەكەی 
لەلایەن جگەر و پەنكریاس و رژێنەكانی ئەدریناڵ 
رێكدەخــرێ بــە هەماهەنگییەكــی ورد و رێــك. 
لەباری ئاساییدا ئەو خۆراكانەی دەیانخۆین وەك 
ســەرچاوەی وزە بەكاردێن، بــەڵام كاتی رۆژوو، 
جەستە پەنادەبات بۆ وزە‌ زیادە و هەڵگیراوەكان 

و دووبارە سوودیان لێدەبینێتەوە.

كاتی رۆژوو ئەم گۆڕانكارییانە 
روودەدەن:

        قۆناغــی یەكــی رۆژوو، چەنــد كاژێــری 
سەرەتا:

لەگــەڵ دابەزینی ئاســتی شــەكری خوێن، 

هەســتێكی قوڵی برســیێتی دەســتپێدەكات و 
ئارەزوویەكی بەهێز بۆ خواردن دروســتدەبێت. 
دەگوترێــت وەرزشــێكی ســادە بەســوودە بۆ 

سەركوتكردنی ئەم هەستی برسێتییە.

      قۆناغــی دووەمــی رۆژوو، كاژێرەكانــی 
دواتر:

جەستە دەستدەكات بە سووتاندنی شەكری 
ئیــدی  )گلایكۆجیــن(.  جگــەر  هەڵگیــراوی 
دەردانی ئەنســۆلین كەم دەبێتــەوە. دابەزینی 
كێــش لــەم قۆناخــەوە دەســتپێدەكات. هەر 
پاوەندێك )450 گرام( شــەكری هەڵگیراو كە 
دەگۆڕێ بۆ شــەكری ئاسایی، ســێ پاوند ئاو 

خەرج دەكات. 

       قۆناغی سێ
لــەم قۆناغــەدا جەســتە دەســتدەكات بــە 
سووتاندنی شــانە چەورییەكان و گۆڕینیان بۆ 
وزە..ســووتاندنی چەورییە شانەكان گرنكە بۆ 
راگرتنی ئاســتێكی پەســەندی شەكری خوێن. 
لە قۆناغی كۆتاییدا بەگشــتی كەمتر هەســتی 

برسێتی و بەتاڵبوونی گەدە هەیە.

  رۆژی یەكەم:
- بەربانگی تەندروست
- وەرزش لە رەمەزاندا

- كێ نابێت بەڕۆژوو بێت؟

  رۆژی دووەم:
- پارشێوی تەندروست 

- وەرزش چۆن پشتئێشە چارەسەر 
دەكات؟

- خانمانی دووگیان لە رەمەزاندا

  رۆژی سێیەم:
- لەنێوان پارشێو و بەربانگ چی 

بخۆین؟
- وەرزشی ئایرۆبیك بۆ كچان

- منداڵان دەتوانن بەڕۆژوو بن؟

  رۆژی چوارەم:
- خۆراك بۆ یاری لەشجوانی لە 

رەمەزاندا
- بەهێزكردنی جومگەی ئەژنۆ

- دەروونێكی ئارام لە رەمەزاندا

  رۆژی پێنجەم:
- خواردنی كەباب 

- دابەزاندنی كێش لە رەمەزاندا
- بۆنی دەم و تەندروستی پووك و 

ددان لە رەمەزاندا
 

  رۆژی شەشەم:
- خواردنی برنج و شلە

- وەرزشی رێكردن و راكردن لە 
هەوای كراوەدا

- نووستن لە رەمەزاندا

  رۆژی حەوتەم 
- جۆرەكانی زەڵاتە و سوودەكانی

- مەلە، رێسا و سوودەكانی
- نەخۆشییە درێژخایەنەكان

 لە رەمەزان

  رۆژی هەشتەم:
- خۆراك و میزاج

- زومبا، رێسا و سوودەكانی
- نەشتەرگەری لە رەمەزاندا

  رۆژی نۆیەم:
- شەكر و شیرینی

- نوێژ و تەراویح وەرزشن؟
- سەرئێشە لە كاتی بەڕۆژووبووندا، 

هۆكار، خۆپارێزی و چارەسەر

  رۆژی دەیەم:
- گۆشتی سوور

- وەرزشی خانمانی دووگیان
- خوێندن لە رەمەزاندا

 )فۆتۆ: رووداو(

پرۆگرامی رەمەزاندروستی لە )رووداو(دا

رووداو - هەولێر
    

بەرنامەیەكــی نوێی رووداو لە ماوەی مانگی 
رەمەزاندا بەرنامــەی "رەمەزاندروســتی"یە، بەپێی 

كۆنســێپتی بەرنامەكە، رۆژانە سێ بابەت باس دەكرێن 
لە تەوەرەكانی خۆراك، وەرزش و پزیشكی.

بەرنامەكە مەیدانی دەبێت و دكتۆر ئاراس برادۆستی، 
پرۆدیوســەر و پێشكەشكاری دەبێت، بابەتەكانی 10 

رۆژی یەكەمی رەمەزاندروستی ئەمانەن:

رووداو - هەولێر

دێسكی تەندروستیی )رووداو( چەند رێنماییەكی سادە بۆ رۆژووەوانان رادەگەیێنێ، 
ئەمە پوختەكەیەتی:

وەرزش و چالاكیی جەستەیی لە رەمەزاندا
- رەمــەزان مانگــی دووركەوتنەوە نییە لە وەرزش و چالاكیی جەســتەیی، بەڵكو 

رێكخستنەوەی پرۆگرامە وەرزشییەكانتە.
- دووركەوتنــەوە لــە وەرزش لــە رەمەزانــدا، توانــای دڵ و لوولەكانی خوێن و 

ماسولكەكان دادەبەزێنێ.
- ئاســتی وەرزشــكردن لــە رەمەزاندا دەگۆڕێــت بەگوێرەی: تەمــەن، رەگەز، 

نەخۆشی.

چ كاتێكی رەمەزان وەرزش بكەین؟
- ئەوانەی تەندروســتن و توانایان هەیە، باشــترین كات 60-90 خولەكی پێش 

رۆژووشكاندنە.
- هەر كە هەستت بە گێژبوون یان ئێڵنج كرد، لە وەرزش راوەستە.

- ئەگــەر لــە كۆتایی رۆژ ناتوانــی وەرزش بكەی،‌ دوای تێپەڕینی ماوەیەك بەســەر 
بەربانگ، وەرزشەكەت بكە.

خۆراكی گونجاو بۆ چالاكییە جەستەییەكانی رەمەزان
- بۆ كەسێكی ئاسایی خواردنی 6-10 گرام كاربۆهێدرات بۆ هەر كیلۆگرامێكی كێش بۆ 
وەرگرتنی وزەی گونجاو، واتە ئەگەر كەســێك كێشــی 70 كیلۆگرام بێت، پێویستە رۆژانە 

420 بۆ 700 گرام كاربۆهیدرات وەربگرێت، خۆ ئەگەر وەرزشــڤان بێت، بڕێكی 
زیاتری پێویستە.

- خواردنــی 1-1.2 گــرام پرۆتین بۆ هــەر كیلۆگرامێكی كێش بۆ 
تەندروســتیی ماســولكەكان، ئەمەش دەكاتە رۆژانــە زیاتر لە 70 

گرام پرۆتین بۆ كەســێك كە كێشــی جەستەی 70 كیلۆگرامە، 
وەرزشڤانان زیاتریان پێویستە.

- چەوریــی زۆر مەخــۆ، تەنیــا 30% - 20% ی وزەی 
پێویستی جەستەت لە چەورییەكان بێ.

- شــلەمەنی پێویســت بخۆرەوە لە ماوەی رۆژوو 
شــكاندن تاوەكو پارشێو، چونكە دنیا گەرمە و وا 

نەكەی وشك دەبیتەوە.
- پرۆگرامێكــی تەندروســتتری نووســتن و 
خواردنەوەی شلەمەنی گرنگن بۆ هێشتنەوەی 
توانــای وەرزش و چالاكیــی جەســتەیی لــە 

رەمەزاندا.

گرژییەكان پەرەدەستێنن

رۆژی چوارشــەممەی رابردوو بنیامین نەتانیاهۆ، 
ســەرۆكوەزیرانی ئیســرائیل لە نمایشــی سەربازیی 
سوپای رووسیادا لە مۆسكۆ بەشدار بوو كە بە بۆنەی 
ســەركەوتنی ســوپای ســووری یەكێتیی سۆڤیەت 
بەسەر هێزەكانی ئەڵمانیای نازی بەڕێوەدەچوو. لەو 
مەراسیمەدا كە رەنگە گەورەترین نمایشی سەربازیی 
بێ لە جیهاندا، نەتانیاهۆ هەر بەوەندە نەوەســتا كە 
لە بۆنەكەدا بەشــداری بكا، بەڵكو نیشانی "شكۆی 

سوپای رووسیا"شی لە چاكەتەكەی دابوو.
كاتی گەیشتنی نەتانیاهۆ بۆ مۆسكۆ سەرنجڕاكێش 
بوو، چونكە تەنیا چەند كاژێرێك بوو كۆشكی سپی 
رایگەیاندبوو كە لە رێككەوتنە ئەتۆمییەكە دەردەچێ 
و فڕۆكە ئیسرائیلییەكانیش چەند بنكەیەكی سەربازیی 
ئێرانیــان لــە نزیك دیمەشــق كردبــووە ئامانج. لە 
نمایشە سەربازییەكەدا ژمارەیەك چەك و سیستەمی 
دژەمووشــەكی رووســی نمایش كران كــە نەتانیاهۆ 
دەیزانی لە داهاتوویەكی نزیكدا دەكرێ بگەنە دەستی 
رژێمی ئەســەد، لەوانەش سیستەمی دژەمووشەكی 

عێراق تووشــی شەڕی ســەربازی بن، بەڵام پێشبینی 
دەكا هەردوو وڵات پشــت بە كۆمەڵێك تەكتیكی توند 
لەدژی یەكدی ببەستن، بۆ ئەوەی پێگەی یەكدی لە ناو 
دامەزراوە سیاســی و یاساییەكانی عێراقدا لاواز بكەن، 
ئەم ململانێیەش كاریگەری راستەوخۆ لەسەر پێكهێنانی 

حكومەت و دواتریش ئەدای حكومەتەكە دەبێ.

ململانێی ئیسرائیل و ئێران لە 
لوبنان و سووریا 

دوو رۆژ پێــش بڕیارەكــەی ترەمــپ، هەڵبژاردنــی 
پەرلەمانی لوبنان دوای نۆ ســاڵ بەڕێوەچوو كە تێیدا 
دەنگی حیزبوڵڵا و پارتە هاوپەیمانەكانی بەشێوەیەكی 
بەرچاو بەرز بووەوە و ژمارەی كورسییەكانی حیزبەكەی 
سەعد حەریری )سەرۆكوەزیرانی ئێستای لوبنان(یش 

بەشێوەیەكی بەرچاو دابەزی. 
بــەڵام دۆخی نێوخۆی لوبنان هەمیشــە پەیوەندی 
قوڵی لەگەڵ ســووریا و ئیســرائیل هەبووە. ئەنجامی 
هەڵبژاردنەكانی هەفتەی رابردووی لوبنان دەریدەخات 
بە پێچەوانەی هەموو پێشبینییەكان شەڕی سووریا و 
ئەو هەموو قوربانییەی حیزبوڵڵا بۆ مانەوەی ئەسەدی 
داوە، كاریگەریی نێگەتیڤی لەسەر دەنگەكانی حیزبوڵڵا 

سووریادا هیچ هاوپەیمانێكی زلهێزی وەكو رووسیایان 
بۆ پەیدا نابێ كە لە لایەكەوە ئەندامی هەمیشــەیی 
ئەنجوومەنی ئاسایش بێ و لەلایەكی دیكەشەوە وەكو 
ئێران دژایەتیی ئەمریكا و رۆژئاوا بە پلانی ستراتیژی 

خۆی بزانێ.
ململانێكانی ئەم قۆناغەی نێوان مۆسكۆ و تاران، 
رووسیای خستووەتە دۆخێكی سەختەوە. رووسیا و 
ئیسرائیل هاوبەشێكی سەرەكین، بەشداریی نەتانیاهۆ 
لە مەراسیمە سەربازییەكەی چوارشەممەدا و لێدانی 
نیشــانی "شكۆی ســوپای رووسیا" ســیمبۆلی ئەو 
راســتییەیە. بەڵام رووسیا پەیوەندییەكی قووڵیشی 
لەگــەڵ ئێراندا هەیــە، بەتایبەتیش لە ســووریا كە 
هەردوولایــەن خوازیــاری مانەوەی ئەســەد لەســەر 
كورســیی دەسەڵاتن. بۆیەش رووســەكان نیگەرانی 
ئــەوەن لــە ململانێــی نێــوان تــاران و تەلەڤیڤــدا 
چارەنووسی رژێمی ئەسەدیش بكەوێتە مەترسییەوە 
كە ســاڵانێكە رووســیا ســەرمایەگوزاری سەربازی، 

دارایی و دیپلۆماتیكی لەسەر كردووە.

ملیار دۆلاری لە شەڕی نێوخۆی سووریادا خەرج كرد"، 
هاوكارییە دارایی و سەربازییەكانی ئێران بۆ حیزبوڵڵاش 
ئەوەندە دامەزراوەیین كە سزاكان ناتوانن كاریگەرییەكی 
ئەوتۆی لەســەر دابنێن. جیا لەمەش شەڕی سووریا و 
ئەسەد چیدی بە تەنیا لەسەر شانی ئێران و حیزبوڵڵا 

نەماوە و رووسیاش هاتووەتە گۆڕەپانەكەوە. 
بۆیــەش دەرچوونــی واشــنتن لــە رێككەوتنەكــە 
ئەتۆمییەكە ئێران ســوورتر دەكا لەســەر یارمەتیدانی 
ئەسەد و حیزبوڵڵا كە ئامانجە درێژخایەنەكەی گەیشتنە 

بە بەرزاییەكانی جۆلان.

یەمەن
شــەڕی یەمەن بە شــەڕی لەبیركــراوی رۆژهەڵاتی 
نێوەڕاست ناسراوە. هێزی هاوپەیمانیی وڵاتانی كەنداو 
لە ساڵی 2015ەوە بە هێرشی ئاسمانی و تۆپخانە لە 
چەكدارانی حووســی دەدەن كــە بە هاوپەیمانی ئێران 

)ئێس 300( كە مۆســكۆ لە ساڵی 2010 و لەسەر 
داوای ئیسرائیل رازی بوو رەوانەكردنی ئەو سیستەمە 

بۆ حكومەتی ئەسەد هەڵپەسێرێ.
نەتانیاهۆ پەیوەندییەكی شەخسی نزیكی لەگەڵ 
فلادیمیر پوتین، سەرۆكی رووسیا هەیە. بەگوێرەی 
راپۆرتێكی )وۆڵ ستریت جورناڵ(، سەرۆكوەزیرانی 
ئیسرائیل دەیەوێ رووسەكان رازی بكا لە ململانێكانی 
لەگەڵ رۆژئــاوادا، بەرژەوەندییەكان و هەســتیارییە 

ئەمنییەكانی ئیسرائیل لەبەرچاو بگرێ. 
 ئێــرەن لێرمــان كــە تاوەكــو 2015 بریــكاری 
سەرۆكی ئەنجوومەنی ئاسایشی نیشتمانیی ئیسرائیل 
بووە، لەمبارەیــەوە بە رۆژنامە ئەمریكییەكە دەڵێ: 
"گفتوگۆكانی ئێمە لەگەڵ رووســەكان زۆر سەختن. 
ئەگەر رووسەكان رێگە نەدەن ئێرانییەكان ئێمە بكەنە 

ئامانج، ئەوە ئێمەش ئەسەد ناكەینە ئامانج".
لە لایەكی دیكەوە ئێرانییەكانیش بە نیگەرانیەوە 
لە هەڵوێستی رووسیا بەرامبەر كێشەی نێوان تاران 
و تەلەڤیڤ دەڕوانن، هەرچەند دەشــزانن لە قەیرانی 

دانەناوە.
دەستكەوتە گەورەكەی حیزبوڵڵا لە هەڵبژاردنەكەی 
شەشــی ئایار و كشــانەوەی ترەمپ لــە رێككەوتنەكە 
دەكرێ جارێكی دیكە ئێران هان بدات بۆئەوەی حیزبوڵڵا 
وەكو چەكێك لەدژی ئیسرائیل بەكاربهێنێ، هێرشەكانی 
چەند مانگی ئیســرائیل بۆ سەر بنكە سەربازییەكانی 
ئێران، ســووریا و حیزبوڵڵا ئەگەری پێكدادانێكی نوێ 
لەنێوان حیزبوڵڵا و ئیسرائیل زیاتر دەكات، ئەمەش لە 
كاتێكدایە كە گرژییەكان لە دیوی باشووری سووریا و 

ئیسرائیلیش زیادیان كردووە.
یەكێك لە ئامانجەكانی ئەمریكا لە ســەپاندنەوەی 
ســزا ئەتۆمییەكان بۆ ســەر ئێراندا ئەوەیــە كە باری 
دارایــی ئێران ئەوەنــدە لاواز بكات توانای یارمەتیدانی 
گروپی وەكو حیزبوڵڵا و میلیشــیا شیعەكانی دیكەی 
نەمێنــێ. بەڵام وەكــو لوند ئاماژەی بۆ دەكا "ئێران لە 
سەردەمی سزا ئەتۆمییە نێودەوڵەتییەكانیشدا چەندین 

بــەڵام گرژبوونــی ململانێكانــی نێــوان ئێــران 
و ئیســرائیل دەرگایەكــی نوێشــی بــۆ رووســەكان 
كردووەتــەوە كە دەكرێ لە درێژخایەندا شــوێن پێی 
رووسیا لە رۆژهەڵاتی نێوەڕاسی بەهێز بكەن. رووسیا 
دەتوانــێ خۆی وەكــو نێوەندگیری نێــوان ئەو دوو 
دوژمنــە لەمێژینەیە بخاتەڕوو. لــە كاتێكدا ئەمریكا 
بــە كردەوە خۆی لە كێشــە گەورەكانــی رۆژهەڵاتی 
نێوەڕاست بەدوور دەگرێ، ئەم پێگەیە نوێیە جۆرێك 
لە مەشروعییەت بە وجوودی رووسەكان لە رۆژهەڵاتی 

نێوەڕاست دەبەخشێ. 
زڤــی ماگــن، باڵیۆزی پێشــووی ئیســرائیل لە 
مۆسكۆ، لەمبارەیەوە بە )وۆڵ ستریت جورناڵ( دەڵێ 
"ئەگەر بتەوێ لەگەڵ ئێرانییەكان قسە بكەی، دەبێ 
روو لە رووســیا بكەی. رووسیا دەتوانێ نێوەندگیری 
نێوان ئێران و ئیســرائیل بێ و بناغەی پرۆسەیەكی 

نوێی دانوستاندن دابنێ".
شــەوی سێشــەممەی رابــردوو دۆناڵــد ترەمپ، 
سەرۆكی ئەمریكا، كشانەوەی وڵاتەكەی لە رێككەوتنە 
ئەتۆمییەكەی ڤیەننا راگەیاند. وەكو چاوەڕێ دەكرا 
بڕیــاری ئەمریكا لەبــارەی رێككەوتنەكە كاریگەریی 
راستەوخۆ لەسەر گرژییەكانی نێوان ئیسرائیل و ئێران 
دادەنێ. هێرشە ئاسمانییەكەی شەوی سێشەممەی 
ئیسرائیل و گرژییەكانی پێنجشەممەی رابردوو دەكرێ 
ســەرەتای دەســتپێكردنی پێكدادانێكی سەربازیی 
قورس بێ كە ئاسەوارەكەی لە دەریای نێوەڕاستەوە 

تاوەكو تاران هەستی پێبكرێ.

لەقەڵەم دەدرێن و ســعودیە بە مەترســییەك لەســەر 
ئاسایشــی نیشــتمانی خۆی دەزانێ. لە یەك ســاڵی 
رابــردوودا حوســییەكان چەندین جار مووشــەكیان لە 

ریازی پایتەختی سعودیە گرتووە.
رەنگە شەڕی یەمەن بەهۆی پێگەی جیۆپۆلیتیكی 
شــەڕەكەوە بــە شــەڕێكی بێبایەختــر لــە شــەڕی 
ســووریا بزانرێ، بــەڵام دیپلۆماتــە ئەوروپییەكان بۆ 
پاشــگەزكردنەوەی ترەمــپ لــە بڕیــاری دەرچوون لە 
رێككەوتنە ئەتۆمییەكە هەوڵیان دەدا ئێران ناچار بكەن 
لــە یەمەن باج بــدا. رۆژێــك دوای بڕیارەكەی ترەمپ 
ژمارەیەك مووشــەكیان ئاراستەی ریاز كرد، چاوەڕێش 
دەكــرێ دەرچوونی ئەمریكا لە رێككەوتنەكە نەك هەر 
ململانێی حووسییەكان و هاوپەیمانێتیی وڵاتانی كەنداو 
قورســتر بكا، بەڵكو رەهەنــدی نوێش لە ململانێكانی 
سعودیە و ئێران لە ناوچەكە و بەتایبەتیش لە كەنداودا 

بهێنێتە ئاراوە. 

رووداو  - هەولێر

بەرەبەیانــی پێنجشــەممەی رابــردوو ژمارەیەك 
رۆكێــت لەنــاو ســووریاوە ئاراســتەی بەرزاییەكانی 
جۆلان لەســەر سنووری نێوان ئیســرائیل و سووریا 
كران، ئیسرائیل لەبەرامبەردا كۆمەڵێك بنكەی راداری 
ســەربازیی ئێرانی لە ســووریا مووشــەكباران كرد. 
ســەرەتا گومان دەكرا ئێران هێرشــی سەر جۆلانی 
كردبێ، بەڵام هەرزوو ســووریا بەرپرسیارێتییەكەی 
هەڵگــرت. ئــەو هێرشــانەش تەنیــا دوو رۆژ دوای 
دەرچوونی ئەمریكا لە رێككەوتنە ئەتۆمییەكەی ئێران 
هاتن. شارەزایان دەترسێن لەوەی ئەو پێكدادانە كە 
لە بنەڕەتدا پەیوەندی بە دوژمنایەتی تەقلیدیی ئێران 
و ئیســرائیلەوە هەیە، تەنیا لە ســنووری سووریادا 

نەمێنێتەوە.
ئەوە یەكەمجار بوو لە ســووریاوە ئیسرائیل بەو 
چڕییــە بكرێتە ئامانــج، لە كاتێكدا لــە دوو مانگی 
رابردوودا چەندین هێرش بۆ سەر بنكە سەربازییەكانی 
ئێران لە ســووریا كراوە كە تاوەكو ئێستا ئیسرائیل 
بەرپرسیارێتییەكەی هەڵنەگرتوون. سەرەتا ئیسرائیل 
هێرشەكانی بەرەبەیانی پێنجشەممەی خستە ئەستۆی 
ســوپای قودس كــە باڵی چالاكییــە دەرەكییەكانی 
ســوپای پاســدارانی شۆڕشی ئیســامی ئێرانە. بە 
گوێرەی وەزارەتی بەرگریی ئیسرائیل، لە هێرشەكەی 
هەفتەی رابردوودا، 20 رۆكێت لە رێگەی سیستەمی 

دژەمووشەكی ئیسرائیلەوە خراونەتە خوارەوە. 
مانگــی رابردوو لە هێرشــێكی هێزی ئاســمانیی 
ئیسرائیلدا حەوت ســتافی سەربازیی ئێران كوژران، 
ئەوكات ئێران هۆشــداری دا كە تۆڵەی هێرشــەكان 
دەكاتەوە، بەڵام چارەنووسی رێككەوتنە ئەتۆمییەكە 
و دانوستاندنەكانی ئێران و ئەوروپییەكان لەسەر ئەو 
رێككەوتنە رێگر بوو لەوەی تاران دەســت بكاتەوە. 
لــە یەك مانگی رابردوودا ئێــران و ئەوروپییەكان لە 
هەوڵــدا بوون بۆئەوەی هەرچۆنێك هەیە ئەمریكا لە 

رێككەوتنەكەی كۆمەڵەی 5+1دا بهێڵنەوە.
ئێران دەیان هەزار چەكداری شــیعەی لە سووریا 
هەیــە كە لــە چەندین رێكخــراودا لەســەر مۆدێلی 
حیزبوڵڵای لوبنانی دروستكراون. حیزبوڵڵا ژمارەیەكی 
زۆر رۆكێت و مووشەكی لە سووریا و باشووری لوبنان 
هەیە، بۆیەش تەلەڤیڤ نیگەرانی ئەوەیە بەرەیەكی 
نوێــی شــەڕ لە دیــوی رۆژهەڵاتەوە لەگــەڵ ئێران و 
حیزبوڵڵا بكرێتەوە. هەر ئەمە وایكردووە كاردانەوەی 

ئیسرائیل وەكو جاران دوورەپەرێزانە نەبێ.

رووداو  - هەولێر

هەفتــەی رابردوو ئەمریكا بە فەرمی لە رێككەوتنە 
ئەتۆمییەكەی نێوان ئێران و كۆمەڵەی 5+1 دەرچوو كە 
ســەرۆكی ئەمریكا بە “داڕزاو” ناوی برد. رێككەوتنەكە 
دەستكەوتێكی ئەوتۆی بۆ سەقامگیركردنی ئاشتی لە 
رۆژهەڵاتــی نێوەڕاســت نەبوو، بەڵام چــاوەڕێ دەكرێ 
هەڵوەشــاندنەوەكەی دۆخی ناوچەكە ئاڵۆزتر بكات لە 

دۆخی پێش 2015 كە رێككەوتنەكەی تێدا واژۆ كرا.
رێككەوتنەكە واژۆی شەش زلهێزی جیهان و ئێرانی 
بەســەرەوەیە، بەڵام لە ســێ ســاڵی رابردوودا لەسەر 
ئاســتی ناوچەیی دژایەتی زۆری كــراوە، بەتایبەتیش 
لەلایەن ئیسرائیل و وڵاتانی كەنداوەوە. بۆیەش چاوەڕێی 
كاردانەوەی جیاوازی ئێران لەسەر ئاستی نێودەوڵەتی 

و ناوچەیی دەكرێ.

عێراق.. مەیدانی ململانێی نوێی 
ئێران و ئەمریكا

پێشتر بڕیار بوو دۆناڵد ترەمپ، سەرۆكی ئەمریكا، 
بڕیارەكــەی خۆی لەســەر رێككەوتنەكــەی ڤیەننا لە 
رۆژی 12ی ئایــار رابگەیەنێ، واتە ئەو رۆژەی خەڵكی 
عێراق بڕیاریان لەسەر پێكهاتەی پەرلەمان و حكومەتی 
داهاتووی خۆیان دەدا، بەڵام ئیدارەی كۆشــكی ســپی 
راگەیاندنی بڕیارەكەی چوار رۆژ پێشخست. ئارۆن لوند، 
شارەزای رۆژهەڵاتی نێوەڕاست لە دامەزراوەی سەتەی 
ئەمریكا، پێیوایە عێراق یەكەمین گۆڕەپانی ململانێكانی 
دوای دەرچوونی ئەمریكا لە رێككەوتنەكە ئەتۆمییەكە 

دەبێ.
ئێران لە ساڵی 2003ەوە پێگەكانی دەسەڵاتی خۆی 
لە سیاسەتی عێراقی دامەزراندووە، بۆیەش پێكهێنانی 
حكومەتــە یەك لــەدوای یەكەكانی عێراق راســتەوخۆ 
دەستی ئێرانی تێدابووە. سەرهەڵدانی داعش لە 2014 
و دروســتبوونی هێزەكانی حەشدی شەعبی لە عێراق 
هێندەی دیكە دەستی ئێرانیان لە سیاسەتی نێوخۆی 
عێراقــدا بەهێزكــردووە. فەرمانــدە و ســەركردەكانی 
حەشد پێكهاتەیەكی سەرەكیی بەشدارانی هەڵبژاردنی 
ئەمجــارەی عێراق پێكدەهێنن كە زۆربەیان بەرگری لە 

پلاتفۆرمێكی ئێرانی و دژەئەمریكی دەكەن.

میر جاویدانفەر، شارەزای ململانێكانی ئیسرائیل 
و ئێــران، لە لێدوانێكدا بۆ )وۆڵ ســتریت جورناڵ(
ی ئەمریكی پێیوایە "ئیسرائیل گۆڕاوە. جاران دەكرا 
ئیسرائیل میلیشیاكانی سەر بە ئێران بكاتە ئامانج، 
بەڵام ئێستا هەڵوێستی ئیســرائیل گۆڕانی بەسەردا 
هاتووە و ئەگەر میلیشــیایەكی ســەر بــە ئێران لە 
ئیسرائیل بدا، ئەوە ئێران دەبێ راستەوخۆ باجەكەی 
بدا. بۆیەش ئەگەر حیزبوڵڵا تەلەڤیڤ مووشەكباران 
بكا، ئەوەی دەبێ چاوەڕوانی ئەوە بكەن كە ئیسرائیل 

هێرش بكاتە سەر تاران". 
بەگوێــرەی راپۆرتەكــە، نــە ئێران و نــە رژێمی 
سووریا تاوەكو ئێستا تەكنەلۆژیای بەرەنگاربوونەوەی 
هێرشــە ئاسمانییەكانی ئیســرائیلیان نییە. رووسیا 
تاكــە وڵاتــی لایەنگــری بەشــار ئەســەدە كــە ئەو 
توانایەی هەبێ. بەڵام رووســیا تاوەكو ئێستا ئامادە 
نەبووە چەتری سیستەمی دژە مووشەكیی خۆی بۆ 
بەرەنگاربوونەوەی فڕۆكە و مووشەكە ئیسرائیلییەكان 

بەكاربهێنێ.

لە یەك ســاڵی رابردوودا ئەمریكا و وڵاتانی كەنداو 
هیچــكات پشــتگیری خۆیــان بــۆ حەیــدەر عەبادی، 
ســەرۆكوەزیرانی عێراق و ســەرۆكی لیســتی نەســر، 
نەشــاردووەتەوە، لەبــەر ئەوەی لە چاو كەســایەتییە 
سیاسییە شــیعەكانی عێراق بە كەسێكی پراگماتیكی 
دەزانن كە دەتوانێ لەمپەڕ بۆ دەسەڵاتی ئێران دابنێ، 
بەڵام لونــد پێیوایە لەدوای هەڵبژاردنە گشــتییەكانی 
عێراق، عەبادی ناچار دەبێ لەگەڵ گروپە شــیعەكانی 
لایەنگــری ئێــران نزیك ببێتــەوە، بەتایبەتیش ئەگەر 
بیەوێ خولی دووەمی سەرۆكایەتی حكومەتی عێراق بۆ 

خۆی مسۆگەر بكات.
لەدوای هەڵوەشاندنەوەی رێككەوتنە ئەتۆمییەكەی 
2015، كاری عەبــادی بــۆ پێكهێنانــی حكومەتــی 
هاوپەیمانیی لە داهاتوویەكی نزیكی دوای هەڵبژاردنەكان 
قورستر دەبێ، چونكە لە دۆخێكی وەكو ئەوەی ئێستا 
پاراستنی هاوســەنگی لە نێوان خواستەكانی ئێران و 
میلیشیا شیعەكان لەلایەك و ئەمریكا و وڵاتانی كەنداو 

زۆر قورسترە.
لەگــەڵ كۆتاییهاتنی شــەڕی داعــش، ژمارەیەكی 
زۆری میلیشــیاكانی حەشــد داوای كشــانەوەی هێز و 
راوێژكارە ئەمریكییەكان دەكەن. عەبادی تاوەكو پێش 
هەڵبژاردنەكانی عێراق توانیبووی لەبەرامبەر ئەو داوایەی 
حەشــد و ئێراندا خۆی بگرێ. بەڵام لەدوای دەرچوونی 
ئەمریكا لە رێككەوتنە ئەتۆمییەكە ناكۆكییەكانی ئێران 
و ئەمریكا زۆر لەوە قووڵتر دەبێتەوە كە سەرۆكوەزیرانی 

داهاتووی عێراق بتوانێ بە ئاسانی مانۆڕی تێدا بدا.
بۆیــەش رەندە ســەلیم لە پەیمانــگای رۆژهەڵاتی 
نێوەڕاست، پێیوایە ســەرۆكوەزیرانی داهاتووی عێراق 
دەكەوێتەژیــر گوشــاری ئەوەی هێــزە ئەمریكییەكان 
لــە عێــراق دەربكا و لە ململانێی ئەمریــكا و ئێران لە 
ناوچەكــەدا خــۆی یەكلا بكاتــەوە، ئەم بڕیــارەش بۆ 
حكومەتی داهاتووی عێراق ئاسان نابێ، چونكە "بەبێ 
هاوكاریی ســەربازیی ئەمریــكا و وەبەرهێنانی وڵاتانی 
كەنداو، ئاسایش و سەقامگیریی نێوخۆی عێراق جارێكی 
دیكە دەكەوێتەوە بەردەم مەترسیی گەورە"، لەلایەكی 
دیكەشەوە ئێران هەوڵدەدا پێگەی سەركردەی میلیشیا 
شیعەكان لە سوپا و حكومەتی عێراقدا بەرزتر بكاتەوە.
ئــارۆن لونــد بەدووری دەزانێ ئەمریــكا و ئێران لە 

پاش هەڵبژاردن، 
عەبادی ناچار 
دەبێ لە گرووپە 
شیعەكانی 
لایەنگری ئێران نزیك 
ببێتەوە

لەمەودوا هەر 
میلیشیایەكی 
سەر بە ئێران لە 
ئیسرائیل بدات، 
ئێران باجەكەی 
دەدات

ململانێی ئێران و ئیسرائیل 
لە سنووری سووریا دەمێنێتەوە؟

رووسیا نێوانگری نوێی هەردوو وڵات دەبێ

تانكێكی ئیسرائیلی لە نزیك بەرزاییەكانی جۆلان

رۆژهەڵاتی نێوەڕاست 
پاش هەڵوەشانەوەی رێككەوتنی ئەتۆمی

لەنێو هۆڵی دانیشتنی پەرلەمانی ئێراندا رێككەوتننامە ئەتۆمییەكە و ئاڵای ئەمریكا سووتێندران

سەركەوتنێكی نوێ بۆ بەرەی ئێران و 
شكستی بەرەی سعودیە

رووداو - هەولێر
 

حیزبوڵــا و هاوپەیمانە سیاســییەكانی، لە 
هەڵبژاردنەكانــی رۆژی شەشــی ئایــاردا زیاتر 
لە نیوەی كورســییەكانی پەرلەمانی لوبنانیان 
بــردەوە. دەنگــی حیزبوڵڵا لــەم هەڵبژاردنەدا 
گۆڕانێكــی ئەوتــۆی بەســەردا نەهــات، بەڵام 
دەســتكەوتی هاوپەیمانەكانــی كــە بریتین لە 
بزووتنــەوەی ئەمەل و بزووتنەوەی نیشــتمانی 
ئازاد، دەســتی حیزبوڵڵا لە گۆڕەپانی سیاسی 
ساڵانی داهاتووی لوبناندا واڵا دەكات، بێ ئەوەی 

بەربەستێكی گەورەی لەبەردەمدا مابێ.
لە هەڵبژاردنــی ئەمجارەی لوبنانــدا رێژەی 
بەشــداری لە خــوار 50% بوو، لــە كاتێكدا لە 
هەڵبژاردنەكانی 2009دا نزیكەی ٪54ی ئەوانەی 
مافی دەنگدانیان هەبوو، بەشــداری پڕۆســەكە 
بــوون. یەكێك لە هۆكارەكانــی كەمیی رێژەی 
بەشداری لە هەڵبژاردنەكاندا بۆ سیستەمی نوێی 
دەنگدان دەگەڕێتەوە كە تێیدا داوا دەكرا دەنگ 
بە لیست بدرێ نەك بە بەربژێرەكان، ئەمەش بۆ 
هەڵبژاردنەكانــی لوبنان كە تێیدا هەموو حیزب 
و بزووتنــەوەكان لەناو هاوپەیمانێتی جیاجیادا 

خۆیان دەبینییەوە، ئاڵۆزی دروست دەكرد.
لەلایەكی دیكەوە كۆمەڵێك هەنگاوی رەوتی 
ئایندە )حركە المستقبل(ی حەریری لایەنگرانی 
ئــەو رەوتــەی بێئومێــد كــرد. رەوتــی ئایندە 
ســەركردایەتی هاوپەیمانێتــی "14ی ئــادار"ی 
دەكــرد كــە بــە هاوپەیمانێتییەكــی لایەنگری 
رۆژئــاوا و دژی حیزبوڵــا ناســرابوو. بەڵام لە 
چەند هەفتەیەكی كەمی پێش هەڵبژاردنەكاندا 
هاوپەیمانێتییەكــەی ســەعد حەریری لە پێناو 
پاراســتنی ئەمــری واقیعــی سیاســیی لوبنان 
كۆمەڵێــك سازشــی گــەورەی بــۆ حیزبوڵڵا و 
هاوپەیمانەكانی كرد. حەنین غەدار، لێكۆڵەری 
پەیمانگای واشــنتن، پێیوایــە ئەمە یەكێك لە 
هــۆكارە ســەرەكییەكانی شــكانی حەریــری و 

رەوتەكەی بوو.

رۆڵی سوننە لە سەركەوتنی حیزبوڵڵادا
لێكۆڵەرە لوبنانییەكەی پەیمانگای واشــنتن 
هۆكارێكــی دیكــەی ســەركەوتنی حیزبوڵڵا بۆ 
پارچەپارچەبوونی كۆمەڵگای ســوننەی لوبنان 
دەگەڕێنێتەوە كە بەدەســت سەركردایەتییەكی 
لاوازەوە دەناڵێنــن، هەر ئەمــەش دەرفەتی بۆ 

حیزبوڵڵا رەخساند بۆشاییەكە پڕ بكاتەوە.
 یەكێك لــە هۆكارەكانی پارچەپارچەبوونی 
كۆمەڵگای سوننەی لوبنان بۆ دابەزینی پێگەی 
سیاســی و دارایــی حەریــری دەگەڕێتــەوە كە 
ژمارەیەكــی زۆر لە ســوننەكانی ناچار كردووە 
پەیوەندی بە میلیشــیا لۆكاڵییەكانی ســەر بە 

حیزبوڵڵاوە بكەن.
ماڵی شیعە

حیزبوڵڵا و بزووتنەوەی ئەمەل لە كۆی 27ی 
كورســیی ناوچە شــیعەكان 26 كورسییان بۆ 
خۆیان بردووە، بەڵام كەمیی بەشداری لە ناوچە 
شیعەكان دەریدەخات زۆربەی شیعە ناڕازییەكان 
لە سیاسەتەكانی حیزبوڵڵا ئامادە نەبوون دەنگ 
بدەن. بەشێكی زۆر لەو شیعانە دژی بەشداریی 
بەرفراوانــی حیزبوڵڵا لە شــەڕی ســووریان كە 
لە ســاڵی 2012ەوە زیاتر لــە 1200 چەكداری 
لوبنانی تێدا كــوژراوە و بارگرانییەكی دارایی و 
ئەمنی گەورەشی لەسەر ناوچە شیعەنشینەكان 

دروستكردووە. 
 هیــچ گرووپێكــی شــیعەی دژی حیزبوڵڵا 
پەیامێكی روونی بۆ شــیعە ناڕازییەكان نەبوو، 
هیچكامیــان جورئەتی ئەوەیــان نەبوو رەخنە 
لە سیاســەتی "بەرگــری ـ مقاومە"ی حیزبوڵڵا 
بگرن، لە كاتێكدا هەر ئەم سیاســەتە بەشێكی 
زۆری ئەو داهاتەی بردووە كە پێشتر بۆ پڕۆژە 
كۆمەڵایەتی و ئابوورییەكان لە ناوچە شیعەكانی 

لوبنان بەكاردەهێنران.
غالب یاغی، ســەرۆكی پێشووی شارەوانیی 
بەعلەبەك و كەسایەتی دژی حیزبوڵڵا، پێیوایە 

بزووتنەوەكەی حەسەن نەسروڵڵا دۆخی ئابووریی 
ناوچە شــیعەكانی قۆســتووەتەوە بــۆ ئەوەی 
لەلایەكەوە هێزە چەكدارییەكەی خۆی پێ بەهێز 
بكا و لەلایەكی دیكەشــەوە بنكەی جەماوەریی 
خــۆی پــێ گەورە كــردووە. یاغی بــە گۆڤاری 
)ئەتڵانتیك(ی ئەمریكی دەڵێ: "قسەیەك هەیە 
دەڵێ ســەگەكەت بە برســی راگــرە بۆ ئەوەی 
شــوێنت بكەوێ. رێژەی بێــكاری لە بەعلەبەك 
زۆر بــەرزە، گەنجەكان كاریان دەســتناكەوێ، 
بۆیــە بــۆ وەرگرتنــی 400 دۆلاری مانگانە روو 
لــە حیزبوڵڵا دەكەن و دواتر لــە دارەمەیتێكدا 
بۆمان دەگەڕێنەوە". حەنین غەدار بە پێچەوانەی 
یاغی پێیوایە پارت و گرووپە شــیعەكانی دژی 
حیزبوڵڵا بەدرێژایــی هەڵبژاردنەكان نەیانتوانی 
پلانێكی ئابووری و پەرەپێدانی تۆكمە بۆ ناوچە 

شیعەكان بخەنەڕوو. 
حەریری چی بەسەر دێ؟

هەرچەنــدە حیزبوڵڵا و شــیعەكان زۆرینەی 
كورســییەكانی پەرلەمانیــان بەدەســتهێناوە، 
هێشــتاش  حەریــری  بزووتنەوەكــەی  بــەڵام 
گەورەترین كوتلەی سوننەمەزهەبی پەرلەمانی 
لوبنانە و بــەراورد بە هەڵبژاردنــی رابردوو 12 
كورســی كەم كــردووە و 21 كورســی بردووە. 
ئەگەر لەدوای هەڵبژاردنەكان بتوانێ نەخشــەی 
هاوپەیمانێتییەكان بگۆڕێ، ئەوە دەشێ جارێكی 
دیكە پۆستی سەرۆكوەزیران بۆ خۆی مسۆگەر 
بكاتــەوە. بەو پێیەی حەریــری پەیوەندییەكی 
نزیكی لەگەڵ بزووتنەوەی نیشــتمانیی ئازاد و 
هاوپەیمانەكانــی دیكەی حیزبوڵڵادا هەیە، ئەم 

ئەگەرە بەدوور نازانرێ. 
بــەڵام ئەگــەر حەریری بشــتوانێ پۆســتی 
سەرۆكی حكومەتی داهاتووی لوبنان وەربگرێ، 
ئەوە دیسانیش پرسیاری سەرەكی لەم قۆناغەی 
ئێســتادا ئەوەیــە ئاخۆ حەریــری دەتوانێ لەم 
قۆناغەدا حكومەتێكی هاوسەنگ پێكبهێنێ كە 
سنوورێك بۆ چالاكی و هەڕەشەكانی حیزبوڵڵا 

دابنێ؟ غەدار پێیوایە حەریری سەرۆكوەزیرانێكی 
لاوازتر دەبێ لەچاو جاران.

چۆن حیزبوڵڵا جڵەو بكرێ؟

ســەركەوتنی هەفتەی رابردووی حیزبوڵڵا و 
هاوپەیمانەكانی دەســتی ئێران لە لوبنان واڵاتر 
دەكات، بەو پێیەش دەســتی ئەمریكا و رۆژئاوا 
لە بەیروت لاواز دەبێ. بیلال سەعب، شارەزا لە 
پەیمانگای رۆژهەڵاتی نێوەڕاست، بە پێچەوانەی 
زۆربەی شارەزایان پێیوایە سیاسەتی ئەمریكا لە 

لوبنان سەركەوتوو بووە.
ســەعب لــە وتارێكدا لــە گۆڤــاری )فۆرین 
پۆڵسی( ئاماژە بۆ ئەوە دەكات كە "سیاسەتی 
ئەمریكا لە لوبنان لە رۆژی یەكەمیشــەوە ئەوە 
نەبووە دەستی تاران لە لوبنان كورت بكاتەوە، 
لەبەر ئەوەی ئەمە لەبنەڕەتدا واقیعبینانە نییە و 
هەرچەشنە هەوڵێكی لەمجۆرە شەڕی نێوخۆیی 
دیكە تووشــی لوبنــان دەكات". بــە بۆچوونی 
سەعب ئامانجی درێژخایەنی ئەمریكا ئەوە بووە 
"لوبنانێك دروست بكات خۆی بتوانێ كێشەكانی 
خۆی چارەسەر بكات و رێگە لە دەستتێوەردانی 
دەرەكــی بگرێ". بۆ ئەم مەبەســتەش ئەمریكا 
زیاتــر لــە یەك ملیــار دۆلاری لــە دامەزراندنی 
سوپا و هێزی ئەمنی سەربەخۆی لوبناندا خەرج 

كردووە.
پەیمانــگای  لێكۆڵەرەكــەی  بەبۆچوونــی 
رۆژهەڵاتی نێوەڕاســت، پێوەری ســەركەوتنی 
ئەمریــكا لە لوبنــان ئەوە نییە ئاخۆ واشــنتن 
دەتوانێ لە كورتخایەندا شكست بە حیزبوڵڵا و 
تاران بهێنێ یان نا، بەڵكو پرســیارەكە ئەوەیە 
ئاخۆ ئەمریكا دەتوانێ "هەلومەرجێكی سیاسی، 
كۆمەڵایەتی و ئەمنی لە لوبنان دروست بكا كە 
هێــزە خۆجێییەكان خۆیــان بتوانن بەرەنگاری 

هەڕەشەكانی حیزبوڵڵا ببنەوە؟".
حەنیــن غەدار بە پێچەوانەی بیلال ســەعب 
پێیوایە كۆمەڵێك هەنگاوی كورتخایەن پێویستن 
بــۆ ئــەوەی رێگــە لــە پەلهاویشــتنی زیاتری 

حیزبوڵڵا بگیرێ. یەكێك لە بژارەكانیش ئەوەیە 
باجی هاوپەیمانێتی لەگەڵ حیزبوڵڵا لەسەر ئەو 
گرووپانە قورســتر بكرێ كە لە هەڵبژاردنەكانی 

شەشی مانگدا هاوكاری حیزبوڵڵا بوون و رەنگە 
بیر لــەوەش بكەنەوە لە داهاتــوودا حكومەتی 

هاوپەیمانی لەگەڵ پێكبهێنن.

هەڵبژاردنەكانی لوبنان

رووداو - هەولێر

ســەردانی بەرپرســانی پایەبــەرزی وڵاتانی 
ئەوروپــی بۆ كۆشــكی ســپی لە یــەك مانگی 
رابردوودا و چەندین پەیوەندیی تەلەفۆنی نێوان 
واشنتن و پایتەختە ئەوروپییەكان ئاماژەیەكی 
روون بــوون بۆ ئــەوەی ئەوروپییەكان هەر زوو 
زانیبوویــان ئیدارەی كۆشــكی ســپی ســوورە 
لەسەر ئەوەی لە رێككەوتنە ئەتۆمییەكەی ئێران 
دەربچێ، بۆیەش فۆكەســی هەوڵەكان لەســەر 
چۆنێتی دەرچوونەكە بووە. لێدوانی بەرپرسان 
و دیپلۆماتــە باڵاكانــی ئەوروپــا دەریدەخــات 
پاراســتنی  خوازیــاری  ئەوروپییــەكان  كــە 
رێككەوتنەكەن، لە كاتێكدا دەشــزانن راگرتنی 
رێككەوتنەكە لەسایەی سزاكانی ئەمریكا ئاسان 

نابێ.
ئەوروپییــەكان لــە دوای بڕیارەكــەی رۆژی 
هەشتی ئایاری دۆناڵد ترەمپ، سەرۆكی ئەمریكا، 
ســەبارەت بە رێككەوتنــە ئەتۆمییەكە كۆڵیان 
نــەداوە و لە چەند هەفتەی داهاتوودا هەوڵێكی 
دیپلۆماسی گەورە بۆ هێشتنەوەی رێككەوتنەكە 
بەبــێ ئەمریــكا دەســتپێدەكا، بەتایبەتیش لە 
كاتێكدا كە حەســەن روحانی، ســەرۆككۆماری 
ئێــران، رایگەیانــدووە ئێران لــە رێككەوتنەكە 
ناكشــێتەوە، ئەگــەر وڵاتەكــەی بتوانێ لەگەڵ 
بەشداربووانی دیكەی رێككەوتنەكەی كۆمەڵەی 

5+1 بگاتە ئاكامێكی قەبووڵكراو.
ســێ رۆژ دوای بڕیارەكەی ترەمپ، وەزارەتی 
گەنجینــەی ئەمریــكا بــە هاوكاریــی ئیماراتی 
عەرەبی سزای نوێی بەسەر ژمارەیەك كۆمپانیا 
و كەســایەتی و بەرپرســی ئێرانیــدا ســەپاند 
كــە گومــان دەكــرێ پەیوەندییان بە ســوپای 
قودســی ئێرانەوە هەبێ. بەگوێرەی راپۆرتێكی 
رۆژنامەی )وۆڵ ســتریت جورناڵ(ی ئەمریكی، 
چاوەڕێ دەكرێ ئەو ســزایانە ســەرەتایەك بن 
بــۆ گەڕاندنــەوەی ســزاكانی ئەمریكا بۆ ســەر 
بانــك و كۆمپانیــا ئێرانییــەكان، بەتایبەتیش 

بانكــی ناوەندیــی ئێــران. ئەمریــكا لــەدوای 
راگەیاندنی رێككەوتنە ئەتۆمییەكەی ڤیەننا سزا 

ئەتۆمییەكانی لەسەر ئێران لادابوو.
گەڕانــەوەی ســزا ئەتۆمییەكانــی ئەمریــكا 
نیگەرانیی ســەرەكیی ئەوروپییەكانە. هەفتەی 
رابردوو برونۆ لومار، وەزیری دارایی فەرەنســا، 
لــە لێدوانێكــی میدیاییدا رایگەیاند "پێویســتە 
ئەوروپییەكان بەرگری لە ســەروەریی ئابووریی 
خۆیــان بكەن". لومار پرۆپۆزاڵێكی ئاراســتەی 
یەكێتیــی ئەوروپا كــردووە تێیــدا داوا دەكات 
كۆمەڵێك یاســا پەســەند بكرێ كە كاریگەریی 

سزاكانی ئەمریكا لەسەر كۆمپانیا ئەوروپییەكان 
پووچەڵ دەكاتەوە، واتە دادگاكانی ئەوروپا كار 
بەو بڕیارانە نەكەن كە دادگاكانی ئەمریكا لەسەر 

كۆمپانیا ئەوروپییەكان دەریدەكەن.
بەگوێرەی راپۆرتێكی )گاردیەن(ی بەریتانی، 
وەزیری دارایی فەرەنسا لەگەڵ ستیڤن منوچین، 
وەزیری گەنجینەی ئەمریكا، قســەی كردووە و 
دوای كردووە رێگە بە كۆمپانیا فەرەنســییەكان 
بــدرێ بازرگانــی لەگــەڵ ئێرانــدا بكــەن، یان 
راگەیاندن و جێبەجێكردنی سزا ئەتۆمییەكانی 
ئەمریكا لەسەر ئێران بۆ ماوەیەكی دی دوابخرێن.

ئەم هەفتەیە هەوڵە دیپلۆماتیكەكانی ئەوروپا 
بۆ پاراســتنی رێككەوتنــە ئەتۆمییەكەی ئێران 
چڕدەبنەوە. رۆژی دووشەممە بوریس جۆنسن، 
وەزیری دەرەوەی بەریتانیا و ژان ئیڤس لودریان، 

وەزیری دەرەوەی فەرەنسا كۆدەبنەوە.
رۆژی دواتر محەممەد جەواد زەریف، وەزیری 
دەرەوەی ئێــران، لەگــەڵ هاوتاكانــی خۆی لە 
یەكێتیــی ئەوروپا لــە بروكســل كۆدەبێتەوە. 
ئێــران داوای كــردووە ئەوروپییــەكان "لەبــری 
بەڵێنی مەرجدار هەنگاوی كرداری بنێن". بەڵام 
ئەوروپییەكان دەزانن ئــەو هەنگاوە كردارییانە 

ئاســان نین، چونكــە كۆمپانیــا ئەوروپییەكان 
دەبــێ لەمەودوا لــە نێــوان بەرژەوەندییەكانی 
خۆیان لەگــەڵ كۆمپانیا و بانكــە ئێرانییەكان 
و بەرژەوەندییەكانیــان لــە ئەمریــكا یەكێكیان 

هەڵبژێرن.
بەرپرســێكی ئەوروپــی بە گروپــی قەیرانی 
"كۆمپانیاكانمــان  راگەیانــدووە  نێودەوڵەتــی 
دڵنیــان لــەوەی ئەگــەر ســزا ئەتۆمییەكانــی 
ئەمریكا بگەڕێنەوە، ئەوە ناتوانن كاری بازرگانی 
لەگــەڵ ئێرانــدا بكــەن، چونكــە سیســتەمی 
بانكــی و بازرگانی وەهــای لێهاتووە كە هەموو 
كۆمپانیا و بانكەكان پەیوەندی راستەوخۆ یان 
ناڕاســتەوخۆیان لەگەڵ ئەمریكا هەیە، بۆیەش 
مەترسی سزایان لەســەرە. تەنانەت هەناردەی 
نەوتی ئێرانیش وەكو دوو ساڵی رابردوو نامێنێ". 
بەبۆچوونی بەرپرسە ئەوروپییەكە "ئێران درەنگ 
یان زوو هەســت بــەوە دەكات كە قازانجەكانی 
رێككەوتنە ئەتۆمییەكە كەم دەبنەوە و بۆیەش 

لە رێككەوتنەكە دەكشێتەوە".
ساڵی 2012 ئەمریكا و ئەوروپییەكان پێكەوە 
سزا ئەتۆمییەكانیان بەسەر دامەزراوە ئابووری و 
پیشەسازییەكانی ئێراندا سەپاند. ئەو سزایانە 
لــە 2015 و لە چوارچێــوەی رێككەوتنە 159 
لاپەڕەییەكەی ڤیەننادا لادران، كە واژۆی حەوت 
وڵاتی بەسەرەوە بوو و رەزامەندی ئەنجوومەنی 

ئاسایشی نەتەوە یەكگرتووەكانی لەسەرە.
گروپی قەیرانــی نێودەوڵەتی لە راپۆرتێكدا 
ئامــاژە بۆ ئەوە دەكا پێویســتە ئەوروپییەكان 
هەوڵەكانــی خۆیــان بــۆ هێشــتنەوەی ئێــران 
لــە رێككەوتنــە ئەتۆمییەكــەدا زیاتــر بكەن، 
بەتایبەتیش ئەگەر ئەوروپییەكان چاویان لەسەر 
ئــەوە بــێ بەرنامــە مووشــەكییەكەی ئێران و 
چالاكییەكانی ئەو وڵاتە لە رۆژهەڵاتی نێوەڕاست 
بەجۆرێــك كۆنتڕۆڵ بكــەن، بەڵام پاراســتنی 
رێككەوتنەكــە بارگرانییەكی دارایــی گەورەش 

لەسەر ئەوروپییەكان دروست دەكات.
ســاڵی 2016 قەبارەی هەنــاردەی یەكێتیی 

ئەوروپــا بۆ ئەمریكا نزیكــەی 701 ملیار دۆلار 
بووە، لە هەمان ســاڵدا هەناردەی یەكێتییەكە 
بــۆ ئێــران تەنیــا 9.1 ملیــار دۆلار بــووە. 
حكومەتی ئەڵمانیا ئامادەیی دەربڕیوە هاوكاری 
كۆمپانیاكانــی وڵاتەكەی بكا كــە لەگەڵ ئێران 
كاری بازرگانی دەكەن. لە ساڵی 2017، قەبارەی 
هەنــاردەی ئەڵمانیا بۆ ئێران نزیك ســێ ملیار 
یــورۆ بووە، واتە تەنیا 0.2%ی كۆی هەناردەی 
ئەڵمانیا لەو ساڵەدا. فەرەنسا و ئیتاڵیاش ئێران 
بە بازاڕێكی ســەرەكی بۆ كاڵا و وەبەرهێنەرانی 
خۆیــان دەزانن، بــەڵام دیار نییە ئاخۆ هیچكام 
لەو دوو وڵاتە ئامادە بن پەیوەندییەكانی خۆیان 
لەگەڵ كۆمپانیا و بانكە ئەمریكییەكان بۆ بازاڕی 

ئێران لەدەست بدەن.
هەفتەی رابردوو سیگل ماندیڵكەر، بریكاری 
وەزیــری گەنجینــەی ئەمریــكا، رایگەیانــد لە 
چوارچێــوەی بڕیــارە نوێیەكــەی ترەمپــدا، لە 
مانگی ئابی ئەمساڵەوە مامەڵەكردن بە دۆلاری 
ئەمریكــی لە بانكەكانی ئێــران قەدەغە دەكرێ 
و ســەرپێچیكردن لەو بڕیــارەش زۆر بە جیدی 
وەردەگیــرێ. جەختــی لــەوەش كــردەوە كــە 
هەموو كۆمپانیا یــان دامەزراوە بازرگانییەكانی 
جیهان دەبێ ئاگاداری ئەوە بن ئێران لە رێگەی 
ئەوانەوە دەستی بە دۆلاری ئەمریكی رانەگات.

ئەوروپا لەبەردەم دوو بژارەدا: 
كۆمپانیاكانی ئەمریكا یان تاران

ئەوروپا دەبێ 
لە نێوان 
بەرژەوەندییەكانیان 
لەگەڵ ئێران یان 
ئەمریكا یەكێكیان 
هەڵبژێرن

ساڵی 2016 قەبارەی هەناردەی یەكێتیی ئەوروپا بۆ ئەمریكا نزیكەی 701 ملیار دۆلار بووە، بەڵام بۆ ئێران تەنیا 9.1 ملیار بووە

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ــی  ــی نوێنەران ــی ئەنجوومەن هەڵبژاردن
ــە هەلومەرجێكــدا بەڕێوەچــوو،  عێــراق ل
ئــەو ئەنجامانــەی لێــی كەوتوونەتــەوە بۆ 
خەڵكانێــك كــە خوێندنــەوەی وردیــان بۆ 
هەلومــەرج و پێشــهاتەكان هەبووبێــت، 
تــا ئەندازەیەكــی زۆر چاوەڕوانكــراو بــوو. 
ــدارییەوە  ــژەی بەش ــی رێ ــە كەمی ــەر ل ه
قسەوباســانەی  ئــەو  كــۆی  تــا 
و  ئەلیكترۆنــی  سیســتەمی  لەبــارەی 
ــن،  ــەوە دەكرێ ــی دەنگەكان كۆنترۆڵكردن
مەترســیەك  وەك  هەڵبــژاردن  پێــش 

قســەیان لەبــارەوە كــراوە.
كەمیــی  بــە  پەیوەنــدی  ئــەوەی 
رێــژەی بەشــداریی دەنگدەرانــەوە هەیــە، 
و  عێــراق  پارێزگاكانــی  تــەواوی  لــە 
هەڵبژاردنەكانــی  لەگــەڵ  بــەراورد  بــە 
رابــردوو، جۆرێكــە لــە دەربڕینــی بــێ 
ئومێــدی خەڵــك لــە پرۆســەی سیاســی 

هەڵبــژاردن  چونكــە  عێــراق،  لــە 
چینایەتــی  گــەورەی  جیاوازییەكــی 
ژیانــی  دێ  تــا  هێنــاوە،  بەرهــەم 
خەڵــك خراپتــر دەبێــت و گوزەرانــی 
بــۆ  دەســەڵاتدارانیش  و  پەرلەمانتــار 
هاووڵاتــی  هەڵدەكشــێ.  ســەرەوە 
ــژاردن  ــە هەڵب ــاوە ك ــەوە نەم ــاوەڕی ب ب
ژیانــی  بەســەر  گۆڕانكارییــەك  هیــچ 
و  كارەكتــەر  چەنــد  بهێنێــت،  ئــەودا 
دێــن  سیاســی  تــری  دەموچاوێكــی 
ئــەو  هەمــان  درێژكــراوەی  دەبنــە  و 
سیســتەمەی كــە تــا دێــت دەرفەتــی 
هاووڵاتیــان  گوزەرانــی  و  ژیــان 

دەكاتــەوە.  بەرتەســكتر 
لــە خولەكانــی رابردووشــدا گومــان 
بــە  هەبــوو،  هەڵبــژاردن  پاكیــی  لــە 
ــەزار  ــان ه ــرا، دەی ــر دەك ــكرا تەزوی ئاش
نــاوی دووبــارە و چەندبــارە هەبــوون، 

دەنــگ  مردووەكانیشــەوە  بەنــاوی 
ــی  ــی وەك حاڵەتێك دەدرا، ئەنجامەكەش
بۆیــە  دەكــرا،  قبــوڵ  واقیــع  ئەمــری 
بــۆ ئــەم خولــەی هەڵبژاردنیــش وەك 
هەڵبژاردنەكانــی پێشــوو چاوەڕوانكــراو 
چونكــە  دەكرێــت.  تەزویــر  كــە  بــوو 
بــەو  تــر  هەڵبژاردنەكانــی  تێپەڕینــی 
جــۆرە، یارمەتیــدەرە بــۆ ئــەوەی لــە 
بــۆ  پەنــای  داهاتــووش  خولەكانــی 
ببردرێــت. ئــەوە خەڵكانێكــی خۆشــباوەڕ 
دەســتەبەركردنی  بەهــۆی  كــە  بــوون 
سیســتەمی ئەلیكترۆنییــەوە بەهاریــان 
ئەمجــارە  گوایــە  ئەژنــۆ  هێنابــووە 
نەمــاوە  گــزی  بــۆ  دەرفەتێــك  هیــچ 
خاوەنــی  دەبنــە  عێراقییــەكان  و 

بێگــەرد.  و  پــاك  هەڵبژاردنێكــی 
ئەلیكترۆنیــە  سیســتەمە  ئــەم 
و  ئێــران  لــە  و  رووســیا  لــە  پێشــتر 
پێكــراوە،  كاری  تــر  وڵاتێكــی  چەنــد 
ئــەوەی  ســەرباری  ئەنجامەكانیشــی 
چووبێتــە  گومانیشــی  و  نیگەرانــی 
دواجاریــش  كــراوە.  پەســەند  ســەر، 
لــە ولایەتــە یەكگرتووەكانــی ئەمریــكا 
ــی  ــان شــێوە گومان ــە بەهەم ــان ك بینیم
ــژاردن  ــەی هەڵب ــەر پرۆس ــە س زۆر خرای
ــپ  ــی ترام ــە بەرژەوەندی ــیا ل ــە رووس ك
یــاری بــە ئەنجامــەكان كردبێــت، لــە 
ئاســتی دەزگای هەواڵگریــی وڵاتەكــەدا 
لیژنــە پێكهێنــرا و ئەنجامەكــەش ئەوەتــا 
بۆیــە  ئەمریكایــە.  ســەرۆكی  ترامــپ 
دروســتكردنی ئومێــد لەســەر ئــەوەی 
كــە هیــچ دەرفــەت و بوارێــك نییــە بــۆ 
ــە  ــە هەڵبــژاردن، جۆرێكــە ل تەزویــرات ل
خەیاڵ. كاتێك عێراق بڕیاری دا كار بەو 
ــی  ــۆ هەڵبژاردنەكان ــتەمە دەكات ب سیس
ــێكی  ــبینی بەش ــەڵ خۆش ــوو، لەگ داهات
لــە هێــز و لایەنــە سیاســییەكان  زۆر 
نەزاهەتــی  كــە  بــەوەی  هاووڵاتیــان  و 
كــەم  دەكات،  دەســتەبەر  هەڵبــژاردن 
ــەوە  ــە ترســیان ل ــوون ئەوانەشــی ك نەب

هەبــوو لــە رێگــەی هەنــدێ پرۆگرامینــی 
كۆمپیوتەرییــەوە بــە ئاســانی دەتوانرێــت 

بكرێنــەوە.  پێچەوانــە  ئەنجامــەكان 
نیگەرانییــەك  وەك  ئێســتا  ئــەوەی 
لــە لایــەن هەنــدێ هێــزی عێراقــی و 
دەرئەنجامــەكان  بــۆ  كوردســتانییەوە 
گومانیــان  كــە  ئەوەیــە  دەیخەنــەڕوو، 
لــە ئەنجامــە راگەیەنــراوەكان هەیــە و 
پێیانوایــە سیســتەمە ئەلیكترۆنییەكــە 
نــاو  لایەنێكــی  چەنــد  خزمەتــی 
پرۆســەكەی كــردووە لەســەر حســابی 
كوردســتان  بــۆ  دیكــە.  لایەنەكانــی 
ئەوەیــە  گرنگــە  كــە  ئــەوەی 
ــەكان  ــارەی ئەنجام ــەكان دەرب نیگەرانیی
لەنــاو هەرێــم بێــت و ســكاڵاكان لەســەر 
ــگ  ــن. گرن ــووك نەب ــی كەرك ئەنجامەكان
بــوو كــورد بــە هــەر رێگەیــەك بێــت لــە 
كەركــووك پارێــزگاری لــە پێگــەی خــۆی 
بــكات. ئێســتا ئەنجامــە بەراییەكانــی 
كەركــووك دڵخۆشــكەرن و دەبــێ هەمــوو 
حیزبــە سیاســیەكانی كوردســتان رێــز 
و  بگــرن  كەركــووك  ئەنجامــەی  لــەو 
ــی و  ــەرەی توركمان ــەرەی )ب ــە ب نەكەون
ــەدان  ــۆ تان عەرەبــە شــۆڤینییەكانەوە( ب
لــە ئەنجامــی هەڵبــژاردن لــە كەركــووك. 
ئــەوەی پەیوەنــدی بــە ســلێمانی یــان 
تــەواوی هەرێمــی كوردســتانەوە هەیــە، 
ــەر  ئاســاییە هــەر رێگەیــەك بگیرێتــە ب
بــۆ زامنكــردن و دروســتكردنی دڵنیایــی 
پرســیار  بــەڵام  ئەنجامــەكان،  لــە 
بەڕێوەچوونــی  دوای  ئایــا  ئەوەیــە 
ئەنجامــی  راگەیاندنــی  و  پرۆســەكە 
بەرایــی، دەرفــەت مــاوە بــۆ ئــەوەی 
ــە  ــە بكرێت ــەم سیســتەمە ئەلیكترۆنیی ئ
ــود  ــان؟ یاخ ــتنی گوم ــۆكاری نەهێش ه
ئەمیــش وەك ئەنجامــی هەڵبژاردنەكانی 
رابــردوو بــە تانــە و ناڕەزایەتــی چەنــد 
حاڵەتــی  وەك  لایەنێكــەوە  و  هێــز 
و  دەكرێــت  پەســەند  واقیــع  ئەمــری 
دەبێتــە ســەرەتایەكی تــری مەترســیدار 

ــراق و  ــە عێ ــی ل ــدەی حوكمڕان ــۆ ئاین ب
كوردســتان.

 بــەڕای مــن ئــەوە ئەگەرێكــی دوورە 
هەڵبــژاردن  براوەكانــی  لایەنــە  كــە 
ــدا  ــە ئەنجامەكەی ــن دان ب ــەوە رازی ب ب
نەنرێــت و بیــر لــە هەڵبژاردنێكــی تــری 
پێشــوەختە بكرێتــەوە وەك هەندێــك 
لــە هێــزە سیاســییە ناڕازییــەكان داوای 
دەكــەن. لەبــەر ئــەوەش كــە لــە هەنــدێ 
ئەنجامــەكان  هەڵبــژاردن  بازنــەی 
واقیعــی دەنگــدەر و  زۆر پێچەوانــەی 
پێگــەی هێــزە سیاســییەكانن، ئــەوەش 
هێزانــە  ئــەو  كــە  دوورە  ئەگەرێكــی 
هــەروا بــە ئاســانی قبوڵــی ئەنجامــی 
بــە  تەنهــا  و  بكــەن  هەڵبژاردنەكــە 
تانــەدان لــە ئەنجامــەكان و تۆماركردنــی 
ــە مەترســی  ــت. بۆی ــی بێ ســكاڵا كۆتای
سیســتەمی  ئــەم  دەكرێــت  ئــەوە 
ئەلیكترۆنییــە ببێتــە هــۆكاری نائارامــی 
ــد  ــە چەن ــژی ل ــەرهەڵدانی توندوتی و س

ناوچەیەكــی عێــراق و كوردســتان.
بەریەككەوتــن  ئــەوەی  بــۆ 
كــە  ئــەوەش  لەبــەر  روونــەدات، 
هەڵبــژاردن  ئەنجامدانــەوەی  دووبــارە 
بیــر  دەكرێــت  زەحمەتــە،  كارێكــی 
كــە  بكرێتــەوە  ســێیەم  رێگــەی  لــە 
دووبارەكردنــەوەی  تەنیــا  ئەویــش 
بەشــێكی پرۆســەكەیە. ئــەم سیســتەمە 
ئەلیكترۆنیــە خزمەتێكــی باشــی كردووە 
لــە پاككردنــەوەی تۆمــاری دەنگــدەران، 
ئێســتا كــەس گومانــی ئــەوەی نییــە 
چەندبــارە  و  دووبــارە  نــاوی  كــە 
گومانــی  كــەس  هەروەهــا  هەبــن، 
مــردووان  لەبــری  كــە  نەمــاوە  لــەوە 
ــاو  ــا خســتنە ن ــا ت ــگ درابێــت. وات دەن
ــن  ــت بڵێی ــەوە دەكرێ ســندوقی دەنگدان
ــە  ــە ل ــن پرۆســەی هەڵبژاردن بێگەردتری
عێــراق كرابێــت. ئەوانــەی گومانیــان 
ــە قۆناغــی كۆتایــی  ــە، ســكاڵایان ل هەی
ئەژماركردنــی  كــە  پرۆســەكەیە 

دەنگەكانــە. كەواتــا ئەگــەر ئەژمــاری 
بكرێــت،  بێگــەردی  بــە  دەنگــەكان 
ــە  ــەر هەڵبژاردنەك ــك لەس ــچ گومانێ هی

نامێنێتــەوە.
ــی  ــە دۆخێك ــژارە ل ــە باشــترین ب بۆی
وەك ئێســتادا ســەرلەنوێ ژماردنــەوەی 
بــواری  كــە  بەڕێگەیــەك  دەنگەكانــە 
ــەی  ــش رێگ ــەوە. ئەوی ــان نەهێڵێت گوم
چــاوی  لەپێــش  ژماردنــە  بەدەســت 
تەنانــەت  و  پرۆســەكە  چاودێرانــی 
میدیاكانیــش. ئەگــەر ئەمــە بكرێــت، 
و  پــاك  هەڵبژاردنێكــی  دەبێتــە 
ناتوانــێ  كــەس  ئــەوكات  بێگــەرد، 
ــدات. چونكــە  ــی ب ــە ئەنجامەكان ــە ل تان
هەمــوو قۆناغەكانــی تــری پرۆســەكە 
ئەلیكترۆنــی،  سیســتەمی  بــە 
بــۆ  بــووە  گــەورە  یارمەتیدەرێكــی 
هەڵبــژاردن،  نەزاهەتــی  پاراســتنی 
كۆتایــی  قۆناغــی  بەڕێوەچوونــی 
پرۆســەكەش بەشــێوازە تەقلیدیەكــەی، 
دەبێتــە یارمەتیــدەر بــۆ تەواوكردنــی 
كــە  پرۆســەكە  تــری  قۆناغەكانــی 
بەسیســتەمی ئەلیكترۆنــی بەڕێوەچووە.
بــاڵای  كۆمیســیۆنی  ئەگــەر 
هەڵبژاردنــەكان و لایەنــە سیاســییەكانی 
بــۆ  بگرنەبــەر  رێگەیــە  ئــەم  عێــراق 
دڵنیابــوون لــە ئەنجامەكانی هەڵبژاردن، 
خزمەتێكــی گــەورە بە دروســتكردنەوەی 
متمانــە دەكــەن بــۆ داهاتــووی عێــراق و 
رێگــەش لــە ناســەقامگیری و پشــێویی 
وڵات دەگــرن. ئەگــەر پێچەوانەكەشــی 
بگرنەبــەر، رەنگــە وەك زۆر حاڵەتــی 
ــی و  ــەی سیاس ــتی پرۆس ــری نادروس ت
حوكمڕانــی لــە عێــراق و كوردســتان 
ئەمیــش تێپەڕێــت، بــەڵام بەدڵنیاییــەوە 
ســاڵانی  لــە  خراپەكانــی  لێكەوتــە 
لــە  سیاســیدا  پرۆســەی  داهاتــووی 
هــەر  نــەك  كوردســتان،  و  عێــراق 
هاووڵاتیــان، بگــرە هێــزە سیاســییەكان 
خۆشــیان باجــی قورســی دەدەنــەوە.  

چۆن نیگەرانییەكانی 
هەڵبژاردن نەهێڵین؟

عارف قوربانی
 arifqurbany@yahoo.com

لــە  یەكێــك  وەك  هەڵبــژاردن 
هەمــان  لــە  دیمۆكراســی  پایەكانــی 
تێدایــە  ئــەوەی  پۆتێنســیاڵی  كاتــدا 
و  ســەقامگیری  بــەرەو  لەبــری 
فرەیــی  پڕەنســیپی  چەســپاندنی 
سیاســی و دەستاودەســتی دەســەڵات، 
شــڵەژانی  و  بــكات  دروســت  ریســك 
كۆمەڵگــە و دامــەزراوە سیاســیەكانی 
ــاتە  ــە چركەس ــەوەی ل ــەوە. ئ لێبكەوێت
راگەیاندنــی  ســەرەتاییەكانی 
بینیمــان،  هەڵبژاردنــدا  ئەنجامەكانــی 
ئــەو پەیامــەی پێدایــن. بەتایبــەت ئەمــە 
ئەگــەر ئــەو ســیناریۆیە درووســت بێــت 
كــە لایەنەكانی ئۆپۆزســیۆن بانگەشــەی 
دەكــەن، ئەویــش ئەگــەری هاككــردن و 
ــەرباری  ــە. س ــتەكاریی ئەنجامەكان دەس
ئەمــە، ئاســت و راددەی بەشــداریی بــەو 
رێــژە كەمــە جێگــەی ســەرنجەو دەبێــت 

دەســت بــۆ هۆكارەكانــی ببرێــت.
جیاوازبوونــی  بەهــۆی  هەڵبــەت 
لەچــاو  ئەمجــارە  هەڵبژاردنــی 
كــە   2014 و   2010 ‌هەڵبژاردنەكانــی 
هۆكارەكانــی زیاتــر خۆیــان دەبیننــەوە 
لــە دروســتبوون و هاتنــە ســەر تەختەی 

سیاســی هەندێــك قــەوارە و لیســتی 
تــازە، دۆخــی كوردســتان دوای پرســی 
لەدەســتدانی بەشــێكی  گشتپرســی و 
ناوچــە  لــە  خــۆی  هێــزی  لــە  زۆر 
ناكۆكــی لەســەرەكان. ئــەم هەڵبژاردنــە 
ململانێــی  كــە  بــوو  چاوەڕوانكــراو 
زیاتــر بەخۆیــەوە ببینێــت، هــەروەك 
بینــی، چ لــە قۆناغــی بانگەشــە و چ 
ــە راگەیاندنــی ئەنجامــە بەراییەكانــی.  ل
بەشــێكی زۆر لــە قەوارەكان راســتەوخۆ 
تانەیــان لــە ئەنجامــەكان داو رایانگەیاند 
كــە ئەنجامــەكان دوورن لــە راســتیەوە و 
دەبێــت بــە شــێوازی دەســتی دووبــارە 
هەژمــاری دەنگــەكان بكرێنــەوە. وەك 
دەزانیــن لــە هەڵبژاردنــی ئەمجــارەدا 
6990 پاڵێــوراو لــە چوارچێــوەی 88 
لیســت و قــەوارەی سیاســیدا خۆیــان 
بەدەســتهێنانی  بــۆ  كــردووە  كاندیــد 

329 كورســی پەرلەمانــی.

ئەنجامــە  ســەیركردنی  بــە 
دێتــە  ئــەوە  پرســیاری  بەراییــەكان، 
پێشــەوە كــە چــی چــاوەڕوان دەكــرا 
و چــی روویــدا؟ ئایــا هــەر بەڕاســتی 

كێشــەی  بەرهەمــی  ئەنجامــەكان 
تەكنیكــی و ســاختەكاریی ئەلیكترۆنیــن 
ــوون؟  ــان حاڵەتێكــی چاوەڕوانكــراو ب ی
هەڵبــژاردن  ســورپرایزەكانی  ئایــا 
پێچەوانــەی  بــە  بــوون  چــی 
چاوەڕوانیەكانــەوە، ئایــا هەڵبژاردنەكــە 
موفاجەئــەی بەخۆیــەوە نەبینــی؟  و 
هــۆكاری كەمیــی ئاســتی بەشــداری لــە 

بــوو؟ چــی  دەنگــدان 
و  قــەوارە  دەكــرا،  چــاوەڕوان  وا 
میانــەی  لــە  كوردییــەكان  لیســتە 
ركابەرییــان لەگــەڵ یەكــدی بەشــێوەی 
زۆر دراماتیــك گــۆڕان لــە ئاســتی دەنگ 
بــەڵام  روونــەدات،  جەماوەریانــدا  و 
ئــەوەی بینیمــان، جگــە لــە دوو لیســتی 
ــی  ــەڵات )پارت ــژووی دەس ــز و مێ بەهێ
یەكێتــی  و  كوردســتان  دیموكراتــی 
ئەنجامــەكان  ســەرجەم  نیشــتمانی( 
پێــوە  نانۆرماڵبوونیــان  لــە  جۆرێــك 
ئــەوەی  ئاســتی  تــا  بــوو  دیــار 

بــوون. شــۆكهێنەر  هەندێكیــان 
پێشــبینیكراو  پێشــتر  ئەگەرچــی   
بــوو یەكێتــی نیشــتیمانی پارێــزگاری 
و  بــكات  خــۆی  دەنگەكانــی  لــە 
بەرزبوونــەوەی  لــە  بێــت  بــەردەوام 
ئاســتی، بــەڵام هــەروەك لــە ســەرەتادا 
لــە  هەندێــك  پێكــرد،  ئاماژەمــان 
ــتكاریكردن  ــییەكان دەس ــەوارە سیاس ق
و گۆڕانكاریــان لــە ئەنجامەكانــدا لەڕێــی 
سیســتمی  و  پرۆگــرام  هاككردنــی 
بەرژەوەنــدی  بــۆ  هەڵبژاردنەكــە 
لایەنێكــی دیاریكــراو بــە دەســتێوەردانی 
هەرێمایەتــی زانــی. هەرچەنــدە ئــەم 
لەســەرەتاوە  خۆیــان  هــەر  هێزانــە 
باســی  هەڵبژاردنــدا  لەبانگەشــەی  و 
تــازەی  سیســتمی  ئیجابیاتــی 
وابــوو  پێــان  دەكــردو  هەڵبژاردنیــان 
بــواری  نوێیــە  سیســتەمە  ئــەم  كــە 
ســاختەكردن ناهێڵێتــەوە، كەچــی دواتر 
ــاختەكردنەكە  ــارەی س ــد قەب رایانگەیان
زۆر زیاتــر بــووە و ئەنجامــەكان بــە 
ئەمــە  كــراون.  دەســتكاری  تــەواوی 
ــدە  ــت، هەرچەن ــك بێ ــت ئەگەرێ دەكرێ
ــوو  ــی داهات ــەوەی ئەنجامەكان یەكلابوون
و راگەیاندنــی فەرمــی كۆمســیۆنی باڵای 

هەڵبژاردنــەكان و پێشــهاتەكانی تــر، 
ــەوە. ــەواوی روون دەكەن ــە ت ــە ب وێنەك
 جگــە لە یەكێتی نیشــتمانی هیچكام 
پارێــزگاری  لــە  تــر  هێزەكانــی  لــە 
دڵشــاد  ئەنجامــەكان  بڤــە  ســلێمانی 
نەبــوون. ســورپرایز ئــەوە بــوو كــە زۆر 
لــەوان تەنانــەت بــە هیــچ شــێوەیەك 
و  خۆیــان  ئەندامانــی  دەنگەكانــی 
نەهێنایــەوە،  پێشــتریان  دەنگەكانــی 
رەنگــە تەنانــەت نەتوانــن كورســیەك 
مســۆگەر بكــەن. ئەمــە لــە كاتێكــدا 
ــە شــتە چاوەڕواننەكــراوەكان  یەكێــك ل
هێنانــی دەنگێكــی تــا رادەیــەك زۆر 
ــی وەك  ــی نوێ ــەن قەوارەیەك ــوو لەلای ب

ــوێ. ــەوەی ن ن

قەیرانی رێژەی بەشداری: 

یەكێــك لــەو خاڵانــەی راســتەوخۆ 
ــتانە، رادە  ــەر وەس ــە لەس ــتی ب پێویس
دەنگدەرانــە  بەشــداریی  رێــژەی  و 
كــە بەپێــی راگەیەنــراوی كۆمســیۆنی 
ــتان  ــە كوردس ــەكان ل ــاڵای هەڵبژاردن ب
تەنیــا 50.6% بــووە، هەڵبــەت دەبێــت 
ئەوەمــان بیرنەچێــت دابەزینــی رێژەكــە 
ــی  ــەڵاتی یەكێت ــر دەس ــەی ژێ ــە ناوچ ل
تــا ئەوپــەڕی بەخۆیــەوە بینــی، بــە 
پێچەوانــەوە لــە هەندێــك ناوچــەی ژێــر 
دەســەڵاتی پارتــی ئاســتێكی بــەرزی 
تۆمــار كــرد )لــە دهــۆك و ســێمێل 
نزیــك بــووەوە لــە ســەرووی %70(. 
ــت  ــداری دەكرێ ــتی بەش ــی ئاس نزمی
هــۆكاری زۆر بێــت، بــەڵام دیارترینیــان 
لوبنــان  هەڵبژاردنەكانــی  هاوشــێوەی 
بێزاریــی  و  تووڕەیــی   )  %49.2(
نوخبــەی  لــە  خەڵكــە  بەشــێكی 
ــزاری  ــدەر دووچــاری بێ سیاســی. دەنگ
و نائومێــدی هاتــووە، وا بیــر دەكاتــەوە 
كــە دەنگــی ئــەو هیــچ لــە هاوكێشــەكە 
ــان  ــە لوبن ــەت ل ــان حاڵ ــت. هەم ناگۆڕێ
وەزیــری  گوتــەی  بەپێــی  روویــدا، 
تەنهــا  نزیكــەی  لوبنانــی،  ناوخــۆی 
دەنگدانیــان  مافــی  ئەوانــەی  نیــوەی 
داوە.  دانگیــان  لوبنــان  لــە  هەیــە 
هەمــان حاڵــەت لــە عێراق و كوردســاتن 

دووبــارە بــووەوە، بەتایبــەت رێژەكــە لە 
كەركــووك بــۆ كورد گەیشــتە ئاســتێكی 
قەیرانــاوی 30%. چــاوەڕوان دەكــرا لــەو 
شــوێنانەی كــە شــەڕی ناســنامە هەیــە 
بەشــداری خەڵــك گەرموگوڕتــر و زیاتــر 
ــە  ــدا پێچەوان ــەم بارەش ــەڵام ل ــت، ب بێ

دەرچــوو.
هــۆكارەكان بەگشــتی دەگەڕێنــەوە 
بەتایبــەت  خەڵــك،  تووڕەیــی  بــۆ 
و  تــازە  نەوەیــەی  ئــەو  و  گەنجــان 
ــژاردن  ــداری هەڵب ــارە بەش ــۆ یەكەمج ب
دەكــەن. تووڕەیــی ئــەوان لــە نوخبــەی 
بــاوی سیاســی و دەموچــاوی دووبــارە. 
وا دیــارە كــە دەركەوتنــی نــەوەی نــوێ 
ــەو ئاســتەدا ســزادانی ئۆپۆزیســیۆنی  ل
ئــەو  پڕكردنــەوەی  و  نەریتییــە 
بۆشــاییەیە كــە پــاش قەیرانــی بــێ 
رێبــەری لای گــۆڕان دروســت بــووە. 
ــاڵی عێراقیشــدا  ــی ئەمس ــە هەڵبژاردن ل
زیاتــر لــە ســێ ملیــۆن دەنگــدەری تــازە 
)400 هــەزار لــە كوردســتان( هەبــوون 
دەنگدانیــان  مافــی  ئەمســاڵ  كــە 
ئەنجامــە  لــە  هەربۆیــە  هەبــووە. 
هاتــە  كــە  لیســتێك  بەراییەكانــدا، 
نــاو نەخشــە سیاســیەكەوە و رێــژەی 
دەنگەكانــی ئاســتێكی بــەرزی تۆمــار 
ــاری  ــە گوت ــوو ك ــتە ب ــەو لیس ــرد، ئ ك
ــەوەی  ــا )ن ــەی بەكاردەهێن ــەو نەوەی ئ
نــوێ(. ئــەم قــەوارە نوێیــە زۆر ئاكتڤانە 
ــێكی  ــا، بەش ــازەی بەكارهێن ــای ت میدی
ســەركەوتنی دەگەڕێتــەوە بــۆ كاركــردن 
لەســەر میدیــای تــازە و رۆڵی سۆشــیاڵ 
میدیــا لــە جێگیركردنــی دیــدی نــەوەی 
ــە  ــەم میدیای ــی ئ ــوێ. ئەگەرچــی رۆڵ ن

زۆر جــار نادیــدە دەگیرێــت.

ئەنجام

ئەنجامــە  بینینــی  یەكــەم  لــە   
ئەنجامگیرییــەی  بــەم  بەراییەكانــدا 

دەگەیــن: خــوارەوە 
هێزانــەی  ئــەو  دەردەكەوێــت   -  1
دەســەڵاتیان  ســەرەكیەكانی  جومگــە 
بەدەســتەوەیە، پارێزگارییــان لــە دەنــگ 
و مانــەوەی خۆیــان كــرد، هەڵكشــان لــە 

ــت. ــان دەبینرێ ــتی دەنگەكانی ئاس
2 - بەشــێك لــە دەنگەكانــی ناوچەی 
خۆڵەمێشــی یەكلایــی نەبوونــەوە بــۆ 
هیــچ لایەنێــك، بەتایبەتــی لــە ناوچــەی 
بایكۆتــی  یەكێتــی  دەســەڵاتی  ژێــر 
بــە  ئەمــەش  و  كــرد  پرۆســەكەیان 

زیانــی ئۆپۆزســیۆن تــەواو بــوو.
ــی فۆرمێكــی تــر لــە  3 - دەركەوتن
ئۆپۆزســیۆن و تێپەڕاندنی ئۆپۆزسیۆنی 
نەریتــی. دەركــەوت ئەوانــەی ئاكتیڤانــە 
كــردووە  پرۆســەكەیان  بەشــداری 
و  نەریتیــەكان  ســزادانی  پــای  لــە 
بــەدوای  و  بــوون  ئایدیۆلۆژییــەكان 
ئەڵتەرناتیڤێكــدا دەگەڕێــن كــە مــژدەی 

پێــدەدات. باشــتریان  ژیانێكــی 
رێــژەی  كەمیــی  هۆكارێكــی   -  4
بــوو  تەكنیكــی  كێشــەی  بەشــداریی 
رۆژی  لــە  و  لەســەرەتاوە  هــەر  كــە 
هــۆی  بــووە  تایبەتــەوە  دەنگدانــی 
پرۆســەكە  بەڕێوەچوونــی  هێــواش 
دەنگــدەر  چەندیــن  بێبەشــبوونی  و 
بەهــۆی كێشــە لــە ناوەكانیــان یــان 

بایۆمەتــری.  كارتــی  نەبوونــی 
5 - نەبوون و نەمانی متمانە لەلایەن 
ــە سیاســییەكان  ــە لایەن دەنگــدەرەوە ب
ــەوەی رەشــبینی و گەیشــتن  و بڵاوبوون
كــە  بیركردنــەوە  لــە  شــێوازە  بــەو 
ــێ  ــووچ و ب ــەیەكی پ ــژاردن پرۆس هەڵب

ــە. كاریگەریی
ــە كۆتاییــدا ئــەوەی پێشــبینی  6 - ل
دەكرێــت، ئەوەیــە شــەپۆلی ناڕەزایەتــی 
سیاســی ســەرهەڵبداتەوە، بــە تایبــەت 
و  یەكێتــی  دەســەڵاتی  زۆنــی  لــە 
سیاســی  ناســەقامگیری  ماوەیــەك 
لــە  ئەمــەش  كــە  ببێتــەوە  دروســت 
راســتەوخۆی  كاریگــەری  دواجــاردا 
ــورد  ــی ك ــی كلیلی ــەر رۆڵ ــت لەس دەبێ
پێكهێنانــی  دانوســتاندنەكانی  لــە 
حكومەتــی داهاتــووی عێراقــدا. چونكــە 
زەحمەتــە بتوانــن بــە یــەك فراكســیۆن 
و هاودەنــگ و هاوگوتــار بڕۆنــە نــاو 

دانوســتاندنەوە.

*توێــژەر لــە ناوەنــدی لێكۆڵینــەوەی 
رووداو

سورپرایز و سەرهەڵدانی 
ئاڵۆزی

زانا ئیبراهیم*

باشــترین بژارە لە دۆخێكی وەك ئێستادا ســەرلەنوێ ژماردنەوەی 
دەنگەكانە بەڕێگەیەك كە بــواری گومان نەهێڵێتەوە. ئەویش رێگەی 
بەدەســت ژماردنە لەپێش چــاوی چاودێرانی پرۆســەكە و تەنانەت 

میدیاكانیش

ئەنجامە بەراییەكانی هەڵبژاردن:

وا دیارە كە دەركەوتنی نەوەی نوێ لەو ئاستەدا سزادانی 
ئۆپۆزیســیۆنی نەریتییە و پڕكردنەوەی ئەو بۆشــاییەیە كە 

پاش قەیرانی بێ رێبەری لای گۆڕان دروست بووە

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

 ئەم چەمكە سۆســیۆلۆژییە بــۆ یەكەمجار 
لــە ســەرەتای ســەدەی بیســتەمدا لەلایــەن 
سۆسیۆلۆگی ئەڵمانی ماكس وێبەر بەكارهاتووە. 
كاریزمــا لەلای وێبــەر كەســایەتییەكە خاوەن 
تایبەتمەندیی جیاواز لە مرۆڤێكی ئاســایی. لە 
روانگەی خەڵكەوە كەســێكی تاك و دەگمەنە، 
تواناییەكانی لەســەرووی ئاساییەوەن، خاوەنی 
سروشــتەوەیە،  لەســەروو  و  ســوپەرپاوەرە 
خەڵكیش شوێنی كەوتوون نەك لەبەر ئەو یاسا 
و شەریعەتانەی كە ئەو دایهێناون، بەڵكو لەبەر 

ئەوەی كە بە رەهایی باوەڕی پێدەكەن. 
ســەركردەی كاریزمایی، مــەرج نییە هەموو 
ئــەو ســیفەت و خەســڵەتانەی تێــدا بێت كە 

شــوێنكەوتووانی دەیدەنە پاڵی، هەروەك چۆن 
گرنگیــش نییــە كە ئامانج و دیدگای سیاســی 
سەركردەی كاریزمایی چییە، چۆن بیردەكاتەوە. 
هیتلەر و ستالین كاریزما بوون، هەروەها مارتن 
لۆتــەر كینــگ، گانــدی و نیلســۆن ماندێلاش 
ســەركردەی كاریزمی بوون. گرنگیش نییە كە 
ئاخۆ زۆرینەی زۆری خەڵك شــوێنی كەوتوون‌ 
یان نا، زۆرینەی خەڵك باوەڕیان پێی هەیە یان 
نا، بەڵكو ئەوەی گرنگە ئەوەیە كە لایەنگران و 
شوێنكەوتووانی بە كاریگەرترین و دەگمەنترین 
سەركردەی مێژووی دەزانن، لایەنگرەكانی وەك 
سەركردەیەكی سەرووسروشت چاوی لێ دەكەن 

و بە كاریزمای دەزانن. 

رۆژی 24ی نیســان ســاڵیادی جینۆسایدی 
ئەرمەنەکان و هۆڵۆکۆســتی جــووەکان بوو لە 
هــەردوو جەنگــی یەکەم و دووەمــی جیهانیدا. 
رێکخراوی چاودێریی جینۆسایدیش “هۆشداریی 
جینۆســاید”ی کوردی بڵاوکردەوە، بەتایبەتیش 
کــوردی عەفرین. بۆیــە کاتی خۆیەتی باســی 
هەنگاوەکانــی  و  ئامــاژەکان  پاڵنــەرەکان، 

جینۆساید بکەین. 
بەپێــی جاڕنامەی ســاڵی 1948 ســەبارەت 
بە رێگری و ســزادانی جینۆســاید، جینۆســاید 
هەرکام لــەم کردانەی خــوارەوە دەگرێتەوە کە 
بە مەبەستی لەناوبردن ئەنجام دەدرێن، جا ئەو 
لەناوبردنە لەسەر ئاستی گشتی بێت یان بەشێک 

لــە کۆمەڵگایەک، نەتەوەیــی بێ یان رەگەزی و 
ئایینــی. کردەکان بریتین لە یەکەم: کوشــتنی 
ئەندامانــی گرووپەکــە، دووەم: زیانگەیاندنــی 
جەستەیی یان دەروونی بە ئەندامانی گرووپەکە، 
ســێیەم: بــە ئەنقەســت هەلومەرجــی ژیانــی 
گرووپەکە وەها لێبکرێ کە لەناوچوونی فیزیکی 
بەشــێک لە هەموو گرووپەکــەی لێبکەوێتەوە، 
چــوارەم: ســەپاندنی کۆمەڵێک رێوشــوێن بە 
مەبەســتی رێگــری لــە منداڵبــوون لەنــاو ئەو 
گرووپــەدا، چــوارەم: راگواســتنی زۆرەملێــی 

منداڵانی گرووپەکە بۆ ناو گرووپی دیکە. 
لەکاتی پێناســەکردنی جینۆســایددا، دەبێ 
نیــازی جینۆســایدەکە لــە پاڵنەرەکــەی جیا 

 هەڵبژاردن لە سێبەری 
كاریزمادا

ئەوەی لە عەفرین 
روودەدات جینۆسایدە؟

ســەدەی نۆزدە و بیســت، یەكێك لە سیما 
دیارەكانی دەركەوتن و كاریگەریی ســەركردە 
كاریزماییەكانە، بەهۆی پێشكەوتنی تەكنەلۆژیا 
و  بڵاوكردنــەوە  ئامرازەكانــی گەیانــدن و  و 
راگەیانــدن، بەهــۆی گەشــەكردنی شــارەكان 
و گۆڕانــكاری لــە نەخشــەی دانیشــتوواندا، 
كەسانێكی سیاسی، سەركردەی رەوتە فیكری 
و ئایدیۆلۆژییــەكان، بزووتنــەوە و جوڵانــەوە 
جەماوەرییــەكان، توانیان بــە خێراترین رێگا 
پەیوەندی لەگەڵ خەڵك و جەماوەر دروســت 
بكەن، لەڕێگای دەركەوتن و گوتار و ئامادەیی 
دەنــگ و رەنگــەوە، كاریگەری لەســەر دڵ و 
ئەقڵی جەماوەرێكی بەرفراوان دروست بكەن، 
جڵەوی رووداوەكانی ســەردەمی خۆیان بگرنە 
دەســت، رێڕەوی مێــژووی مرۆڤایەتی بگۆڕن. 
ئەوان كاریزما بوون، چونكە توانییان لەڕێگای 
بەكارهێنانــی میكانیزمەكانــی راگەیانــدن و 
دەركەوتن و پروپاگەندەوە بۆ بیروباوەڕەكانیان، 
لایەنگرەكانی خۆیان بگەیەننە ئەو باوەڕەی كە 
ئــەوان ناتوانــن هەبن ئەگەر ســەركردەكەیان 
نەبێــت، ژیان و خۆشــگوزەرانیی ئــەوان تاكە 
یــەك ســەرچاوەی ئیلهامــی هەیــە، ئەویش 
و  بیركردنــەوە  و  ســەركردەكەیان  خــودی 
رەفتارەكانیەتــی، هەر لەبــەر ئەمەش‌ كاریزما 

ترسناكە، چونكە پێیەكی لەناو فاشیزمدایە.
ئەمڕۆ لە سەردەمی جیهانگیریدا، لەسایەی 
ئامرازەكانــی  و  میدیــا  فراوانــی  ئامادەیــی 

پەیوەندیــدا، لە هەمووشــیان گرنگتر بەهۆی 
لــە  كاریزمــا  كۆمەڵایەتییەكانــەوە،  تــۆڕە 
قۆناغێكــی دیكــەی ژیــان و بەردەوامیدایــە. 
فەیسبووك، تویتەر، یوتیوب و ئینستاگرام و 
هتــد، یەكەم: بە هەزاران كاریزمایان لە بواری 
جیاجیــادا خوڵقانــدووە، هەر لە فاشــیۆن و 
مەیكئەپەوە بگرە تا دەگاتە هەموو بوارەكانی 
دیكەی بزنس و سیاســەت و زانســت، هونەر 
و میوزیــك، هەیانــە لەســەر ئاســتی جیهان 
لایەنگری هەیە، لە روخسارییەوە تا جلوبەرگ 
بــە مۆدێــل و  بــووە  و هەڵســوكەوتەكانی 
خەڵكانێــك پەیــڕەوی لێ دەكــەن، هەریەكە 
لەوانــە كاریزمــان لە بــواری خۆیاندا، چونكە 
لایەنگرەكانیان بەڕەهایی باوەڕیان پێیان هەیە 
و چاویــان لێ دەكەن و لاســاییان دەكەنەوە. 
دووەم: تەمەنــی كاریزمــا بــۆ دوای مردنیش 
درێــژ دەكەنەوە. نەك هەر ئەوەندەش، بەڵكو 
هێزی سۆشیال میدیا و تەكنەلۆژیای زانیاری 
و ماركێتینگ، هێندێــك جار دەتوانێت چەند 
بەرابەر لە قورسایی و كاریگەریی ئەو كاریزمایە 
لەنێو لایەنگرەكانــی زیاد بكات، بەتایبە‌تیش 
بۆ ســەركردە سیاســییەكان. ســەركردەكان 
دوای مردنیــش لە خەڵــك و لایەنگری خۆیان 
دانابڕێن، بەڵكو رۆژانە لە رێگای وێنە و ڤیدیۆ 
و نووســراوەكانیانەوە، لــە رێــگای گوفتار و 
بەسەرهاتیانەوە، وتە و چیرۆكەكانیان، لەسەر 
شاشــەی تەلەفزیۆنــەكان و رووپەڕی رۆژنامە 

و ســایتەكان و كاریگەرترینیشیان لەناو تۆڕە 
كۆمەڵایەتییەكانــدا ئامــادەن و دەبینرێــن و 
هەســت بە بوونیان دەكەی. وەك بڵێی ئەوان 
لە هەموو شــوێنێكن و لە هیچ شوێنێكیشــدا 

نین.
تاڵەبانــی،  جــەلال  بارزانــی،  مەســعود 
نەوشــیروان مســتەفا، سێ كەســی یەكەمی 
ئەو ســێ لایەنە سیاســییە كــە هەریەكەیان 
بەجیــا بۆ هەڵبژاردنەكانــی ئەمجارەی عێراق 
لیســتیان هەبوو، جگە لە بارزانی، ئەوانی تر 
دیــار نین، چونكە لە ژیاندا نەماون. بارزانیش 
بەهۆی ئەنجامــی ریفراندۆمەوە، بەجۆرێك لە 
ژیانی سیاسیدا، یاخود لە دەركەوتنی گشتیدا 
پاشەكشــەی كــردووە. لــە كاتێكدا‌ كەســی 
یەكەمی حیزبەكان كاریگەریی راســتەوخۆیان 

لەسەر دەنگدەران و لایەنگرانیان هەیە.
ئەو ســەركردانە، خۆیان لەنــاو جەماوەردا 
نیــن، بــەڵام كاریزمای ئــەوان لەڕێــگای ئەو 
میكانیزمانــەوە كە لە ســەرەوە ئامــاژەم بۆ 
كرد، سێبەری هەیە بەسەر هەڵبژاردنەكانەوە. 
چونكــە ئــەو كاریزمایــە دەتوانێــت‌‌ ئیدارەی 
ناكۆكییــەكان بــدات و لایەنگرەكانی لەســەر 
پەیوەندییەكــی  و  كۆبكاتــەوە  هێڵێــك 
راستەوخۆی قووڵ و سۆزداری لەگەڵ جەماوەر 
دروست بكات، بۆیە رۆڵی كەسی یەكەمی ئەو 
حیزبانــە لەم هەڵبژاردنــەدا گرنگتر دەبوو بە 
ئامادەبوونی خۆیان، لە غیابیشیاندا كاریزمای 

ئەوان لە رێگای میدیاكانەوە سێبەری كێشاوە 
بەسەر كەشوهەوای بانگەشــەی هەڵبژاردندا. 
چونكە گوتار و ســتراتیژی سیاســی لەســەر 
گەرموگوڕتــر  و  خێراتــر  ئەوانــەوە  زمانــی 
دەكات، بۆیە نەمانی ئەوان كاریگەری لەســەر 
حیزبەكانیان هەبووە، بەڵام تەحەدای بەردەم 
حیزبــە سیاســییەكان ئێســتا ئەوەیــە چۆن 
بتوانــن لە غیابــی كاریزمــادا بگوازنــەوە بۆ 
قۆناغی دامەزراوەیی. دوای هەڵبژاردنەكانیش 
لە پرۆســەی دانوســتاندنەكاندا لەگەڵ لیستە 
براوەكانی بەغدا، هەریەك لەو حیزبانە دەبێت 
بەشــێوەیەكی دامەزراوەیی كار بۆ ئەوە بكەن 
شوێنی ســەركردەكانیان پڕ بكەنەوە، ئەگەر 
كاریزما ئامادەیی نەبوو كە دەیتوانی سەرجەمی 
ناكۆكــی و لێكدژییــەكان لە دەســتی خۆیدا 
كۆبكاتــەوە و هەر خۆیشــی بڕیاری كۆتاییان 
لەســەر بدات، ئــەوا دەبێت حیزبــەكان لەوە 
تێگەیشــتبن كە ئەوەی شوێنی ئەو كاریزمایە 
پڕدەكاتــەوە دامەزراوەیــە نــەك تاكەكــەس. 
ســێبەری كاریزما هەرچەند كاریگەریش بێت، 
بــەڵام دواجار ناتوانێت ببێت بە كردە و بڕیار 
بــدات، چونكــە بڕیار جا چ لەســەر ئاســتی 
ناوخۆی حیزبەكان بێت یان لەســەر ئاســتی 
هەرێمی كوردستان و عێراق، بریتییە لە پرۆسە 
و فاكــت و مامەڵەكردن لەگەڵ واقیع، ئەویش 
پێویستی بەو كەس و دامەزراوانە هەیە كە لە 

مەیدانەكەدا ئامادەییان هەیە.

بکەینــەوە. پاڵنــەری تاوانەکــە هەرچــی بێ، 
کاتێک لایەنێــک بەنیازی لەناوبردنی گرووپێک 
یانیش بەشــێکی گەورە لە گرووپێک تاوانەکە 
بکا، ئەوە جینۆسایدە )ئەو بەشە لە گرووپەکە 
دەکرێ نوخبەی خوێندەوار یانیش دانیشتووانی 

ناوچەیەکی دیاریکراو بن(.
سیاســەتی عوســمانییەکان بۆ “پاکتاو”ی 
ئەرمەنەکان و مەسیحی و دانیشتووانی دیکەی 
ناوچەی ئانادۆڵ )لە رێگەی لەناوبردنی فیزیکی 
یــان راگواســتن یانیــش هــەردوو پڕۆســەکە( 
دەســتگیرکردن و لەســێدارەدانی بەکۆمەڵــی 
نوخبــەی ئەرمەنــی لەخۆگرتبــوو، بۆیەش بە 
جینۆســاید دادەنــرا. بەهەمانشــێوە هەوڵ بۆ 
“پاکتــاو”ی کــورد لە عەفریــن و پڕکردنەوەی 
شوێنەکانیان بە عەرەب و تورکمان )لەوانەش 
عەرەبەکانــی ناوچەکانــی نزیک لە دیمەشــق( 
لــە هەوڵــی جینۆســاید دەچــن. سیاســەتی 
ســەدامیش بۆ کوشــتنی بەکومەڵــی کورد بە 
درێژایی ناوچەکانی نزیک ســنووری ئێران )کە 
بەناوچــەی قەدەغــەی هاتوچۆ ناودەبــردران( 
لەپــاڵ هەوڵەکانــی دیکەی هەڵمەتــی ئەنفال 

دەکەونە خانەی جینۆسایدەوە. 
هێلین فەین، ئەکادیمیسیەن، بە پشتبەستن 
بــە کارەکانی خۆی و هەوڵی ئەوانی دی، چوار 
پاڵنەری ســەرەکی بۆ جینۆســاید ناودەبا؛ کە 
یەکەمیــان بریتییــە لــە لۆژیکــی لەناوبردنی 
هەڕەشــە راســتەقینە یان مومکینەکان ـ ئەمە 

گوزارشــت لە عەقڵییەتێک دەکا کە دەڵێ “با 
ئێمــە ئــەوان بگرین پێش ئــەوەی ئەوان ئێمە 
بەگیر بهێنن”. بۆیەش کاتێک عوســمانییەکان 
گومانیان لەســەر ئەرمەنەکان دروســتکردبوو 
کە یارمەتی دوژمنە مەســیحییەکان لە شەڕی 
یەکەمی جیهانــی دەدەن، یان کاتێک ئەنقەرە 
دەڵــێ کوردی عەفرین بەشــێکن لــە پەکەکە، 
یانیــش کاتێک ســەدام بە تووڕەییەوە باســی 
هاوکارییەکانــی کــورد لەگەڵ ئێــران لە کاتی 
شــەڕی هەشــت ســاڵەی نێوان ئێران و عێراق 
دەکات، لــەو کاتانــەدا پاڵنــەرەکان لەســەر 
بنەمــای کۆمەڵێک هەڕەشــەی بەرجەســتە و 
واقیعی دانــراون )هەرچەند ئەمانە ناکرێ هیچ 
بیانوویەک بن بۆ ئەوەی حکومەتەکان خەڵکی 
مەدەنی بکەنە ئامانج و جینۆســایدیان بکەن(. 
بەڵام هەڕەشــەکان دەکــرێ خەیاڵکردیش بن، 
وەکــو چۆن هیتلەر کۆمەڵێک وەهمی بەرامبەر 

بە جووەکان بۆ خۆی دروستکردبوو. 
پاڵنــەری دووەم دەکــرێ ئــەوە بــێ کــە 
ئەنجامدەری جینۆســاید دەشــێ بیەوێ تۆوی 
ترس لەناو دوژمنــە واقیعی یان مومکینەکانی 
خۆیــدا بچێنــێ. بــۆ نموونــە زۆر لــە تورکــە 
ناسیۆنالیستە توندئاژۆکان بە هەمان نەفەسەوە 
کە جینۆسایدی ئەرمەنەکان رەتدەکەنەوە، باس 
لەوەش دەکەن کە کورد دەبێ “هەڵســوکەوتی 
خۆی باش بکا”، ئەگینا دەبێ “ئەرمەنەکانیان 

لەبیر بێ”، چییان بەسەر هات. 

پاڵنەری ســێیەم بۆ جینۆســاید دەکرێ بۆ 
ئارەزوویەکی رووتی مســۆگەرکردنی ســامانی 
ئابــووری بگەڕێتەوە. بــۆ نموونە ئەگەر خاکی 
کــورد خــاوەن ســامانێکی باشــی ئــاوی یان 
ســەرچاوەی نــەوت بێ، حکومەتــەکان تەماح 
دەیانگرێ و ئامادە نابن بە ئاسانی دەست لەو 
ناوچانــە هەڵگرن. بەم مانایــەش نەوت لەبری 
ئەوەی ببێ بە نیعمەتێک بۆ خەڵکی ناوچەکە، 

دەبێ بە نەفرەت و بەڵا بۆیان. 
دواییــن پاڵنەریــش بۆ جینۆســاید دەکرێ 
لــە خواســتی حکومەتەکان بۆ چەســپاندن و 
جێبەجێکردنــی ئایدیۆلۆژیــا یــان بڕوایەکەوە 
ســەرچاوە بگــرێ، بــۆ نموونە دروســتکردنی 
دەســەڵاتێکی  یانیــش  پــاک”  “رەگەزێکــی 
یۆتۆپیایی لــە ناوچەکەدا. ئەگــەر گرووپێکی 
دەرەوەی ئەو بڕوا یان ئایدیۆلۆژیایە رازی نەبێ 
ئایدیۆلۆژیاکە قەبــووڵ بکا، یانیش بەرەنگاری 
هەوڵەکانی ئاسیمیلاسیۆن ببێتەوە، حکومەت 
یــان دەســەڵاتی ناوچەکە دەیکا بــە ئامانجی 

هەوڵەکانی خۆی بۆ لەناوبردنی. 
مەرج نییە بوونی پاڵنەرەکانی جینۆســاید 
یەکسەر دانانی سیاسەتێک بۆ جێبەجێکردنی 
بۆیــەش  لێبکەوێتــەوە.  جینۆســایدەکەی 
شارەزایان چوار هۆکار یانیش پێـــشمەرجیان 
دانــاوە، کــە ئەگــەری روودانــی جینۆســاید 
زیاتر دەکــەن. بەداخــەوە ژمارەیەکی زۆر لەو 
پێشــمەرجانە لەو وڵاتانەدا بــەدی دەکرێن کە 

پاڵنەری کردنە ئامانجی کوردیان تێدایە. 
یەکــەم فاکتــەر یــان پێشــمەرج ئەوەیــە 
قوربانیــان دەکرێنــە “گرووپــی دەرەکــی یان 
بێگانە”، وەکو چۆن بەرپرسانی تورکیا لە کاتی 
باســکردن لە کورد بە “بەناو هاووڵاتی” ناویان 
دەبەن. دووەم هۆکار قەیران یان دەرفەتێکە کە 
دێتە ســەر رێگەی وڵاتەکە )بۆ نموونە لەکاتی 
جەنگدا(، لەو حاڵەتەدا قوربانیان زیاتر تووشی 
مەترســی ئــەوە دەبنەوە لەســەر کێشــەکانی 
وڵاتەکە لێپێچینەوەیان لێبکرێ. پێشــمەرجی 
سێیەم بریتییە لەوەی دەوڵەتە دیکتاتۆرییەکان 
پێیــان ئاســانترە هەوڵ بۆ جینۆســاید بدەن، 
چونکــە هیــچ لێپرســینەوەیەک لەســەر بڕیار 
و کردەکانی دەســەڵات لەئــارادا نییە. دوایین 
فاکتەریــش ئەوەیــە هێزە دەرەکییــەکان هیچ 
هەوڵێک نەدەن رێگە لە جینۆســایدەکە بگرن 
و ئەمەش ئەگەری جینۆســاید زیاتر دەکا. بەو 
پێیەی میدیا دەســتی بەو ناوچانە راناگات کە 
کێشــەیان تێدایە، هەروەها بەو پێیەی راداری 
کۆمەڵگای نێودەوڵەتی بەبێ هیچ هۆیەک پرسی 
کورد بە کێشەیەکی کەم دەزانێ، کەواتە حاڵی 
حازر دوایین هۆکار و پێشمەرج زیاتر لە هەموو 

کاتێک ئامادەیە. 

* دەیڤید رۆمانۆ، پرۆفیســۆری سیاسەتی 
رۆژهەڵاتــی نێوەڕاســتە لە زانکــۆی ویلایەتی 

میسووری لە ئەمریکا.

رێبوار كەریم وەلی

سەرەتایەكی مەترسیدار

هــەر كــەس و لایەنێك كــە تەدەخولیان لە 
پڕۆســەی هەڵبژاردنی ئەنجومەنــی نوێنەرانی 

بەغــدا لــە ســلێمانی، هەڵەبجــە و گەرمیاندا 
كردبێت، زۆر ناشــییانە ئاویان كردۆتە ئاشــی 

حەجمی راســتەقینەی یەكێتی نیشتمانی ئەو 
دەنگانــەن كە لــە ســنووری پارێزگاكانی هەولێر 
و دهۆك بەدەســتی هێناون، ئەگــەر بەراوردێكی 
ســەرپێیی بكرێت لەگــەڵ دەنگەكانی یەكێتی لە 
2014ش  تەنانــەت  و   2013 هەڵبژاردنەكانــی 
لــە هەرێمی كوردســتان، دەنگەكانــی لە هەولێر 

و دهــۆك نزیكن كە تا ئێســتا)دیارە بەپێی ئەو 
ئەنجامە بەراییانەی كە راگەیەندراون( بەدەســتی 
هێنــاون. ئەوەش لەكاتێكدایە كە لە زۆر ناوچەی 
كوردســتان ســەرباری ئەوەی كە یەكێتی دەنگی 
لــێ جیابووەتــەوە بــە رێــژەی ســەد لەســەد و 
هەندێــك شــوێن زیاتریــش، دەنگەكانــی زیادی 

پارتییــەوە. هــەر لــە ســەرەتاوە دیــار بوو 
كە ئــەو ئەنجامانە قابیلی دەســتكاریكردنن 
یەكێتی)ئەڵبەتــە  بەقــەدەر  كــەس  و 
باڵــی ماڵبــات( چاوەڕێــی ئەو فریادڕەســە 
نەبــووە. جــارێ دیــار نییە ئــەو خەرقە لە 
كوێــوە كــراوە، لــە ناوخــۆوە بــووە یان لە 
دەرەوەڕا؟ بــەڵام ئەوەی ئاشــكرایە ئەوەیە 
كــە هەمــوو حزبەكانی ســلێمانی بــە گیانی 
یەكتــری وەربوونــە. هەزمكردنــی ئەوەی لە 
زۆنــی رەنگاوڕەنگــدا رووی داوە، بۆ پارتی 
ئاســانە و تەنهــا لــە دەســتدانی یــەك یان 
دوو كورســییە، پارتی پێشتریش چاوپۆشی 
لــە دوو كورســیی كەركووك كردبــوو، بۆیە 
ئەمجــارە بــە قەبوڵكردن و چوونــە بنباری 
باجــی دۆڕاندنیــش بێــت لــەو ناوچانــەدا، 
حزبەكانی ســلێمانی و یەكێتــی بەرەوڕووی 
یەكتــری كردنــەوە. بــۆ خــۆی تەحەممولی 

دۆڕانــی كرد، بــەڵام دۆڕاوەكانی دیكەشــی 
تێكبەردا.

ئەوە شــتێكی چاوەڕواننەكــراو نەبوو كە 
باڵــی ماڵباتــی یەكێتی لــەو هەڵبژادنانەدا، 
ئۆكتۆبــەر  16ی  خیانەتــی  پاداشــتی 
وەرنەگرنــەوە، بــەڵام لەوەیانــدا، حزبەكانی 
ســلێمانی كــە ئێســتا زیڕەیان لێهەســتاوە، 
تاوانباری ســەرەكین و دەبــێ باجی رابردوو 
بــدەن. كاتێك باڵی ماڵبــات خیانەتیان كرد 
و كەركوكیــان فرۆشــت، ئــەو حزبانــە نەك 
نوققەیــان لێوە نەهات، بگرە لە ســەختترین 
بارودۆخــدا كــە پێشــمەرگەكانی پارتــی لە 
پردێ، تەلســقۆف و ســحێلا بــۆ بەرگری لە 
كەرامەتــی میللەتی كورد شــەهید دەبوون، 
ئــەوان پێش ســوپای شــیعە كەوتبــوون بۆ 
داگیركردنــی هەولێــر و دهــۆك، ئــەوان لە 
ســلێمانییەوە داوای رووخاندنــی حكومەتی 

هەمــوو  دەكــرد!  كوردســتانیان  هەرێمــی 
فیكەی سمێڵیان دەهات كە توانیویانە شكۆ 
و هەیبەتــی پارتــی و بارزانــی بشــكێنن و 
رێگر بن لەوەی كە ســەربەخۆیی كوردستان 
لەسەر دەســتی بارزانی بێتەدی. ئینجا هەر 
هەموویــان لــە جیاتــی ئەوەی ســەركۆنەی 
خیانــەت بكەن، هەرچی روویــدا، هەموویان 
لەســەر پارتــی و ریفرانــدۆم كــردە مــاڵ و 
چاویــان ئەو خیانەتــە گەورەیــەی نەبینی. 

بۆیە موستەهەقن!
لە ســنووری پارتی هەڵبژاردنێكی پاك و 
بێگــەرد بەڕێوەچــووە و هەموو ئەو ئەنجامە 
بەراییانــەش كە بەدەســت هاتوون نیشــان 
لــە حەجمــی  دەدات كــە لایەنــەكان، زۆر 
راســتەقینەی خۆیــان نزیكــن و، پارتیــش 
بێمنەتــە لــەوەی كە لە سەرانســەری عێراق 

دەنگەكان بەدەست بژمێردرێنەوە.

كــردووە! دەشــێ بزووتنەوەی گــۆڕان هەندێك 
لە دەنگەكانی لەدەســت دابێت، بەڵام نەك بەو 
راددە دراماتیكییــە كە دەبینرێ. لێرەدا قســە 
لەســەر ئــەوە نییە كە یەكێتــی و بەتایبەتیش 
بنەماڵــەی جــەلال تاڵەبانــی و برایــم ئەحمەد 
پاداشــت كراون، بگــرە گرفتەكــە لەوەدایە كە 
چەند مانگێكی دیكە لەســەر ئاستی پەرلەمانی 
كوردســتانیش هەڵبژاردن هەیە. دوو ئاراســتە 
لــەو بابەتــەدا هەن كە یەكەمیــان ئەوەیە باڵی 
ماڵباتــی یەكێتی پێش ئــەوەی هیچ ئەنجامێك 
لــەو ســەركەوتنەی  راگەیەندرابێــت، خۆیــان 
یەكێتــی كــردە خــاوەن. ئەگەرچــی یەكێتــی 
لەســەردەمی جەلال تاڵەبانییەوە لە 1992ەوە 

تا ئێســتا هەمیشە لە پاشەكشە و دۆڕاندا بووە 
و، ئەمجارە بەســەركردایەتی كۆسرەت رەسوڵ 
ئەو ســەركەوتنە رادەگەیەنن، بەڵام جووت)زڕ( 
ئامۆزاكە براوەی هاوكێشەی ناوخۆیی یەكێتین. 
بەواتایەكــی دیكــە لێرە بە دواوە دەســتیان بۆ 
بەستنی كۆنگرە و دەستبەسەرداگرتنی یەكێتی 

بەهەمان رێكارەكانی ئێستا واڵا دەبێ.
ئاراستەی دووەم ئەوەیە كە ئەوە دووەمجارە 
بەغدا و تاران نایەڵن بنەماڵەی تاڵەبانی بكەون. 
لێرەدا ئەگەرچی تەڵەیەكی گەورەیان بۆ پارتی 
نابووەوە، بــەڵام پارتی زیرەكانە نەكەوتە داوی 
تەزویــرەوە و تــا ئێســتاش كــەس گلەیــی لە 
ئەنجامــەكان لە زۆنــی زەرد نییە و خروقاتێكی 

ئەوتــۆش تۆمار نەكراوە. باڵی ماڵباتی یەكێتی 
لەمەودوا هەم دەبنەوە شــەریكی حوكمڕانی لە 
بەغدا و هەمیش لە هەڵبژاردنێكی پاك و بێگەرد 
كە لە داهاتوودا لە كوردســتان بەڕێوە بچێت و 
توانــای تەزویریان نەمێنێ، كۆی پڕۆســەكە لە 
كوردســتان دەبەنە ژێر پرسیارەوە و وا دەكەن 
وای نیشــان بــدەن پارتــی تەزویــری كــردووە 
و شــەرعییەت بــۆ هەڵبژاردنەكانــی داهاتووی 
كوردســتان نەهێڵنەوە، یانیش بەو ئەنجامانەی 
كــە لە بەغــداوە پێیان بەخشــراوە، پێكهاتەی 
حوكمڕانی لە كوردســتاندا بۆ چوارساڵی دیكە 

بۆخۆیان مسۆگەر بكەن.

یەكێتی چەندی دەنگ و كورسیشــی 
هێنابێــت دەكاتــە نیــوەی ئــەوەی كە 
پارتی دەیهێنێت. لە ئێستاشــەوە دیارە 
كــە تەڕەفی دانوســتانكار بۆ حكومەتی 
داهاتــووی بەغدا پارتییــە نەك یەكێتی. 
بــە حوكمــی ئــەوەی جــارێ پۆســتی 
سەرۆكایەتیی هەرێمی كوردستان نەماوە، 
مامەڵەكــەی جارانی پارتی و یەكێتی بە 
هەڵوەشــاوە لەقەڵــەم دەدرێت. چونكە 
لــە رابردوودا ئەو دوو پۆســتە موقابیلی 
یەكتــری بوونــە و، ئێســتا پارتــی هیچ 
موبەڕیرێك نابینێت بــۆ ئەوەی جارێكی 
دیكە كەســێكی وەكو لەتیف رەشــید و 
ژنەكەی بكاتە سەرۆك و خانمی یەكەمی 
عێــراق. ئەمریكا، ئێران و شــیعەكان بۆ 
پێكهێنانــی حكومەتی داهاتــووی عێراق 
چەندە پێویســتیان بە بەشــداریی كورد 
بێــت، دوو ئەوەنــدە پێویســتیان بــە 
بەشداریی پارتییە كە نەك لە كوردستان، 
بگرە لــە ناوچەكانی دەشــتی نەینەوا و 
كریســتیانەكانیش هێزی یەكەمە. پارتی 
بۆ ئەو پۆســتە كاندیدیشی حازرە ئەگەر 
لەناوخۆی خۆشی نەبێت، بە دڵنیاییەوە 

بۆ یەكێتی نابێت.

پۆستی سەرۆككۆمار 
بۆ پارتییە

هەی ساختەچی!

رابەر تەڵعەت
 

دەیڤید رۆمانۆ*

